
 

i 

 

 

 

 

 

 

 

 

 

 

 

 

 

 

 

HABIBAH BINTI MAT REJAB 

 

 

 

 

 

 

 

 

 

FAKULTI PENDIDIKAN 

UNIVERSITI MALAYA 

 

2016 

 

AMALAN PENTAKSIRAN DALAM  

PENGAJARAN DAN PEMBELAJARAN INSYA’ 

SIJIL TINGGI AGAMA MALAYSIA (STAM) 

 

Univ
ers

ity
 of

 M
ala

ya



 

i 

 

 

 

 

 

 

AMALAN PENTAKSIRAN DALAM  

PENGAJARAN DAN PEMBELAJARAN INSYA’ 

SIJIL TINGGI AGAMA MALAYSIA (STAM) 

 

 

 

 

 

 

 

 

 

HABIBAH BINTI MAT REJAB 

 

 

 

TESIS DISERAHKAN SEBAGAI MEMENUHI  

KEPERLUAN BAGI IJAZAH DOKTOR FALSAFAH 

PENDIDIKAN 

 

 

 

 

 

 

FAKULTI PENDIDIKAN 

 UNIVERSITI MALAYA 

KUALA LUMPUR 

 

 

2016 

Univ
ers

ity
 of

 M
ala

ya



ii 

UNIVERSITI MALAYA 

PERAKUAN KEASLIAN PENULISAN 

Nama: HABIBAH BINTI MAT REJAB 

No. Pendaftaran/Matrik: PHA110005 

Nama Ijazah: IJAZAH DOKTOR FALSAFAH 

Tajuk Kertas Projek/Laporan Penyelidikan/Disertasi/Tesis(“Hasil Kerja ini”): 

AMALAN PENTAKSIRAN DALAM PENGAJARAN DAN PEMBELAJARAN 

INSYA‟ SIJIL TINGGI AGAMA MALAYSIA (STAM) 

Bidang Penyelidikan: PENGUKURAN DAN PENILAIAN 

Saya dengan sesungguhnya dan sebenarnya mengaku bahawa: 

(1) Saya adalah satu-satunya pengarang/penulis Hasil Kerja ini; 

(2) Hasil Kerja ini adalah asli; 

(3) Apa-apa penggunaan mana-mana hasil kerja yang mengandungi hakcipta telah 

dilakukan secara urusan yang wajar dan bagi maksud yang dibenarkan dan apa-

apa petikan, ekstrak, rujukan atau pengeluaran semula daripada atau kepada 

mana-mana hasil kerja yang mengandungi hakcipta telah dinyatakan dengan 

sejelasnya dan secukupnya dan satu pengiktirafan tajuk hasil kerja tersebut dan 

pengarang/penulisnya telah dilakukan di dalam Hasil Kerja ini; 

(4) Saya tidak mempunyai apa-apa pengetahuan sebenar atau patut semunasabahnya 

tahu bahawa penghasilan Hasil Kerja ini melanggar suatu hakcipta hasil kerja 

yang lain; 

(5) Saya dengan ini menyerahkan kesemua dan tiap-tiap hak yang terkandung di 

dalam hakcipta Hasil Kerja ini kepada Universiti Malaya (“UM”) yang 

seterusnya mula dari sekarang adalah tuan punya hakcipta di dalam Hasil Kerja 

ini dan apa-apa pengeluaran semula atau penggunaan dalam apa jua bentuk atau 

dengan apa juga cara sekalipun adalah dilarang tanpa terlebih dahulu mendapat 

kebenaran bertulis dari UM; 

(6) Saya sedar sepenuhnya sekiranya dalam masa penghasilan Hasil Kerja ini saya 

telah melanggar suatu hakcipta hasil kerja yang lain sama ada dengan niat atau 

sebaliknya, saya boleh dikenakan tindakan undang-undang atau apa-apa 

tindakan lain sebagaimana yang diputuskan oleh UM. 

Tandatangan Calon: Tarikh: 

Diperbuat dan sesungguhnya diakui di hadapan, 

Tandatangan Saksi Tarikh: 

Nama: 

Jawatan:

Univ
ers

ity
 of

 M
ala

ya



 

iii 

 

ABSTRAK 

Objektif kajian ini adalah untuk meneroka amalan pentaksiran dalam pengajaran dan 

pembelajaran guru Insya‟ program Sijil Tinggi Agama Malaysia (STAM) dan kesannya 

terhadap pelajar. Empat persoalan kajian digariskan (i) bagaimanakah guru 

melaksanakan amalan pentaksiran dalam pengajaran dan pembelajaran Insya‟? (ii) 

bagaimanakah guru memberi maklum balas kepada pelajar semasa proses mengarang? 

(iii) apakah kesan amalan pentaksiran dalam pengajaran dan pembelajaran guru 

terhadap motivasi dan kemahiran mengarang pelajar? dan (iv) apakah kekangan yang 

dihadapi oleh guru dan pelajar dalam pengajaran dan pembelajaran Insya‟?. Kajian ini 

menggunakan pendekatan kualitatif dengan reka bentuk kajian kes. Peserta kajian ialah 

seorang guru Insya‟, dipilih berdasarkan kriteria yang telah ditetapkan dan dua 

kumpulan pelajar Tingkatan Enam dari sebuah sekolah agama di daerah Banting. Data 

dikumpulkan melalui pemerhatian bilik darjah, temu bual semi struktur, temu bual focus 

group dan analisis dokumen. Data pemerhatian disokong dengan rakaman video dan 

audio, manakala temu bual pula dirakam secara audio. Temu bual focus group 

dijalankan ke atas 20 orang pelajar terpilih; 10 orang dari 6 kelas Karomah dan 10 orang 

dari kelas 6 Siddiq. Data pemerhatian ditulis dalam borang catatan lapangan dan 

kemudiannya dikembangkan secara terperinci. Sementara itu, rakaman temu bual 

dimainkan semula dan ditranskrip secara verbatim oleh penyelidik. Beberapa dokumen 

yang relevan bagi menjawab soalan kajian turut dikumpul untuk dianalisis. Semua data 

yang dikumpul kemudiannya dianalisis menggunakan perisian ATLAS.ti versi 7 dengan 

menggunakan prosedur tertentu seperti pengekodan, nodes dan akhirnya membentuk 

beberapa tema utama. Dapatan kajian menunjukkan peserta kajian mengamalkan 

pendekatan proses kognitif yang berpusatkan pentaksiran dalam pengajaran dan 

pembelajaran  Insya‟. Amalan pentaksiran untuk pembelajaran (AfL) disepadukan 

dalam pengajaran dan pembelajaran dan pada masa yang sama, pengajaran dan 

pembelajaran turut memberi fokus kepada amalan pentaksiran terhadap pembelajaran 

(AoL). Maklum balas lisan, bertulis dan nonverbal diberikan oleh guru semasa proses 

penulisan draf karangan dan maklum balas berperanan sebagai mekanisme pentaksiran 

dalam bilik darjah. Maklum balas lisan telah dikenal pasti sebagai amalan yang paling 

kerap diaplikasikan oleh guru. Pentaksiran yang disepadukan dalam proses pengajaran 

dan pembelajaran memberi kesan positif kepada motivasi pelajar dan kemahiran 

mengarang mereka. Walau bagaimanapun, guru dan pelajar berhadapan beberapa 

kekangan dalam pengajaran dan pembelajaran Insya‟ yang mana ianya perlu diatasi 

untuk memastikan keberkesanan pengajaran dan pembelajaran. Manakala isu biah atau 

persekitaran perlu diberi perhatian sewajarnya untuk membina iklim pengajaran, 

pembelajaran dan pentaksiran kondusif yang menyokong pembelajaran berkesan. 

Implikasi kajian, penyelidik mencadangkan model penambahbaikan proses mengarang 

Insya‟ Sijil Tinggi Agama Malaysia dan mengemukakan Model Bersepadu 3P 

merangkumi elemen pentaksiran, pengajaran dan pembelajaran. 

ABSTRACT 

ASSESSMENT PRACTICES IN THE TEACHING AND LEARNING INSYA’ IN 

THE MALAYSIAN HIGHER CERTIFICATE OF RELIGIOUS EDUCATION 

(STAM) 

The objective of this study was to explore the assessment practices in the teaching and 

learning by an Insya‟ teacher in the Malaysian Higher Certificate of Religious 

Education (STAM) programme and its effects on students. Four research questions were 

outlined: (i) How does the teacher carry out assessment in the teaching and learning of 

Insya‟?, (ii) How does the teacher provide feedback to the students during the writing 

process?, (iii) What are the effects of the assessment practices in the teaching and 

learning on the students‟ motivation and their writing skills?, and (iv) What are the 

constraints faced by the teacher and students in the teaching and learning of Insya‟?. 

This research is qualitative in nature and employs a case study design. The participant is 

an Insya‟ teacher, chosen based on predetermined criteria, and two groups of Form 6 

students from a religious school in Banting area. Data were collected by classroom 

observations, semi-structured interviews, focus group interviews and document 

analysis. Observation data were supported by video and audio recordings while 

interviews were audio recorded. Focus group interviews were carried out with 20 

selected students; 10 from Class 6 Karomah and 10 from Class 6 Siddiq. Observation 

data were written in field notes and later expanded in detail. The interview recordings, 

meanwhile, were replayed and transcribed verbatim by the researcher. A number of 

documents relevant to answer the research questions were also collected for analysis. 

All data collected were then analyzed using ATLAS.ti software version 7 and using 

certain procedures such as coding and nodes which finally revealed a number of main 

themes. The findings of the study indicated that the participant adopted a cognitive 

process approach which focuses on assessment in the teaching and learning of Insya‟.  

The practice of assessment for learning (AfL) was embedded in teaching and learning 

and at the same time, the teaching and learning process also focused on the practice of 

assessment of learning (AoL). Verbal, written and non-verbal feedback were given by 

the teacher during the process of writing  the draft of the composition and they function 

as an assessment tool in the classroom. Verbal feedback was identified as the most 

common practice applied by the teacher. Assessment which is embedded in the teaching 

and learning process was found to have a positive effect on the motivation of the 

students as well as their writing skills. Nevertheless, the teacher and students faced 

certain constraints in the teaching and learning of Insya‟, which they need to overcome 

to ensure the effectiveness of teaching and learning. The issue of biah or the 

environment needs to be given careful consideration in order to create a conducive 

teaching, learning and assessment environment which supports effective learning. An 

implication of this study is that it suggests a model for improving the process of writing 

Insya‟ Sijil Tinggi Agama Malaysia (STAM) and proposes the 3P Integrated Model 

which encompasses the elements of assessment, teaching and learning.  

BAB 1 

 PENDAHULUAN 

 

Pengenalan 

Bab ini merupakan pengenalan kepada kajian yang dijalankan. Perkara-perkara 

yang dinyatakan dalam bab ini ialah latar belakang kajian, permasalahan kajian, 

persoalan kajian, objektif kajian, batasan kajian dan kerangka konseptual kajian. 

Berdasarkan isu dan permasalahan kajian, objektif dan soalan kajian dirangka bagi 

menjawab persoalan berdasarkan kerangka teori yang bersesuaian. Seterusnya 

disenaraikan kepentingan, batasan dan definisi operasional kajian untuk menghuraikan 

ruang lingkup kajian. 

Latar Belakang Kajian 

Kerajaan Malaysia melalui Kementerian Pendidikan Malaysia (KPM) sentiasa 

menyokong dan menggalakkan kemasukan pelajar-pelajar lulusan agama ke Universiti 

al-Azhar, Republik Arab Mesir dan juga universiti-universiti Timur Tengah yang lain 

termasuk di Jordan, Yaman, Sudan dan Arab Saudi. Galakan kerajaan ini sangat penting 

memandangkan peranan institusi pengajian tinggi Timur Tengah khususnya Universiti 

al-Azhar, Mesir sebagai universiti yang unggul dan terkemuka dalam mengembangkan 

agama, kebudayaan Islam dan bahasa Arab seterusnya melahirkan ulama dan 

profesional negara. Galakan tersebut direalisasikan dengan memperkenalkan 

peperiksaan Sijil Tinggi Agama Malaysia (STAM) pada tahun 2000 melalui 

penyelarasan kurikulum dan buku teks peringkat Sijil Tinggi Agama (Lembaga 

Peperiksaan, 2010).  

Program STAM dibangunkan selaras dengan kurikulum yang diguna pakai di 

Ma'ahad Bu'uth al-Islamiyyah al-Azhar al-Syarif, sebuah institusi pengajian peringkat 

menengah atas di bawah kendalian Universiti al-Azhar yang menyediakan pengajian 

prauniversiti di Mesir. Objektif utama pelaksanaan STAM adalah melahirkan graduan 

yang dapat menguasai komunikasi dalam bahasa Arab dengan baik, menguasai pelbagai 

bidang dan cabang ilmu pengajian Islam termasuk Syariah dan Usuluddin serta 

mendapat pengiktirafan institusi terkemuka seperti Universiti al-Azhar al-Syarif. 

Program ini juga bertujuan untuk memperkasa kualiti dan mutu pengajaran dan 

pembelajaran aliran agama/Arab di sekolah-sekolah menengah tinggi agama  

di Malaysia khusus bagi pelajar tingkatan enam.   

STAM juga diperkenalkan untuk menyelaraskan pelbagai jenis sijil-sijil 

peringkat menengah aliran agama yang dikeluarkan oleh negeri-negeri di Malaysia. 

Bermula pada tahun 1997, pelbagai usaha dan perbincangan telah diadakan mengenai 

isu kelayakan Sijil Tinggi Agama di antara Kerajaan Malaysia dan Republik Arab Mesir 

yang diwakili oleh Al-Azhar al-Syarif. Hasilnya pada tarikh 18 November 1999, 

Perjanjian Persefahaman Akademik dan Kebudayaan (MoA) pelaksanaan STAM telah 

termeterai. Perjanjian ini menyatakan dengan jelas keperluan sijil STAM sebagai syarat 

kemasukan ke fakulti-fakulti pengajian bidang Agama Islam dan Bahasa Arab  

di Universiti Al-Azhar, Mesir.   

6.1 Pihak Al-Azhar Al-Syarif hanya menerima pemegang Sijil Tinggi Agama 

Malaysia (STAM) untuk kemasukan ke Universiti Al-Azhar dan pusat-pusat 

pengajian tinggi yang mengendalikan program kerjasama atau sebagainya 

dengan Universiti Al-Azhar di Malaysia mulai tahun 2001/2002 berdasarkan 

syarat-syarat yang ditentukan.              

Bagi memenuhi syarat kemasukan seperti di atas, STAM telah mula 

diperkenalkan dalam sistem pendidikan negara pada tahun 2000. Pihak pentadbir  

mana-mana sekolah yang berminat untuk mengendalikan program STAM di sekolah 

mereka perlu memenuhi beberapa syarat yang ditetapkan, iaitu pengajaran dan 

pembelajaran kurikulum STAM hendaklah menggunakan sepenuhnya kurikulum dan 

buku teks yang ditetapkan oleh pihak Al-Azhar (Lembaga Peperiksaan, 2010). STAM 

telah dilaksanakan di sekolah-sekolah menengah agama yang terpilih, iaitu Sekolah 

Agama Bantuan Kerajaan (SABK), Sekolah Menengah Agama Negeri (SMAN), 

Sekolah Menengah Agama Rakyat (SMAR) dan juga beberapa sekolah menengah 

agama swasta menggunakan medium pengantar bahasa Arab. Program ini terbuka 

kepada sekolah menengah agama yang ingin memberi alternatif pendidikan aliran 

agama/Arab kepada pelajar di peringkat menengah atas selepas menduduki peperiksaan 

awam Sijil Pelajaran Malaysia (SPM). Pelajar yang mendaftar peperiksaan di Sekolah 

Kerajaan dan Sekolah Bantuan Kerajaan layak mendapat pengecualian bayaran yuran 

peperiksaan sebanyak RM 300 (Lembaga Peperiksaan, 2010) dan dibekalkan buku teks 

STAM secara percuma. 

Penyediaan kertas-kertas peperiksaan, pengendalian kerja kursus dan Ujian 

Lisan bagi mata-mata pelajaran STAM dikendalikan sepenuhnya oleh Lembaga 

Peperiksaan, KPM. Selain itu, Bahagian Pendidikan Islam (BPI) dan Jabatan Kemajuan 

Islam Malaysia (JAKIM) pula berperanan dalam membangunkan profesionalisme guru-

guru yang terlibat dengan pengajaran dan pembelajaran STAM.  Manakala sijil STAM 

dianugerahkan kepada calon yang berjaya dan lulus dalam semua mata pelajaran yang 

diduduki dalam peperiksaan STAM sekurang-kurangnya peringkat  maqbul  atau lulus. 

Pelajar yang gagal mencapai syarat minima kelayakan untuk memperoleh sijil diberi 

peluang untuk menduduki semula peperiksaan bagi mana-mana mata pelajaran yang 

gagal dalam tempoh tiga tahun dari tarikh keputusan peperiksaan STAM dikeluarkan.   

Pelajar yang ingin mengemukakan permohonan memasuki Universiti Al-Azhar, 

hendaklah memenuhi syarat-syarat berikut; 

(i) Memiliki Sijil Tinggi Agama Malaysia dengan sekurang-kurangnya purata 

pangkat 'Maqbul' dalam peperiksaan pertama atau melalui peperiksaan 

ulangan;  

(ii) Telah menduduki peperiksaan Sijil Pelajaran Malaysia (SPM); 

(iii) Mematuhi segala peraturan yang ditetapkan oleh Majlis Tertinggi Al-Azhar. 

Artikel 5.14 (a) dalam MoA (1999) 

Sijil STAM juga melayakkan kemasukan pelajar ke mana-mana universiti awam 

atau swasta, dalam dan luar negara setelah mendapat pengiktirafan daripada pihak 

berkenaan. Lulusan STAM layak memohon kursus-kursus tertentu di Universiti Awam 

atau Swasta berdasarkan syarat-syarat yang terkandung di dalam buku prospektus 

kemasukan pelajar ke IPT oleh Kementerian Pengajian Tinggi (KPT-sekarang dikenali 

sebagai Kementerian Pendidikan Tinggi). Sehingga tahun 2010, sepuluh (10) buah 

IPTA sahaja yang menawarkan program pengajian untuk lulusan STAM (Lembaga 

Peperiksaan, 2010). Namun mutakhir ini, lebih banyak Universiti Awam yang 

membuka peluang luas dan terbuka kepada pelajar lulusan STAM untuk melanjutkan 

pengajian tinggi dalam pelbagai bidang yang bersesuaian. 

 STAM yang dikendalilan oleh Lembaga Peperiksaan, KPM telah berjaya 

mendapat pengiktirafan Jabatan Perkhidmatan Awam (JPA) pada tahun 2009. STAM 

diiktiraf setara dengan Sijil Tinggi Persekolahan Malaysia (STPM) berdasarkan Surat 

Pekeliling Perkhidmatan Bilangan 14 tahun 2009, rujukan JPA(S)(BPO)130/1/2-5 Jlg 

(60) Siri No. 403. Selaras dengan pengiktirafan tersebut, lulusan STAM boleh 

dipertimbangkan untuk dilantik terus ke perkhidmatan awam bagi mengisi jawatan Gred 

27 yang mensyaratkan kelayakan masuk di peringkat STPM di mana bersesuaian. 

Pernyataan Masalah 

Kemampuan pelajar lulusan STAM dalam penguasaan kemahiran bahasa Arab 

masih dipertikaikan seperti yang dinyatakan dalam surat siaran dari Universiti al-Azhar, 

Mesir (2009). Sehubungan dengan itu, , pihak pentadbiran Universiti Al-Azhar telah 

mewajibkan semua pelajar bukan berbangsa Arab termasuk pelajar lulusan STAM dari 

Malaysia untuk menduduki Ujian Kelayakan Bahasa Arab (UKBA) bagi menentukan 

kelayakan masuk ke Tahun Satu, di Universiti Al-Azhar (Al-Azhar, 2009) mulai sesi 

pengajian 2009/2010. Pelajar yang gagal melepasi tahap kelayakan UKBA diwajibkan 

mengikuti kursus intensif bahasa Arab di Pusat Asasi Universiti Al-Azhar, Kaherah 

sebelum dibenarkan mendaftar di universiti tersebut. Berbanding sebelum ini, pelajar 

lulusan STAM diterima masuk terus ke tahun satu Universiti Al-Azhar tanpa tapisan 

kelayakan. Isu tersebut mengakibatkan kredibiliti lulusan STAM dipertikaikan. 

Dalam konteks Malaysia, bukti kelemahan pelajar dalam penguasaan bahasa 

Arab di pelbagai peringkat pengajian sama ada di peringkat sekolah rendah, sekolah 

menengah atau institusi pengajian tinggi didedahkan melalui beberapa dapatan kajian 

lepas. Ishak Rejab (1993) merumuskan bahawa pembelajaran bahasa Arab di Malaysia 

tidak mencapai objektifnya. Ramai lulusan sekolah menengah berada pada tahap yang 

lemah dalam pelbagai aspek bahasa Arab termasuk tatabahasa, sebutan huruf, malah 

tidak mampu menulis ayat dengan betul. Kajian-kajian seterusnya juga menunjukkan 

kebanyakan pelajar kurang menguasai kemahiran asas dalam mengarang atau disebut 

sebagai Insya‟. Dapatan Ishak Rejab (1993) tersebut dikukuhkan lagi dengan kajian 

Zainol Abidin Ahmad (2003) yang mendapati pelajar amat lemah di dalam penulisan 

khususnya aspek membina dan menggabung ayat. Wan Norazwani Wan Jaafar (2011) 

pula merumuskan bahawa pelajar masih kurang menguasai kemahiran menulis bahasa 

Arab berbanding kemahiran mendengar, bertutur dan membaca. Che Radiah Mezah 

(1995) contohnya telah mengesan sebanyak 3639 kesilapan bahasa dalam dua buah 

Insya‟ atau karangan  bahasa Arab 120 orang pelajar tingkatan enam di sebuah sekolah. 

Kesilapan bahasa yang sering berlaku dalam karangan pelajar merangkumi empat aspek 

utama, iaitu  tatabahasa, ortografi, leksikal dan struktur ayat. 

Masalah yang hampir sama berlaku kepada mahasiswa di peringkat pengajian 

tinggi. Rosni Samah (2012) mendapati kecekapan pelajar lepasan sekolah menengah 

agama di Universiti Sains Islam Malaysia (USIM) dari sudut menyambung ayat adalah 

sederhana. Manakala kemahiran penulisan Insya‟ mereka berada pada tahap lemah. 

Malah, beliau berpendapat bahawa ramai kalangan pelajar yang berjaya mendapat gred 

baik dalam peperiksaan namun penguasaan sebenar mereka tidak sepadan dengan 

kelulusan. Hal tersebut berlaku akibat  pergantungan pelajar kepada hafalan kaedah dan 

contoh sahaja, tetapi gagal memahami dan mengaplikasikan pengetahuan yang telah 

dipelajari. Perkara tersebut tidak sepatutnya berlaku kerana menurut Gallagher (1998), 

pentaksiran yang dijalankan terhadap pelajar sewajarnya mencerminkan pencapaian 

mereka yang sebenar dan bukannya palsu. 

Penguasaan kemahiran mengarang pelajar berkait rapat dengan tiga faktor utama 

termasuk guru, pelajar dan kaedah pengajaran (Che Radiah Mezah, 1995). Walau 

bagaimanapun, punca utama kelemahan pelajar dihubungkan dengan faktor guru. 

Contohnya sikap kebanyakan guru yang memberi tumpuan lebih kepada menghabiskan 

sukatan pelajaran yang ditetapkan sebagai persediaan untuk menduduki peperiksaan 

(exam-oriented) (Abu Bakar Nordin, 1986; Azman Wan Chik, 1982, 1994), dan 

mengabaikan latihan mempertingkat kemahiran mengarang dalam kalangan pelajar 

(Marohaini Yusoff, 1996) mengakibatkan  pelajar berasa bimbang, risau dan tertekan 

menghadapi peperiksaan.  Selain itu, Mohamad Azhar Mat Ali (2006) mendapati 

Univ
ers

ity
 of

 M
ala

ya



 

7 

 

tumpuan kepada kecemerlangan akademik memberi implikasi kepada amalan 

pentaksiran guru di sekolah. Guru-guru didapati lebih cenderung untuk memberi 

markah dan gred kepada hampir semua tugasan pelajar dan segala bentuk pengujian 

termasuk ujian berbentuk formatif dan ujian rujukan kriteria. 

Selari dengan itu juga, kajian Mustafa Che Omar (2004) mendedahkan bahawa 

guru bahasa Arab kurang menguasai dengan baik kaedah penilaian dan pengukuran 

dalam pengajaran terutamanya aspek psikomotor, diikuti aspek afektif dan kognitif 

sedangkan corak pengajaran guru, pentaksiran dan bimbingan berterusan dikaitkan 

signifikan dengan pencapaian pelajar dalam peperiksaan (Wan Mohd Zuhairi Wan 

Abdullah, 2004). Justeru, kaedah pengajaran dan pembelajaran yang hanya 

menumpukan kepada aspek peperiksaan semata-mata tidak akan membuahkan hasil 

yang diharapkan (Rosni Samah, 2006).  

Sehingga kini, pelaksanaan program STAM telah menjangkau tempoh masa 

lebih sedekad. Namun hanya sedikit kajian berkaitan STAM yang telah dijalankan 

khususnya berkaitan amalan pentaksiran dalam pengajaran dan pembelajaran (P&P) 

Insya‟ atau kemahiran mengarang. Selain itu, kebanyakan kajian terdahulu 

menggunakan kaedah kuantitatif dan membincangkan aspek kelemahan pelajar tetapi 

kurang fokus kepada amalan guru. Oleh itu, kajian amalan  pentaksiran dalam P&P guru 

Insya‟ STAM merupakan satu keperluan yang mendesak untuk meneroka dan 

memahami dengan lebih mendalam aspek pentaksiran dalam proses P&P sebenar yang 

berlaku dalam konteks bilik darjah dan mengenal pasti masalah yang timbul dan isu-isu 

berkaitan. Di samping itu juga, penyelidik akan melihat kesan amalan pentaksiran 

dalam P&P yang dijalankan oleh guru STAM kepada pelajar amnya dan khususnya 

terhadap aspek motivasi dan kemahiran mengarang bahasa Arab. 

Justeru, kajian mengenai amalan pentaksiran dalam P&P Insya‟ adalah 

signifikan khususnya dalam pendidikan bahasa Arab sebagai bahasa asing di Malaysia. 

Hasrat tersebut selaras dengan perkembangan pendidikan semasa negara ke arah 

memperkasakan Pentaksiran Berasaskan Sekolah (PBS) dan memberi akauntabiliti yang 

lebih besar kepada pihak sekolah serta guru untuk melaksanakan transformasi 

pentaksiran. Hasil dapatan kajian ini diharap dapat menyumbang kepada pengetahuan 

empirikal bagaimana aspek pentaksiran disepadukan dengan aspek P&P dalam konteks 

bilik darjah. Seterusnya, kefahaman guru-guru STAM dapat dipertingkatkan untuk 

menguasai kaedah pentaksiran dan strategi P&P yang mantap serta efektif ke arah 

merangsang minat dan usaha kendiri pelajar, juga dapat menambah baik kemahiran 

mengarang bahasa Arab dalam kalangan pelajar. 

Objektif Kajian 

Secara umumnya objektif  kajian ini dijalankan adalah untuk meneroka dan 

memahami secara holistik bagaimana guru Insya‟ STAM melaksanakan amalan 

pentaksiran dalam pengajaran dan pembelajaran kemahiran mengarang mata pelajaran 

Insya‟ dan kesannya kepada motivasi dan kemahiran mengarang bahasa Arab sebagai 

bahasa asing di sekolah menengah agama. Manakala  secara khususnya objektif  kajian 

ini adalah: 

(1) Untuk meneroka dan memahami dengan mendalam amalan pentaksiran dalam 

pengajaran dan pembelajaran guru STAM semasa pengajaran kemahiran mengarang 

mata pelajaran Insya'. 

 (2) Untuk mengenal pasti amalan maklum balas guru terhadap pelajar dalam proses 

mengarang Insya' berasaskan tahap perancangan penulisan, penulisan draf karangan dan 

penyemakan.  

 (3) Untuk meninjau kesan amalan pentaksiran dalam pengajaran dan pembelajaran 

yang dilaksanakan  guru dalam bilik darjah terhadap motivasi dan kemahiran 

mengarang pelajar.  

 (4) Untuk mengenal pasti masalah-masalah yang dihadapi oleh guru dan pelajar STAM 

dalam proses pengajaran dan pembelajaran Insya‟. 

Soalan Kajian 

Persoalan kajian dalam penyelidikan ini adalah: “Bagaimanakah guru STAM 

melaksanakan aktiviti-aktiviti pentaksiran dalam proses pengajaran dan pembelajaran 

Insya‟ di bilik darjah dan kesannya kepada motivasi dan kemahiran mengarang bahasa 

Arab pelajar?” Bagi menjawab soalan kajian tersebut, penyelidik akan meneliti secara 

mendalam dalam konteks semula jadi, daripada perspektif peserta kajian dengan 

menggunakan reka bentuk  kajian kes secara kualitatif berkaitan dengan perkara-perkara 

berikut: 

(1) Bagaimanakah guru melaksanakan pentaksiran dalam pengajaran dan pembelajaran 

Insya‟? 

(2) Bagaimanakah guru memberi maklum balas kepada pelajar semasa proses 

mengarang?  

(3) Apakah kesan amalan pentaksiran dalam pengajaran dan pembelajaran guru  

terhadap motivasi dan kemahiran mengarang pelajar? dan; 

(4) Apakah kekangan yang dihadapi oleh guru dan pelajar dalam pengajaran & 

pembelajaran Insya‟? 

Kerangka Konseptual Kajian 

Bagi menjawab soalan-soalan kajian yang telah dikemukakan oleh penyelidik, 

gabungan beberapa teori pentaksiran dan model berkaitan pengajaran dan pembelajaran, 

serta pendekatan proses kemahiran mengarang digunakan dan diubah suai sebagai 

panduan untuk penyelidik memahami permasalahan dan hala tuju kajian.  

Dalam kerangka kajian ini, pentaksiran dilihat sebagai sebahagian daripada 

elemen utama dalam proses pengajaran dan pembelajaran (Fautley & Savage, 2008), 

bukannya dua elemen yang terpisah. Manakala konsep pengajaran dan pembelajaran 

kemahiran mengarang dalam konteks kajian ini adalah berteraskan model kognitif 

pendekatan proses mengarang seperti yang diketengahkan oleh Flower dan Hayes 

(1980). Aspek pentaksiran bahasa Arab sebagai bahasa asing dalam bilik darjah  pula 

akan dilihat melalui perspektif sebagaimana yang diketengahkan oleh Black, Harrison, 

Lee, Marshall dan William (2003) serta Hill dan McNamara (2011). Black et al. (2003) 

menggariskan empat strategi utama dalam amalan pentaksiran guru yang membantu 

pembelajaran murid, iaitu penyoalan lisan, maklum balas, pentaksiran kendiri dan rakan 

sebaya serta menggunakan maklumat daripada ujian sumatif.  

Seterusnya, kesan pelaksanaan amalan P&P dan aktiviti pentaksiran secara 

bersepadu terhadap pelajar diterokai berdasarkan teori fungsi pentaksiran dalam bilik 

darjah dan kesannya terhadap usaha, efikasi kendiri, motivasi dan pencapaian pelajar 

oleh Brookhart (1997b). Kerangka konseptual ini digambarkan dalam rajah 1.1 berikut; 

Rajah 1. 1 Kerangka konseptual kajian (Adaptasi Fautley & Savage, 2008; Black et al. 

(2003); Hill & McNamara, 2011; Flower & Hayes, 1981; Brookhart, 1997b) 

Kerangka konseptual kajian seperti yang digambarkan dalam Rajah 1.1 di atas 

menjadi panduan kepada penyelidik dalam menjalankan kajian berkaitan amalan 

pentaksiran dalam pengajaran dan pembelajaran guru di bilik darjah. Fokus kajian 

melihat integrasi aspek pengajaran dan pembelajaran serta pentaksiran dalam proses 

pengajaran mata pelajaran Insya‟ yang berlaku  di bilik darjah. Bulatan kecil dalam 

rajah menunjukkan elemen pentaksiran, manakala bulatan besar mewakili pengajaran 

dan pembelajaran. Pemilihan kerangka teori ini sangat relevan dengan persoalan kajian 

yang diketengahkan oleh penyelidik dan seterusnya dapat membantu penyelidik 

menghuraikan jawapan kepada permasalahan kajian. 

Pentaksiran dalam bilik darjah  adalah satu mekanisme bagi menjelaskan 

bagaimana kurikulum, aktiviti pembelajaran dan pentaksiran boleh memberi impak atau  

kesan terhadap usaha kendiri dan pencapaian pelajar. Fautley dan Savage (2008) 

menggambarkan bahawa aktiviti pengajaran dan pembelajaran serta pentaksiran sangat 

berkait rapat. Ini bermakna guru perlu merancang aktiviti pentaksiran serentak dengan 

perancangan aktiviti P&P. Maklumat pentaksiran yang diperoleh pula dapat memberi 

maklum balas (MB) kepada aspek pengajaran guru. Terdapat tiga dimensi utama 

pentaksiran bilik darjah bahasa asing yang dicadangkan oleh Hill dan McNamara 

(2011), iaitu dimensi eviden, kegunaan dan interpretasi akan digunakan oleh penyelidik 

sebagai panduan. Manakala aktiviti utama pentaksiran yang dicadangkan kepada guru 

bahasa kedua adalah membuat perancangan, merangka dan mengendali pentaksiran, 

seterusnya menggunakan maklumat pentaksiran yang diperoleh untuk tujuan 

pengajaran, maklum balas pembelajaran, pelaporan, pengurusan dan sosialisasi.  

Proses pentaksiran guru ke atas tugasan pelajar melibatkan tiga fasa dalam 

proses penghasilan penulisan, iaitu peringkat perancangan, penulisan draf dan 

penyemakan (Flower & Hayes, 1980). Proses mengarang daripada perspektif kognitif 

merupakan satu proses yang dinamik, bukan bergerak dalam bentuk garis lurus atau 

linear tetapi sebaliknya beroperasi secara rekursif atau pergi-balik dan bertindan tindih 

antara satu proses dengan yang proses atau sub proses yang lain. Proses ini digambarkan 

pada petunjuk anak panah yang menghala ke kotak di bawah dan boleh menunjukkan 

arah semula pada kotak di atasnya. Manakala guru akan memberi maklum balas (MB) 

pada setiap tahap dalam proses penulisan sesuai dengan sifatnya yang rekursif. Maklum 

balas guru memberi maklumat kepada pelajar apa dan bagaimana penulisan draf boleh 

ditambah baik. Model Flower dan Hayes (1980) menekankan aspek kognitif dan proses 

mengarang itu sendiri, bukannya berfokus kepada produk penulisan sahaja. 

Perancangan penulisan sangat penting dalam perlakuan mengarang kerana pada tahap 

ini penulis akan merangka, menjana idea, menyusun dan menetapkan matlamat 

penulisan berkaitan dengan khalayak pembaca dan aspek retorik. Seterusnya tahap 

menterjemahkan idea ke dalam bentuk draf penulisan dengan cara menyusun isi-isi 

penting dalam perenggan pendahuluan, diikuti dengan pengembangan isi kandungan 

mengikut tema dan diakhiri dengan perenggan penutup. Manakala, tahap penyemakan 

ialah fasa terakhir dalam proses penulisan. Perkara yang perlu diberi perhatian pada 

peringkat penyemakan menurut Abd Aziz Abd. Talib (2000) ialah aspek isi dan idea, 

organisasi atau susunan, struktur dalam perenggan, bahasa dan gaya serta aspek 

mekanis penulisan.  

Persoalan berikutnya adalah apakah yang sebenarnya berlaku semasa aktiviti 

mengarang dalam proses pengajaran dan pembelajaran Insya'? Penyelidik meneroka 

bagaimana guru melaksanakan maklum balas dalam bilik darjah berdasarkan setiap 

tahap dalam proses penulisan. Hal ini kerana maklum balas adalah merupakan elemen 

penting dalam pentaksiran. Maklum balas memerlukan guru sentiasa mentaksir dan 

menilai pelajar sebelum dapat memberi maklum balas bagi setiap aktiviti yang dilalui 

pelajar semasa mereka mengarang. 

Brookhart (1997b) percaya bahawa pentaksiran di bilik darjah berfungsi untuk 

meningkatkan usaha, efikasi kendiri dan motivasi pelajar seterusnya mendorong kepada 

peningkatan pencapaian. Aktiviti-aktiviti pentaksiran yang berjalan seiring dengan 

aktiviti pengajaran dan pembelajaran di bilik  darjah secara berulang kali dan konsisten, 

melibatkan interaksi guru dan pelajar; secara individu atau berkumpulan akan 

mencorakkan iklim pentaksiran. Dalam konteks bilik darjah, guru berinteraksi secara 

langsung dengan pelajar melalui tugasan, aktiviti dan maklum balas atau feedback. 

Pelajar pula akan memberi respons berdasarkan persepsi mereka mengenai peluang 

pembelajaran dan keupayaan mereka menyempurnakan tugasan yang diberikan guru.   

Cara pelajar mentafsir tugasan mengarang yang dipertanggungjawabkan kepada 

mereka bergantung kepada bagaimana persepsi mereka mengenai kepentingan tugasan 

tersebut, penentuan aras kesukaran daripada mudah atau sukar dan aspek meta kognitif 

yang diperlukan. Mungkin tugasan yang sama dilihat melalui sudut pandang yang 

berbeza oleh pelajar bergantung kepada persepsi masing-masing. Seterusnya, usaha 

kendiri yang dilakukan oleh pelajar dan komitmen yang ditunjukkan akan memberi 

kesan secara langsung kepada pencapaian prestasi mereka.  

Sekiranya guru mendapati tahap pencapaian pelajar dalam kemahiran 

mengarang tidak berjaya mencapai kriteria yang ditentukan, maka pelajar wajar diberi 

peluang untuk memperbaiki semula kelemahan. Pelajar boleh menyemak semula draf 

karangan mereka dan berpeluang untuk menjalani proses penulisan draf sekali lagi 

sehingga mendapat hasil penulisan yang memuaskan. Pada masa yang sama, beberapa 

kelemahan yang ditunjukkan oleh pelajar menjadi indikator kepada guru untuk 

menambah baik strategi pengajaran dan pentaksiran yang berkesan bagi meningkatkan 

kemahiran dan  pencapaian pelajar. Guru juga boleh membuat pertimbangan dan 

keputusan yang sewajarnya mengenai pengajaran mereka melalui maklumat pentaksiran 

yang diperoleh.  

Kepentingan Kajian 

Kajian ini penting untuk dilaksanakan bagi mendalami  amalan pentaksiran 

dalam pengajaran kemahiran mengarang berasaskan pendekatan proses bagi mata 

pelajaran Insya‟  yang belum mendapat perhatian dalam kajian-kajian lepas khususnya 

dalam konteks pembelajaran bahasa Arab di Malaysia sama ada di peringkat sekolah 

rendah, sekolah menengah dan juga peringkat pengajian tinggi. 

Kajian ini juga menggabungkan teori amalan P&P dan pentaksiran yang sebelum ini 

biasanya dikaji secara terpisah menyebabkan hasil dapatan kajian menjadi kurang 

komprehensif dan tidak menyeluruh.   

Kajian ini signifikan kerana kemahiran mengarang sangat penting dalam 

kalangan pelajar yang mempelajari mana-mana bahasa. Pelajar perlu menggunakan 

pelbagai bentuk kemahiran mengarang sama ada dalam pembelajaran dan juga 

komunikasi seharian. Dengan itu, pengajaran kemahiran mengarang tidak boleh 

dipandang remeh sama sekali. Justeru, integrasi dua elemen penting; pengajaran & 

pembelajaran dan pentaksiran dalam kelas penting supaya kemahiran mengarang pelajar 

dapat dibina, ditingkatkan dengan berkesan serta kemajuan yang ditunjukkan pelajar 

dapat ditaksir secara berterusan dari semasa ke semasa. Kajian ini juga boleh memberi 

pengetahuan empirikal mengenai aktiviti pengajaran dan pentaksiran yang berlaku di 

dalam bilik darjah semasa proses pengajaran kemahiran menulis karangan bahasa Arab. 

Hasil kajian juga dijangka dapat memberi petunjuk yang berkesan kepada guru yang 

terlibat secara langsung dengan P&P peringkat STAM. Hasil pemerhatian secara 

langsung dalam bilik darjah membolehkan penyelidik meneroka amalan pentaksiran 

dalam pengajaran dan pembelajaran yang dilaksanakan oleh guru semasa pengajaran 

kemahiran mengarang Insya‟. Dapatan kajian juga diharap dapat memberi contoh dan 

eviden sebenar yang dilihat dan dikaji secara holistik dan mendalam.  

Kajian mengenai “Amalan Pentaksiran dalam Pengajaran dan Pembelajaran 

Insya' STAM" mempunyai kepentingan seperti berikut. Daripada aspek sumbangan 

kajian kepada ilmu pengetahuan, kajian ini dapat menjelaskan konsep integrasi amalan 

pentaksiran dalam pengajaran dan pembelajaran kemahiran mengarang dalam bahasa 

Arab berdasarkan konteks semula jadi. Sumbangan kedua adalah mengembangkan 

model kognitif pendekatan proses mengarang dalam konteks pembelajaran yang baharu, 

iaitu Bahasa Arab sebagai bahasa kedua dalam konteks Malaysia. Secara praktikal pula, 

amalan P&P Insya‟ guru dapat mengaplikasikan pendekatan yang menekankan proses 

mengarang bukan semata-mata memberi fokus kepada hasil karangan. Pelajar 

dibimbing untuk memperoleh pengetahuan dan kemahiran dalam merancang, merangka, 

menyusun, menyediakan draf karangan, menyemak dan mengenal pasti kesilapan dalam 

karangan yang dihasilkan melalui teknik pentaksiran rakan sebaya. Teknik yang 

diamalkan guru secara efektif dapat meningkatkan keyakinan dan keupayaan diri 

pelajar, seterusnya mewujudkan persaingan sihat dalam kalangan pelajar. Maklumat dan 

data pentaksiran juga dapat digunakan oleh pihak yang berkepentingan dalam 

menambah baik kemahiran dan pencapaian pelajar. 

Kajian yang dijalankan oleh penyelidik dapat membantu guru STAM 

memperbaiki amalan pentaksiran yang dilaksanakan dalam bilik darjah supaya lebih 

berkesan dan efektif ke arah meningkatkan pencapaian, prestasi akademik dan 

mengembangkan kemahiran mengarang pelajar serta merangsang motivasi dalam 

pembelajaran bahasa Arab STAM khususnya mata pelajaran Insya‟. Seterusnya, kajian 

ini juga dapat membantu guru-guru mendiagnosis kelemahan dan mengenal pasti 

kekuatan pelajar dalam penguasaan pembelajaran melalui pentaksiran dan seterusnya 

merancang strategi berkesan untuk mengatasi kelemahan pelajar dan memantapkan 

kekuatan mereka. Pentaksiran informal dalam bilik darjah penting untuk menyediakan 

maklumat perkembangan setiap individu pelajar, membantu guru menyediakan strategi 

pengajaran yang sesuai dan  membekalkan kepada ibu bapa, pihak sekolah dan pihak 

pentadbiran pendidikan maklumat yang berguna tentang perkembangan dan kemajuan 

setiap individu pelajar. 

Strategi P&P yang efektif dapat memperbaiki tanggapan negatif bahawa Insya‟ 

ialah mata pelajaran yang sukar dan membosankan. Para pelajar pula mampu 

meningkatkan penguasaan kemahiran mengarang Insya'  khususnya pencapaian prestasi 

bahasa Arab dan merangsang minat ke arah pembelajaran yang berterusan serta 

melahirkan motivasi melalui praktis penggunaan pelbagai metod pentaksiran dalam 

pembelajaran mereka. Kajian ini juga turut mencadangkan Model Bersepadu yang 

mengintegrasikan P&P serta elemen pentaksiran dan model ini sesuai untuk 

diaplikasikan oleh guru-guru dalam pengajaran dan pembelajaran. Model tersebut ini 

diharap dapat memberi panduan dan rujukan yang praktikal  kepada pihak yang terlibat 

dalam penyediaan dan pembinaan kurikulum bahasa Arab, penyelidikan atau pembinaan 

bahan sumber pembelajaran bahasa Arab serta penggubalan kertas-kertas peperiksaan di 

peringkat sekolah dan peperiksaan awam STAM  bagi perkembangan dan pembangunan 

bahasa  Arab di Malaysia 

Hasil kajian ini juga diharap menjadi panduan kepada Institut Perguruan 

Malaysia (IPGM) dalam merangka modul dan kurikulum penyediaan guru terlatih 

dalam pengajaran dan pembelajaran juga dalam bidang pentaksiran. Pihak Lembaga 

Peperiksaan (LP), KPM juga diharap dapat memberi sumbangan dalam perkongsian 

maklumat dengan guru-guru di sekolah dalam aspek perekaan bentuk dan pembinaan 

item ujian yang berkualiti peringkat bilik darjah dan sekolah berasaskan kriteria yang 

ditetapkan. 

Justeru, kajian berkenaan dengan amalan pengajaran dan pembelajaran ini 

adalah amat signifikan dan penting kepada guru-guru yang terlibat dengan program 

STAM khususnya dan KPM amnya, Bahagian Pembangunan Kurikulum (BPK), 

Bahagian Pendidikan Islam (BPI) serta Bahagian Pendidikan Guru (BPG) khususnya 

dalam merangka program pendidikan guru dan pelaksanaan kurikulum pendidikan bagi 

mata pelajaran Bahasa Arab. Tumpuan khusus perlu diberikan kepada strategi dan 

perancangan pengajaran dan pembelajaran yang lengkap dan efektif. Ini sekaligus dapat 

membantu guru-guru memperbaiki kualiti pengajaran dan pembelajaran mereka semasa 

mengajar dan mentaksir di dalam bilik darjah. 

Batasan Kajian 

Kajian berkenaan dengan amalan pentaksiran guru STAM di peringkat sekolah 

menengah agama  mempunyai batasan berdasarkan kepada had-had seperti berikut 

selaras dengan prosedur kajian yang dilakukan secara kaedah  kualitatif. Dari segi 

metodologi; kajian ini menggunakan reka bentuk kualitatif kajian kes yang menjalankan 

pemerhatian, temu bual dan analisis dokumen berkaitan dengan kes ini sahaja. Temu 

bual dikemukakan kepada peserta kajian yang terdiri daripada guru dan kumpulan 

pelajar terpilih. Kajian kes ini terhad kepada seorang guru dan dua kumpulan pelajar 

tingkatan enam di sebuah sekolah menengah agama dari sebuah daerah terpilih di negeri 

Selangor.  

Dari segi skop kajian, kajian ini hanya membuat pemerhatian terhadap aspek-

aspek pentaksiran dalam pengajaran dan pembelajaran di sekolah bagi mata  pelajaran 

Insya‟ sahaja, tidak termasuk subjek lain dalam bidang bahasa Arab, Syariah dan 

Usuluddin. Mata pelajaran yang diberi fokus, iaitu Insya‟ hanya melibatkan kemahiran 

mengarang. Aktiviti yang diperhatikan adalah yang berlaku sepanjang sesi pengajaran 

dan pembelajaran Insya‟ berlangsung mengikut topik pengajaran yang disediakan guru. 

Kajian tidak melibatkan peperiksaan awam yang dijalankan di lokasi kajian dijalankan. 

Fokus kajian penyelidik adalah meneroka situasi sebenar yang berlaku secara semula 

jadi dalam bilik darjah, bukannya mencari kesalahan dan kelemahan guru.  

Kajian ini juga terhad kepada pemerhatian terhadap amalan dan aktiviti 

pengajaran dan pembelajaran yang dilaksanakan oleh guru Insya‟ STAM serta masalah 

yang dihadapi oleh peserta kajian semasa mengendalikan proses pengajaran dan 

pembelajaran di bilik darjah. Pengalaman mengajar peserta kajian dirujuk bersama 

hanya sebagai panduan untuk tujuan pengutipan data bagi kes ini. 

Dapatan kajian tidak seharusnya digunakan untuk membuat generalisasi 

terhadap situasi dan kes lain. Ia hanya boleh dijadikan sebagai bukti empirikal untuk 

rujukan berkenaan kes dalam konteks kajian ini terhadap amalan pengajaran dan 

pembelajaran yang disepadukan dengan pentaksiran untuk pembelajaran mata-mata 

pelajaran seperti di dalam kajian ini sahaja. Walau bagaimanapun dapatan daripada 

kajian ini diharapkan boleh dijadikan rujukan untuk menyokong pembelajaran pelajar 

atau Assessment for Learning (AfL) dengan lebih baik bagi mata pelajaran bahasa Arab 

atau secara khususnya kemahiran mengarang. 

Definisi Operasional 

Dalam bab ini perbincangan adalah berkaitan dengan definisi perkataan 

berkaitan dengan tajuk kajian yang dijalankan dipilih untuk diberikan huraian, tafsiran 

dan maksud supaya perkataan atau istilah yang digunakan lebih jelas dan tidak 

mengelirukan pembaca yang berkemungkinan mempunyai maksud dan tafsiran yang 

berbeza seperti persepsi penyelidik. 

Pentaksiran bermaksud perihal menaksir; atau perbuatan menilai, memberi 

penghargaan (dengan sewajarnya), menghargai, menilai, mengkaji, meneliti, telahan, 

dugaan dan persangkaan (Kamus Dewan, 2005). Pentaksiran yang dimaksudkan oleh 

penyelidik dalam kajian ini ialah aktiviti pentaksiran yang dikendalikan sepenuhnya 

oleh guru dengan melibatkan pelajar sepanjang proses pengajaran dan pembelajaran di 

dalam bilik darjah. Ini bermakna pentaksiran merangkumi penilaian segala bentuk 

tugasan, aktiviti dan latihan yang disepadukan atau 'embedded' dengan aktiviti 

pengajaran dan biasanya dijalankan secara tidak formal dan pentaksiran hanya untuk 

peringkat bilik darjah sahaja. 

Pengajaran 

Pengajaran menurut Abdul ‟Aleem (2002) adalah suatu bentuk pengalaman yang 

relia atau sebenar berasaskan prinsip, nilai dan asas-asas yang tertentu bukan 

dilaksanakan secara spontan atau cacamerba. Esah Sulaiman (2012) pula menjelaskan 

pengajaran sebagai proses menyampaikan maklumat, menyediakan peluang serta 

memupuk nilai dan meningkatkan kebolehan kognitif pelajar. Dalam konteks 

pengajaran bahasa pula, matlamat pengajaran adalah meningkatkan kemahiran bahasa 

para pelajar (Abd Aziz Abd. Talib, 2000) Manakala pengajaran dalam konteks kajian 

ialah pengajaran bagi mata pelajaran Insya‟ program STAM yang mengajar dan melatih 

pelajar secara khusus dalam kemahiran Insya‟ atau mengarang bahasa Arab 

merangkumi pelbagai bentuk dan genre. 

Pembelajaran 

Pembelajaran pula merupakan proses pemerolehan kebiasaan, pengetahuan dan 

sikap apabila individu cuba mengatasi rintangan tertentu untuk menyesuaikan diri dalam 

satu situasi baharu (Kamarudin Husin, 2010). Pembelajaran yang dimaksudkan oleh 

penyelidik dalam kajian ini adalah berbentuk formal, situasi bagaimana pelajar 

memperoleh kemahiran mengarang melalui pendekatan proses yang dikendalikan 

sepenuhnya oleh guru dengan melibatkan pelajar sepanjang proses pengajaran di dalam 

bilik darjah.  

Objektif utama pengajaran dan pembelajaran pada pandangan ahli psikologi 

adalah perubahan tingkah laku pelajar berdasarkan input yang diterima (Nashwati, 

1996). Perubahan tingkah laku ke arah matlamat yang disasarkan merupakan indikator 

kejayaan proses pengajaran. Manakala maksud pengajaran dan pembelajaran dalam 

konteks kajian merujuk bagaimana guru mengendalikan aktiviti pengajaran kemahiran 

mengarang dalam kalangan pelajar sekitar ruang lingkup bilik darjah serta amalan, 

strategi dan teknik yang diaplikasikan untuk mencapai hasrat pembelajaran.   

Insya‟ 

Insya' atau karangan adalah merujuk kepada salah satu mata pelajaran yang 

diajar pada peringkat STAM. Insya' atau Ta'abir adalah satu bidang ilmu untuk  

mengetahui bagaimana memperoleh makna dan kemudiannya dikarang dengan susunan 

kata yang baik dan jelas, meliputi semua bidang dan ilmu pengetahuan manusia  

(Al-'Aliyy, 1994). Pengajaran Insya' memberi penekanan kepada aspek kemahiran 

menulis dan mengarang. Dua istilah tersebut digunakan secara silih berganti.  

Insya‟ ditakrifkan sebagai suatu bidang ilmu yang mempelajari bagaimana 

menyampaikan makna dan pemikiran dalam bentuk ungkapan dengan menggunakan 

pemilihan perkataan yang sesuai (Al-‟Aliy, 1994). Manakala perkataan mengarang 

sinonim dengan perlakuan mencatat, mencoret, menulis , mereka, mencipta, menyunting 

dan menukil (Kamus Dewan, 2005). Kemahiran mengarang yang dimaksudkan oleh 

penyelidik ialah proses penghasilan karangan bahasa Arab dalam mata pelajaran Insya'. 

Tugasan mengarang perlu melalui suatu proses secara berperingkat sehingga dapat 

menghasilkan produk karangan yang baik. Proses mengarang tersebut melibatkan aspek 

kognitif merujuk kepada tiga tahap, iaitu perancangan penulisan, penulisan draf 

karangan dan penyemakan. 

Sijil Tinggi Agama Malaysia 

Sijil Tinggi Agama Malaysia atau lebih dikenali dengan singkatan STAM ialah 

program pengajian agama di peringkat menengah tinggi, iaitu tingkatan enam juga 

disebut sebagai program prauniversiti di sekolah. Pengajian STAM dijalankan di 

beberapa kategori sekolah, iaitu Sekolah Agama Bantuan Kerajaan (SABK), Sekolah 

Menengah Agama Negeri (SMAN), Sekolah Berasrama Penuh (SBP) dan Sekolah 

Agama Swasta dan Persendirian. Kurikulum yang diguna pakai di sekolah-sekolah 

terlibat adalah selaras dengan kurikulum di Maa'had Bu'uth al-Islamiah di Kaherah, 

Mesir. 

Kesimpulan 

Kajian ini bertujuan meneroka amalan pentaksiran dalam pengajaran dan 

pembelajaran yang dilaksanakan oleh guru Insya‟ STAM semasa pengajaran kemahiran 

mengarang di dalam bilik darjah merangkumi amalan pentaksiran, P&P, maklum balas 

guru dan kesannya terhadap pelajar kepada aspek motivasi dan kemahiran mengarang. 

Selain itu, masalah-masalah yang berlaku dalam P&P Insya‟ turut dikupas dalam kajian 

ini. Diharapkan kajian ini dapat memberi pengetahuan baru dan bermakna dalam 

memahami secara mendalam dan menambah baik proses pengajaran dan pembelajaran 

di bilik darjah. Pengetahuan dan kompetensi guru dalam melaksanakan pengajaran 

secara bersepadu dengan pentaksiran dijangka mampu meningkatkan usaha kendiri, 

motivasi dan pencapaian pelajar dalam kemahiran mengarang Insya' di peringkat 

tingkatan enam sekaligus menyediakan pelajar yang berkemahiran ke peringkat 

pengajian tinggi.  

BAB 2 

KAJIAN LITERATUR 

Pendahuluan 

Bab ini bertujuan melihat kajian-kajian lepas yang telah dijalankan dalam bidang 

pentaksiran dan kemahiran mengarang bagi mendapat maklumat serta pandangan para 

sarjana terhadap bidang tersebut. Antara topik yang dihuraikan dalam bab ini ialah 

peranan pentaksiran dalam bilik darjah, iklim pentaksiran yang kondusif, kompetensi 

dan standard guru, impak strategi pentaksiran guru terhadap motivasi dan pencapaian 

pelajar. Kajian berkaitan kaedah pengajaran dan pembelajaran kemahiran mengarang 

dalam bahasa Arab sebagai bahasa kedua, bahasa Inggeris dan bahasa Melayu serta  

isu-isu yang berkaitan pentaksiran akan turut dijelaskan dalam bab ini. Akhirnya, 

kajian-kajian lepas yang relevan dengan fokus kajian dipaparkan bagi membantu 

kefahaman tajuk dan fokus kajian.   

Pengujian, pengukuran, penilaian dan pentaksiran 

Beberapa istilah yang sering diguna pakai dalam bidang pengukuran dan penilaian 

pendidikan. Istilah seperti ujian, pengukuran, penilaian dan pentaksiran seringkali 

digunakan secara bertindan. Gallagher (1998) berpendapat keempat-empat istilah 

tersebut berkait rapat dengan proses sistematik pengumpulan dan analisis data untuk 

membuat sesuatu keputusan. 

Pengujian atau testing adalah satu alat, peranti atau prosedur yang dijalankan 

bagi mengukur tingkah laku individu, dinilai dan diberi skor mengikut peraturan yang 

ditetapkan (AERA, APA & NCME, 1999). Pengukuran tingkah laku seseorang dalam 

konteks pembelajaran bahasa menurut Abdullah Hassan (1987) boleh dilakukan melalui 

ujian, contohnya pelajar menunjukkan dengan cara menanda, mengisi atau mengarang 

perkara-perkara yang telah dipelajarinya. Pengujian di bilik darjah mengikut Mehrens 

dan Lehmann (1978) bertujuan menilai penguasaan pelajar terhadap pengetahuan dan 

kemahiran yang diperoleh, menentukan pencapaian pelajar berbanding dengan objektif 

pengajaran dan pembelajaran, mendiagnosis pelajar, menilai keberkesanan kaedah 

pengajaran guru, galakan kepada pelajar untuk mengulang kaji dengan adanya ujian 

serta menanamkan motivasi intrinsik kepada pelajar.  

Pengukuran atau measurement pula adalah satu set peraturan yang meletakkan 

angka atau nombor (Reynolds, Livingston & Willson, 2006) atau sifat kualitatif 

(Mohamad Sahari Nordin, 2002) bagi mewakili objek, sikap, tingkah laku tertentu. 

Mohd Hazim Mokhtar (2010) menjelaskan bahawa pengukuran melibatkan banyak 

konsep yang harus difahami untuk membolehkan maklumat yang diperoleh memberi 

makna, boleh diinterpretasikan dan dijalankan inferens seperti skor sebenar, skor 

dicerap, skor mentah, skor standard dan ralat pengukuran. Pengukuran perlu untuk 

mendapatkan keterangan atau data dalam bentuk angka mengenai tahap pencapaian 

pelajar dalam sesuatu kemahiran (Mohamad Najib Abdul Ghafar, 2011) berdasarkan 

peraturan yang ditetapkan (Ebel & Frisbie, 1991). Data yang dikumpul dan dianalisis 

melalui suatu proses sistematik, iaitu pengujian dan pengukuran penting untuk membuat 

sesuatu keputusan (Gallagher, 1998). Pencapaian pelajar boleh diukur dengan mengira 

jawapan yang betul dan peraturan yang sama digunakan untuk mengukur pencapaian 

setiap individu dalam bilik darjah (Ebel & Frisbie, 1991). Di antara ciri-ciri pengukuran 

ialah tidak melibatkan proses menilai sama ada baik, buruk dan sebagainya, sebaliknya 

pengukuran membandingkan markah seseorang pelajar dengan satu skala  

(Abdullah Hassan, 1987). Biasanya skala yang digunakan berdasarkan perbandingan 

dengan pencapaian pelajar yang lain pada tahap yang sama atau suatu norma yang telah 

ditentukan.  

Manakala penilaian atau evaluation membawa makna yang lebih luas 

berbanding pengukuran, iaitu merujuk kepada satu proses yang sistematik bagi 

meninjau proses atau hasil sesuatu rancangan pengajaran dan pembelajaran dengan 

memeriksa dan menilainya untuk melihat sama ada objektif-objektif tertentu yang telah 

ditetapkan tercapai atau tidak (Abdullah Hassan, 1987). Penilaian ialah salah satu cara 

dan bukan matlamat, di mana penilaian boleh dilakukan sama ada secara formal atau 

tidak formal. Menurut Mohamad Najib Abdul Ghafar (2011), proses penilaian 

melibatkan aktiviti pengumpulan, penganalisisan dan penterjemahan maklumat tentang 

setakat mana pelajar telah mencapai objektif pengajaran. Penilaian merupakan satu 

proses yang berterusan dari awal hingga akhir pengajaran berdasarkan prinsip-prinsip 

berikut; menentukan apa yang akan dinilai dengan jelas, teknik yang dipilih sesuai 

dengan pencapaian yang diukur dan hadnya, dan pengukuran yang komprehensif 

memerlukan pelbagai kaedah.  

Penilaian dijalankan untuk membuat pertimbangan mengenai kualiti sesuatu 

perkara (Ebel & Frisbie, 1991) dengan cara memberi nilai berdasarkan prinsip atau 

piawaian tertentu (Gallagher, 1998). Selain itu, penilaian bertujuan membuat pemilihan 

calon untuk jurusan atau profesion tertentu, mengawasi mutu pelajaran, maklum balas 

kepada pelajar dan juga maklum balas kepada guru pada masa yang sama (Abdullah 

Hassan, 1987). Kriteria utama penilaian adalah memberi penghakiman tentang kebaikan 

atau kelemahan sesuatu perancangan. Apabila penilaian dijalankan, satu takat yang 

melambangkan nilai sebenar sesuatu seperti markah, gred atau pun kedua-duanya sekali 

cuba diletakkan di dalam bilik darjah (Abdullah Hassan, 1987).  

Ebel (1979) menjelaskan perbezaan di antara pengukuran dan penilaian; 

An evaluation is a judgement of merit, sometimes based solely on measurement 

such as those provided by test scores but more frequently involving the synthesis of 

various measurements, critical incidents, subjective impressions, and other kind of 

evidence. (hlm. 376) 

Penilaian menurut Ebel (1979) adalah suatu bentuk penghakiman merit, kadang-

kadang berdasarkan kepada pengukuran semata-mata, seperti yang disediakan oleh skor 

ujian tetapi lebih kerap melibatkan analisis pelbagai bentuk pengukuran, peristiwa yang 

kritikal, tanggapan subjektif, dan eviden yang lain. Istilah pengukuran dan penilaian 

boleh dihubungkan seperti pernyataan berikut; penilaian = pengukuran + nilai, iaitu 

penilaian bersifat kualitatif kerana wujud unsur pertimbangan nilai (Mokhtar Ismail, 

2009). 

Pentaksiran atau assessment menurut Popham (2010) ialah istilah mutakhir yang 

digunakan secara meluas dalam kalangan pendidik. Istilah pentaksiran merujuk kepada 

proses mengukur proses penilaian (Mohamad Najib Abdul Ghafar, 2011). Pentaksiran 

ialah satu prosedur yang sistematik bagi mengumpul maklumat yang dapat digunakan 

untuk membuat inferens terhadap karakter dan ciri orang atau objek (AERA et al., 

1999) bertujuan membantu guru membuat penghakiman atau keputusan khususnya 

dalam konteks bilik darjah (Airasian, 2005; Gallagher, 1998). Definisi pentaksiran 

menurut Lembaga Peperiksaan (2000) ialah proses untuk mendapatkan maklumat dan 

seterusnya membuat penghakiman tentang produk sesuatu sistem pendidikan. Proses 

ialah langkah, tindakan atau operasi yang digunakan untuk mendapatkan hasil yang 

dikehendaki. Maklumat pula ialah bukti tentang prestasi calon dalam sesuatu konstruk 

yang ditaksir. Manakala penghakiman merujuk proses pertimbangan tentang pencapaian 

akademik calon. Seterusnya produk bermaksud pengetahuan, kemahiran dan nilai yang 

diperoleh pelajar setelah melalui proses pembelajaran. 

Sebaliknya, Hopkins dan Antes (1990) memberi definisi yang agak berbeza 

mengenai pentaksiran, apabila merujuk kepada penilaian sesuatu program, manakala 

istilah appraisal merujuk kepada pentaksiran murid. Manakala Abu Bakar Nordin dan 

Bhasah Abu Bakar (2008) serta Mohamad Sahari Nordin (2002) mengguna pakai istilah 

penaksiran dan bukannya pentaksiran; di mana penaksiran merujuk kepada proses 

membuat keputusan yang berkesan berdasarkan maklumat, data atau bukti-bukti. Istilah 

penaksiran dan pentaksiran digunakan bagi maksud yang sama tetapi istilah pentaksiran 

telah diterima pakai secara meluas dalam sistem pendidikan negara masa kini. 

Haydn yang dipetik di dalam Capel et al. (2001) menerangkan bahawa 

pentaksiran melibatkan semua aktiviti yang dilakukan oleh guru dan pihak-pihak 

berkaitan untuk mengukur tahap keberkesanan proses pengajaran dan pembelajaran. 

Tugas pentaksiran tidak hanya terhad kepada mengukur dan memberi markah kepada 

setiap kerja pelajar, ujian dan peperiksaan tetapi lebih menyeluruh termasuk merekod 

dan melaporkan keputusan.  Proses mengumpul data melalui pentaksiran penting untuk 

membuat keputusan tentang individu atau kumpulan (Bhasah Abu Bakar, 2003) dan 

memberi maklum balas dalam tempoh segera (Shepard, 2000). Manakala ujian pula 

adalah sebahagian daripada pentaksiran. Apabila guru mentaksir, beliau sebenarnya 

mengukur tahap  kecekapan pelajar sama ada tahap kecekapan yang perlu dikuasai pada 

satu-satu peringkat pengajaran dan pembelajaran telah tercapai atau sebaliknya.  

Rajah 2.1 berikut menggambarkan konsep dan hubungan antara pengukuran, 

penilaian dan pentaksiran. Bulatan paling besar menggambarkan konsep pentaksiran 

yang meluas dan menyeluruh merangkumi proses yang sistematik dalam penilaian dan 

pengukuran. Bulatan paling kecil ialah pengukuran yang boleh dilakukan melalui 

mekanisme pengujian. Seterusnya penilaian akan dilakukan terhadap maklumat yang 

diperoleh melalui pengukuran dengan memberikan nilai, sama ada secara kualitatif 

seperti gred atau kuantitatif dalam bentuk skor.  

 

Rajah 2. 1 Konsep Pengukuran, Penilaian dan Pentaksiran 

Pengumpulan maklumat mengenai perkembangan dan kemajuan pelajar 

sebahagian besarnya melalui pengujian atau testing. Ujian ialah alat ukur digunakan 

untuk mengukur penguasaan murid dalam sesuatu mata pelajaran.  Tahap penguasaan 

murid kemudiannya akan dikuantifikasikan dengan memberi skor kepada jawapan yang 

diberi (Mohd Saharandi Gani Hamzah, Roselan Baki, & Saifuddin Kumar Abdullah, 

2012) atau disebut sebagai pengukuran. Seterusnya tahap penguasaan murid yang telah 

diukur dengan skor atau skala tertentu akan diberi nilai secara kualitatif contohnya 

cemerlang, baik, memuaskan atau tidak mencapai tahap yang dikenali sebagai proses 

penilaian. Rumusannya, pentaksiran adalah merangkumi semua proses pengujian, 

pengukuran dan penilaian bertujuan mengumpul bukti-bukti secara sistematik berkaitan 

kemajuan murid. Bukti atau data yang diperoleh sangat penting untuk membuat 

pertimbangan profesional dan keputusan tertentu berkaitan pelajar atau program.  

Pentaksiran di Bilik Darjah (PBD) 

Rea-Dickins‟ (2001) memberi definisi yang lebih luas kepada istilah pentaksiran dalam 

bilik darjah atau disebut sebagai peluang pentaksiran atau assessment opportunities. 

Pentaksiran merangkumi sebarang bentuk tingkah laku, interaksi dan artifak sama ada 

terancang atau tidak, eksplisit atau bersepadu yang berpotensi untuk membekalkan 

maklumat dan informasi tentang perkembangan pencapaian pelajar secara individu atau 

berkumpulan. Pentaksiran dalam konteks bilik darjah lazimnya dikaitkan dengan 

penilaian formatif. Perkembangan pesat yang berlaku dalam bidang pentaksiran 

mewujudkan istilah Assessment for Learning (AfL) atau dikenali sebagai pentaksiran 

untuk pembelajaran. Assessment for Learning menekankan kepentingan tujuan dan 

penggunaan amalan penilaian formatif yang bermakna kepada guru, murid dan ibu bapa 

(Webb & Jones, 2009).  

Keutamaan dalam reka bentuk pentaksiran untuk pembelajaran adalah untuk 

memenuhi kehendak pembelajaran murid (Black et al, 2003). Secara sedar atau tidak, 

guru sebenarnya sentiasa melakukan pentaksiran terhadap pengajaran dan pembelajaran, 

di mana ianya bergerak seiring atau embedded dalam P&P  (Brookhart, 2007; Mohamad 

Azhar Mat Ali & Shahrir Jamaluddin, 2007; Stiggins & Chappuis, 2006). Bahkan 

Mohamad Sahari Nordin (2002) berpendapat sebahagian besar daripada pengurusan 

masa guru banyak diperuntukkan untuk tujuan mengukur dan menilai. Sebagai 

contohnya pengukuran dan penilaian dijalankan melalui tugas menyemak latihan 

pelajar, nota, jawapan ujian, aktiviti perseorangan dan kumpulan, menyoal, menemu 

bual dan memerhatikan tingkah laku pelajar.  

Menurut Azman Wan Chik (1982; 1994), guru perlu mengambil perhatian 

terhadap empat persoalan semasa proses pengajaran dan pembelajaran. Pertama,  

mengapa menilai?, iaitu dengan menetapkan tujuan berdasarkan keperluan menilai. 

Kedua, apakah yang hendak dinilai?, iaitu berdasarkan kepada isi kandungan 

pembelajaran sama ada berdasarkan ujian rujukan kriteria atau ujian rujukan norma. 

Ketiga, bagaimana kaedah menilai?, iaitu dengan menetapkan teknik, bentuk, 

pendekatan dan strategi selaras dengan tujuan pentaksiran. Seterusnya dan terakhir, 

bagaimanakah guru bertindak mentafsir semua maklumat atau data pentaksiran.

 

Rajah 2. 2 Tahap dalam Proses Pentaksiran (Drummond, 2003) 

Proses pentaksiran menurut Drummond (2003) pula akan melalui tiga tahap 

seperti yang digambarkan dalam gambar rajah 2.2, iaitu tahap pertama di mana 

pentaksir mengumpul eviden atau bukti berkaitan perkembangan dan kemajuan pelajar. 

Seterusnya pada tahap kedua suatu pertimbangan profesional dan keputusan dibuat 

berasaskan data dan maklumat pentaksiran yang diperoleh dan diikuti dengan beberapa 

aktiviti atau tindakan lanjutan yang sepatutnya.   

Proses pentaksiran berlaku dalam bentuk kitaran di bilik darjah, iaitu dengan 

cara guru menyelangi proses pengajaran dengan mengemukakan pelbagai jenis soalan 

secara lisan berkaitan topik yang dipelajari (Mohamad Azhar Mat Ali & Shahrir 

Jamaluddin, 2007). Daripada jawapan yang diberikan pelajar, guru dapat mengetahui 

sama ada pelajar tahu atau tidak jawapannya. Soalan-soalan lisan yang diajukan dalam 

bilik darjah secara tidak terancang tetapi tercetus secara spontan oleh guru. Guru 

Data 
Membuat  

Keputusan 

 

Hasil 

mungkin melakukannya sebagai embedded assessment (Gallagher, 2001) apabila guru 

sukar membezakan antara penyoalan sebagai langkah pengajaran atau sebagai aktiviti 

pentaksiran sehingga menyepadukan antara kedua-duanya. Kedua-dua jenis pentaksiran 

formal dan tidak formal mesti dimanfaatkan oleh guru tanpa melebihkan salah satu 

antara keduanya bagi merangsang dan memantapkan proses pengajaran dan 

pembelajaran (Mohamad Azhar Mat Ali, 2006). Manakala pentaksiran secara tidak 

formal di bilik darjah dapat mengesan tahap pembelajaran pelajar dengan cepat dan 

terkini berbanding pentaksiran formal. Walaupun maklumat daripada pentaksiran tidak 

formal agak kurang tepat namun ada ketikanya sangat bermanfaat dan boleh membantu 

pentaksiran formal. Sebagai contohnya daripada latihan-latihan dan kerja rumah, guru 

juga dapat mengetahui kemajuan seseorang murid (Abu Bakar Nordin & Bhasah Abu 

Bakar, 2008).  

Pentaksiran di bilik darjah membantu guru mengukur dan menilai kedua-dua 

aspek pembelajaran dan pengajaran, iaitu produk dan proses pembelajaran dan 

pengajaran (Mohamad Sahari Nordin, 2002). Tujuan umum pentaksiran di bilik darjah 

ialah untuk mengintegrasikan pengukuran dan penilaian dengan pengajaran ke arah 

membantu meningkatkan mutu pembelajaran dan pengajaran. Pendekatan ini berbeza 

dengan amalan penilaian dan pengukuran tradisional yang memberi perhatian kepada 

'apa' yang telah dicapai oleh pelajar dan diberi gred berbanding PBD yang memberi 

fokus kepada pengumpulan maklumat pada setiap langkah pengajaran; sebelum, semasa 

dan selepas P&P.  

Pengumpulan maklumat mengenai perkembangan dan kemajuan pelajar 

sebahagian besarnya melalui pengujian atau testing,  menggunakan teknik kertas dan 

pensil (bertulis) dan pemerhatian berstruktur terhadap pelajar juga melalui pemerhatian 

secara tidak langsung (Hopkins & Antes, 1990; Airasian, 2005) melalui rekod anekdot, 

senarai semak, kad skor, skala kedudukan, peringkat, instrumen mekanikal, konferens 

dan tugasan bertulis  dan seterusnya keputusan bermakna dibuat berdasarkan maklumat 

yang diperoleh sepanjang proses pengajaran dan pembelajaran. 

Strategi pentaksiran yang sering diamalkan oleh guru ialah secara pemerhatian, 

bertulis dan lisan (Airasian, 2005). Walau bagaimanapun kaedah lisan lebih kerap 

digunakan untuk pentaksiran bilik darjah. Menurut Gallagher (2001), ARG (1999) dan 

Glazer (1993) pentaksiran bilik darjah mestilah berjalan seiring dan digabungkan 

bersama atau disepadukan dengan proses pengajaran sehingga hampir semua aktiviti 

P&P boleh bertindak sebagai aktiviti pentaksiran dan begitu juga sebaliknya. Beberapa 

strategi pentaksiran dicadangkan oleh Shepard (2000) bagi meningkatkan motivasi 

pembelajaran, merangsang aspek kognitif dan memberi maklumat tentang tahap 

pembelajaran murid. Strategi yang dimaksudkan adalah pentaksiran dinamik, mentaksir 

pengetahuan sedia ada murid, penggunaan maklum balas atau feedback, kriteria 

eksplisit, pentaksiran kendiri murid dan penilaian pengajaran. Kajian Black et al. (2003) 

menjelaskan empat strategi utama dalam amalan pentaksiran guru yang membantu 

pembelajaran murid, iaitu penyoalan lisan, maklum balas, pentaksiran kendiri dan rakan 

sebaya serta menggunakan maklumat daripada ujian sumatif.  

Maklumat yang diperlukan melalui pentaksiran atau domain yang ditaksir 

termasuk tahap pengetahuan pelajar, kemahiran, kebolehan atau prestasi, kefahaman 

mengenai tugasan mekanikal, personaliti (Hopkins & Antes, 1990) dan nilai  

(Mohd Hazim Mokhtar, 2010). Guru sentiasa cuba mendapat maklumat daripada pelajar 

semasa sedang mengajar sama ada melalui soalan lisan, aktiviti, latihan atau kerja 

rumah untuk mengesan aspek kelemahan dan kekuatan pelajar (Abu Bakar Nordin  

& Bhasah Abu Bakar, 2008). Pentaksiran di bilik darjah boleh digunakan untuk 

mentaksir penguasaan pelajar dengan cara yang lebih standard, autentik dan bermakna 

walaupun ke atas konstruk yang sukar untuk diukur dengan peperiksaan awam (Llosa, 

2011). Fungsi pentaksiran  juga untuk membekalkan maklumat bagi menggalakkan 

pembelajaran murid (Shepard, 2000; Reynolds et al., 2006) dan  pada masa yang sama 

dapat meningkatkan kualiti pengajaran guru (Mohamad Sahari Nordin, 2002).  Selain 

itu, di antara objektif pentaksiran juga termasuk pelaporan, pengurusan dan tujuan 

sosialisasi (Hill & McNamara, 2011). Maklumat tersebut penting kepada guru dan 

pihak-pihak yang berkaitan dengan pendidikan untuk membuat keputusan yang wajar 

atau pertimbangan mengenai perkembangan pelajar dan keberkesanan pengajaran dan 

pembelajaran guru (Hopkins & Antes, 1990). 

Manakala McIntyre dalam Azman Wan Chik (1982) pula menjelaskan bahawa 

pemberian markah atau gred kepada pelajar dalam konteks pentaksiran di dalam bilik 

darjah tidak banyak membantu pengajaran guru. Pemberian markah atau skor lebih 

menekankan kepada membuat keputusan terhadap pelajar sama ada baik atau buruk, 

untuk tujuan pemilihan dan penempatan pelajar di dalam masyarakat. Amalan memberi 

markah atau skor dianggap kurang sihat kerana fungsi pentaksiran bukan sebagai alat  

pemilih sahaja. Shepard (2000) mengesyorkan masyarakat umum termasuk guru, pelajar 

dan pihak atasan sewajarnya melakukan transformasi minda kepada makna pentaksiran. 

Pentaksiran tidak wajar dianggap sebagai hukuman kepada pelajar yang mempunyai 

pencapaian rendah dan ganjaran bagi pelajar yang menunjukkan pencapaian cemerlang 

sahaja. Oleh itu, pentaksiran perlu lebih bersifat formatif, informatif, dihubung kait 

dengan pengajaran dan pembelajaran secara langsung.  

Teori Pentaksiran dalam Bilik Darjah  dan Pendekatan Proses Mengarang 

Terdapat beberapa teori dan model berkaitan pentaksiran dan kemahiran mengarang. 

Namun penyelidik akan memberi tumpuan kepada model pentaksiran bersepadu oleh 

Fautley dan Savage (2008) yang melihat elemen pentaksiran sebagai sesuatu yang tidak 

dapat dipisahkan atau embedded dengan proses pengajaran dan pembelajaran seperti 

yang digambarkan dalam rajah 2.3 berikut; 

 

 

 

 

 

 

 

 

Rajah 2. 3 Pentaksiran sebahagian daripada P&P (Fautley & Savage, 2008) 

Pada peringkat awal, P&P dan pentaksiran dianggap sebagai dua elemen yang 

terpisah sama sekali. Pelajar hanya akan ditaksir pada akhir sesuatu unit P&P. Namun  

perkembangan mutakhir dalam pentaksiran pendidikan memperlihatkan anjakan 

paradigma mengenai bentuk hubungan dua hala di antara P&P dan pentaksiran. Fautley 

dan Savage (2008) menegaskan bahawa P&P dan pentaksiran adalah dua elemen yang 

bersepadu dan bukannya terpisah seperti yang digambarkan dalam Rajah 2.3. Hal 

tersebut kerana pentaksiran membantu pembelajaran murid dan maklum balas yang 

diperoleh melalui pentaksiran secara berterusan dalam bilik darjah memberi peluang 

kepada guru untuk modifikasi dan merancang strategi P&P secara langsung. 

Manakala teori kedua yang mendasari kajian penyelidik adalah seperti yang 

diketengahkan oleh Brookhart (1997b), di mana beliau menonjolkan fungsi dan peranan 

pentaksiran di bilik darjah dan pengaruhnya terhadap pelajar merangkumi aspek 

P&P 

Pentaksiran 

peningkatan usaha kendiri dan pencapaian pelajar. Teori ini dipilih kerana ianya telah 

dibuktikan secara empirikal. Fungsi pentaksiran tersebut dapat ditunjukkan dalam rajah 

2.4 seperti berikut; 

 

  

Rajah 2. 4 Fungsi Pentaksiran Di Bilik Darjah (Brookhart, 1997b) 

Dalam konteks bilik darjah, guru sebenarnya berinteraksi secara langsung 

dengan pelajar secara individu atau berkumpulan melalui tugasan yang diberikan, 

aktiviti P&P dan maklum balas mengenai keupayaan dan tahap prestasi pelajar. Pelajar 

pula akan memberi respons berdasarkan persepsi mereka mengenai peluang 

pembelajaran dan keupayaan kendiri dalam menyempurnakan tugasan yang diarahkan 

oleh guru. Aktiviti-aktiviti pentaksiran yang berlangsung dalam mana-mana bilik  

darjah berulang-ulang kali secara konsisten akan membentuk  peristiwa pentaksiran 

yang tertentu dan akhirnya membina suatu iklim pentaksiran.  

Aktiviti 

pembelajaran dan 

pentaksiran 

 Tugasan 

 Standard dan 

kriteria 

 Maklum balas 

 Usaha 

kendiri 

 Daya fikir 

 Masa 

 Daya usaha 

Tanggapan 

pelajar terhadap 

tugasan 

Maklum balas 

berkesan 

Pencapaian 

Ilmu 

Kemahiran 

Kemahiran 

Berfikir 

Produk 

Tanggapan 

terhadap efikasi 

kendiri 

IKLIM PENTAKSIRAN DI BILIK DARJAH 

Iklim pentaksiran pula mempengaruhi dan memberi kesan kepada aspek 

psikologi dan pengalaman pembelajaran pelajar sebagai individu sebuah komuniti kecil 

dalam bilik darjah. Brookhart (1997b) menjelaskan lagi secara empirikal fungsi dan 

peranan pentaksiran di bilik darjah ke arah meningkatkan usaha kendiri dan motivasi 

pelajar sekaligus mendorong kepada peningkatan pencapaian pelajar. Manakala aktiviti 

pentaksiran di bilik darjah  pula dilihat sebagai satu mekanisme bagi menghuraikan 

bagaimana kurikulum, aktiviti pembelajaran dan pentaksiran boleh memberi kesan 

terhadap usaha kendiri dan pencapaian pelajar. Komponen penting dalam teori ini 

memberi fokus kepada aspek hubungan individu pelajar dengan rakan sebaya mereka. 

Pengalaman pelajar pula berkait rapat dengan aspek pembelajaran yang berlaku, 

hubungan interpersonal di antara guru-murid dan murid-murid serta melibatkan aspek 

kognitif dan afektif individu yang terlibat. 

Pentaksiran di bilik darjah juga dikenal pasti sebagai mekanisme  penting untuk 

memahami dengan lebih mendalam dan terperinci hubungan di antara pengajaran dan 

pengalaman pembelajaran dalam kumpulan dengan aspek psikologi pembelajaran 

individu pelajar. Amalan pengajaran di bilik darjah melibatkan tiga fasa, iaitu objektif, 

aktiviti pengajaran dan pembelajaran serta penilaian. Setiap elemen mempengaruhi dan 

saling berhubung kait. Kedua-dua elemen objektif dan penilaian terlibat secara langsung 

dengan apa yang dijustifikasikan sebagai pentaksiran di bilik darjah. Secara tidak 

langsung, objektif pembelajaran yang ditentukan dapat menjelaskan apakah aspek 

pencapaian yang perlu ditaksir. Dalam konteks ini, pentaksiran di bilik darjah dilihat 

sebagai titik fokus kepada pengalaman pembelajaran yang menyediakan pelajar untuk 

penilaian pada peringkat seterusnya. 

Peristiwa pentaksiran pula berlaku apabila beberapa tugasan, aktiviti atau satu 

set tugasan dan aktiviti-aktiviti diberikan kepada pelajar; di mana jangkaan dan aspirasi 

guru dimaklumkan kepada pelajar. Bagaimana persepsi pelajar terhadap tugasan yang 

diberikan dan bagaimana tugasan tersebut dikendalikan memberi kesan kepada usaha 

kendiri pelajar dan pencapaian mereka.  Setiap individu pelajar melihat tugasan yang 

sama secara berbeza bergantung kepada persepsi masing-masing mengenai kepentingan 

tugasan, tahap kesukaran dan keperluan mereka berfikir. Kadar usaha kendiri pelajar 

yang ditunjukkan untuk memahami dan melaksanakan tugasan adalah berdasarkan 

persepsi mereka mengenai fungsi dan kepentingan tugasan serta tahap kesukaran 

tugasan atau mudah.  

Usaha kendiri yang dipamerkan oleh pelajar menjadi indikator penting kepada 

guru. Hasrat guru melihat pelajar mereka dapat mengembangkan aspek pengetahuan 

dan kemahiran, menjadi pelajar yang baik dan berusaha gigih untuk berjaya. Jika pelajar 

gagal memanfaatkan peluang pembelajaran, guru akan kecewa dan bimbang mengenai 

kesannya kepada masa depan mereka. Penglibatan pelajar secara aktif dalam aktiviti 

P&P dan pentaksiran juga sangat penting kerana menjadi petunjuk usaha kendiri pelajar 

untuk meningkatkan pencapaian dan kemahiran.  

Pentaksiran berasaskan bilik darjah bahasa kedua 

Dalam konteks pentaksiran pembelajaran bahasa kedua, Hill dan McNamara (2011) 

memperkenalkan kerangka kerja pentaksiran berasaskan bilik darjah atau classroom-

based assessment, di mana mereka menghuraikan proses sebenar yang berlaku semasa 

aktiviti pentaksiran berjalan dalam P&P bahasa kedua. Pengkaji telah menjalankan 

kajian etnografi menggunakan pendekatan sosio-kognitif kepada sekumpulan pelajar 

Australia yang mempelajari bahasa Indonesia sebagai bahasa kedua (B2). 

Hill dan McNamara (2011) menjelaskan aktiviti dan amalan pentaksiran yang 

dilakukan oleh guru bahasa kedua (B2) secara empirikal dalam bilik darjah. Empat 

aktiviti utama berkaitan pentaksiran yang diamalkan oleh guru termasuk membuat 

perancangan, merangka, mengendalikan pentaksiran dan seterusnya memanfaatkan 

maklumat pentaksiran yang diperoleh untuk tujuan pengajaran, maklum balas 

pembelajaran, membuat pelaporan, pengurusan dan sosialisasi. Amalan pentaksiran 

guru B2 pula bergantung kepada tahap pengetahuan dan kefahaman berkaitan bidang 

atau subjek yang diajar, pengajaran bahasa sebagai bahasa kedua dan budaya 

pentaksiran di sekolah masing-masing. 

Dimensi pentaksiran berasaskan bilik darjah bagi pembelajaran bahasa kedua 

yang dikemukakan oleh Hill dan McNamara (2011) diperincikan seperti dalam jadual 

2.1 berikut; 

Jadual  2. 1  

Dimensi pentaksiran berasaskan bilik darjah (Hill & McNamara, 2011) 

Eviden/ Bukti Data Apa yang ditaksir? • Nilai/  Memberi makna  

 

 Pendekatan Bagaimana eviden 

dikumpul? 

  Terancang 

  Spontan  

• Tampak 

  Bersepadu 

 

 Sasaran Siapa yang ditaksir? • Individu 

  Kumpulan/Kelas  

 

Agen pelaku Siapa yang mentaksir?   Guru 

  Pelajar 

 

Interpretasi Refleksi Tahap tumpuan/ 

rawatan 

•Tekal   

  Sebentar/ sekejap 

 

 Kriteria Standard/ Nilai yang 

memandu pentaksiran 

• Eksplisit  

   Kurang Sedar  

• Dalaman/Asli  

 

Kegunaan Tujuan Bagaimana eviden 

digunakan? 

  Penentuan tahap (pelaporan) 

• Pengajaran 

  (perancangan/penambahbaikan) 

•Pembelajaran 

•Pengurusan (tingkah laku pengajaran) 

•Sosialisasi (budaya pentaksiran) 

 

Agen pelaku Digunakan oleh siapa? •Guru/Pelajar  

•Sekolah  

 

 

Pentaksiran dalam konteks pembelajaran bahasa kedua dilihat daripada tiga 

dimensi utama, iaitu eviden, interpretasi dan kegunaan. Dimensi eviden merangkumi 

persoalan apa yang sebenarnya ditaksir, pendekatan yang digunakan untuk mentaksir, 

agen pelaksana pentaksiran sama ada guru atau pelajar sendiri dan terakhir audien yang 

ditaksir. Manakala dimensi kedua adalah interpretasi atau pentafsiran kepada data yang 

diperoleh melalui pentaksiran. Dimensi ketiga adalah kegunaan maklumat pentaksiran 

merujuk kepada tujuan pentaksiran sama ada untuk pelaporan semata-mata atau 

digunakan untuk memperbaiki perancangan pengajaran dan menambah baik pengajaran 

guru, memotivasikan pembelajaran murid, tujuan sosialisasi dan pengurusan. 

Sistem Peperiksaan Awam 

Penyata Razak 1956 menetapkan bahawa kurikulum yang sama dan peperiksaan yang 

seragam perlu dilaksanakan supaya menjadi salah satu mekanisme perpaduan antara 

kaum. Pernyataan tersebut jelas menunjukkan bahawa sistem peperiksaan awam  

di Malaysia adalah berbentuk federal atau berpusat. Kuasa dan autonomi bagi 

mengurus, mentadbir dan mengendali semua peperiksaan awam di Malaysia diletakkan 

di bawah tanggungjawab LP, KPM. Dalam konteks Malaysia, LP mengendalikan empat 

(4) peperiksaan awam, iaitu Ujian Penilaian Sekolah Rendah (UPSR), Penilaian 

Menengah Rendah (PMR) (diubah kepada Pentaksiran Tingkatan 3 mulai 2014),  

Sijil Pelajaran Malaysia (SPM) dan Sijil Tinggi Agama Malaysia (Mohd Hazim 

Mokhtar, 2010). Pada masa kini, kecemerlangan pelajar masih diukur berdasarkan 

prestasi akademik dan tiada mekanisme kerangka rujuk yang mantap untuk mengukur 

perkembangan pelajar dari segi emosi dan rohani. Penilaian yang bersifat formatif 

kurang diutamakan. Malah proses pengajaran dan pembelajaran lebih menekankan 

kepada peperiksaan berpusat (KPM, 2001). Penekanan dan fokus yang keterlaluan 

terhadap aspek kecemerlangan dalam peperiksaan awam menyebabkan aspek rohani, 

jasmani dan emosi dalam perkembangan pelajar akan terabai. 

Mantan Pengarah Peperiksaan, Sufa'at Tumin (2011) menegaskan bahawa 

sistem peperiksaan yang diwarisi lebih 54 tahun perlu berubah supaya LP kekal relevan 

sebagai badan peperiksaan yang dipertanggungjawabkan oleh negara untuk menilai 

murid. KPM (2012) dalam Pelan Pembangunan Pendidikan 2001-2010 telah merangka 

strategi untuk mengatasi masalah dan isu tersebut melalui pelan tindakan; memperluas 

dan memberikan pemberatan kepada penilaian formatif dan mengiktiraf Pentaksiran 

Berasaskan Sekolah (PBS) supaya penekanan kepada peperiksaan awam dapat 

dikurangkan. Pelan tindakan kedua pula adalah memperluas kaedah penilaian supaya 

mengambil kira perkembangan individu pelajar melalui kerja kursus, folio, amali atau 

peperiksaan. Mekanisme pemilihan corak penilaian alternatif membolehkan pelajar 

mengemukakan hasil kerja mereka pada bila-bila masa dalam tempoh yang ditentukan. 

Mekanisme untuk mengukur perkembangan pelajar dari segi rohani dan emosi juga 

diwujudkan melalui ujian aptitud. 

Sehubungan itu, KPM telah memulakan beberapa langkah penambahbaikan 

untuk memastikan sistem pentaksiran di Malaysia dilaksanakan secara holistik. LP 

(2011) telah melaksanakan format Pentaksiran Berasaskan Sekolah (PBS) yang lebih 

holistik, menyeluruh dan selaras dengan kurikulum yang berbentuk rujukan standard. 

PBS adalah merangkumi empat komponen seperti berikut; 

1. Pentaksiran sekolah merujuk ujian bertulis yang mengukur tahap 

penguasaan pembelajaran murid bagi sesuatu mata pelajaran. Soalan 

peperiksaan dan skema pemarkahan dibina, ditadbir, diberi skor dan 

dilaporkan oleh guru sekolah berdasarkan garis panduan yang ditetapkan 

LP. 

2. Pentaksiran pusat merujuk ujian bertulis, tugasan projek, atau ujian 

lisan yang mentaksir pembelajaran sesuatu mata pelajaran. Ujian tersebut 

akan diberi skor oleh guru sekolah. 

3. Pentaksiran psikometrik merujuk ujian aptitud dan inventori 

personaliti yang mentaksir kemahiran, minat, aptitud, sikap dan 

personaliti. LP membangunkan instrumen tersebut dan menyediakan 

garis panduan penggunaannya. 

4. Pentaksiran aktiviti jasmani, sukan dan kokurikulum merujuk 

kepada pentaksiran prestasi murid dan penyertaan dalam aktiviti 

pendidikan jasmani dan kesihatan, sukan, badan beruniform, kelab dan 

aktiviti yang ditaja oleh pihak luar. Sekolah diberi kelonggaran untuk 

menentukan cara murid dinilai melalui prestasi dan penyertaan mereka. 

(Pelan Pembangunan Pendidikan Malaysia 2013-2025)  

Melalui Pelan Pembangunan Pendidikan Malaysia 2013-2025 (KPM, 2012) juga 

dinyatakan pada Gelombang 1, di bawah tajuk penambahbaikan kurikulum sedia ada 

dan persediaan untuk perubahan struktur bahawa hasrat KPM bukan sahaja untuk 

meningkatkan kualiti kurikulum dan pentaksiran, tetapi juga mencapai  kesepaduan 

antara kedua-dua aspek kurikulum dan pentaksiran. KPM menyatakan di antara strategi 

pelaksanaan adalah dengan menambah secara sistematik bilangan soalan berfikir aras 

tinggi dalam PBS dan peperiksaan awam berasaskan taksonomi Bloom. Disasarkan 

menjelang tahun 2016, soalan yang menguji kemahiran ini akan membentuk 80% 

daripada soalan UPSR, 80% daripada soalan penilaian Tingkatan 3, dan 75% daripada 

soalan untuk mata pelajaran teras SPM serta 50% daripada soalan mata pelajaran elektif 

SPM. 

Namun tidak dapat dinafikan bahawa guru merupakan aset penting yang 

berperanan dalam meningkatkan mutu pendidikan terutama serta menentukan prestasi 

dan pencapaian pelajar. Dalam konteks exam-oriented, guru akan bekerja keras untuk 

menghabiskan kurikulum peperiksaan di mana pelajar boleh menelaah sendiri jika 

terdapat tajuk-tajuk yang tidak diajar kerana dianggap kurang penting (Bhasah Abu 

Bakar & Misnan Jemali, 2003). Isu guru mengajar untuk tujuan peperiksaan sering kali 

menjadi perdebatan awam sehingga timbul persoalan sama peperiksaan berpusat seperti 

UPSR dan PT3 patut dimansuhkan. Peperiksaan awam yang bercorak sumatif tidak 

sepatutnya memberi impak yang negatif kepada pelajar (KPM, 2012). Namun, cabaran 

perlu dihadapi apabila peperiksaan awam dikatakan tidak dapat menguji semua aspek 

kemahiran dan matlamat yang disasarkan dalam sistem pendidikan negara. 

Peperiksaan Sijil Tinggi Agama Malaysia 

Peperiksaan STAM ditawarkan kepada pelajar tingkatan 6 aliran agama yang berminat 

untuk melanjutkan pengajian tinggi khususnya di Universiti Al-Azhar al-Syarif, Mesir 

dan termasuk layak ke Universiti Awam dalam negara. Calon yang ingin menduduki 

peperiksaan STAM  perlu mematuhi syarat-syarat berikut (LP, 2010), iaitu; 

a) Murid tingkatan 6 Sekolah Bantuan Kerajaan/ Sekolah Agama Bantuan 

Kerajaan/ Sekolah Menengah Agama Negeri/ Sekolah Menengah Agama 

Rakyat dan Sekolah Swasta yang berdaftar dengan KPM, dan 

b) Telah diperakui mengikuti kurikulum Maahad Bu'uth Al-Azhar yang 

dipersetujui antara pihak KPM dengan pihak Al-Azhar Al-Syarif 

Kaherah, Mesir, dan 

c) Pernah menduduki peperiksaan SPM, atau 

d) Telah mencapai umur sekurang-kurangnya 18 tahun pada 1 Januari tahun 

peperiksaan. 

Bahagian Pengurusan Sekolah Harian (BPSH) telah mengambil keputusan untuk 

menetapkan wajaran yang digunakan di dalam pemilihan pelajar ke tingkatan 6 Rendah 

bagi tahun 2010 disesuaikan dengan gred SPM mulai tahun 2009. Syarat Kelayakan Am 

adalah; 1) memperoleh kepujian bagi mata pelajaran Bahasa Melayu dalam peperiksaan 

SPM, dan 2) umur calon tidak melebihi 20 tahun dan tidak kurang pada 17 tahun pada  

1 Januari tahun persekolahan. Manakala syarat tambahan bagi jurusan agama adalah;  

1) Calon mesti lulus dalam mata pelajaran Bahasa Arab, dan 2) Calon juga mesti 

memperoleh tiga kepujian dan jumlah mata gred tidak melebihi 14 unit bagi tiga mata 

pelajaran terbaik.  

Calon-calon yang memperoleh jumlah mata gred 15 hingga 18 bagi tiga mata 

pelajaran terbaik daripada tiga kumpulan yang berlainan seperti tercatat dalam jadual 

2.2 berikut layak ditawarkan ke tingkatan 6 dengan syarat terdapat kekosongan tempat 

di negeri berkenaan. Tiap-tiap satunya hendaklah daripada kumpulan yang berlainan 

dari kumpulan-kumpulan berikut; 

Jadual 2. 2 

Senarai Kumpulan Mata Pelajaran 

Kumpulan Mata Pelajaran 

i.    Bahasa Melayu 

ii.   Bahasa Inggeris 

iii.   Kesusasteraan Melayu/ Kesusasteraan Inggeris 

iv.   Sejarah 

v.   Geografi/ Pendidikan Seni Visual 

vi.   Tasawur Islam/ Pendidikan Al-Quran dan Al-Sunnah 

vii.   Matematik/ Matematik Tambahan 

viii.   Sains/ Sains Tambahan/ Applied Science  

ix. Salah satu mata pelajaran Teknik/ Vokasional/ Mata Pelajaran  Vokasional 

x.   Pendidikan Syariah Islamiah 

xi.   Bahasa Arab Tinggi/ Bahasa Arab (Komunikasi) 

xii.   Sains Pertanian/ Perdagangan/ Prinsip Perakaunan/ Ekonomi Asas/ Ekonomi 

Rumah  Tangga/ Pengetahuan Sains Sukan 

 

Sebanyak tiga belas mata pelajaran yang perlu dipelajari dalam kurikulum 

STAM meliputi tiga bidang utama, iaitu Usuluddin, Syariah dan bahasa Arab. Manakala 

bagi tujuan peperiksaan bilangan  kertas peperiksaan telah disatukan bagi beberapa mata 

pelajaran di mana pelajar-pelajar STAM perlu menduduki sepuluh (10) kertas 

peperiksaan sahaja (LP, 2003) seperti jadual 2.3 berikut; 

Jadual 2. 3  

Kurikulum dan peperiksaan STAM 

Bil Mata pelajaran Bidang 

1. Hifz al-Quran dan Tajwid Syariah 

2. Fiqh 

3. Tauhid dan Mantiq  

Usuluddin  4. Tafsir dan Ulumuhu 

5. Hadith dan Mustolah 

6. Nahu dan Sarf  

 

Bahasa Arab 

7. Insya‟ dan Mutalaah 

8. Adab dan Nusus, 

9. Arudh dan Qafiah 

10. Balaghah 

 

Kandungan yang ditetapkan dalam sukatan Pelajaran (LP, 2003) bagi mata 

pelajaran Insya‟ merangkumi tiga belas judul utama dengan genre yang berlainan atau 

mauqif namun tiada Huraian Sukatan Pelajaran (HSP) mata pelajaran Insya‟ disediakan. 

Senarai tersebut adalah seperti berikut;  

1. Al-Wasfu: Karangan jenis gambaran atau deskriptif, 

2. Al-Taujihat: Arahan,  

3. Al-Irshadat: Panduan atau tunjuk arah, 

4. Al-Balagh: Pemberitahuan,  

5. Al-Khitabah: Pidato/ucapan,  

6. Al-Ansyithah: Laporan aktiviti/ kegiatan, 

7. Al- Hikam wa Al-Amthal: Karangan berasaskan kata-kata hikmah,  

8. Al-Rasail: Surat kiriman, 

9. Al-Munaqashat: Perbincangan, 

10. Al-Qasas: Penceritaan atau naratif, 

11. Al-Taqarir: Pelaporan, 

12. Al-Iklan: Iklan,  

13. Al-Munazarat: Perdebatan/ perbahasan.  

Sejumlah 17 buah judul buku diterbitkan oleh Bahagian Buku Teks bagi 

kegunaan pelajar STAM, namun tiada buku teks yang dibekalkan khusus bagi mata 

pelajaran Insya‟ (BBT, 2009). Manakala peruntukan waktu yang diberikan untuk 

pengajaran Insya‟ adalah lima waktu sahaja atau 200 minit dalam tempoh dua minggu, 

berkongsi dengan mata pelajaran Mutalaah. Pelajar disarankan untuk menulis sekurang-

kurangnya lima belas tajuk karangan sepanjang tempoh pembelajaran.  

Objektif pentaksiran mata pelajaran Insya‟ yang dikenal pasti oleh LP (2003) 

adalah untuk mentaksir penguasaan calon dalam perkara-perkara seperti berikut. Calon 

dapat mempamerkan; 

1. Pengetahuan dan kemahiran mempelbagaikan format penulisan mengikut bidang 

dan situasi yang berbeza, 

2. Pengetahuan dan kemahiran menganalisis kata-kata hikmat dan perumpamaan 

bahasa Arab dalam penulisan, 

3. Pengetahuan dan kemahiran mengaplikasikan idea dan menyusun isi-isi serta 

fakta-fakta penting dalam penulisan, 

4. Pengetahuan dan kemahiran menulis dan berbahasa dalam pelbagai bahan 

penulisan dalam bahasa Arab,  

5. Kemahiran mensimulasikan percakapan, penulisan dan pengucapan pelajar 

dalam bahasa Arab yang menarik, 

6. Pengetahuan dan kemahiran membina, membentuk, dan mencerakin ayat dengan 

penggunaan laras bahasa yang menarik, 

7. Pengetahuan tentang maklumat, pandangan dan idea pelbagai aspek dalam 

bahasa Arab dan kebolehan untuk menyampaikan. 

Berdasarkan tujuh objektif pentaksiran yang digariskan LP, setiap pelajar perlu 

menguasai dua aspek utama dalam pembelajaran Insya‟. Objektif yang perlu dicapai 

merangkumi aspek pengetahuan berkaitan kepelbagaian format penulisan dan aspek 

kemahiran berkaitan mengarang seperti membina ayat, menyusun kandungan penulisan 

serta kemahiran berbahasa, iaitu tulisan dan pengucapan. 

Format Peperiksaan Insya’  

Mulai tahun 2004. LP telah menyediakan format peperiksaan yang menggabungkan 

antara dua mata pelajaran, iaitu Insya‟ dan Mutalaah. Format tersebut telah diluluskan 

dalam mesyuarat Jawatankuasa Kurikulum Pusat, KPM Bil.1/2003 pada 10 Januari 

2003 (LP, 2003). Kertas peperiksaan Insya‟ dan Mutalaah menggunakan dua instrumen, 

iaitu Kertas 1 (S107/21) berbentuk ujian subjektif atau bertulis dan Kertas 2 (S107/31) 

berbentuk ujian Lisan.  

Bahagian A menguji kemahiran mengarang, iaitu Insya‟ dan bahagian B pula 

menguji mata pelajaran Mutalaah yang memperuntukkan sejumlah 40 markah. Pelajar 

diberi empat soalan pilihan Insya‟ dan dikehendaki memilih satu sahaja tajuk karangan 

untuk dijawab. Bilangan perkataan bagi  karangan yang ditulis tidak kurang daripada 

200 patah perkataan  dengan  peruntukan  sebanyak  60 markah  (LP, 2003). 

Format peperiksaan bagi mata pelajaran Insya‟ dan Mutalaah diperincikan  

dalam jadual 2.4 berikut; 

Jadual 2. 4  

Format Peperiksaan mata pelajaran Insya' dan Mutalaah 

BIL PERKARA KERTAS 1 (S107/21) 

1. Jenis Instrumen  Ujian Subjektif 

2. Jenis Item Respons Terbuka dan Berstruktur 

3. Bilangan Soalan Bahagian A (Insya‟) 

4 soalan (Jawab 1 soalan) 

Bahagian B (Mutalaah) 

2 soalan ( 1 soalan Berstruktur 

dan 1 soalan Respons Terbuka) 

4. Jumlah Markah Bahagian A (60 markah) 

Bahagian B (40 markah) 

Wajaran Markah: 70% 

5. Tempoh Ujian 2 jam 30 minit 

6. Wajaran Konstruk Pengetahuan (20%) 

Pemahaman (20%) 

Kemahiran Mengaplikasi (20%) 

Kemahiran Bahasa (20%) 

7. Cakupan Konteks Mencakupi semua topik berdasarkan sukatan 

 

Namun, buku format peperiksaan Insya‟ STAM tidak menyatakan komponen 

terperinci atau kriteria yang ditaksir dalam penulisan karangan pelajar (LP, 2003). 

Umumnya, guru-guru berhadapan kesukaran dalam P&P khususnya dengan peruntukan 

waktu yang sangat terhad, tiada buku teks, buku contoh karangan yang terhad, malah 

rujukan kriteria yang ditaksir tidak dimaklumkan kepada guru yang terlibat secara 

langsung dengan pengajaran Insya‟ yang berkait langsung dengan kemahiran 

mengarang.  

Pendekatan dan Model dalam Proses Mengarang 

Kajian-kajian mengenai proses mengarang atau penulisan karangan dapat diperhatikan 

melalui tiga perspektif utama, iaitu secara linear atau garis lurus (Rohman & Wlecke, 

1964), perspektif kognitif (Emig, 1971; Mischell, 1974; Stallard, 1974; Birnbaum, 

1982; Flower & Hayes, 1980, 1981) dan perspektif sosial (Bizzell, 1982).  

Rohman dan Wlecke (1964) mengemukakan model penulisan karangan secara 

linear. Model tersebut menyenaraikan tiga peringkat utama dalam penulisan karangan, 

iaitu prapenulisan, penulisan dan penulisan semula. Dengan lain perkataan, setiap 

peringkat yang dilalui dalam proses penulisan bergerak secara linear di atas satu garisan 

yang lurus. Manakala kajian Emig (1971), Mischell (1974), Stallard (1974), Birnbaum 

(1982), Flower dan Hayes (1980, 1981) pula mengkaji proses menulis karangan 

daripada perspektif kognitif atau mental. Ini bermakna mereka mengkaji aspek kognitif 

atau apa sebenarnya proses yang berlaku dalam pemikiran dan mental penulis semasa 

menulis karangan sehingga karangan dalam bentuk produk terakhir terhasil. Beberapa 

langkah perlu dilakukan sebelum penulis dapat menghasilkan sesuatu produk atau hasil 

karangan. Dalam pendekatan proses mengarang yang bersifat rekursif terdapat tiga 

tahap utama yang perlu dilalui oleh seseorang penulis sebelum dapat mengarang, iaitu 

peringkat perancangan, mengarang dan mengarang semula (Neuman, 1997).   

Tempoh prapenulisan menurut pandangan Marohaini Yusoff (1996) ialah dari 

masa guru membacakan dan menulis tajuk karangan pada papan hitam sehingga pelajar 

mula menurunkan patah perkataan, frasa atau ayat ke atas kertas. Tompkins (1990) 

menjelaskan semasa aktiviti penjanaan idea, penulis boleh menggunakan beberapa 

teknik untuk mendapatkan idea-idea prapenulisan seperti peta minda atau 'mind 

mapping' dan jaringan semantik. Setelah beberapa idea dapat dikumpulkan, penulis 

perlu merancang dan membina kerangka atau framework. Seterusnya penulis perlu 

mengorganisasikan idea-idea tersebut sehingga sampai ke peringkat memulakan proses 

mengarang. Kemudian, penulis perlu melihat semula draf penulisan, menyemak dan 

menulis semula sebelum mendapatkan produk akhir hasil penulisan.  

Namun, setiap penulis mempunyai gaya penulisan dan minat yang berbeza 

dalam proses menulis karangan. Sesetengah penulis bermula melalui proses kognitif 

dengan berfikir dan merancang sebelum menulis, manakala sebahagian pula lebih 

cenderung untuk terus memulakan penulisan tanpa dirancang terlebih dahulu  

(Troyka, 1999). Beberapa tokoh seperti Bos dan Vaughn (1994), Calkins (1986), Flower 

dan Hayes (1981) mengesahkan bahawa proses mengarang adalah berbentuk rekursif 

kerana penulis akan mengulangi proses yang pernah dilalui sebelumnya bagi 

menghasilkan hasil karangan yang lengkap, baik dan berkualiti. Stallard (1974) pula 

mengkaji perlakuan dan proses kognitif yang menjelaskan kriteria penulis yang baik 

sebelum dan selepas perlakuan mengarang. Perlakuan yang dimaksudkan adalah 

perancangan, penyemakan, jangka masa mengarang, kesedaran tentang pembaca, 

perhatian terhadap gaya penulisan, sikap terhadap mengarang dan kekerapan pelajar 

berhenti untuk melihat apa yang ditulis olehnya. Penulis yang baik menurut Stallard 

(1974) memperuntukkan lebih masa untuk tujuan perancangan penulisan berbanding 

penulis sederhana dan lemah. 

Walau bagaimanapun, Tompkins (1990) menolak pandangan bahawa  langkah 

pertama kebanyakan penulis adalah berfikir dan merancang. Sebaliknya, beliau 

berpendapat penulis akan terus menulis mengenai idea tertentu berdasarkan pengalaman 

sedia ada untuk menjana idea yang segar lagi baharu. Maksudnya proses kognitif dan 

berfikir berlaku secara serentak semasa proses penulisan, diikuti dengan fasa 

perancangan dan penyusunan. Perlakuan menulis karangan boleh terdiri daripada tahap 

yang rendah contohnya; menulis ayat mudah dengan tanda bacaan yang betul ke tahap 

yang lebih tinggi contohnya; menyusun ayat dalam perenggan untuk menyampaikan 

idea serta buah fikiran dengan jelas (Pajares, 2003). Dari perspektif sosial pula, proses 

menulis karangan dianggap sebagai suatu perlakuan individu dalam sebuah komuniti, 

bukannya suatu proses individu secara berseorangan (Bizzell, 1982). Hal tersebut 

kerana seseorang penulis adalah anggota sesebuah budaya yang disokong oleh sesebuah 

masyarakat. Penghasilan karangan melibatkan interaksi dan komunikasi penulis dengan 

audiens pembaca yang telah pun mempunyai takrifan tujuan tertentu.  

Model Kognitif Pendekatan Proses Mengarang (Flower & Hayes, 1980) 

Secara umumnya, model kognitif proses mengarang yang diperkenalkan oleh Flower 

dan Hayes (1980) memberi penekanan kepada perlakuan yang bersifat kognitif, berlaku 

dalam minda penulis secara dalaman, berbentuk rekursif atau berulang-ulang sepanjang 

proses mengarang. Dalam semi model kognitif pendekatan proses mengarang, Flower 

dan Hayes (1981a) menghuraikan tiga komponen utama dalam proses mengarang 

termasuk tahap perancangan, tahap kedua terjemahan idea-idea dalam bentuk draf 

penulisan dan yang ketiga adalah penyemakan. Rajah 2.5 berikut memperincikan proses 

kognitif yang berlaku dalam minda seseorang penulis semasa mengarang merangkumi 

beberapa proses dan sub proses yang berlaku secara bertindan tindih di antara satu 

proses dengan satu proses yang lain serta sub proses mengarang. Setiap proses atau 

subproses muncul dan terjadi apabila diperlukan penulis sama ada semasa proses 

mengarang atau semasa penulis berada di pertengahan proses mengarang. Tiada suatu 

pun proses atau subproses mengarang yang beroperasi secara bersendirian. Rumusannya 

proses mengarang sebenarnya tidak berlaku secara linear atau garisan lurus seperti yang 

didakwa. 

Proses mengarang tersebut boleh digambarkan melalui lakaran rajah 2.5 berikut;

 

Rajah 2. 5 Semi-Model kognitif proses mengarang  (Adaptasi Flower & Hayes, 1981) 

Proses mengarang dimulakan dengan perancangan penulisan merangkumi aktiviti 

menjana idea, menyusun idea dan membentuk matlamat. Penyusunan di sini bermaksud 

penulis perlu mengatur idea dan isi kandungan sama ada perlu ditambah atau 

dikurangkan bahagian isi kandungan untuk menyesuaikannya dengan matlamat 

penulisan karangan. Penulis mahir kebiasaannya membina rangkaian matlamat yang 

terperinci bagi memudahkan mereka menghasilkan penulisan yang berkualiti tinggi dan 

berkesan kepada pembaca. Manakala dalam konteks bilik darjah pula aktiviti 

pengajaran yang berkait dengan proses penghasilan karangan adalah menjana idea, 

memberi fokus kepada idea dan minat pelajar, membentuk kerja berkumpulan, 

mengadakan konferens, memberi tumpuan kepada draf karangan dan menangguhkan 

tugas penyemakan sehingga ke draf yang terakhir (Applebee, 1981). 

Seterusnya, tahap kedua melibatkan tugasan yang penting dan lebih mencabar, 

di mana penulis perlu menterjemahkan idea dan pemikirannya sama ada dalam bentuk 

PENYEMAKAN PERANCANGAN  

ayat, poin, lakaran dan ilustrasi yang telah dijana pada tahap perancangan ke dalam 

bentuk perkataan, ayat, perenggan dan seterusnya menyediakan draf karangan. 

Penulisan draf hendaklah mempertimbangkan aspek tatabahasa, semantik dan 

kekemasan tulisan tangan. Namun dalam konteks mengarang dalam bahasa kedua (B2), 

proses menyediakan draf lebih rumit dan kompleks kerana beberapa langkah tambahan 

diperlukan penulis untuk mentafsirkan kod pemikiran ke dalam bahasa sasaran sebelum 

teks akhirnya dibuat dalam bentuk draf di atas halaman kertas atau skrin komputer 

(Stapleton,  2010). 

Penyemakan dan Penilaian  

Manakala tahap ketiga dan terakhir dalam proses mengarang ialah aktiviti penyemakan 

atau reviewing. Penyemakan pula terbahagi kepada dua sub proses; penyemakan dan 

penilaian. Aktiviti penyemakan dalam model kognitif merupakan proses yang sangat 

penting dan bertindan, berlaku dalam bentuk kitaran sepanjang proses mengarang. 

Penulis biasanya meneliti semula draf, membuat hentian dan membaca semula apa yang 

telah ditulis. Proses tersebut melibatkan pemikiran aktif dan pembentukan semula 

sesuatu draf yang telah ditulis dan tumpuan penyemakan lebih kepada aspek dalaman 

atau penyampaian makna bukan sekadar aspek luaran.  

Menurut Stapleton  (2010), penulis akan mengkaji dan membuat penilaian ke 

atas teks yang telah dihasilkan, seterusnya menyusun semula, memadam dan menambah 

apa-apa bahagian yang perlu. Penyemakan aspek luaran juga boleh dilakukan pada 

peringkat ini namun jumlah penyemakan yang banyak tidak semestinya menghasilkan 

karangan yang baik dan berkualiti (Hayes & Flower, 1986). Ringkasnya, apa yang perlu 

disemak, bila perlu disemak bergantung kepada konteks penulisan sesebuah karangan 

(Marohaini Yusoff, 1996). Penilaian juga bersifat konstruktif dan berkembang secara 

progresif. Flower et al. (1986) menyatakan apabila seseorang penulis membuat 

keputusan untuk melakukan penyemakan, dia akan bermula dengan menilai draf 

karangan sendiri sama ada berbentuk positif atau negatif. Hal tersebut terjadi apabila 

penulis berhenti menulis dan membaca semula apa yang ditulis sama ada separuh atau 

keseluruhannya (Marohaini Yusoff, 1996). Namun, kemampuan melaksanakan 

penilaian hasil penulisan bergantung kepada tahap pengetahuan penulis mengenai 

tujuan penulisan, kefahaman mengenai perwakilan teks atau representative texts dan 

strategi mengarang (Hayes & Flower, 1986). 

Manakala penyemakan semula bermaksud membuat penilaian terhadap hasil 

penulisan seseorang. Setiap draf penulisan disemak dan ditaksir bagi mengenal pasti 

aspek penambahbaikan yang boleh dilakukan. Penulis menyemak dan melihat semula 

draf penulisan dengan pandangan objektif, beberapa kali sehingga berpuas hati dengan 

hasil penulisannya dalam tempoh jangka masa yang ditetapkan. Proses penyemakan 

sebenarnya mendorong penulis berfikir secara intelek dan semaksimum mungkin untuk 

menghasilkan yang penulisan terbaik (Bos & Vaughn, 1994). 

Kemahiran Mengarang 

Aktiviti menulis atau mengarang merupakan salah satu cara komunikasi yang 

membolehkan seseorang individu menyampaikan idea, pemikiran, pendapat, hujah dan 

menggambarkan perasaannya melalui media tulisan. Menurut Shahatah (1993) 

pengajaran kemahiran menulis perlu menekankan tiga perkara asas, iaitu kebolehan 

menulis huruf dengan baik, kemampuan menulis perkataan dan keupayaan 

menyampaikan idea pemikiran. Di samping dengan kebolehan memilih dan menyaring 

kosa kata yang sesuai, seterusnya disusun rapi mengikut susunan frasa yang gramatis 

bagi menggambarkan idea, makna dan perasaan yang ingin disampaikan.  

Kemahiran mengarang merupakan suatu kemahiran yang sukar dan hanya dapat 

dikuasai melalui pengajaran (Juriah Long, Raminah Hj Sabran, & Sofia Hamid, 1990). 

Walau bagaimanapun, Awang Sariyan (2004) berpendapat guru sebenarnya kurang 

memberi perhatian kepada kaedah mengarang secara tertib dalam pengajaran di sekolah. 

Kebanyakan guru biasanya membincangkan isi-isi penting sesuatu tajuk dan kemudian 

meminta pelajar menulis karangan lengkap. Jarang-jarang sekali guru membimbing 

pelajar secara bertahap untuk menghasilkan karangan yang baik, bermula dengan teknik 

pemerolehan dan pengumpulan maklumat yang sesuai dengan bidang, skop dan tajuk 

karangan sehingga kepada proses penyemakan. Al-Khuliy (1986) pula menghuraikan 

bahawa pengajaran kemahiran menulis perlu melalui empat peringkat. Peringkat asas 

bermula dengan mengajar murid menulis huruf (khat) secara tertib, diikuti dengan 

aktiviti menyalin (naskh) perkataan, frasa dan ayat. Seterusnya guru perlu memastikan 

ejaan (imla‟) yang betul dengan teknik menyalin, melihat dan ujian menulis. Manakala, 

peringkat tertinggi adalah mengarang, iaitu dengan cara menyusun perkataan 

membentuk ayat, perenggan dan seterusnya menjadi karangan yang lengkap sama ada 

bentuk berpandu atau bebas. 

Teknik penggunaan soalan berbentuk esei sesuai untuk mengembangkan 

kemahiran menulis pelajar. Dalam tugasan menulis esei, pelajar perlu menjelaskan 

jawapan mereka kepada guru dengan menggunakan bahasa yang sesuai dan difahami 

dalam bentuk ayat yang lengkap (Mohamad Najib Abdul Ghafar, 2011). Manakala 

proses menghasilkan karangan menurut Awang Sariyan (2004) melibatkan tiga proses 

utama, iaitu persediaan, penyusunan dan penyemakan. Ketiga-tiga proses tersebut 

melibatkan beberapa aktiviti seperti yang dihuraikan dalam jadual 2.5 berikut; 

Jadual  2. 5  

Tahap-tahap dalam proses penghasilan karangan (Awang Sariyan, 2004) 

TAHAP PROSES AKTIVITI 

Tahap 1 Persediaan 

Menentukan bidang, skop dan tajuk 

Menentukan media dan pembaca sasaran (audiens) 

Memperoleh dan mendokumentasikan bahan/ maklumat 

Tahap II Penyusunan 

Menyediakan rangka karangan 

Mengembangkan isi penting dalam rangka menjadi 

perenggan- perenggan sehingga terhasil karangan 

Tahap III Penyemakan 

Menyemak aspek isi 

Menyemak aspek bahasa 

Menyemak format 

 

Menurut Hashim Othman (2005) pula, perancangan penulisan merangkumi tiga 

sub proses termasuk penjanaan idea, penyusunan dan menetapkan tujuan.  Bagi Hayes 

dan Flower (1980), proses penerokaan termasuk dalam proses perancangan, iaitu salah 

satu proses utama menghasilkan karangan, diikuti oleh proses penterjemahan 

translating dan penyemakan reviewing. Proses penerokaan atau discovery merupakan 

peringkat penulis menganalisis dan meneliti subjek yang sesuai dalam topik dan 

memilih idea kawalan yang akan digunakan untuk membina fokus penulisan karangan 

dan seterusnya mengekalkannya.  

Beberapa kriteria karangan yang berkualiti telah digariskan oleh al-Khuliy 

(1986). Kriteria tersebut merangkumi aspek mekanikal, tatabahasa, penanda wacana dan 

struktur ayat seperti berikut; 1) Kemampuan untuk merancang karangan yang akan 

dihasilkan, 2) Persediaan dan kemahiran dari segi penggunaan peralatan writing tools, 

Univ
ers

ity
 of

 M
ala

ya



 

57 

 

seperti nota kaki, tarikh, alamat, perenggan, tempat menulis dan alatan, 3) Penyediaan 

tempat kosong sebelum permulaan perenggan (teknikal), 4) Tulisan yang jelas, 5) Ejaan 

atau imla‟ yang betul, 6) Tanda-tanda baca atau penanda wacana, 7) Susunan perenggan 

di antara perenggan pendahuluan dan perenggan yang seterusnya, 8) Perenggan yang 

kemas dan jelas isi kandungannya, 9) Mempunyai kaitan dan tautan di antara setiap 

perenggan dan 10) dan Kekuatan dan kesahihan setiap perenggan. 

Guru memainkan peranan utama dalam membentuk tanggapan pelajar terhadap 

kepentingan subjek penulisan (Wan Yusof Wan Ahmad, 1987). Guru sewajarnya 

membimbing pelajar mengarang dengan membekalkan mereka material yang 

mencukupi daripada pelbagai sumber selaras dengan peranan mereka dalam 

menentukan perkembangan kemahiran mengarang pelajar Seterusnya, pelajar perlu 

sentiasa diberi rangsangan dan galakan berterusan bagi menjamin keberhasilan mereka 

dalam kemahiran mengarang. Che Radiah Mezah (1995) pula mencadangkan agar 

pengajaran kemahiran mengarang di peringkat sekolah menengah menekankan elemen 

berfikir supaya pelajar dapat menggubah dan menyusun perkataan, frasa, ayat dan 

seterusnya perenggan dalam bentuk karangan. Tambah beliau lagi, fokus guru tidak 

sewajarnya terhad kepada menggalakkan pelajar berfikir untuk menghasilkan isi atau 

fakta tentang sesuatu tajuk yang diajar sahaja.   

Kajian menunjukkan terdapat hubungan positif dan signifikan di antara minat 

dan motivasi dengan kemahiran mengarang pelajar (Wan Norazwani Wan Jaafar, 2011). 

Semakin tinggi minat dan motivasi pelajar, maka semakin tinggi juga penguasaan 

kemahiran mengarang mereka dan kedua-duanya saling berkait rapat antara satu sama 

lain. Hal tersebut menunjukkan minat dan motivasi yang mendorong pelajar untuk 

melakukan pelbagai usaha bagi meningkatkan kemahiran sedia ada mereka. Di samping 

itu, Zainol Abidin Ahmad (2003) menegaskan bahawa terdapat hubungan yang positif 

antara latihan dengan tahap pencapaian bahasa Arab pelajar. Hubungan antara keduanya 

adalah tinggi dan signifikan. Dapatan juga menunjukkan pencapaian pelajar yang lemah 

mempunyai hubungan dengan kuantiti latihan yang dilakukan oleh pelajar. Selain itu 

juga, kemahiran mengarang seringkali dikaitkan dengan kemahiran dan minat 

membaca. Rahimi Md. Saad (2003) menyatakan bahawa pembacaan mempunyai kaitan 

rapat dengan penulisan kerana individu yang banyak membaca kebiasaannya akan 

mempunyai tahap literasi yang tinggi.  

Integrasi Pengajaran & Pembelajaran dan Pentaksiran 

Perbincangan mengenai integrasi pentaksiran dengan pengajaran dan pembelajaran 

adalah berasaskan dua andaian, iaitu yang pertama matlamat pentaksiran dapat 

meningkatkan literasi pelajar dan yang kedua, pentaksiran dapat menyokong 

pembelajaran (Hopkins & Antes, 1990). Pengajaran dan pembelajaran (P&P) serta 

pentaksiran merupakan dua elemen penting dalam proses pengajaran. Pentaksiran telah 

menjadi komponen utama dalam tugas harian guru (Reynolds et al., 2006), malah 

sebahagian besar daripada aktiviti pengajaran guru melibatkan aktiviti pentaksiran (Abu 

Bakar Nordin & Bhasah Abu Bakar, 2008). P&P dan pentaksiran dalam bilik darjah 

adalah dua aktiviti yang sangat berkait rapat,  malah Stiggins (1997) berpendapat P&P 

dan pentaksiran boleh bergabung menjadi satu. Kualiti kedua-dua elemen ini sangat 

mempengaruhi antara satu sama lain.  

Pentaksiran yang efektif dan berkualiti boleh digunakan untuk meningkatkan 

mutu pengajaran guru melalui pembentukan matlamat pembelajaran, perancangan 

pentaksiran pembelajaran, pemilihan format pentaksiran yang sesuai dengan matlamat 

pembelajaran, keselarasan item dengan matlamat pembelajaran, perkongsian kriteria 

pentaksiran dengan pelajar, aktiviti pentaksiran semasa pengajaran dan selepas 

pengajaran, empowerment  untuk pelajar, dan konsep pentaksiran yang menggalakkan 

pembelajaran (Stiggins, 1997). Penilaian tidak formal diterapkan dalam pengajaran 

untuk menambah baik kurikulum dan pada masa yang sama pentaksiran formal 

digunakan sebagai  petunjuk  kepada pencapaian  tersebut serta mendapatkan bukti 

kukuh tentang kesan pencapaian (Hickey, Taasoobshirazi & Cross, 2012). Kadang-

kadang pentaksiran dijalankan secara terkawal melalui ujian dan peperiksaan, tetapi 

selalunya dilaksanakan secara tidak terkawal dan berterusan semasa aktiviti pengajaran 

guru (Abu Bakar Nordin & Bhasah Abu Bakar, 2008). 

Dalam konteks bilik darjah pula, penilaian formatif sangat penting untuk 

pembelajaran. Pentaksiran berlaku secara semula jadi dalam kelas dan maklumat ini 

jarang direkodkan oleh guru kerana dianggap tidak formal. Keupayaan dan kemahiran 

guru dalam menjalankan pemerhatian dan membuat interpretasi berdasarkan 

pemerhatian tersebut penting untuk mendapat maklumat mengenai tahap kefahaman 

pelajar secara individu atau berkumpulan mengenai apa yang sudah dipelajari atau 

mereka masih memerlukan bimbingan (Rea Dickins, 2001). Cabaran utama kepada 

penyelidik dan juga guru yang terlibat dengan pentaksiran ialah untuk memahami 

bagaimana dan bila proses pentaksiran berjalan dalam bilik darjah tanpa disedari, dan 

tanpa dirancang. Pentaksiran yang berlaku dalam bilik darjah adalah sebahagian 

daripada interaksi dua hala yang berlangsung secara rutin dan dianggap biasa apabila 

guru mengajar (Leung, 2005). 

Rajah 2.6 berikut menggambarkan bahawa pentaksiran ialah titik permulaan atau 

starting point dalam proses pengajaran, bukannya hanya berlaku pada akhir sesi 

pengajaran dan pembelajaran. Sebaliknya, pentaksiran berjalan serentak dan diterapkan 

secara embedded dengan aktiviti P&P. Ini bermakna pentaksiran boleh berlangsung 

sebelum, semasa dan selepas pengajaran. Oleh itu, guru hendaklah merancang dan 

menentukan aktiviti pentaksiran sebelum memulakan pengajaran. Pentaksiran perlu 

dilaksanakan sepanjang proses pengajaran dan pembelajaran sama ada di peringkat 

permulaan kelas, pertengahan dan akhir untuk memandu perlakuan guru dan keputusan 

yang diambil selanjutnya (Gallagher, 1998). 

 

 

Rajah 2. 6 Kitaran  proses pentaksiran dalam bilik darjah (Adaptasi Gallagher, 1998) 

Sikap dan perlakuan pelajar terhadap ujian tidak dapat diubah, tetapi guru harus 

berusaha melaksanakan pentaksiran dalam bilik darjah dan bukannya bertindak 

mengusutkan suasana negatif yang sedia ada dalam kalangan murid. Penggunaan ujian 

oleh guru mengikut prosedur rapi dan saksama  dapat menyokong aktiviti-aktiviti 

pengajaran lain untuk mencapai matlamat pembelajaran murid (Azman Wan Chik, 

1994). Namun, pelajar yang berorientasikan pendekatan motivasi biasanya cenderung 

berusaha dan bekerja keras dalam pembelajaran mereka. Pelajar yang bermotivasi 

digerakkan untuk belajar melalui dorongan motivasi dalaman. Pendekatan ketekunan 

bercirikan pelajar belajar secara gigih, tidak mudah putus asa, sedia belajar dari 

kesalahan, rajin berusaha dan kurang bergantung kepada orang lain (Abdul Razak  

Habib & Rashidi Azizan, 1997).  

Pentaksiran merupakan kaedah yang terbaik untuk pembelajaran yang efektif 

dan holistik. Pentaksiran juga bersifat fleksibel; boleh dijalankan pada bila-bila masa 

oleh pelbagai pihak yang berkaitan dengan menggunakan pelbagai instrumen. Proses ini 

boleh berlaku bermula pada hari pertama persekolahan lagi sehingga tamat tempoh 

persekolahan (Mohd Hazim Mokhtar, 2010). Sekiranya prosedur tersebut dipatuhi dan 

proses diikuti seperti yang disarankan, maka akan terhasil maklumat pentaksiran yang 

autentik dan tepat mengenai pembelajaran murid. Pentaksiran yang efektif memberi 

impak positif kepada aspek pembelajaran dan motivasi murid, serta mempengaruhi 

situasi pengajaran dalam bilik darjah. McMillan (2000) menjelaskan bahawa maklumat 

yang diperoleh melalui pengintegrasian elemen pentaksiran dengan pengajaran 

membantu guru untuk mengenal pasti bentuk aktiviti pembelajaran yang sesuai, latihan 

serta tugasan yang membantu pembelajaran murid dan tahap pengajaran mereka sendiri.  

 

Rajah 2. 7 Hubungan antara hasil pembelajaran, strategi pengajaran dan pentaksiran 

Rajah 2.7 menunjukkan dengan jelas hubungan antara hasil pembelajaran 

dengan strategi, dan aktiviti pentaksiran serta strategi, dan aktiviti pengajaran. Hasil 

pembelajaran akan menentukan apakah yang perlu diajar dan strategi penyampaian yang 

sesuai. Begitu juga pentaksiran perlu mengukur apa yang telah diajar selaras dengan 

objektif pencapaian pelajar. Bagi memastikan pentaksiran menjadi sebahagian daripada 

proses pembelajaran, Brown (2004) berpendapat pentaksiran harus berpusatkan pelajar 

dan mencerminkan kurikulum yang berpusatkan pelajar. 

Fungsi Pentaksiran dalam Bilik Darjah 

Aktiviti pentaksiran yang dijalankan oleh seseorang guru secara berulang-ulang kali dan 

berterusan dalam bilik darjah akan menjadi amalan, mencorakkan iklim pentaksiran dan 

akhirnya membentuk budaya pentaksiran tertentu. Budaya pentaksiran dalam bilik 

darjah hanya akan memberi kesan positif kepada pembelajaran sekiranya mematuhi ciri-

ciri tertentu. Webb dan Jones (2009) menyenaraikan ciri-ciri tersebut seperti setiap 

individu berkongsi kepercayaan dan tanggungjawab mengenai pembelajaran masing-

masing, pentaksiran berorientasikan pembelajaran bukan berfokus kepada pencapaian, 

anggapan bahawa kesilapan adalah sebahagian daripada proses pembelajaran, sokongan 

untuk pembelajaran rakan sebaya, kesediaan memberi dan menerima kritikan, berani 

mencuba idea baru dan memberi fokus kepada perbincangan yang menggalakkan 

kemahiran berfikir. 

Rajah 2.8 menjelaskan hubungan bersepadu di antara teori pembelajaran 

konstruktivisme, kurikulum dan pentaksiran bilik darjah. Shepard (2000) menegaskan 

terdapat hubungan yang sangat rapat di antara teori pembelajaran, kurikulum dan 

pentaksiran. Keselarasan di antara ketiga-tiga komponen tersebut dipercayai akan 

meningkatkan pembelajaran pelajar dan keterampilan pengajaran guru.  

Rajah 2. 8 Integrasi Kurikulum, Pembelajaran dan Kurikulum (Shepard, 2000) 

Pentaksiran berasaskan bilik darjah menurut Hill dan McNamara (2012) 

atau assessment for learning (AfL) adalah perkara paling penting yang boleh dilakukan 

guru untuk membantu pelajar-pelajar belajar. Guru mungkin tidak suka, tetapi pelajar 

boleh dan mengabaikan pengajaran guru. Bagaimanapun, pelajar perlu menyertai proses 

pentaksiran yang telah dirangka dan dilaksanakan guru jika ingin mendapatkan sesuatu 

kelayakan (Brown, 2004).  

Beberapa perkara perlu difikirkan sebelum melaksanakan pentaksiran  

(Brown, 2004). Pertama, kumpulan sasaran yang bertanggungjawab melaksanakan 

tugasan. Contohnya, jika ingin menaksir kerja berkumpulan, wajarkah penilaian 

kumpulan digunakan atau rakan sebaya. Kedua, bilakah masa terbaik untuk menaksir?  

Misalnya, pentaksiran di akhir program jika ingin pelajar mempelajari dari kesilapan 

awal. Ketiga, strategi pentaksiran yang dipilih perlu efisien dari segi masa kakitangan 

dan kos efektif bagi organisasi berkenaan dan perlu dipastikan juga bahawa tugasan 

pelajar yang ditetapkan boleh diurus, relevan serta menyumbang kepada perkembangan 

pelajar. 

Pentaksiran yang berkesan boleh merapatkan jurang pencapaian murid  

(Stiggins & Chappuis, 2005). Empat kondisi telah dikenal pasti boleh menjayakan 

hasrat tersebut, iaitu perkembangan pentaksiran perlu dipandu arah oleh matlamat dan 

sasaran yang jelas, pentaksiran menggambarkan hasrat pembelajaran, metod pentaksiran 

yang digunakan dapat mengukur objektif sasaran dan juga sebagai alat dalam 

pengajaran, penyampaian maklumat hasil pentaksiran kepada pelajar mestilah dirancang 

secara berjadual, difahami dan membantu pembelajaran murid. Marzano‟s (2006) pula 

menyenaraikan empat amalan pentaksiran di bilik darjah terbaik dan berkesan untuk 

dilaksanakan oleh guru. Pertama, amalan pentaksiran perlu bersifat formatif, 

dilaksanakan secara kerap dan konsisten. Seterusnya maklum balas pentaksiran perlu 

memberi gambaran jelas kepada murid mengenai perkembangan dan kemajuan yang 

telah dicapai, bagaimana prestasi mereka boleh diperbaiki dan pentaksiran seharusnya 

menggalakkan pembelajaran. 

Matlamat dan sasaran pentaksiran perlu jelas, konkrit, menyeluruh serta 

dikaitkan secara langsung dengan dunia sebenar. Pelajar perlu dimaklumkan dengan 

kriteria dan model prestasi yang perlu dicontohi. Tambahan pula, pentaksiran prestasi 

dapat meningkatkan lagi hubungan dua hala guru dan pelajar. Proses ini menyebabkan 

pelajar tahu mengenai prestasi pembelajarannya. Bahkan. mereka diberi peluang untuk 

mentaksir diri dan juga rakan sekelas. Semua maklumat pentaksiran menjadi sumber 

motivasi untuk pelajar berusaha menguasai pengetahuan dan kemahiran yang  

ditetapkan (Mohammad Sahari Nordin, 2002). Bhasah Abu Bakar dan Misnan Jemali 

(2003) membuat kajian mengenai kesediaan pelajar membuat kerja rumah bagi mencari 

perbezaan pelajar yang berorientasikan peperiksaan dan sebaliknya. Satu ciri yang 

membezakan pelajar yang exam-oriented dengan bukan exam-oriented ialah kesediaan 

untuk membuat kerja rumah. Dapatan menunjukkan pelajar yang bukan exam-oriented 

(13.6%) adalah lebih rendah aras „sangat suka‟ membuat kerja rumah yang disuruh 

guru, berbanding dengan pelajar yang exam-oriented (19.7%). Secara umumnya, 

terdapat hubungan yang signifikan secara statistik antara bukan exam-oriented dengan 

exam-oriented dari aspek membuat kerja rumah yang disuruh oleh guru.  

Pengaruh pentaksiran kepada pelajar sangat besar dan signifikan, khususnya 

dalam merangsang motivasi intrinsik atau ekstrinsik. Dengan adanya pentaksiran, 

pelajar mempunyai matlamat jelas yang ingin dipenuhi, sekaligus mencetus motivasi 

dan dorongan kuat untuk berusaha gigih mencapai matlamat kejayaan atau tahap 

pencapaian akademik yang cemerlang (Mokhtar Ismail, 2009). 

Kompetensi dan Standard Guru 

Prestasi pelajar kebiasaannya dikaitkan dengan corak pengajaran guru. Oleh itu, guru 

berperanan penting dalam pelaksanaan mana-mana bentuk pentaksiran, sama ada 

menjalankan tugasan, aktiviti, latihan dan ujian binaan guru atau pihak luar. Guru 

seterusnya perlu memberi maklum balas segera kepada pelajar, membuat pertimbangan 

dan keputusan berdasarkan maklumat dan bahan bukti pentaksiran (Llosa, 2011). 

Dianggarkan kebanyakan guru memperuntukkan satu pertiga daripada keseluruhan 

masa profesional mereka dengan melakukan aktiviti yang berkaitan dengan pentaksiran 

(Stiggins & Conklin, 1992). 

Tanggungjawab guru menurut Brown (2004) bukan sekadar mengambil kira 

aspek yang ditaksir dan strategi pentaksiran sahaja, bahkan guru perlu melaksanakan 

pentaksiran yang bersesuaian dengan konteks. Manakala tujuan pentaksiran pula adalah 

untuk memotivasikan pelajar, menggalakkan penglibatan aktif pelajar dalam aktiviti 

pembelajaran, memberi panduan dan maklum balas untuk tujuan pemulihan, dan 

pemberian gred. Pemilihan akan memberi kesan kepada pelbagai bentuk instrumen 

pentaksiran yang dipilih.  

Bahkan menurut Mokhtar Ismail (2009), pentaksiran tidak dapat dipisahkan 

dengan guru. Tanpa pentaksiran, keberkesanan pengajaran tidak dapat dinilai. 

Sewajarnya guru yang efektif mempunyai pengetahuan yang baik mengenai aspek 

pengujian dan pentaksiran (Reynolds et al., 2006). Dengan itu, guru dapat mengenal 

pasti kelemahan dan kekuatan dalam P&P mereka. Bagi mengenal pasti sama ada 

seseorang guru menjalankan pentaksiran untuk pembelajaran atau sebaliknya semasa proses 

pengajaran di bilik darjah, Black dan William (1998), ARG (1999, 2001), Association  

of Assessment Inspectors & Advisers (AAIA, 2002), Kavanagh (2002) telah menyenaraikan 

empat ciri utama pentaksiran ini, iaitu berkongsi objektif pembelajaran antara guru dan 

pelajar, penyoalan lisan yang kerap dan berkesan, memberikan maklum balas yang 

berkesan dan seatwork atau melihat serta memantau tugasan murid.  

 Reynolds et al., (2006) dan Stiggins (1997) pula telah menggariskan beberapa 

perkara penting yang guru perlu tahu, faham dan mahir mengenai pentaksiran. Perkara 

tersebut termasuk menentukan prosedur pentaksiran yang sesuai dalam proses P&P, 

membina prosedur pentaksiran yang sesuai dalam proses P&P, menjalankan prosedur 

pentaksiran yang sesuai dalam proses P&P, memberi skor dan menginterpretasikan skor 

berkenaan, menggunakan keputusan pentaksiran dalam membuat keputusan yang 

berkaitan dengan P&P, membina prosedur penggredan sesuai dengan keputusan 

Univ
ers

ity
 of

 M
ala

ya



 

67 

 

pentaksiran, menyampaikan maklum balas tentang pencapaian pelajar kepada pelajar, 

ibu bapa dan pentadbir dan mengenal pasti isu salah laku yang menyalahi etika dalam 

prosedur pentaksiran. 

Tambah Reynolds et al. (2006) lagi, di antara kriteria guru yang efektif ialah 

berpengetahuan mengenai pengujian dan pentaksiran kerana pentaksiran dan pengajaran 

adalah sebahagian daripada proses yang berlaku dalam kelas secara bersepadu. Tugas 

guru bukan setakat mengenal pasti apa yang perlu diajar tetapi perlu meneroka cara 

yang sesuai untuk menaksir murid dan seterusnya menggunakan maklumat pentaksiran 

untuk menambah baik bahan dan strategi pengajaran (Gallagher, 1998). Dalam pada itu, 

(Azman Wan Chik, 1994) menyarankan agar guru memberi 'makna' kepada murid 

mengenai hasil pencapaian dalam ujian yang dihadapinya. Guru perlu menghubungkan 

hasil ujian dengan proses pembelajarannya dalam bilik darjah, mengenal pasti bahagian 

yang perlu dipulihkan melalui aktiviti pengukuhan. Dengan cara tersebut, pentaksiran 

bilik darjah dapat membantu murid dalam pembelajaran. 

Rohaya Talib dan Mohd Najib Abd. Ghafar (2008) telah memberi sumbangan 

yang besar dengan membina instrumen khas bagi mengukur tahap literasi pentaksiran 

dalam kalangan guru sekolah menengah di Malaysia. Instrumen dibina berasaskan lima 

konstruk utama merangkumi aspek pengetahuan guru berkaitan konsep pentaksiran, 

kaedah pentaksiran, pengujian, penskoran dan penggredan, seterusnya statistik dan 

pelaporan. Ketidakseragaman dalam amalan pentaksiran guru dalam bilik darjah dan 

perbezaan interpretasi mereka mengenai standard bukanlah sesuatu yang luar biasa. 

Masalah tersebut menurut Llosa (2011) berpunca akibat kurangnya latihan 

profesionalisme dalam kalangan guru menyebabkan guru tidak konsisten dan tidak tekal 

dalam aspek pemarkahan dan berbeza cara standard ditafsirkan. Guru juga kurang 

bimbingan tambahan dalam melaksanakan tugasan sebagai pentaksir . 

Kesan Pentaksiran dalam Bilik Darjah kepada Aspek Pembelajaran 

Pentaksiran merupakan komponen penting dalam kitaran proses pengajaran dan 

pembelajaran di bilik darjah. Ujian sering digunakan sebagai mekanisme untuk 

mendiagnosis murid. Mokhtar Ismail (2009) merumuskan bahawa pentaksiran berupaya 

mendorong pelajar supaya berusaha gigih untuk mencapai prestasi pencapaian 

akademik yang baik. Maka, pentaksiran seharusnya berperanan meningkatkan 

pembelajaran pelajar dan kualiti pengajaran guru (Black & William, 1998). 

Brookhart (2009) pula menekankan kepentingan maklum balas guru terhadap 

tugasan yang diberikan. Hal ini kerana maklum balas guru yang positif, konstruktif dan 

informatif boleh meningkatkan motivasi pelajar untuk menunjukkan ciri-ciri usaha dan 

motivasi. Walau bagaimanapun, penilaian dan pengukuran yang hanya mementingkan 

gred dan skor dalam peperiksaan seperti UPSR, SPM dan STAM pasti menimbulkan 

kerisauan, kebimbangan ujian kepada pelajar atau disebut sebagai test anxiety. Tumpuan 

dan fokus kepada peperiksaan memberi kesan yang agak negatif kepada iklim 

pentaksiran di bilik darjah yang lebih bersifat pentaksiran untuk pembelajaran. 

Gibbs dan Simpson (2004) menyenaraikan beberapa syarat amalan pentaksiran 

yang menyokong pembelajaran berdasarkan dua kategori, iaitu kategori tugasan dan 

kategori maklum balas. Kategori tugasan pula merangkumi masa yang diperuntukkan 

untuk menyiapkan tugasan dan kualiti penglibatan dalam aktiviti pembelajaran. 

Manakala yang kedua ialah kategori kesan maklum balas kepada pembelajaran. 

Tugasan yang merangsang pembelajaran seharusnya mencukupi untuk mentaksir 

penguasaan pembelajaran pelajar dalam tempoh masa yang ditentukan, dijalankan 

sendiri oleh pelajar dan melatih mereka untuk memperuntukkan masa dan usaha kepada 

aspek yang paling penting dalam pembelajaran dan tugasan yang ditangani melibatkan 

pelajar secara produktif dalam aktiviti pembelajaran. Menurut Gibbs dan Simpson 

(2004) lagi, kriteria maklum balas yang menyokong pembelajaran ialah maklum balas 

mencukupi dan terperinci,  memberi tumpuan kepada prestasi pelajar terhadap 

pembelajaran bukannya karakter individu pelajar,  diberi tepat pada masanya sementara 

ia masih penting dan mendapat perhatian pelajar untuk pembelajaran, seterusnya 

diterima sesuai dengan kefahaman pelajar apa yang mereka sepatutnya diambil tindakan 

oleh mereka. 

Kajian-Kajian berkaitan 

Strategi, Metod dan Teknik Pentaksiran  

Dalam konteks luar negara, kajian mengenai bidang pentaksiran pendidikan sangat 

banyak dijalankan. Beberapa dapatan kajian yang lepas akan dibincangkan oleh 

penyelidik dalam bab ini. Beberapa kajian menggariskan strategi, metod dan teknik 

yang sering diamalkan guru dalam pentaksiran dalam bilik darjah. Contohnya kajian 

tinjauan oleh Burke, Garfield dan Ying (2010) ke atas 69 orang guru Matematik dan 

Bacaan dari lima daerah di Mississipi Delta cuba mengenal pasti teknik pentaksiran 

yang selalu diamalkan guru. Responden menggunakan teknik ujian kertas dan pensel, 

rubrik dan panduan skor, soalan respons terbuka, kertas projek, produk, persembahan, 

ujian berbantukan komputer, penulisan, jurnal pembelajaran, senarai semak, 

pemerhatian, portfolio, teknik penyoalan langsung dan ujian binaan murid. Teknik yang 

paling kerap diamalkan secara meluas oleh guru ialah pemerhatian harian, namun perlu 

disokong dengan salah satu teknik pentaksiran yang tersenarai di atas. 

Manakala strategi penilaian formatif yang diamalkan oleh 20 orang guru  

di Ontario, Kanada mengikut kajian Volante dan Beckett (2011)  merangkumi teknik 

penyoalan lisan untuk mengesan tahap kemajuan murid setiap hari dan memberi 

maklum balas tanpa gred. Namun pentaksiran kendiri oleh murid dan pentaksiran rakan 

sebaya jarang digunakan oleh guru. Hal tersebut kerana guru berpendapat murid tidak 

bersifat objektif dalam mentaksir kerana ingin menjaga hubungan baik dengan rakan. 

Penglibatan murid secara aktif dalam proses pentaksiran dianggap penting dalam 

pembelajaran. Hasil kajian menunjukkan ketidakseimbangan di antara persepsi guru 

mengenai penggunaan strategi pentaksiran formatif yang dianggap efektif dengan 

amalan pentaksiran mereka. 

Satu kajian tinjauan dijalankan di Pensilvania (Rieg, 2007) berkaitan persepsi 

guru dan pelajar yang berisiko gagal atau students at-risk mengenai strategi pentaksiran 

di bilik darjah yang dianggap berkesan dan efektif. Sampel kajian terdiri daripada 32 

orang guru dan 119 orang pelajar dari tiga buah sekolah. Penyelidik merumuskan 

bahawa persepsi dan sikap memainkan peranan penting dalam proses pembelajaran. 

Namun guru didapati tidak menggunakan kesemua strategi pentaksiran yang dianggap 

berkesan. Contohnya guru tidak memberi peluang kepada pelajar yang berisiko gagal 

untuk memilih mana-mana bentuk pentaksiran yang disukai, misalnya ujian lisan 

berbanding ujian bertulis. Manakala, persepsi pelajar pula agak berbeza dengan guru 

dalam menentukan strategi pentaksiran yang efektif. Guru sewajarnya mengadaptasi 

strategi pentaksiran efektif bersesuaian dengan tahap kebolehan pelajar mereka. 

Brookhart dan Durkin (2003) pula menjalankan kajian kes mengenai 

kepelbagaian aktiviti pentaksiran bagi beberapa mata pelajaran sains sosial. Peserta 

kajian adalah 96 orang pelajar di sekolah menengah tinggi. Dapatan kajian 

menunjukkan walaupun pelajar-pelajar berada dalam kelas yang sama dan mengalami 

iklim pentaksiran yang sama, persepsi pelajar terhadap tugasan yang diberikan, efikasi 

kendiri terhadap tugasan, usaha dan daya fikir yang diperuntukkan, matlamat dan 

strategi pembelajaran mereka adalah berbeza. Kajian juga menegaskan kepentingan 

peranan pentaksiran dalam pendidikan khusus bagi memahami status pembelajaran 

semasa pelajar dalam bilik darjah. Beberapa faktor dikenal pasti mempengaruhi iklim 

dan aktiviti pentaksiran di bilik darjah, iaitu tujuan pentaksiran guru, metod yang 

digunakan, kriteria pemilihan, kualiti pentaksiran, maklum balas guru terhadap prestasi 

pelajar, persiapan guru dan latar belakang literasi pentaksiran guru, persepsi guru 

terhadap pelajar dan polisi pentaksiran yang diamalkan.  

Rea-Dickins (2001) mengenal pasti kitaran proses pentaksiran. Empat peringkat 

utama dalam kitaran proses pentaksiran termasuk peringkat perancangan, pelaksanaan 

atau pengoperasian, pemantauan, merekod dan penyebaran maklumat. Data diperoleh 

daripada temu bual guru-guru di Wales dan England, pemerhatian kelas, rakaman audio 

pelajar dan transkrip pengajaran. Penyelidik mengkaji mengenai konsep kitaran dan 

proses yang berlaku dalam pentaksiran pembelajaran bahasa kedua.  Ujian adalah salah 

satu dimensi pentaksiran yang bersifat formal dilaksanakan di sekolah secara berkala. 

Namun penyelidik menyatakan bahawa aktiviti pengajaran harian juga membolehkan 

guru membuat keputusan mengenai pelajar mereka seperti tahap kefahaman dan tahap 

kemajuan yang telah dicapai seterusnya mencorakkan cara pengajaran guru. Kandungan 

bahan yang perlu diajar pada peringkat seterusnya dan kaedah pengajaran adalah antara 

keputusan yang perlu dibuat oleh guru. Menurut perspektif penyelidik lagi, guru dan 

pelajar menghabiskan sebahagian besar masa mereka dalam bilik darjah dengan 

pengajaran berbentuk informal, disepadukan dengan aktiviti pentaksiran secara 

embedded berbanding pentaksiran formal bentuk ujian pensel dan kertas. Strategi yang 

dimaksudkan termasuk teknik penyoalan lisan, mencungkil maklumat, interaksi antara 

kumpulan kecil murid-murid, interaksi guru-murid, kolaborasi antara pelajar sambil 

guru membuat pemerhatian. 

Kepentingan dan Kesan Pentaksiran 

Aspek kepentingan kekerapan dan frekuensi pentaksiran ditekankan dalam kajian oleh 

Shirvani (2009). Penyelidik percaya bahawa pentaksiran yang dilaksanakan secara 

intensif dapat meningkatkan pencapaian pelajar. Penyelidik mengkaji kesan dua strategi 

pentaksiran, iaitu kuiz yang dijalankan secara harian berbanding kuiz secara mingguan 

ke atas pencapaian murid dalam Matematik. Kajian selama enam minggu dijalankan ke 

atas pelajar tingkatan empat bangsa Amerika Latin (Hispanic). Dua buah kelas terpilih 

sebagai kumpulan kawalan telah menerima latihan kuiz seminggu sekali, iaitu setiap 

hari Jumaat. Manakala dua lagi kumpulan rawatan diberi kuiz bentuk harian, sepuluh 

minit di akhir sesi pengajaran. Penyelidik mendapati kuiz harian memberi kesan yang 

positif kepada gred kerja rumah murid dan skor pencapaian akhir murid dalam mata 

pelajaran Matematik.  

Hasil data temu bual Harris dan Brown (2009) terhadap 26 orang guru-guru di 

New Zealand telah menyenaraikan tujuh tujuan utama pentaksiran dijalankan. Tujuan 

pentaksiran tersebut adalah untuk mematuhi arahan pihak atasan, pelaporan kepada 

pihak luar, pelaporan kepada ibu bapa, memberi motivasi kepada pelajar secara 

ekstrinsik, mengorganisasikan kumpulan pengajaran, kegunaan guru untuk menentukan 

tahap pembelajaran murid secara individu dan kegunaan secara kerjasama guru-pelajar 

untuk pembelajaran individu. Dapatan menunjukkan guru-guru mempunyai kefahaman 

yang kompleks terhadap konsep pentaksiran. Guru berhadapan konflik di antara 

memenuhi kehendak pihak atasan dalam menentukan kaedah pentaksiran yang sesuai 

untuk pelajar dan juga mengimbangkan dengan kehendak masyarakat, sekolah dan 

pelajar. Kefahaman guru terhadap konsep pentaksiran penting kerana akan 

mencorakkan dan mempengaruhi amalan pentaksiran mereka secara langsung. 

Kajian Koh dan Luke (2009) pula menggarap isu pentaksiran autentik  

di Singapura berbanding kaedah konvensional. Sampel tugasan atau kerja rumah yang 

diberikan oleh guru dan hasil kerja murid daripada 59 buah sekolah rendah dan 

menengah dinilai berasaskan dua set kriteria dan skor rubrik yang dibina oleh 

penyelidik. Dapatan menunjukkan korelasi yang tinggi di antara kualiti tugasan guru 

dengan hasil kerja murid. Apabila guru memberikan tugasan yang memerlukan 

kemahiran yang kompleks, hasil kerja atau artifak murid didapati lebih berkualiti tinggi. 

Kajian menyarankan agar guru mengikuti latihan perkembangan profesionalisme 

mengenai pentaksiran autentik supaya mereka dapat menyediakan dan memberikan 

tugasan yang berkualiti, seterusnya berupaya menyumbang kepada pembelajaran dan 

peningkatan prestasi murid.  

Peranan guru sangat penting dalam menjamin amalan pentaksiran yang berkesan 

dan merangsang pembelajaran murid. Beberapa kajian menegaskan kepentingan literasi 

pentaksiran dan pendedahan kursus kepada guru selaku pentaksir. Kajian jangka 

panjang selama tiga tahun oleh Mistilina, Ruth dan Hammond (2008) menunjukkan 

kesan perkembangan profesionalisme ke atas amalan pentaksiran guru secara ketara. 

Dimensi amalan pentaksiran formatif peserta kajian dikaji melalui rakaman video 

pengajaran guru, rancangan pengajaran, sampel kerja murid dan disokong dengan data 

temu bual guru dan soal selidik pelajar yang terlibat. Projek dijalankan oleh Universiti 

Stanford menawarkan sijil National Board kepada guru yang berminat. Seramai 

sembilan orang guru telah terpilih mengikuti program tersebut. Peserta kajian diberi 

pendedahan bagaimana menilai kefahaman dan amalan pentaksiran kendiri berdasarkan 

rakaman video dan data sokongan. Dapatan kajian menunjukkan kesan yang sangat 

signifikan dan perubahan positif dalam amalan pentaksiran formatif guru selepas 

menjalani program latihan yang intensif. Guru semakin jelas dan yakin dengan amalan 

pentaksiran mereka untuk mencapai standard pembelajaran yang ditetapkan. 

Kajian oleh William, Lee, Harrison dan Black (2004) melaporkan mengenai 

pengaruh intervensi guru yang terlibat dengan kursus untuk membangunkan strategi 

penilaian formatif kepada pencapaian pelajar-pelajar mereka. Seramai 24 orang guru 

(dua orang guru sains dan dua guru matematik, daripada enam sekolah) terpilih telah 

menjalani latihan dalam tempoh enam bulan. Mereka diberi peluang meneroka dan 

merancang pendekatan bagi penilaian formatif, dan kemudian guru-guru tersebut 

mengaplikasikan perancangan mereka dalam bentuk tindakan dalam kelas yang terpilih. 

Kursus intervensi mengandungi dua komponen. Pertama, pengisian kursus 

dalaman bersiri sehari atau separuh hari bagi menjelaskan prinsip-prinsip utama yang 

mendasari pentaksiran formatif dan peserta berpeluang untuk merancang pelan 

pentaksiran mereka. Kedua, lawatan ke sekolah-sekolah untuk menjalankan 

pemerhatian ke atas pengajaran guru di mana guru berpeluang untuk membincangkan 

idea-idea mereka, dan merancang bagaimana mereka dapat menerapkan amalan 

pentaksiran yang lebih efektif. Dalam usaha untuk mengira saiz kesan, ukuran 

pencapaian sebelum dan sekurang-kurangnya satu kumpulan perbandingan telah 

diwujudkan bagi setiap kelas. Kesan saiz min memihak intervensi adalah 0,32. 

Keputusan membuktikan bahawa peningkatan amalan pentaksiran formatif dalam bilik 

darjah dapat memberi sumbangan ketara kepada pencapaian pelajar dalam pentaksiran 

berpusat.  

Amalan Pentaksiran di Malaysia 

Beberapa kajian mengenai pentaksiran pendidikan telah dijalankan dalam konteks Malaysia 

seperti amalan pentaksiran oleh Jazlina Muhamad (2006), Mohamad Azhar Mat Ali (2006), 

Sharifah Balkish Albar Syed Ali Rethza Albar (2010) dan Wan Mohd Zuhairi Wan 

Abdullah (2004), persepsi guru terhadap pentaksiran formatif oleh Deura Emar Mohd Rosli 

(2006), teknik pentaksiran formatif oleh Suzana Abd. Mutalib dan Jamil Ahmad (2012), 

aspek pengendalian pentaksiran oleh  Abdul Zubir Abdul Ghani (1995) dan Mohamad 

Azhar Mat Ali (1999), kesan maklum balas guru terhadap pelajar oleh Teh (2001) dan 

Jefridin Pilus (2011) dan Tunku Mohani Tunku Mohtar (1996), aras soalan (Suzana 

Abd.Mutalib, 2006; Teo, 2008) dan Pentaksiran Lisan Berasaskan Sekolah (PLBS)  

(Hamidah Samsudin, 2006).  

Namun kajian yang memberi pengetahuan mengenai bidang pentaksiran khusus 

dalam pembelajaran bahasa Arab amat terhad. Kebanyakan kajian-kajian yang terdahulu 

melihat produk atau outcome dan bukannya proses sebenar yang berlangsung semasa 

pengajaran dan pembelajaran dalam bilik darjah. Kajian-kajian tersebut memberi 

tumpuan kepada aspek kaedah dan pendekatan dalam pengajaran, kajian penguasaan 

bahasa Arab pelajar, persepsi guru serta pelajar termasuk analisis kesilapan. 

Satu kajian tinjauan yang komprehensif mengenai amalan pentaksiran guru-guru 

sekolah menengah di Malaysia telah dijalankan oleh Mohamad Azhar Mat Ali (2006). 

Kajian melibatkan 40 buah sekolah menengah dan 813 orang guru sebagai sampel. 

Objektif kajian adalah mengenal pasti sejauh mana guru mengamalkan pentaksiran 

untuk pembelajaran atau assessment for learning (AfL) dan juga pentaksiran terhadap 

pembelajaran atau assessment of learning (AoL). Seterusnya kajian mengenal pasti 

pemboleh ubah yang memberi kesan kepada amalan pentaksiran guru serta masalah 

utama yang dihadapi oleh guru untuk menjalankan aktiviti pentaksiran.  

Dapatan menunjukkan guru mengamalkan kedua-dua jenis pentaksiran untuk 

pembelajaran (AfL) dan pentaksiran terhadap pembelajaran (AoL). Merujuk kepada 

fungsi AfL, kajian menunjukkan aktiviti pentaksiran untuk pembelajaran yang biasa 

diamalkan oleh guru ialah berkongsi objektif pembelajaran antara guru dan pelajar, 

penyoalan lisan yang berkesan dan memberi maklum balas berkesan. Manakala aktiviti 

yang kurang diamalkan pula ialah menggalakkan pentaksiran kendiri dan rakan sebaya. 

Merujuk kepada fungsi AoL pula, guru kerap memastikan soalan yang digubal 

mengikut format soalan peperiksaan awam. Faktor yang dikenal pasti mempengaruhi 

cara penggubalan item ujian ialah persepsi guru terhadap kepentingan prinsip asas 

pentaksiran. Namun kesahan kandungan soalan binaan guru didapati rendah kerana 

kebanyakan guru sering merujuk soalan-soalan peperiksaan awam sebelumnya dan 

mengubah suai soalan-soalan sedia ada. Faktor-faktor lain yang turut mempengaruhi 

aktiviti AfL ialah persepsi guru terhadap kepentingan prinsip asas pentaksiran, opsyen 

pengajaran, pengalaman mengajar, tingkatan diajar, lokasi sekolah dan kehadiran ke 

kursus dalam perkhidmatan.  

Dalam konteks bilik darjah pula, guru lebih kerap mengajar peperiksaan teach 

to test berbanding mengajar untuk mengajar peperiksaan teach for test dan lebih kerap 

mengamalkan aktiviti persediaan peperiksaan beretika berbanding yang tidak beretika. 

Guru menghadapi masalah apabila pelajar kerap tidak menyiapkan tugasan, masa 

pengajaran terlalu pendek dan sering pula diganggu oleh pelbagai aktiviti sekolah. 

Umumnya guru mengamalkan kedua-dua tujuan utama pentaksiran merangkumi AfL 

dan AoL, namun beberapa aspek penting perlu diperbaiki. Guru juga perlu 

menggalakkan pelajar menjalankan pentaksiran kendiri dan rakan sebaya serta 

mengurangkan amalan mengajar peperiksaan dan merujuk kepada sukatan pelajaran dan 

tajuk yang diajar untuk membina ujian bertulis. Selain itu, faktor persepsi guru terhadap 

kepentingan prinsip asas pentaksiran amat mempengaruhi amalan kedua-dua tujuan 

utama pentaksiran ini. 

Univ
ers

ity
 of

 M
ala

ya



 

77 

 

Abdul Zubir Abdul Ghani (1995) dalam kajiannya telah membuat penilaian 

program pentaksiran berasaskan sekolah (PBS) bagi mata pelajaran Sejarah, Geografi 

dan Pendidikan Islam peringkat menengah rendah di Malaysia. Soal selidik 

dikemukakan kepada seramai 47 orang Pengetua, 126 orang jurulatih utama PBS dan 

122 orang guru berkaitan. Data disokong dengan pemerhatian kelas dan temu bual 

dengan 30 orang guru terpilih. Kebanyakan responden setuju bahawa konsep PBS baik 

dan berguna untuk mentaksir perkembangan pelajar. Namun masih terdapat beberapa 

aspek yang belum dipraktikkan sepenuhnya dan perlu ditambah baik untuk menjamin 

keberkesanan program PBS. Responden mengalami masalah dalam pelaksanaan 

pentaksiran kerana bilangan pelajar yang ramai dalam sesuatu kelas, beban kerja dan 

kekangan masa. Sebahagian responden pula belum dapat memahami konsep PBS 

sepenuhnya dan mereka perlu menjalani latihan berkaitan di samping pemantauan 

berterusan. 

Seterusnya kajian berbentuk tinjauan oleh Mohamad Azhar Mat Ali (1999) telah 

mengenal pasti kaedah pengendalian penilaian formatif dalam kalangan 94 orang guru 

dari Sekolah Menengah Jerantut, Pahang. Penyelidik meninjau sejauh mana guru 

mengendalikan pentaksiran formatif mengikut kaedah yang betul dan efektif. Hasil 

kajian menyatakan bahawa tujuan guru menjalankan pentaksiran formatif adalah untuk 

mengenal pasti kelemahan dan kekuatan pelajar, tetapi amalan guru memberi markah 

atau skor bercanggah dengan prinsip pentaksiran formatif. Bentuk pentaksiran formatif 

yang diamalkan guru meliputi soal jawab lisan, tugasan kerja rumah, ujian bertulis dan 

latihan di hujung sesi pengajaran. Namun didapati tiada corak atau paten tertentu dari 

aspek kekerapan pentaksiran. Hasil maklumat pentaksiran formatif yang diperoleh, guru 

akan mengajar semula pelajar yang masih belum menguasai pelajaran. Manakala latih 

tubi ditumpukan kepada pelajar berpencapaian tinggi sebagai pengukuhan. 

Kajian amalan pentaksiran pencapaian di peringkat pengajian tinggi pula telah 

dijalankan oleh Jazlina Muhamad, (2006) ekoran kemerosotan prestasi pencapaian 

pelajar Jabatan Kejuruteraan Awam (JKA) dari tahun 2002 sehingga 2005 di salah 

sebuah politeknik. Peserta kajian terlibat merupakan sekumpulan pensyarah JKA  

di Politeknik Sultan Salahuddin Abdul Aziz Shah (SAAS), Shah Alam. Objektif kajian 

adalah untuk meneroka sejauh mana peserta kajian mematuhi amalan pentaksiran 

sebenar dalam pendidikan. Kajian tersebut menggunakan pendekatan kualitatif 

melibatkan temu bual dengan enam orang pensyarah mengenai prosedur pentaksiran, 

kesahan dan kebolehpercayaan ujian yang dijalankan serta masalah yang dihadapi 

peserta kajian dalam mentadbir ujian. Dapatan menunjukkan pensyarah-pensyarah JKA 

di Politeknik SAAS kurang mematuhi amalan pentaksiran yang sebenar di dalam P&P. 

Amalan pentaksiran pensyarah yang kurang efektif memberi kesan negatif kepada 

kualiti pencapaian pelajar.  

Kajian tinjauan oleh Zamri Mahamod, Amin Embi dan Nik Mohd Rahimi Nik 

Yusoff (2010) telah dijalankan untuk mengetahui kesesuaian model Pentaksiran 

Berasaskan Sekolah yang dijalankan oleh guru BM, BI dan BA. Sebanyak 175 borang 

soal selidik telah diedarkan kepada guru-guru bahasa Arab di 34 buah sekolah sekitar 

Kuala Lumpur dan daerah Ulu Langat di Selangor. Responden diberi penerangan yang 

jelas dan diberi masa sehari untuk menjawab soal selidik berkaitan. Pengkaji telah 

menggariskan lima konstruk utama bagi mengukur kemahiran menulis dalam kalangan 

pelajar merangkumi aspek tatabahasa, menulis huruf, menulis perkataan, menulis ayat 

dan tanda bacaan. Manakala pencapaian pelajar pula dikategorikan kepada 5 band, iaitu 

yang terbaik band 5, baik band 4, sederhana band 3, kurang memuaskan band 2 dan 

yang paling lemah ialah band 1.   

Manakala Wan Mohd Zuhairi Wan Abdullah (2004) menjalankan kajian 

kualitatif bentuk kajian kes bagi meninjau mod amalan pentaksiran yang dilaksanakan 

oleh seorang guru Bahasa Arab Komunikasi (BAK) dalam bilik darjah dan mengenal 

pasti tujuan pentaksiran. Penyelidik menjawab persoalan bagaimana amalan pentaksiran 

yang dilakukan dapat membantu pembelajaran pelajar dengan lebih baik di dalam bilik 

darjah. Teknik pemerhatian di bilik darjah, temu bual dengan peserta kajian dan bukti 

dokumen digunakan untuk kutipan data.  

Penyelidik merumuskan beberapa dapatan utama mengenai mod amalan 

pentaksiran guru BAK, seperti berikut; 1) teknik pengulangan isi kandungan diikuti 

dengan pentaksiran, 2) berbentuk perbincangan dan soal jawab lisan, 3) menjurus 

kepada secara lisan (soal jawab), manakala pembetulan dilakukan secara lisan serta 

bertulis, 4) pelbagai jenis pendekatan digunakan dalam soalan seperti; memberi makna 

perkataan, perkataan berlawanan, menyusun perkataan, membentuk ayat lengkap dan 

menulis angka dengan perkataan dan soalan diubah suai mengikut tahap pelajar,  

5) mentaksir kesalahan dan ketepatan jawapan pelajar serta berkongsi maklumat 

mengenai peraturan pemarkahan dengan pelajar, 6) mentaksir kelemahan dan disusuli 

dengan bimbingan segera dan berterusan di mana guru bergerak dari seorang ke seorang 

pelajar yang dikenal pasti memerlukan bantuan, 7) memilih dan menyebut nama pelajar 

untuk tujuan pentaksiran, 8) alat Bantu Mengajar turut digunakan untuk membantu 

pentaksiran dalam kelas contohnya; buku teks, slaid power point dan soalan edaran 

bercetak, dan 9) pencapaian pelajar dalam peperiksaan berkait rapat dengan corak 

pengajaran guru, pentaksiran, bimbingan pelajar  secara berterusan dan juga latar 

belakang pelajar. 

Amalan pengajaran dan pembelajaran dalam bilik darjah dikaitkan secara tidak 

langsung dengan aspek pentaksiran dalam kajian Mat Nor Su (1998). Penyelidik 

menyatakan antara faktor keberkesanan kursus Bahasa Arab Komunikasi (BAK) adalah; 

1) Peranan guru bagi mewujudkan persekitaran kondusif untuk pengajaran dan 

pembelajaran BAK. Guru perlu memerhati dan menyelidik kemajuan semua pelajar 

khususnya yang mempunyai pencapaian rendah dan tidak bermotivasi untuk 

menentukan supaya setiap pelajar mampu dan boleh menerima proses pengajarannya 

serta sentiasa berkembang, 2) Pelajar pula bertanggungjawab menyelesaikan setiap 

tugasan, kerja atau latihan yang diberikan oleh guru di dalam kelas dan mengambil 

bahagian dalam perbincangan serta soal jawab, dan 3) Pengajaran yang dirancang dalam 

bilik darjah perlu dikaitkan dengan penilaian formatif supaya guru boleh menilai isi, 

kandungan, strategi pengajaran dan pembelajaran yang diamalkannya.  

Dalam konteks prasekolah, satu kajian telah dijalankan oleh Sharifah Balkish 

Albar Syed Ali Rethza Albar (2010). Penyelidik meneroka aspek kefahaman, persepsi 

dan amalan pentaksiran dalam kalangan guru prasekolah di daerah Hulu Langat, 

Selangor dan Putrajaya. Pendekatan mix method digunakan dengan mengumpulkan data 

melalui soal selidik, temu bual dan analisis dokumen berkaitan. Dapatan utama kajian 

mendedahkan amalan pentaksiran guru prasekolah terikat kepada senarai semak dan kad 

laporan yang dibekalkan oleh Pejabat Pendidikan Daerah. Guru cenderung mentaksir 

kemahiran 3M sahaja, iaitu kemahiran membaca, menulis dan mengira. Kebanyakan 

guru prasekolah kurang latihan profesionalisme mengenai pentaksiran pendidikan dan 

kurang pengetahuan berhubung psikologi pendidikan kanak-kanak. Guru lazimnya 

memberi gred untuk ujian pensel dan kertas dan kurang menggalakkan pembelajaran 

kolaboratif. Penyelidik menyarankan supaya proses pentaksiran kanak-kanak 

dilaksanakan dengan kaedah yang sewajarnya untuk manfaat jangka masa panjang 

kepada murid, ibu bapa, sekolah dan masyarakat umum. 

Di peringkat sekolah rendah pula, kajian Suzana Abd. Mutalib dan Jamil Ahmad 

(2012) mengenai teknik penilaian formatif subjek bahasa Melayu Tahun Satu mendapati 

bahawa teknik menyoal secara lisan, latihan, seat work, perbincangan, projek, tugasan 

dan kerja rumah adalah antara teknik pentaksiran formatif yang kerap diaplikasikan 

guru dalam proses P&P. Kesemua teknik tersebut jika dilaksanakan secara betul dan 

berkesan dapat membantu meningkatkan pembelajaran murid. Kajian menggunakan 

reka bentuk kajian kes telah dijalankan di sebuah sekolah rendah contoh showcase 

Pentaksiran Berasaskan Sekolah negeri Pulau Pinang. Seorang guru subjek bahasa 

Melayu terpilih menjadi peserta kajian. Dua teknik kutipan data digunakan, iaitu 

pemerhatian dan temu bual. Dapatan kajian menunjukkan peserta kajian mengguna 

pakai pelbagai teknik pentaksiran untuk meningkatkan pembelajaran murid di samping 

memastikan murid mencapai objektif pembelajaran yang telah ditetapkan. Penggunaan 

pelbagai teknik pentaksiran penting untuk membolehkan guru membuat keputusan 

secara tepat berdasarkan keupayaan, kebolehan dan kemahiran dicapai oleh murid 

berdasarkan maklumat pentaksiran yang diperoleh. Kesahan konstruk yang tinggi juga 

dapat dipastikan dengan penggunaan pelbagai teknik pentaksiran. Keseluruhannya 

dapatan kajian adalah signifikan dalam memberi gambaran sebenar bagaimana teknik-

teknik pentaksiran formatif dapat dilaksanakan dengan berkesan dalam proses 

pengajaran dan pembelajaran subjek bahasa Melayu.  

Teknik penyoalan dan penggunaan aras soalan sangat berkait rapat dengan 

pentaksiran bilik darjah yang bersifat formatif. Suzana Abd. Mutalib (2006) telah 

menjalankan kajian kes berkaitan penggunaan aras soalan dalam pentaksiran formatif 

bagi mata pelajaran Geografi melibatkan dua orang guru Tingkatan 3 yang dipilih 

secara purposif dari sebuah sekolah menengah daerah Kuala Kangsar, Perak. Teknik 

pemerhatian di bilik darjah dan temu bual  12 orang murid secara berkumpulan telah 

dipilih daripada dua buah kelas yang berasingan. Tempoh kajian adalah selama tiga 

bulan bermula dari bulan Januari 2006 sehingga Mac 2006. Soalan yang dikemukakan 

kepada responden termasuk bagaimana mereka menghubungkan pentaksiran dengan 

objektif pengajaran dan pembelajaran, bentuk soalan pentaksiran yang diguna pakai 

dalam bilik darjah, teknik amalan pentaksiran formatif  dan adakah tahap pencapaian 

pelajar diperbaiki dari semasa ke semasa. Dapatan kajian menunjukkan guru 

menggunakan tiga teknik pentaksiran formatif, iaitu penggunaan soalan secara lisan, 

seatwork dan soalan latihan bertulis. Kesimpulannya guru menggunakan pelbagai aras 

soalan untuk mendapatkan pelbagai maklum balas seperti; tahap pembelajaran pelajar, 

mengetahui pengetahuan sedia ada pelajar, menggalakkan dan meningkatkan kesedaran 

pelajar berfikir secara kritis dan kreatif.  

Teo (2008) pula membuat menganalisis corak soal-jawab yang berlaku antara  

guru dan murid tahun 3 di 10 buah Sekolah Jenis Kebangsaan Cina, Negeri Sembilan. 

Objektif kajian mengenal pasti pola soal jawab dalam proses P&P dan meneliti maklum 

balas yang diberikan guru kepada pelajar. Data dikutip melalui 10 kali pemerhatian. 

Kajian mendapati sebanyak 472 soalan dikemukakan oleh guru sepanjang tempoh 

tersebut. Kategori soalan yang dikemukakan merangkumi aras rendah dan aras tinggi 

dalam bentuk suruhan atau permintaan. Soalan bentuk penyemakan digunakan oleh 

guru untuk menyemak perkembangan pembelajaran pelajar dan mengetahui sejauh 

mana pelajar dapat mengikuti pelajaran guru atau arahan guru. Soalan juga digunakan 

untuk mengenal pasti kesediaan semua pelajar untuk mengikuti pelajaran, penguasaan 

pelajar dan penyemakan di akhir P&P untuk kesimpulan dan pengukuhan. 

Analisis kajian menunjukkan guru yang memulakan pertuturan dengan 

mengemukakan soalan. Kebanyakan soalan jenis aras rendah. Kebanyakan soalan guru 

memperoleh reaksi pelajar dan jawapan pelajar adalah lebih bersifat positif. Guru 

banyak menggunakan penyoalan untuk mewujudkan interaksi dalam bilik darjah. 

Struktur pertuturan dalam lebih berbentuk T-P-T (guru soal-pelajar jawab-guru beri 

maklum balas). Ini menunjukkan interaksi berlaku di antara guru dan pelajar dalam 

penggunaan teknik menyoal. Namun, fenomena tersebut tidak banyak membantu aspek 

perkembangan kognitif pelajar kerana soalan-soalan yang dikemukakan tidak mencabar 

daya pemikiran pelajar. 

Menyentuh pentaksiran bagi pendidikan khas, kajian Mohd Hanafi Mohd Yasin, 

Mohamed Fauzee Ramli, Nik Azhar Nik Abd. Rahman, Md. Amin Kasbin dan Zawawi 

Zahari (2010) telah mencadangkan kaedah peperiksaan khusus bagi murid-murid 

berkeperluan khas. Kajian ini memperkenalkan dan menguji satu kaedah pentaksiran  

ke atas 163 sampel murid-murid berkeperluan khas kategori masalah pembelajaran di 

seluruh Malaysia. Item soalan sebenar Penilaian Menengah Rendah (PMR) telah 

ditadbir semula dengan kaedah tradisional; pen dan kertas serta kaedah e-suara, iaitu 

soalan peperiksaan ditaip semula dan bersuara. Dengan tambahan masa menjawab 

sebanyak 25%, didapati bahawa kebolehan menjawab sebenar murid boleh ditingkatkan 

dengan kaedah e-suara. Menerusi kaedah ini, sampel melihat dan mendengar item-item 

menggunakan komputer dan dikehendaki menjawab soalan terus dalam perisian 

komputer. Manakala skor pencapaian sampel boleh dipaparkan terus secara atas talian. 

Implikasi kepada pelaksanaan bilik darjah, guru perlu meminimumkan faktor halangan 

yang dialami oleh sampel pendidikan khas dan teknologi terkini boleh dimanfaatkan 

khususnya bagi murid berpencapaian rendah dan sederhana. 

Salah satu elemen yang sangat penting dalam amalan pentaksiran adalah 

maklum balas guru atau feedback dalam proses pengajaran dan pembelajaran. Tunku 

Mohani Tunku Mohtar (1996) menegaskan kepentingan kesan maklum balas guru 

kepada tingkah laku pelajar dalam konteks pembelajaran bahasa Inggeris. Penyelidik 

menggunakan pendekatan kualitatif berbentuk kajian kes untuk mengenal pasti kesan 

maklum balas seorang guru bahasa Inggeris kepada perlakuan sekumpulan pelajar 

perempuan tingkatan empat di sebuah sekolah. Penyelidik telah menjalankan temu bual 

dan merakamkan lima kali pemerhatian bilik darjah dengan bantuan video. Dapatan 

menunjukkan bahawa maklum balas guru secara eksplisit dan implisit signifikan 

terhadap motivasi pelajar untuk terlibat dalam perbincangan kelas secara aktif dengan 

memberi pendapat, menggalakkan pemikiran secara kritis, membekalkan maklumat 

kepada pelajar dan membetulkan kesilapan pelajar.  

Teh  (2001) turut mengkaji kesan maklum balas guru terhadap penulisan draf 

karangan Bahasa Inggeris 30 orang pelajar tingkatan enam bawah di Selangor. 

Sebanyak 150 kertas draf karangan  ESL (draf pertama dan kedua) dikutip sebagai 

sampel. Dalam tempoh masa dalam lima bulan, pelajar diminta menyediakan 3 tajuk 

karangan dalam kelas. Dapatan kajian menunjukkan kumpulan pertama tidak memberi 

respons yang sewajarnya kepada maklum balas guru dalam draf pertama karangan 

mereka. Pelajar diperhatikan tidak membuat sebarang perubahan daripada aspek 

kandungan. Hanya sedikit pembetulan dilakukan berkaitan kesilapan tatabahasa, ejaan 

dan struktur ayat. Alasan yang diberikan pelajar adalah kerana mereka sukar untuk 

memahami komentar guru dan ayat, frasa, klausa yang ditulis juga kurang jelas 

maksudnya. Manakala kumpulan kedua pula telah memanfaatkan maklum balas guru 

dengan membuat perubahan kepada aspek isi kandungan dengan sedikit penambahan 

maklumat sekaligus memperbaiki draf kedua karangan mereka. Kumpulan kedua pelajar 

menjelaskan perlakuan mereka dengan mengatakan bahawa maklum balas guru dapat 

difahami dengan jelas. Oleh itu, mereka melakukan perubahan seperti komentar yang 

dicatatkan oleh guru. Kajian merumuskan bahawa komentar dalam bentuk soalan sangat 

membantu kefahaman pelajar terhadap maklum balas. 

Manakala kajian mengenai maklum balas dalam konteks pembelajaran Bahasa 

Arab telah dijalankan oleh Jefridin Pilus (2011) melibatkan seorang guru Bahasa Arab 

Tinggi dan sebuah kelas pelajar tingkatan empat. Data dikutip melalui pemerhatian, 

temu bual dan analisis dokumen. Pemerhatian dilakukan dengan disokong penggunaan 

skedul pemerhatian dan rakaman video. Temu bual dijalankan ke atas guru dan pelajar 

selepas selesai sesi pengajaran. Analisis dokumen pula melibatkan rekod pengajaran 

guru. Dapatan kajian menunjukkan kesan maklum balas terhadap tingkah laku pelajar 

dapat dilihat dari segi sumbangan maklumat oleh pelajar, berlaku wacana, 

melengkapkan maklumat, pembetulan, isyarat kefahaman, dan tiada respons lanjut. 

Guru lazimnya menggunakan unsur pencungkilan dalam maklum balas. Corak wacana 

di dalam bilik darjah bermula dengan guru mengemukakan soalan, kemudian diikuti 

respons pelajar, seterusnya disusuli maklum balas daripada pihak guru. Guru berupaya 

merangsang penglibatan pelajar secara aktif dalam sesi pengajaran dan pembelajaran 

dengan maklum balas yang sesuai. 

Guru berjaya meningkatkan motivasi pelajar untuk terlibat aktif dalam aktiviti 

pembelajaran dengan memberi pengiktirafan, aktiviti pengukuhan dan meningkatkan 

kesungguhan dalam memberi respons dengan memberi maklum balas berunsur prompt, 

klu dan pencungkilan atau probing. Dalam persekitaran pembelajaran yang kondusif, 

pelajar lebih yakin dengan kebolehan kendiri untuk menyumbang kepada aktiviti P&P. 

Penglibatan aktif pelajar dapat membantu mereka menguasai kandungan ilmu yang 

diajar atau kemahiran yang ingin dipelajari. Guru didapati tidak membetulkan kesalahan 

linguistik yang dilakukan pelajar secara langsung semasa proses interaksi berlaku 

sebaliknya memberi tumpuan terhadap apa yang diujarkan oleh pelajar dari segi 

kelancaran berbahasa dan penyampaian isi kandungan berbanding aspek ketepatan 

penggunaan bahasa. 

Kemahiran Mengarang  

Kemahiran mengarang merupakan salah satu kemahiran asas berbahasa yang diperlukan 

oleh semua pelajar pada setiap peringkat pengajian. Umpamanya, pada peringkat 

pengajian di sekolah banyak kegiatan pembelajaran yang menghendaki pelajar menulis, 

iaitu menulis tugasan mengarang, menulis untuk melapor, menulis untuk membuat 

latihan, dan juga menulis untuk menjawab soalan ujian dan peperiksaan. Kemahiran 

mengarang dianggap sebagai kemahiran yang paling kompleks selepas kemahiran 

mendengar, membaca dan bertutur (Azman Wan Chik, 1994; Marohaini Yusoff, 1996). 

Kesimpulannya, kemahiran mengarang adalah merupakan salah satu sumber penting 

bagi pemerolehan pengetahuan, pengukuran terhadap pencapaian dan pelaksanaan tugas 

profesional  (Marohaini Yusoff, 1997). 

Abdul „Aleem (2002) mengkategorikan penulisan sebagai salah satu cabang 

penting Ta‟abir atau ungkapan idea, pendapat dan fikiran. Dalam erti kata lain, idea 

dalam minda seseorang diungkapkan dalam dua bentuk sama ada melalui media lisan 

atau tulisan. Proses ungkapan tersebut terhasil daripada beberapa proses kognitif secara 

internal, iaitu proses tahlil atau menganalisis dan diikuti proses tarkib atau sintesis. 

Seseorang penulis akan merujuk kamus perbendaharaan kata dan pengetahuan dalam 

memorinya yang terpisah-pisah, seterusnya disaring dan disusun semula dalam bentuk 

ayat, frasa dan ungkapan yang dapat menyampaikan makna yang sebenar. 

Manakala To‟imah (2006) menyatakan bahawa mengarang adalah satu proses 

menukarkan kod dalam bentuk pertuturan kepada teks bertulis. Pendekatan tradisional 

dalam penilaian kemahiran mengarang diukur berdasarkan aspek kesilapan. Dengan lain 

perkataan, penulis yang mahir adalah yang dapat mengarang dengan tepat dan 

mengelakkan kesilapan bahasa. Namun pendekatan komunikatif lebih mengutamakan 

aspek kandungan dan isi yang ingin disampaikan. Struktur organisasi karangan 

dimulakan dengan pendahuluan ringkas, diikuti topik perbincangan yang terperinci, dan 

diakhiri dengan rumusan dalam penutup (Kannas, 2004). Mukadimah karangan perlu 

menarik perhatian audiens untuk membaca dan mengikuti perbincangan selanjutnya 

dalam bahagian isi kandungan (Rabie‟, 1991). Beliau juga menekankan prioriti 

pemilihan leksikal yang tepat dan bersesuaian untuk menggambarkan makna dan idea 

yang ingin disampaikan, sama ada daripada aspek tatabahasa dan sintaksis 

Manakala objektif kemahiran menulis menurut Stiggins (1997) boleh ditaksir 

melalui tiga aspek, iaitu proses, produk atau hasil dan afektif. Dua aspek yang ditaksir 

dalam kemahiran mengarang ialah bahasa pelajar dan gaya melahirkan pemikiran 

dengan menggunakan bahasa tersebut (Azman Wan Chik, 1994). Adalah tidak adil bagi 

guru menguji pengetahuan pelajar mengenai isi kandungan kerana kesahan ujian atau 

tugasan diragui dalam konteks ini. Soalan yang berbentuk esei atau karangan pula 

memerlukan guru memeriksa dengan teliti dan tidak boleh disemak sambil lewa 

berbanding dengan skrip jawapan objektif. Dalam konteks kajian ini, penilaian 

kemahiran mengarang biasanya dikaitkan dengan dua pendekatan pemeriksaan yang 

berlainan, iaitu sama ada secara analitik atau holistik (Noor Izam Mohd Taib, Zamri 

Mahamod, A. Rahman Haron & Rozaiman Makmun, 2012). 

Menurut Azman Wan Chik (1994), beberapa faktor yang perlu diambil kira 

dalam pengujian kemahiran mengarang di bilik darjah, seperti; 1) Daya kreatif dan 

keaslian penulisan tidak mungkin dapat diuji dalam suasana masa bilik darjah, 2) Guru 

perlu bersikap objektif, iaitu dengan mengemukakan soalan yang sama atau soalan 

berlainan tetapi fokus perbincangan yang hampir sama. 3) Penilaian prestasi adalah 

berasaskan kemahiran berbahasa dan bukannya tajuk yang berbeza, 4) Guru perlu 

bersifat objektif dalam penilaiannya terhadap hasil tugasan penulisan pelajar dan guru 

disarankan menghasilkan karangan contoh bagi menjadi kayu ukur prestasi pelajar, dan 

5) Pelajar harus dimaklumkan kriteria terperinci mengenai aspek yang ditaksir dalam 

tugasan penulisan mereka. 

Penulisan karangan mengukur kemahiran seseorang pelajar untuk menyusun 

idea, memilih kosa kata untuk menulis ayat yang lengkap. Secara ringkasnya, tugasan 

karangan menilai bagaimana seseorang mencetuskan idea pada karangan (Abdullah 

Hassan, 1987). Bentuk latihan yang boleh membantu kemahiran menulis menurut 

Kamarudin Husin, Abdullah Yusof dan Mohd Ra‟in Shaari (2011) adalah meringkas, 

melanjutkan karangan, membuat ayat-ayat, memilih perkataan yang sesuai, 

membetulkan kesalahan dalam ayat dan menghuraikan ayat.  

Perlakuan Mengarang bahasa Melayu 

Dalam konteks penulisan karangan bahasa Melayu pula, beberapa dapatan kajian lepas 

dibincangkan oleh penyelidik. Marohaini Yusoff (1996) telah menjalankan kajian kes 

secara mendalam untuk mengkaji perlakuan mengarang bahasa Melayu dalam kalangan 

pelajar tingkatan empat. Pendekatan kualitatif dipilih untuk memperoleh maklumat 

daripada perspektif pelajar dengan mengekalkan situasi pengajaran dan pembelajaran 

yang sebenar. Sebuah sekolah menengah di Petaling Jaya telah dipilih sebagai lokasi 

kajian dan empat orang pelajar dari tingkatan empat terpilih sebagai peserta kajian 

utama. Di samping itu, dua orang guru bahasa Melayu yang mengajar empat buah kelas 

tingkatan empat dipilih bagi melengkapkan data. 

Pengkaji berada di lokasi kajian hampir setahun untuk mengutip dan 

menganalisis data. Beliau membuat pemerhatian, temu bual, dan menganalisis dokumen 

untuk mendapatkan data tentang perlakuan dan proses pramenulis karangan yang 

berlaku semasa peserta kajian menulis karangan di dalam kelas. Dokumen seperti draf 

karangan, karangan siap, dan rangka isi dianalisis untuk mengukuhkan pemahaman 

penyelidik tentang perlakuan dan proses pramenulis karangan peserta kajian. Didapati 

sejumlah 39 tajuk telah dibincangkan  merangkumi karangan bentuk naratif, deskriptif, 

ceramah, laporan, wawancara, surat kiriman, syarahan dan pidato. 

Hasil kajian menunjukkan bahawa perlakuan dan proses mengarang peserta 

kajian dipengaruhi oleh konteks sosial. Umumnya, pelajar menulis karangan untuk 

memenuhi keperluan guru dan peperiksaan. Sehubungan itu, corak penulisan pelajar 

lebih kepada memenuhi kriteria peperiksaan yang diberikan oleh guru. Kajian juga 

mendapati bahawa bentuk proses mengarang pelajar merupakan gabungan dua proses 

mengarang, linear dan rekursif. Gabungan dua bentuk proses mengarang tersebut 

ditunjukkan ekoran daripada penyesuaian proses mengarang dengan konteks penulisan 

karangan di dalam kelas khususnya bentuk pengajaran guru. Strategi menulis karangan 

yang ditunjukkan pelajar pada keseluruhannya adalah sama. Perbezaan yang didapati 

dalam kalangan penulis baik dengan lemah hanya berkait dengan pendekatan pelajar 

menulis karangan, berikutan faktor peribadi dan kebolehan bahasa mereka. Guru 

disarankan memberi perhatian kepada keperluan pelajar yang berbeza dalam kelas untuk 

menulis karangan bertujuan meningkatkan mutu penulisan karangan di kalangan pelajar. 

Rumusannya, perlakuan dan proses pramenulis karangan peserta kajian didapati 

memberi banyak perhatian kepada penghasilan isi karangan dan tidak mempunyai 

strategi untuk menghasilkan, membentuk dan menyampaikan isi karangan. Perlakuan 

tersebut menunjukkan bahawa pendedahan dan latihan yang diberikan tidak mencukupi 

bagi membantu pelajar menulis karangan. Dalam pengajaran kemahiran menulis 

karangan, pengajaran tentang aspek prosedur atau strategi menulis karangan yang cukup 

adalah sangat penting di samping isi karangan untuk membentuk penulis yang mahir. 

Strategi pengajaran seperti analisis tajuk karangan dapat membantu pelajar membentuk 

kerangka konsep dalam penulisan, memberi fokus dan hala tuju dalam penghasilan isi 

karangan. Pengetahuan dan strategi menulis karangan juga dapat menjadikan pelajaran 

kemahiran menulis karangan lebih mencabar dan bermakna kepada pelajar. Ini 

bermakna, fokus pengajaran kemahiran menulis karangan perlu beralih daripada hanya 

memberi perhatian kepada aspek luaran dan permukaan, seperti isi dan tajuk karangan 

kepada penekanan aspek proses, iaitu strategi menulis karangan. Peralihan fokus P&P 

ini penting untuk melahirkan penulis mahir dalam penulisan karangan.  

Strategi Pengajaran Kemahiran Mengarang bahasa Melayu 

Menyentuh mengenai pendekatan pengajaran kemahiran mengarang dalam bahasa 

Melayu, beberapa kajian oleh Siti Zabidah Mohamed (2006) dan Roselena A.Karim 

(1997)  telah dijalankan di peringkat sekolah menengah. Kajian Siti Zabidah Mohamed 

(2006) cuba membandingkan kesan Pendekatan Penyebatian Kemahiran Berfikir Kreatif 

(PPKBK) dengan pendekatan tradisional (PT) dalam pengajaran karangan jenis 

deskriptif dan karangan imaginatif dalam kalangan pelajar tingkatan 5. Kesan 

pembelajaran dilihat daripada perbezaan min pencapaian pelajar kumpulan eksperimen 

berbanding dengan min pencapaian pelajar kumpulan kawalan dalam pra ujian dan 

pasca ujian dari aspek kreatif (kelancaran, kelenturan, keaslian dan penghuraian) dan 

bilangan perkataan dalam penulisan karangan deskriptif dan karangan imaginatif 

mengikut lokasi, jantina dan status sosio-ekonomi.  

Di samping itu, kajian tersebut mengenal pasti sama ada terdapat atau tidak 

korelasi antara pencapaian penulisan karangan dengan sikap pelajar terhadap kemahiran 

berfikir kreatif. Sampel kajian terdiri daripada 272 orang pelajar tingkatan 5 di empat 

buah sekolah menengah di negeri Kedah dan Pulau Pinang. Sampel kumpulan 

eksperimen menerima rawatan, manakala sampel daripada kumpulan kawalan 

mengikuti PT. Markah pencapaian penulisan karangan deskriptif dan karangan 

imaginatif yang menitikberatkan aspek kreatif dan bilangan perkataan dikumpul 

daripada pencapaian dalam pra ujian dan pasca ujian.  

 Bagi perbandingan antara pendekatan, dapatan kajian menunjukkan PPKBK 

memberi kesan yang signifikan terhadap pencapaian penulisan karangan berbanding 

dengan PT dari aspek kreatif dan bilangan perkataan. Perbandingan dalam kumpulan 

PPKBK berdasarkan jantina menunjukkan tidak terdapat kesan yang signifikan dalam 

pencapaian penulisan karangan deskriptif dan imaginatif dari aspek kreatif dan bilangan 

perkataan. Dapatan kajian juga menunjukkan bahawa sikap terhadap kemahiran berfikir 

kreatif tidak memberi kesan terhadap pencapaian penulisan karangan deskriptif dan 

karangan imaginatif. 

Menggunakan pendekatan kajian kes, Suria Baba (2007) membuat kajian 

mengenai pelaksanaan strategi Pengajaran dan Pembelajaran Bestari dalam aktiviti 

prapenulisan. Seramai empat orang guru bestari terpilih sebagai peserta kajian. Aktiviti 

prapenulisan yang dimaksudkan merangkumi bacaan, penulisan bebas, sumbang saran, 

peta minda, penyenaraian dan ungkapan idea. Manakala strategi P&P Bestari 

melibatkan aktiviti pembelajaran berpusatkan pelajar, pembelajaran berdaya fikir, 

aktiviti kerja kumpulan dan media pengajaran berasaskan teknologi maklumat  

dan komunikasi. Kajian menggunakan teori pembelajaran berasaskan otak dan teori 

pembelajaran konstruktivisme.  

Dapatan kajian merumuskan beberapa perkara penting, iaitu  aktiviti sumbang 

saran paling kerap diadakan dan pelajar berupaya menyampaikan maklumat. Pengajaran 

guru tidak sepenuhnya berbentuk latih tubi atau berbentuk hafalan tetapi ciri-ciri 

kebestarian menunjukkan pembelajaran berpusatkan pelajar dan menggalakkan daya 

fikir. P&P Bestari memerlukan kreativiti guru dalam mengubah paradigma kepada 

bentuk penyelesaian masalah, penerokaan maklumat serta integrasi teknologi dan 

maklumat. Manakala implikasi terhadap teori, terdapat integrasi teori pembelajaran 

berasaskan otak dan teori konstruktivisme semasa pelaksanaan aktiviti prapenulisan. 

 Roselena A. Karim (1997) pula telah menjalankan kajian tinjauan persepsi 

sejauh mana guru-guru mata pelajaran Bahasa Melayu di sekolah menengah 

melaksanakan aktiviti-aktiviti P&P menulis karangan berasaskan pendekatan proses. 

Kajian tersebut dikemukakan bagi menjawab persoalan kajian mengenai beberapa aspek 

aktiviti dalam dimensi prapenulisan, penulisan, konferensi, penyemakan dan 

penyuntingan yang dilakukan pelajar. Aspek seperti masalah-masalah pengajaran, 

langkah-langkah dan kesan-kesan positif pengajaran pembelajaran menulis karangan 

berasaskan pendekatan proses yang dihadapi oleh guru pula turut dikaji menurut 

persepsi guru. 

Soal selidik dikemukakan kepada 54 orang guru terlatih yang mengajar di 

peringkat menengah rendah dan 58 orang yang mengajar di peringkat menengah atas 

yang pernah mengikuti kursus KBSM (Bahasa Melayu) di 19 buah sekolah menengah 

daerah Kuantan, Pahang. Majoriti responden memberi persetujuan positif tentang 

pelaksanaan aktiviti-aktiviti P&P menulis karangan berasaskan pendekatan proses. 

Dapatan menunjukkan tidak terdapat sebarang perbezaan yang signifikan terhadap 

persepsi guru terlatih yang mengajar di kelas menengah rendah dengan persepsi guru 

terlatih yang mengajar di kelas menengah atas tentang pelaksanaan aktiviti-aktiviti 

pengajaran pembelajaran menulis karangan berasaskan pendekatan proses. 

Seterusnya adalah kajian mengenai maklum balas guru terhadap hasil penulisan 

pelajar. Maklum balas dikenal pasti sebagai salah satu elemen penting dalam 

pentaksiran bilik darjah. Dalam konteks ini, Zainiyah Md. Zain (1997) telah mengkaji 

kesan maklum balas dalam bentuk pembetulan kesilapan bertulis terhadap mutu 

karangan bahasa Melayu sekumpulan pelajar tingkatan 4. Penyelidik menguji 

keberkesanan penggunaan kod pembetulan kesilapan bertujuan mengesan kebolehan 

pelajar-pelajar membetulkan kesilapan, dengan andaian berlaku perubahan markah 

karangan dan komponen-komponen karangan kesan pembetulan kesilapan. Selain itu, 

penyelidik cuba mengesan kesedaran meta kognisi pelajar tentang kebolehan 

membetulkan kesilapan. Kajian berbentuk eksperimen dijalankan ke atas pelajar 

tingkatan 4, iaitu 19 orang pelajar berpencapaian tinggi dan 22 orang pelajar 

berpencapaian sederhana. Tempoh kajian mengambil masa selama 8 minggu. Ujian pra 

karangan diadakan pada minggu pertama, manakala ujian pos karangan diadakan pada 

minggu kelapan selepas peserta kajian menjalani rawatan dengan aktiviti penyemakan 

karangan dan pemantauan pembetulan kesilapan. Tujuan ujian adalah untuk mengukur 

dan membandingkan markah karangan dan markah komponen-komponen pencapaian 

karangan.  

Dapatan kajian menunjukkan kedua-dua kumpulan dapat mengurangkan 

keseluruhan kesilapan pada aras yang signifikan dan pada kadar yang tidak berbeza 

antara kedua-dua kumpulan. Walau bagaimanapun, pelajar masih menghadapi 

kesukaran untuk mengurangkan kadar kesilapan ayat, terutama kesilapan susunan 

perkataan dan kata hubung. Kesimpulannya teknik pembetulan kesilapan berdasarkan 

kod pembetulan kesilapan telah menyumbang kepada peningkatan mutu karangan 

pelajar. Klu yang disediakan oleh guru memberi peluang kepada pelajar untuk membuat 

refleksi terhadap hasil karangan mereka dan menggerakkan kecekapan linguistik yang 

tersimpan dalam memori jangka panjang untuk membetulkan kesilapan. Pelajar dapat 

membetulkan kesilapan dalam penulisan mereka dengan bimbingan dan sokongan 

Univ
ers

ity
 of

 M
ala

ya



 

94 

 

daripada guru. Maklum balas guru berfungsi membantu pelajar mengenal pasti 

kesilapan dalam teks dan seterusnya menyediakan strategi yang sistematik bagi pelajar 

membuat penyemakan untuk membetulkan kesilapan (Zainiyah Md. Zain, 1997). Salah 

satu cara untuk merawat kesilapan ialah guru memberi  maklum balas terhadap 

kesilapan (Corder, 1981; Brumfit, 1882; Shaughnessy, 1977). Sikap guru terhadap 

kesilapan penting untuk menentukan keberkesanan pengajaran dan pembelajaran. Guru 

perlu memikul tanggungjawab sebagai sumber makluman tentang kesilapan (Allwright, 

1975). 

 Aini Hassan (2001) menyatakan bahawa dalam tugas harian memeriksa tugasan 

pelajar, guru jarang memikirkan dahulu kriteria yang digunakan untuknya. Guru 

mungkin mengetahui cara melakukannya tetapi sukar menerangkannya apabila diminta. 

Begitu juga dengan tugas memeriksa karangan pelajar memerlukan kemahiran yang 

tinggi. Faktor kebolehpercayaan pemeriksaan karangan dipercayai memberi kesan 

kepada kualiti dan kemahiran mengarang pelajar. Kebolehpercayaan pemeriksaan 

karangan secara holistik dalam kalangan guru bahasa Melayu sekolah rendah diuji oleh 

Noor Izam et. al (2012).  

Kajian dibuat bertujuan untuk melihat apakah terdapat perbezaan yang jelas 

dalam pemeriksaan holistik karangan bahasa Melayu (BM) berdasarkan skor antara 

jantina dan pengalaman memeriksa kertas karangan BM UPSR. Seramai lapan orang 

guru BM dari SK Setiawangsa, Kuala Lumpur dipilih sebagai sampel kajian. Sebanyak 

tiga skrip karangan daripada pelbagai format seperti bentuk catatan, cerita dan fakta 

daripada lapan orang murid tahun 6 digunakan sebagai instrumen kajian. Kajian 

mendapati guru lelaki mempunyai tahap kebolehpercayaan sangat tekal berbanding guru 

perempuan. Kajian juga menunjukkan guru berpengalaman mempunyai tahap 

kebolehpercayaan sangat tekal berbanding guru kurang berpengalaman. 

Kesimpulannya, terdapat perbezaan yang bermakna dalam pemeriksaan holistik 

karangan bahasa Melayu dalam kalangan guru BM berdasarkan jantina dan pengalaman 

memeriksa.  

Manakala kajian Kamariah Abu Bakar, Zakaria Kasa, Aida Suraya Md.Yunus 

dan Adenan Ayob (2010) menjelaskan peranan teknologi dalam meningkatkan 

kemahiran mengarang pelajar. Kajian tersebut memberi fokus kepada fungsi 

penggunaan Pemprosesan Kata atau Word Processor dalam membantu murid tingkatan 

empat menulis karangan dari aspek isi, bahasa dan olahan. Daripada bantuan ikon 

pilihan pada toolbar, papan kekunci berfungsi untuk menaip, manakala data diproses 

oleh sistem unit. Laman sesawang Dewan Bahasa dan Pustaka (DBP), portal pendidikan 

tutor.com.my dan bmspm.net dihubungkan kepada Pemprosesan Kata untuk membantu 

murid menggunakan istilah, perkataan sinonim atau antonim, panduan ejaan, wacana, 

gaya bahasa dan pemerengganan. 

Dapatan kajian memberikan implikasi terhadap proses P&P penulisan karangan. 

Implikasi daripada dapatan kajian ini menunjukkan bahawa Pemprosesan Kata wajar 

digunakan di dalam bilik darjah secara menyeluruh kerana dapat menjimatkan masa 

proses penulisan. Murid juga tidak perlu mengulangi penulisan jika berlaku kesilapan 

bahasa. Seterusnya, masa yang diambil untuk mengira jumlah perkataan juga mudah 

dan cepat. 

Amalan Pentaksiran Karangan bahasa Inggeris 

Kajian mengenai impak pentaksiran bentuk portfolio berorientasikan proses ke atas 

kebolehan mengarang pelajar Iran dalam Bahasa Inggeris sebagai bahasa kedua telah 

dijalankan oleh Ghoorchaie, Tavakoli dan Ansari (2010). Kajian berbentuk  

kuasi-eksperimental ini membahagikan 61 orang murid kepada dua kumpulan, rawatan 

dan tradisional. Instrumen terdiri daripada ujian bertulis dan temu bual. Portfolio murid 

pula diberikan skor berdasarkan skala rubrik. Dapatan kajian menunjukkan pentaksiran 

portfolio memberi impak yang signifikan dalam meningkatkan keberkesanan 

pembelajaran kemahiran mengarang murid secara keseluruhannya, dan khususnya aspek 

sub-kemahiran mengarang seperti penentuan fokus penulisan, penghuraian, penyusunan 

idea dan pemilihan kosa kata. Pentaksiran portfolio dalam konteks kajian melibatkan 

penglibatan murid secara aktif dalam pembelajaran dan pentaksiran sebagai  proses.  

Manakala satu kajian mengenai amalan pentaksiran karangan dan cara guru 

memberi maklum balas kepada pelajar telah dijalankan oleh Peterson dan McClay 

(2010) terhadap 216 orang guru gred 4-8 di Kanada. Guru-guru yang terlibat dengan 

kajian yakin bahawa maklum balas penting untuk merangsang pembelajaran murid. 

Guru juga percaya bahawa mereka bersifat objektif apabila mentaksir karangan murid 

berdasarkan kriteria tertentu. Keyakinan diri pelajar harus menjadi pertimbangan guru 

dalam  menentukan bagaimana dan apa bentuk maklum balas yang diberikan. Guru 

contohnya cuba mengelakkan penggunaan pen merah dalam menanda karangan murid. 

Sebaliknya guru menggunakan cara yang lebih kreatif seperti menampal nota kecil atau 

stickee notes untuk menjaga emosi murid dan keyakinan diri mereka. Maklum balas 

yang diberikan guru sepatutnya mendorong kepada hasil penulisan yang lebih baik. 

Menurut responden, maklum balas rakan sebaya adalah penting tetapi perlu disokong 

oleh guru. Rakan sebaya dibimbing oleh guru untuk memberikan komen yang positif 

kepada hasil penulisan rakan mereka. 

Tidak dapat dinafikan bahawa pengajaran kemahiran mengarang ialah tugas 

yang berat kerana kebanyakan guru kurang mendapat latihan profesional berkaitan cara 

penilaian hasil penulisan pelajar (DelleBovi, 2012). Guru juga disarankan agar membina 

rubrik untuk pemarkahan karangan pelajar dan memaklumkan kriteria-kriteria yang 

ditaksir semasa pelajar menyiapkan tugasan yang diberi. Kaedah tersebut dapat 

menyumbang kepada hasil pembelajaran yang sangat berkesan daripada aspek 

kompetensi dan kemahiran mengarang pelajar. 

Sesuai dengan perkembangan terkini, penggunaan teknologi wajar dimanfaatkan 

oleh guru dan pelajar dalam proses penulisan. Stapleton (2010) dalam kajian kes bentuk 

eksplorasi meninjau secara mendalam proses penulisan yang dilalui oleh peserta kajian 

“Andrea”, seorang pelajar peringkat Sarjana semasa menyiapkan tugasan menulis esei 

4000 patah perkataan. Data diperoleh melalui catatan log, soal selidik dan temu bual. 

Kajian mendapati masa yang diperuntukkan oleh Andrea bagi setiap perlakuan dalam 

proses penulisan, iaitu perancangan, penulisan draf dan penyemakan berbeza dengan 

hasil kajian sebelum ini yang mengkaji proses penulisan dengan kaedah tradisional, 

iaitu pen dan kertas. Peruntukan masa yang dicatatkan oleh Andrea bagi setiap 

perlakuan mengarang dengan bantuan teknologi maklumat adalah seperti berikut; 

menjalankan kajian selama 12 jam (24%), perancangan selama 8 jam 50 minit, 

formulasi selama 14 jam 15 minit (33%), penyemakan selama 5 jam 25 minit, penilaian 

selama 3 jam 10 minit dan kolaborasi selama 3 jam 45 minit. 

Andrea dikehendaki mencatatkan setiap perlakuan mengarang beliau dan masa 

yang diperuntukkan dalam buku log berdasarkan butiran berikut; pembacaan dan 

prapenulisan, pemilihan maklumat yang sesuai daripada laman web, penulisan draf dan 

mengarang, semak semula dan penyemakan. Peserta kajian mengambil masa selama 49 

jam dan 25 minit untuk menghasilkan esei yang mengandungi 4000 patah perkataan. 

Andrea telah memanfaatkan secara maksimum enjin carian seperti Google scholar dan 

laman web untuk mencari bahan yang sesuai. Teknik copy-paste juga digunakan untuk 

memendekkan tempoh mengarang dengan membuat beberapa pengubahsuaian. 

Pemilihan kosa kata dan struktur ayat juga boleh ditambah baik dengan perkakasan 

dalam Microsoft Word dan perisian yang boleh mengesan kesilapan tatabahasa dan 

aspek mekanik penulisan. Proses terjemahan idea-idea utama ke dalam ayat dan bahasa 

yang tersusun (Flower & Hayes, 1981) mungkin dapat ditambah baik oleh proses yang 

lebih strategik berbantukan teknologi moden apabila penulis boleh menggunakan 

pelbagai alat dan sumber untuk mencapai matlamat menghasilkan karangan dalam 

tempoh yang singkat. 

Diab (2011) pula membuat kajian berbentuk kuasi-eksperimen mengenai 

hubungan antara maklum balas pelajar terhadap kualiti penyemakan karangan bahasa 

Inggeris. Dua kumpulan pelajar telah dipilih sebagai peserta kajian. Kumpulan 

eksperimen diberi latihan penyuntingan rakan sebaya atau peer editing, manakala 

kumpulan kawalan pula diberi latihan penyuntingan kendiri. Selepas tempoh tertentu, 

kedua-dua kumpulan diminta menghasilkan dua draf karangan jenis penghujahan. 

Hasilnya didapati teknik penyuntingan rakan sebaya menunjukkan kesan yang 

signifikan berbanding teknik penyuntingan kendiri. Namun, kedua-dua kumpulan 

mempunyai kebolehan yang tidak banyak berbeza dalam mengesan kesilapan dan 

menambah baik mutu karangan. Umumnya, teknik penyuntingan sama ada secara 

individu atau berpasangan adalah salah satu bentuk pentaksiran untuk pembelajaran 

yang wajar diketengahkan dalam pembelajaran proses mengarang. 

Kajian mengenai strategi meningkatkan kemahiran menulis telah dijalankan oleh 

Saradha (2006). Pengkaji meneroka bagaimana dialog jurnal boleh membantu dan 

meningkatkan kemahiran menulis bahasa Inggeris (ESL) dalam kalangan pelajar 

sekolah menengah. Penyelidik meneliti tiga aspek penting termasuk persepsi pelajar 

terhadap pembelajaran ESL, persepsi pelajar terhadap penggunaan dialog jurnal dalam 

penulisan dan bagaimana penulisan jurnal boleh meningkatkan kemahiran menulis. 

Peserta kajian ialah seorang guru dan lima orang pelajar tingkatan 5 di SMK Bukit 

Gading, Selangor. Kajian dijalankan menggunakan pendekatan kualitatif dan 

mengambil masa selama sebelas minggu. Pelajar diminta menulis dialog jurnal 

sepanjang tempoh tersebut, diikuti dengan temu bual separa struktur. Sampel penulisan 

pelajar di akhir kajian menunjukkan penggunaan dialog jurnal merupakan satu 

pendekatan yang menyeronokkan, bermanfaat, berguna kepada pelajar dalam 

meningkatkan kemahiran penulisan bahasa Inggeris mereka. 

Kemahiran Mengarang bahasa Arab 

Al-Khuliy (1986) menyenaraikan enam langkah bagi penyediaan sebuah karangan yang 

baik. Penulis perlu memerah otak dan berfikir untuk menjana idea dalam tempoh masa 

yang mencukupi, kemudian semua idea tersebut disenaraikan untuk pertimbangan. 

Berikutnya, penulis disarankan melakar kerangka idea yang disusun mengikut 

keutamaan. Seterusnya peringkat menulis draf karangan, diikuti dengan aktiviti 

pembetulan draf. Manakala langkah terakhir adalah menulis karangan berasaskan draf 

yang telah dibaiki dan ditambah baik kualitinya. Menurut Jazarly  

dan Suleyman (1985), mengarang ialah aktiviti kognitif dan kinetik pada masa yang 

sama kerana proses mengarang melibatkan anggota tangan yang menulis, pancaindera 

mata yang memerhati dari arah kanan ke kiri dan fokus minda yang menyusun  

dan memantau proses penulisan.  

Handawiyy (t.t) menegaskan kepentingan aspek penyemakan selepas 

menyiapkan draf karangan. Penulis perlu melihat semula liputan kandungan sama ada 

mencukupi dan berkaitan. Ejaan perlu dipastikan tepat dan kesilapan tatabahasa yang 

asas perlu dielakkan sama sekali. Abdul „Aleem (2002) pula menyenaraikan beberapa 

masalah dan isu berkaitan dengan pengajaran dan pembelajaran Insya‟ termasuk aspek 

guru, pelajar dan faktor-faktor persekitaran lain. Guru lazimnya menghadapi masalah 

dalam memilih dan menyediakan bahan P&P terutamanya bebanan menyemak tugasan 

mengarang pelajar. Guru disarankan untuk memberi bimbingan kepada pelajar secara 

individu supaya lebih berkesan, berbanding dengan kaedah menyemak dan memberi 

markah semata-mata. Kebanyakan pelajar juga kurang berminat untuk mengarang 

dengan menangguhkan tugasan disebabkan faktor kekurangan perbendaharaan kata, 

kurang membaca bahan-bahan tambahan di samping tugasan mengarang itu sendiri 

yang bersifat kompleks dan sukar. 

 Pihak sekolah juga turut berperanan dalam menggalakkan persekitaran yang 

kondusif bagi pembelajaran Insya‟. Ini kerana sebahagian besar masa pelajar dihabiskan 

dalam sekolah dan kelas. Al-„Aliyy (1994) mengesyorkan agar pihak sekolah 

menyediakan guru-guru yang mahir dan berpengalaman untuk mengajar mata pelajaran 

Insya‟. Selain itu, pihak pentadbir juga perlu menyediakan kemudahan bilik darjah, 

ruang pembelajaran dan bahan-bahan sokongan pembelajaran.  

Di Iraq contohnya, Al-Temimi (2005) telah menjalankan  kajian bentuk 

eksperimen untuk menguji keberkesanan penggunaan teknik pembetulan kendiri dan 

menulis semula dengan bantuan kod pembetulan guru. Teknik tersebut dianggap 

sebagai salah satu cara untuk membantu pelajar mengurangkan kadar kesilapan ketika 

menulis sehingga menghalang maksud komunikasi secara serius. Pelajar dibantu 

membetulkan kesilapan karangan mereka sendiri, belajar daripada kesilapan, yakin 

dengan kemampuan mereka menulis dan dilatih menggunakan bahasa secara 

komunikatif melalui ujian penulisan secara berkala selama 14 minggu. Pelajar 

dibahagikan kepada tiga kumpulan dan mereka perlu menjalani satu ujian karangan 

setiap minggu. Kesilapan dalam karangan kumpulan pertama ditandai dan dilabelkan 

dengan kod pembetulan tertentu seperti yang dimaklumkan kepada pelajar. Karangan 

yang telah disemak akan dipulangkan semula kepada kumpulan pertama untuk ditulis 

semula dengan membaiki kesilapan masing-masing, seterusnya dihantar sekali lagi 

untuk disemak dan diberi skor.  

Manakala kesilapan karangan yang dilakukan oleh kumpulan kedua pula hanya 

ditanda dengan tanda garisan di bawahnya. Pelajar dikehendaki mengesan sendiri 

kesilapan mereka dan seterusnya menulis semula karangan untuk disemak. Kumpulan 

ketiga pula menjalani kaedah tradisional, iaitu ujian karangan disemak dan diberi skor 

oleh guru tanpa penglibatan pelajar. Dapatan kajian membuktikan bahawa teknik 

pembetulan kendiri dan teknik menulis semula karangan berpandukan kod pembetulan 

guru merupakan satu cara latihan yang efektif ke arah mengembangkan prestasi 

penulisan pelajar sekiranya dilaksanakan secara konsisten.  

Tahap Penguasaan Kemahiran Mengarang bahasa Arab 

Dalam konteks Malaysia pula, beberapa kajian mengenai tahap penguasaan kemahiran 

menulis Bahasa Arab telah dijalankan dalam kalangan pelajar sekolah menengah oleh 

Zainol Abidin Ahmad (2003) dan Wan Norazwani Wan Jaafar (2011). Dapatan kajian 

menunjukkan kemahiran menulis bahasa Arab dalam kalangan pelajar Melayu di Kelas 

Aliran Agama (KAA) masih terlalu lemah. Pelajar didapati tidak dapat menulis ayat-

ayat dengan baik dan sempurna dari struktur dan makna supaya dapat membawa mesej 

yang jelas kepada pembaca. Manakala terdapat banyak kesilapan aspek tatabahasa, 

ejaan, penggunaan leksikal dan struktur ayat dalam penulisan pelajar (Che Radiah 

Mezah, 2007). Penguasaan kemahiran menulis juga masih kurang berbanding 

kemahiran mendengar, bertutur dan membaca (Wan Norazwani Wan Jaafar, 2011). 

Kajian mengenai tahap penguasaan kemahiran menulis bahasa Arab dalam 

kalangan pelajar sekolah KAA di daerah Hulu Langat dan Kuala Selangor telah 

dijalankan oleh Zainol Abidin Ahmad (2003). Responden terdiri daripada 200 orang 

pelajar tingkatan dua termasuk 95 orang pelajar lelaki dan 105 orang pelajar perempuan. 

Data diperoleh melalui soal selidik pelajar, ujian bertulis kendalian penyelidik dan temu 

bual guru. Tumpuan kemahiran menulis yang dimaksudkan pengkaji dalam kajian 

beliau adalah seperti di bawah; 

1- Membina ayat dengan jumlah fi‟liah berdasarkan gambar, rajah dan iklan,  

2- Membina ayat dengan jumlah ismiyah berdasarkan gambar, rajah dan iklan,  

3- Melengkapkan perkataan di tempat kosong dalam perbualan, 

4- Menterjemah ayat bahasa Melayu  ke bahasa Arab, 

5- Menterjemah ayat bahasa Arab ke bahasa Melayu. 

Kelemahan pelajar menulis ayat bahasa Arab untuk menggambarkan idea dan 

fakta dengan baik memberi kesan negatif kepada pencapaian akademik mereka. 

Kelemahan tersebut mengakibatkan markah yang rendah atau mungkin gagal dalam 

mata pelajaran bahasa Arab. Masalah ini akan menjejaskan minat dan kesungguhan 

pelajar untuk mengikuti pembelajaran bahasa Arab ke tahap yang lebih tinggi. Kajian 

juga mendapati bahawa ramai pelajar hanya berminat meneruskan pembelajaran bahasa 

Arab ke tahap PMR sahaja. Penyelidik mengaitkan pengaruh penguasaan item leksikal 

dan susunan perkataan terhadap keupayaan pelajar menulis ayat seperti berikut; 

1- Pengaruh bahasa Melayu ke atas kemahiran pelajar menulis ayat bahasa Arab, 

2- Pertalian antara keupayaan pelajar membina dan menulis ayat dengan strategi 

pengajaran guru, 

3- Faktor-faktor yang mempengaruhi kemahiran pelajar menulis ayat termasuk 

guru, pelajar, buku teks, bahan bantu belajar, persekitaran bahasa Arab, latihan dan 

tugasan pengurusan dan pentadbiran. 

Penyelidik merumuskan bahawa kebanyakan guru bahasa Arab mempunyai 

masalah dalam pengajaran bahasa Arab Komunikasi. Kesannya, pelajar didapati kurang 

berkeupayaan menguasai empat kemahiran bahasa merangkumi mendengar, bertutur, 

membaca dan menulis. Manakala pelajar amat lemah di dalam penulisan bahasa Arab 

khususnya dalam membina ayat dan menggabungkan ayat. Kategori kesalahan termasuk 

aspek tatabahasa, ejaan, leksikal dan struktur ayat. 

Wan Norazwani Wan Jaafar (2011) pula mengkaji tahap penguasaan kemahiran 

menulis bahasa Arab pelajar Kelas Aliran Agama (KAA) di daerah Kota Setar. 

Metodologi kajian melibatkan analisis data secara kuantitatif dan kualitatif. Lima buah 

sekolah terlibat sebagai sampel, iaitu SMK Tajar, SMK Alor Janggus, SMK Pokok 

Sena, SMK Syed Al-Bukhary dan SMK Convent. 15 orang pelajar dipilih dari setiap 

sekolah secara purposif. Beberapa teknik dicadangkan oleh penyelidik untuk 

meningkatkan kemahiran menulis seperti menulis diari harian, catatan log, jurnal 

peribadi, penulisan secara kumpulan, bahan-bahan bercetak, aktiviti permainan dan juga 

aktiviti mengkritik hasil penulisan rakan sebaya. Penyelidik berpendapat pelajar masih 

kurang menguasai kemahiran menulis berbanding kemahiran mendengar, bertutur dan 

membaca. Seterusnya beliau mengenal pasti faktor-faktor kelemahan dalam menguasai 

penulisan bahasa Arab dan mengenal pasti teknik-teknik pengajaran penulisan yang 

sesuai dengan pelajar KAA.  

Di peringkat sekolah rendah pula, satu kajian mengenai penguasaan kemahiran 

menulis bahasa Arab dalam kalangan murid sekolah rendah dijalankan oleh Muhamad 

Zaidi Zakaria (2011). Kaedah pengajaran guru program j-QAF sangat penting dalam 

mempengaruhi kefahaman dan penguasaan murid-murid dalam bahasa Arab khususnya 

dalam kemahiran menulis. Kebanyakan responden bersetuju terhadap perkara-perkara 

berikut:  

1. Guru sentiasa memberi penjelasan berserta contoh. (50%  sangat setuju dan 30% 

setuju) 

2. Guru selalu menyemak binaan perkataan dan ayat secara bersama. (33.8% setuju 

dan 25% sangat setuju) 

3. Guru menjelaskan kesalahan murid secara berhadapan. (36.3% sangat setuju dan 

21.3% setuju).  

Kajian mendapati responden kurang bersetuju dengan kenyataan guru sentiasa 

melakukan ujian dalam kelas. Didapati peratusan tertinggi adalah kurang setuju dengan 

nilai 31.3% dengan jumlah kekerapan sebanyak 25 orang. Selain itu, menyemak binaan 

perkataan atau ayat dalam kelas dan menyemak kesalahan murid secara berhadapan 

sangat membantu murid untuk mengenal pasti kesalahan yang dilakukan secara 

langsung. Pendekatan ini amat membantu untuk murid-murid yang lemah. Kaedah 

seperti ini dapat mengelakkan perasan malu bertanya dalam kalangan murid-murid.  

Berdasarkan temu bual juga, didapati beberapa bentuk latihan kemahiran 

menulis kerap digunakan oleh guru-guru bahasa Arab j-QAF dalam memberi latihan 

pengukuhan kepada murid-murid. Bentuk latihan yang digunakan seperti menyalin 

semula, penulisan secara berulang-ulang, menyambung huruf, padankan, mengisi 

tempat kosong, menyusun ayat dan sebagainya. Kesemua guru mengatakan bahawa 

mereka kerap memberi latihan kepada murid-murid sama ada latihan di dalam kelas 

ataupun latihan sebagai kerja rumah. Tugasan yang diberikan kepada murid-murid 

dalam kelas bergantung pada ruang masa yang ada. 

Dalam konteks kemahiran membina ayat, Rosni Samah (2012) telah 

menjalankan kajian terhadap 200 pelajar lepasan sekolah menengah agama di Malaysia 

yang sedang mengikuti pengajian di Universiti Sains Islam Malaysia (USIM). Dalam 

kajiannya beliau menyatakan bahawa kemahiran menulis merupakan kemahiran yang 

penting. Hal tersebut kerana pelajar perlu menulis untuk menjawab peperiksaan. 

Permasalahan yang timbul ialah apabila pelajar lemah dalam kemahiran membina ayat. 

Manakala tujuan kajian adalah untuk mengenal pasti tahap kemahiran pelajar dalam 

membina ayat melalui tugasan menyusun perkataan, menyambung ayat dan menulis 

karangan.  

Kajian mendapati tahap pelajar dalam menyusun perkataan adalah baik. Aspek 

menyambung ayat pula adalah sederhana. Manakala tahap penulisan karangan mereka 

adalah lemah. Secara keseluruhannya terdapat tiga tahap utama dalam pengajaran 

membina ayat yang diajar pada peringkat sekolah. Pertama, membina ayat dengan 

menyusun semula perkataan yang telah disediakan guru. Kedua, membina ayat melalui 

sambungan ayat yang diberi dengan perkataan dari pelajar. Ketiga, membina ayat 

melalui penulisan karangan. Manakala kesalahan yang sering dilakukan pelajar ialah 

dari aspek pemilihan kosa kata yang tepat untuk menggambarkan sesuatu makna. 

Kebanyakan kosa kata yang digunakan tidak tepat dari sudut imbuhan, kata terbitan dan 

kata kerja termasuk kesalahan dalam kaedah susunan ayat. Pelajar tidak dapat 

menyusun perkataan untuk menjadi ayat lengkap. Tahap kemampuan pelajar menulis 

ayat bahasa Arab melalui penulisan karangan pendek adalah lemah. Hanya 16.0% 

sahaja yang mendapat 6 markah ke atas. Data menunjukkan bahawa mereka lemah 

menguasai bahasa Arab. Kelemahan ini didapati berpunca daripada faktor kelemahan 

menguasai kosa kata dan kaedah nahu. Tanpa kosa kata dan tata bahasa, pelajar tidak 

dapat mengungkap dengan bahasa bagi menjelaskan sesuatu situasi. 

Kajian oleh Nik Hanan Mustapha, Nik Farhan Mustapha, Nadwah Daud  

dan Mahmud Abd Wahab (2013) telah berjaya membina instrumen yang mengukur 

tahap efikasi kemahiran mengarang pelajar. Mereka menggariskan enam item bagi 

mengukur tahap  efikasi pelajar dalam penulisan. Tahap efikasi penulisan seseorang 

pelajar diukur berdasarkan beberapa konstruk, iaitu 1) kepercayaan tentang kebolehan 

kendiri untuk mengarang secara efektif, 2) hasil penulisan boleh difahami oleh audien 

pembaca, 3) teks mengandungi kosa kata yang mencukupi, 4) ayat yang digunakan 

tersusun, 5) mencapai markah yang tinggi dalam kemahiran mengarang, dan  

6) mempunyai pengetahuan ortografi yang mencukupi. 

Aspek kesilapan bahasa turut menjadi fokus utama dalam kajian Aziyun Othman 

(2012), Che Radiah Mezah (1995, 2007) dan Norhayati Awang@Sulong (1998). Kajian 

berbentuk tinjauan oleh Aziyun Othman (2012) menggunakan instrumen soal selidik 

dan ujian untuk memperoleh data. Soal selidik dan ujian melibatkan 105 orang pelajar 

tingkatan 3 dari dua buah sekolah menengah yang menawarkan subjek bahasa Arab  

di Seremban dan 40 orang guru bahasa Arab sekolah menengah di Negeri Sembilan. 

Data dianalisis dengan menggunakan statistik deskriptif yang mudah seperti peratus dan 

min. Objektif kajian ialah menilai tahap pengetahuan murid dan guru tentang kaedah 

yang betul dalam penulisan hamzah, mengenal pasti bentuk-bentuk kesilapan yang 

sering dilakukan. Objektif kedua pula adalah meninjau sejauh mana amalan pengajaran  

dan pembelajaran mengenai kaedah penulisan hamzah yang betul.  

Kajian mendapati tahap pengetahuan asas murid tentang kaedah penulisan 

hamzah adalah tinggi dan sebahagian besar guru memberi pendedahan dan penekanan 

terhadap penulisan hamzah yang betul. Kesilapan yang paling tinggi ialah kesilapan 

pada penulisan hamzah di awal perkataan. Guru harus bersedia dengan pengetahuan 

tentang kaedah penulisan hamzah yang betul agar tidak melakukan kesalahan dan 

menjadi ikutan negatif kepada pelajar. Penyelidik menegaskan kesedaran mengenai 

kepentingan penulisan hamzah dengan betul dalam pengajaran dan pembelajaran. 

Seterusnya Che Radiah Mezah (1995) mengkaji aspek kesilapan bahasa dalam 

karangan bahasa Arab 120 orang pelajar tingkatan 6 di Kolej Islam Sultan Alam Shah, 

Klang. Tiga faktor utama yang mempengaruhi kemahiran mengarang pelajar termasuk 

guru, pelajar dan kaedah pengajaran. Sebanyak 3,639 kesilapan bahasa dikesan melalui 

hasil dua karangan pelajar merangkumi empat aspek utama, iaitu  kesilapan tatabahasa, 

ortografi, leksikal dan struktur ayat. Antara saranan Che Radiah Mezah (1995) adalah 

pengajaran kemahiran menulis di peringkat menengah perlu diberi penampilan corak 

baru. Fokus harus diberikan kepada mengajar pelajar supaya dapat berfikir untuk 

menyusun perkataan, frasa, ayat dan seterusnya perenggan dalam bentuk karangan. 

Peranan guru tidak terhad kepada mengajar pelajar berfikir untuk menghasilkan isi atau 

fakta tentang sesuatu tajuk karangan yang diberi sahaja. Di samping itu, pengkaji 

mencadangkan agar guru memberi contoh ejaan yang tepat ketika menulis pada papan 

hitam, menjelaskan kaedah sebenar dan membetulkan kesalahan murid dalam tulisan 

mereka. 

Masalah penulisan lambang hamzah turut menjadi fokus kajian Norhayati 

Awang@Sulong (1998). Kelemahan utama yang dikesan dalam penulisan bahasa Arab 

pelajar adalah berhubung penggunaan lambang hamzah. Kajian dijalankan melibatkan 

100 orang pelajar tingkatan 5 aliran agama tulen di Kolej Islam Sultan Alam Shah 

(KISAS). Dapatan kajian menunjukkan 83% pelajar mempunyai masalah yang ketara 

dalam ejaan perkataan yang melibatkan hamzah. Kesilapan paling tinggi dikesan pada 

penulisan hamzah al-wasl dan hamzah al-qat'i, iaitu sebanyak 95%. Punca kesilapan 

dikaitkan dengan masalah guru yang bukan opsyen bahasa Arab dan kurang menghadiri 

kursus. Manakala murid pula kurang motivasi dan menganggap bahawa bahasa Arab 

tidak penting. Rumusannya, pengkaji menekankan peranan penting guru untuk 

mendedahkan kepada pelajar kaedah sebenar penulisan hamzah dalam latih tubi serta 

memberi perhatian pada setiap kesilapan yang dilakukan oleh pelajar. 

Kajian mengenai strategi pembelajaran kemahiran menulis bahasa Arab telah 

dijalankan oleh Kirembwe (2004). Beliau mengkaji kesan pembelajaran secara 

kooperatif terhadap penulisan bahasa Arab dan kemahiran sosial pelajar Tingkatan 2. 

Penyelidikan berbentuk eksperimen ini mengkaji aplikasi peraturan penulisan bahasa 

Arab dalam tugasan, iaitu masalah yang dihadapi dalam pembelajaran bahasa Arab 

sebagai bahasa kedua di sekolah. Permasalahan berlaku akibat kemahiran menulis 

bahasa Arab yang sukar dan aplikasi kemahiran penulisan akademik yang tidak 

sistematik. Kedua-dua faktor tersebut mendorong kepada pencapaian skor yang rendah 

dalam kertas bahasa Arab. 

Kajian ini membezakan keberkesanan kaedah pembelajaran bacaan bersepadu 

secara kolaboratif dan pengajaran karangan berpusatkan guru. Reka bentuk empat 

kumpulan berawak Solomon telah digunakan sebagai asas eksperimen ini. Keputusan 

kajian ini menunjukkan perbezaan yang signifikan ke atas skor min kemahiran menulis 

bahasa Arab 1 - 2 = 4.26, t (151) = 2.872, p < .05; SD =0.26 at α2. Tiada satu pun hasil 

hubungan antara skor min kemahiran sosial pelajar dan pencapaian mereka dalam kertas 

penulisan bahasa Arab didapati signifikan. Walau bagaimanapun, hasil kajian 

menunjukkan secara keseluruhannya terdapat hubungan korelasi yang signifikan r = .71 

antara pencapaian penulisan bahasa Arab dan kemahiran sosial pelajar.  

Dalam konteks kandungan buku teks Bahasa Arab Komunikasi (BAK) pula,  

Normazidah Mahmood (2002) telah menjalankan penilaian terhadap soalan-soalan 

kemahiran menulis di dalam buku teks tersebut. Kajian melibatkan empat buah sekolah, 

iaitu di SMK Sungai Pusu dan SMK Gombak Setia di Selangor, manakala dua buah 

sekolah menengah agama, iaitu SMKA Sultan Muhammad dan SMKA Sharifah 

Rodziah di Melaka. Dapatan kajian menunjukkan bahawa kebanyakan soalan-soalan 

latihan dalam buku teks BAK Tingkatan 1 belum menepati kehendak pembelajaran. 

Bentuk latihan terhad kepada mengisi tempat kosong, menyesuaikan perkataan dengan 

gambar dan melengkapkan ayat. Penyelidik merumuskan bahawa latihan dan tahap 

penulisan juga tidak diajar secara berperingkat. Bilangan soalan kemahiran menulis 

yang disediakan banyak tetapi cara persembahan didapati kurang menarik dan 

membosankan pelajar. 

Pembelajaran Mata Pelajaran STAM 

Beberapa kajian yang telah dilakukan oleh penyelidik terdahulu mengenai pengajaran 

dan pembelajaran Sijil Tinggi Agama Malaysia. Hanya satu kajian menyentuh tentang 

Insya‟ atau kemahiran mengarang oleh Mohd Islah Mohd Yusof (2011). Tumpuan 

beberapa kajian lain lebih kepada pembelajaran Balaghah oleh Anuar Sopian (2012), 

Azhar Muhammad (2006) dan Rosni Samah (2006), manakala Abdul Hakim Abdullah 

(2003) Balaghah di peringkat STPM. Mohd Shafien Othman (2008) pula menumpukan 

kajian pada bidang Sarf. Manakala sekumpulan penyelidik dari Universiti Putra 

Malaysia termasuk Muhd Fauzi Muhamed, Samsilah Roslan, Asmawati Suhid, Rahil 

Mahyuddin dan Lokman Abdul Mutalib (2006) telah menyediakan laporan penilaian 

terhadap pelaksanaan STAM merangkumi kelebihan dan kelemahan program tersebut. 

Mohd Islah Mohd Yusof (2011) telah membuat kajian bentuk analisis 

kandungan mengenai penggunaan penanda wacana dalam teks karangan pelajar 

Tingkatan 6 STAM. Konsep wacana, jenis wacana, penanda wacana dan kohesi 

konjungsi dalam wacana bahasa Arab dibincangkan oleh penyelidik berasaskan kategori 

penanda wacana model kerangka teoretis penjenisan hubungan kata hubung oleh 

Halliday dan Hasan (1976). Penyelidik berpendapat teknik penulisan hendaklah 

diterapkan dalam suatu ekspresi idea dan fakta kerana ianya dapat mempengaruhi 

kualiti sesebuah karangan. Penyelidik membincangkan salah satu unsur linguistik dalam 

wacana, iaitu pertautan atau perkaitan semantik yang meliputi aspek kohesi dan 

koheren, dan mengkhususkan penggunaan kata hubung yang berperanan sebagai 

penanda wacana yang berfungsi menghasilkan karangan berkualiti. Pelajar-pelajar 

kurang diberi pendedahan tentang cara menghasilkan karangan yang benar-benar 

mantap, bukan sahaja dari segi penggunaan bahasa yang betul, tetapi juga dari segi gaya 

penulisan yang teratur dengan mengikut ciri penulisan yang sebenar. Hal tersebut 

berlaku dalam kalangan pelajar yang mempelajari bahasa Arab kerana kurang 

pendedahan dan pengetahuan cara penggunaan penanda wacana yang sesuai dalam 

konteks ayat dalam karangan mereka. 

Seterusnya, satu kajian tinjauan mengenai tahap penguasaan pelajar sekolah 

menengah agama rakyat (SMAR) di Melaka dalam pembelajaran Balaghah STAM telah 

dijalankan oleh Anuar Sopian (2012). Beliau meninjau persepsi dan penguasaan pelajar 

SMAR terhadap bahasa Arab khususnya Balaghah serta mengenal pasti masalah-

masalah yang dihadapi oleh pelajar. Seramai 97 orang pelajar tingkatan 4 dan 5 dipilih 

sebagai responden kajian. Dua lokasi kajian telah dikenal pasti, iaitu Maahad  

An-Nuriah Ad-Diniah, Sungai Udang dan Maahad Ar-Rahmah, Bukit Lintang. Terdapat 

beberapa masalah yang dihadapi oleh para pelajar yang mengganggu penguasaan 

mereka terhadap mata pelajaran Balaghah. Pengkaji merumuskan bahawa  persepsi 

pelajar terhadap pengajian Balaghah adalah negatif.  Mereka didapati tidak berminat 

dan tiada kesedaran tentang kepentingan mendalami ilmu Balaghah.  

Hasil kajian Anuar Sopian (2012) menyatakan beberapa fakta penting, iaitu; 

1. Majoriti pelajar tidak mempunyai minat untuk mempelajari ilmu Balaghah.  

2. Pelajar tidak mempunyai kesedaran yang tinggi terhadap kewujudan Balaghah 

dalam bahasa Arab.  

3. Para pelajar juga didapati tidak mempunyai kesedaran yang tinggi terhadap 

faedah yang akan didapati daripada mempelajari Balaghah sama ada terhadap 

pemahaman mereka terhadap al-Quran, hadis dan juga terhadap teks-teks Arab.  

4. Pelajar tidak dapat memahami semua pengajaran yang telah diberikan oleh guru 

terhadap kaedah-kaedah Balaghah dan tajuk-tajuk tertentu dalam ilmu 

Balaghah.  

5. Pelajar menganggap peruntukan masa untuk subjek Balaghah adalah sangat 

terhad dan tidak mencukupi.  

6. Guru cenderung menggunakan bahasa Melayu dalam pengajaran Balaghah 

berbanding bahasa Arab. Hal ini mungkin dapat memberi kesan terhadap 

penguasaan pelajar terhadap ilmu ini.  

7. Proses pengajaran dan pembelajaran Balaghah didapati kurang berkesan 

sehingga menyukarkan pelajar untuk memahami pelajaran dengan baik.  

Manakala kajian tinjauan tahap kesediaan, kefahaman dan penguasaan pelajar 

Yayasan Islam Kelantan (YIK), Kelantan dalam pembelajaran Balaghah STAM 

dijalankan oleh Azhar Muhammad (2006). Pengkaji melihat tahap penerimaan pelajar 

terhadap bentuk penilaian dalam pembelajaran Balaghah serta aspek kesesuaian 

pelaksanaan sukatan pelajaran, buku teks dan format soalan peperiksaan. Metod kajian 

bersifat deskriptif melalui pendekatan kajian kes. Data dikumpul melalui soal selidik 

dan Ujian Pencapaian Balaghah, temu bual dan kajian dokumen. Sebanyak 16 buah 

sekolah di bawah kelolaan YIK dengan jumlah responden seramai 796 orang pelajar 

telah dipilih secara rawak untuk menjawab soal selidik. Seramai 240 sampel diminta 

menjawab Ujian Pencapaian Balaghah dan 10 pelajar cemerlang dipilih untuk temu 

bual. 

Dapatan kajian menggariskan beberapa fakta penting seperti berikut; 1) Pelajar 

mempunyai tahap kesediaan dan kefahaman yang positif terhadap Balaghah sebagai 

ilmu yang membincangkan keindahan gaya bahasa dan kesusasteraan Arab,  

2) Penguasaan pelajar pada tahap baik, mampu menguasai tajuk-tajuk yang diajar tetapi 

terhad, 3) Pelajar dapat menerima bentuk penilaian dalam soalan peperiksaan Balaghah, 

4) Objektif sukatan pelajaran dinyatakan secara umum sahaja dan tumpuan kepada 

aspek kognitif sahaja, dan 5) Format soalan Balaghah sesuai dengan tahap kemampuan 

pelajar. 

Manakala rumusan kajian berkaitan analisis format pentaksiran adalah seperti 

berikut; 1) pembinaan soalan Balaghah STAM adalah berdasarkan kepada sukatan 

pelajaran, 2) tempoh masa sesuai dengan bilangan soalan, wajaran dan konstruk nilai 

aspek kognitif, 3) bentuk soalan jelas, ringkas, mudah dan sesuai dengan tahap 

pembelajaran Balaghah pelajar dan memerlukan jawapan ringkas, 4) soalan memberi 

tumpuan kepada aras kemahiran pengetahuan, kefahaman, aplikasi dan analisis dan 

bukan pada aras sintesis dan penilaian, dan 5) tumpuan kepada hafalan definisi dan 

kaedah Balaghah yang dipelajari dan aplikasi ke atas contoh-contoh yang dikemukakan 

dalam buku teks. 

Rumusannya, kajian Anuar Sopian (2012) menunjukkan dapatan yang sangat 

berbeza berbanding dapatan kajian yang dijalankan oleh Azhar Muhammad (2006)  

di sekolah Yayasan Islam Kelantan (YIK), Kelantan. Faktor tersebut mungkin 

disebabkan latar belakang pencapaian responden yang berbeza, di mana kebanyakan 

pelajar YIK terdiri daripada pelajar yang terpilih daripada aspek pencapaian akademik 

berbanding dengan pelajar di SMAR Melaka. 

Rosni Samah (2006) juga turut mengkaji tahap penguasaan Balaghah dan 

permasalahannya dalam kalangan pelajar STAM di Selangor. Beliau mengkaji tahap 

penguasaan pelajar terhadap aplikasi ilmu Balaghah dan mengenal pasti masalah yang 

dihadapi. Soal selidik jenis soalan subjektif  berbentuk deskriptif diedarkan kepada 

seramai 252 orang responden pelajar terpilih dari 5 buah sekolah menengah agama. 

Tempoh penyelidikan bermula pada 1 November 2005 sehingga 31 Oktober 2006 dan 

melibatkan tiga fasa yang berbeza. Dapatan kajian menunjukkan penguasaan kumpulan 

sasaran terhadap ilmu Balaghah terlalu lemah. Faktor kelemahan tersebut adalah akibat 

kaedah pengajaran yang menekankan aspek hafalan contoh-contoh dan kaedah tanpa 

menekankan kepada aspek aplikasi. Kajian rintis dijalankan ke atas pelajar lulusan 

STAM yang berada pada tahun 1 di USIM. Seramai 26 orang pelajar STAM yang 

memperoleh keputusan cemerlang dan 24 lagi mendapat pangkat sangat baik, namun 

gagal menjawab 10 soalan kefahaman yang dikemukakan. Penyelidik merumuskan 

kaedah P&P yang menumpukan kepada aspek peperiksaan semata-mata tidak akan 

membuahkan hasil yang diharapkan. 

Faktor penguasaan murid dipengaruhi oleh faktor guru seperti cara pengajaran 

terlalu cepat, guru bukan opsyen bahasa Arab, penggunaan kaedah terjemahan, fokus 

kepada bahagian penting kandungan pelajaran sahaja, kurang penggunaan bahan-bahan 

sumber luar, masalah penyemakan latihan pelajar, kurang perbincangan luar kelas, 

kurang memberi bimbingan, bahan bantu mengajar kurang sesuai, kaedah pengajaran 

dan pembelajaran, kaedah pembelajaran pelajar, corak gerak kerja dan latihan dan 

penggunaan bahasa Arab dalam proses pengajaran dan pembelajaran yang minima. 

Manakala kajian dalam bidang Sarf  telah dijalankan oleh Mohd Shafien 

Othman (2008) mengenai tahap penguasaan Al-I‟lal dan Al-Ibdal dalam kalangan 

pelajar STAM. Kajian melibatkan 60 orang responden daripada dua lokasi yang berbeza 

di negeri Selangor, iaitu Sekolah Menengah Agama Tinggi Hisamuddin, Klang dan 

Sekolah Agama Menengah Tinggi Kuala Kubu Baru. Pengutipan data dilakukan melalui 

ujian bertulis, temu bual guru-guru yang terlibat dan pemerhatian kelas. Soal selidik 

diedarkan secara rawak kepada 30 orang responden pelajar STAM. Penguasaan pelajar 

mengenai topik tersebut masih lemah mengakibatkan mereka gagal untuk memahami 

dan menguasai tajuk dengan baik serta gagal mengenal pasti proses perubahan dalam 

konteks perkataan. Binaan perkataan dalam konteks pembelajaran ilmu Sarf menjadi 

kompleks kepada pelajar, apatah lagi untuk memahami makna derivasi yang terhasil 

daripada perkataan asal. Akibatnya, pelajar hilang minat dan tumpuan terhadap 

pembelajaran Sarf.  

Melalui ujian bertulis didapati penguasaan pelajar tentang perkataan asal yang 

terlibat dengan al-I‟lal dan al-Ibdal masih lemah, iaitu lemah dalam menentukan wazan, 

jenis-jenis al-I‟lal, tidak menguasai konsep derivasi dengan baik malah tidak mengenali 

huruf „illah. Dapatan soal selidik pula menunjukkan bahawa kebanyakan pelajar tidak 

melakukan persediaan sewajarnya sebelum belajar, kurang inisiatif, kurang berusaha, 

bergantung pada jawapan rakan-rakan, kurang melakukan latihan sendiri, kurang 

berusaha untuk menguasai wazan-wazan yang berkaitan dengan topik dan tidak 

mengamalkan belajar secara berkumpulan. Faktor kelemahan pelajar berpunca daripada 

sikap pelajar, strategi pembelajaran yang diamalkan dan kesedaran tentang kelemahan 

kendiri. Kebanyakan pelajar hanya akan memberikan lebih perhatian apabila 

peperiksaan semakin hampir.  

Manakala sekumpulan pensyarah Fakulti Pendidikan, Universiti Putra Malaysia 

(UPM) yang diketuai oleh Muhd Fauzi et al. (2009) dalam kajian mereka  melaporkan 

bahawa pelajar lepasan STAM yang sedang belajar di Universiti Al-Azhar, Mesir 

memberi penilaian yang lebih rendah semasa membuat refleksi terhadap penguasaan 

lisan dan bacaan bahasa Arab guru mereka. Mereka juga berpendapat tahap penguasaan 

bahasa Arab guru STAM mereka adalah sederhana, khususnya penguasaan lisan. 

Rumusan kajian mendapati bahawa persepsi pelajar lulusan STAM di IPTA terhadap 

program STAM adalah lebih baik berbanding persepsi pelajar lulusan STAM di Mesir 

dari segi penguasaan bahasa Arab dan kandungan mata pelajaran. Begitu juga persepsi 

mereka tentang penguasaan bahasa Arab guru-guru STAM. 

Kesimpulan 

Beberapa isu utama berkaitan dengan teori, model dan konsep pentaksiran dalam bilik 

darjah serta kemahiran mengarang Insya' bahasa Arab, bahasa Melayu dan bahasa 

Inggeris telah dikupas oleh penyelidik di dalam bab ini. Perbincangan dalam literatur 

kajian ini menjadi panduan kepada penyelidik pada peringkat yang seterusnya, iaitu 

pengumpulan data serta analisis data. Kajian-kajian lepas juga dirujuk sebagai panduan 

dan rujukan penyelidik sama ada penyelidikan dari luar negara mahupun dalam negara. 

BAB 3 

METODOLOGI KAJIAN 

Pendahuluan 

Bab ini menghuraikan beberapa perkara penting berkaitan dengan metodologi 

penyelidikan secara kualitatif, iaitu reka bentuk kajian dan justifikasi pemilihan kaedah 

kajian kes, penentuan lokasi kajian, peserta kajian dan kriteria pemilihan, prosedur 

memasuki lapangan kajian, penentuan tempoh kajian, kaedah serta prosedur pengutipan 

dan pengumpulan data dan kaedah menganalisis data secara kualitatif. 

Reka Bentuk Kajian 

Kajian yang dijalankan ini ialah kajian kualitatif dengan menggunakan reka bentuk 

kajian kes satu tempat atau single-case site (Yin, 2009) atau disebut juga sebagai single 

instrumental case study oleh Stake (1995). Dalam kajian kes, penyelidik memberi fokus 

kepada subjek yang mempunyai kriteria dan ciri yang ingin dikaji bagi memberi 

gambaran umum tentang sesuatu fenomena (Silverman, 2000), iaitu peristiwa dan 

aktiviti pentaksiran dalam pengajaran dan pembelajaran dalam bilik darjah. Sehubungan 

itu, sebuah sekolah telah dipilih sebagai lokasi kajian untuk penyelidik menjalankan 

kajian kes ini. 

Nilai pendekatan kajian kes secara kualitatif telah terbukti melalui penggunaan 

metod penyelidikan tersebut dalam banyak kajian terdahulu (Marohaini Yusoff, 2001). 

Dalam konteks kajian ini, beberapa soalan utama dikemukakan oleh penyelidik untuk 

mengenal pasti dan menetapkan kaedah serta reka bentuk kajian yang bersesuaian 

dengan fokus dan persoalan kajian, iaitu; 

(1) Adakah bidang dan fokus kajian sesuai dengan kaedah kajian kes secara 

kualitatif?  

(2) Adakah kaedah kajian kes sebagai metodologi kajian membantu penyelidik 

menjawab persoalan kajian selaras dengan objektif kajian? 

Sebenarnya terdapat pelbagai kes yang boleh dipilih bergantung kepada minat 

dan kecenderungan seseorang penyelidik (Silverman, 2000), sama ada kes tersebut 

bersifat kompleks atau mudah (Stake, 2000) serta ianya memberi tumpuan kepada 

fenomena yang kontemporari dalam konteks kehidupan sebenar (Burns, 2000). Kes juga 

ditakrifkan sebagai aktiviti yang berlaku dalam suatu hubungan struktur sosial pada 

lokasi, latar dan sempadan tertentu (Neuman, 2000).  Manakala kes dalam kajian ini 

merujuk kepada amalan pentaksiran dalam P&P guru mata pelajaran Insya‟, iaitu subjek 

khusus berkaitan kemahiran mengarang dalam bahasa Arab di peringkat Sijil Tinggi 

Agama Malaysia. 

Penyelidikan secara kajian kes menggunakan data kualitatif dipilih oleh 

penyelidik kerana ia sangat sesuai apabila melibatkan pemerhatian seseorang individu 

atau unit, satu kumpulan manusia, sebuah keluarga, satu kelas, sebuah sekolah, satu 

masyarakat, satu peristiwa atau budaya tertentu (Burns, 2000; Merriam, 1998; Yin, 

2009). Manakala objektif utama penyelidikan kajian kes adalah untuk menjawab 

persoalan kajian; bagaimana, siapa dan mengapa (Burns, 2000) dengan mempelajari 

mengenai kes dan menerangkan secara deskriptif satu struktur sosial atau kumpulan 

yang berinteraksi secara langsung (Neuman, 2000).  

Kaedah kajian kes secara kualitatif membolehkan penyelidik memerhati dan 

meneliti sesuatu peristiwa dan proses yang berlaku dalam persekitaran sebenar, iaitu  

di dalam bilik darjah (Marohaini Yusoff, 2001). Fokus kajian kes adalah pemahaman 

mengenai persoalan mengapa individu atau unit sosial menjadi seperti keadaannya 

sekarang dan bagaimana perubahan pada individu atau unit sosial tersebut berlaku 

disebabkan oleh pemboleh ubah-pemboleh ubah berkaitan (Mohd Majid Konting, 

1998).  

Dalam kajian ini, penyelidik berperanan sebagai instrumen utama dan telah 

hadir sendiri ke lokasi kajian (Marshall & Gretchen, 1995) bagi meneliti dan 

mengumpul data-data yang diperlukan untuk menghasilkan dapatan kajian yang 

bermakna (Marohaini Yusoff, 2001). Tugas utama penyelidik adalah merakam apa yang 

diperkatakan oleh peserta kajian, memerhati apa yang mereka lakukan sebagai 

manifestasi perspektif dan kefahaman mereka mengenai dunia sekeliling dan seterusnya 

memahami peristiwa berdasarkan pandangan atau 'emic' mereka (Burns, 2000; 

Marohaini Yusoff, 2001).  

Melalui kaedah kajian kes juga, penyelidik berpeluang untuk meneroka dan 

memahami persoalan yang dikaji secara mendalam (Marohaini Yusoff, 2001) dengan 

mendengar butiran yang diujarkan oleh peserta kajian,  memerhati tingkah laku mereka,  

membina jalinan dan hubungan baik dengan peserta kajian serta berinteraksi secara 

langsung dengan mereka. Seterusnya, data kajian perlu kekal dalam persekitaran yang 

semula jadi semasa pengutipan data. Penyelidik telah mengambil kira langkah-langkah 

yang dijangka dapat memberi gambaran secara holistik dan menyeluruh mengenai 

peristiwa pentaksiran dalam P&P yang sebenarnya berlaku di dalam bilik darjah. 

Kajian kes ini juga menitikberatkan kepada kefahaman aspek proses berbanding 

hasil atau produk (Burns, 2000), meneroka peristiwa P&P yang berlaku semasa proses 

mengarang Insya‟ dan memerhati interaksi sosial yang berlaku di antara guru-pelajar 

dan pelajar-pelajar dalam bilik darjah. Tujuan utama kajian ini adalah untuk mendapat 

kefahaman mendalam dan seterusnya menginterpretasikan makna di sebalik peristiwa 

pentaksiran dalam P&P berdasarkan pandangan peserta kajian dan pengalaman sebenar 

mereka di bilik darjah.  Tugas penyelidik di sini bukannya mencari kesalahan peserta 

kajian atau mengesahkan sesuatu hipotesis. 

Oleh itu, metod kajian kes secara kualitatif adalah paling relevan dengan 

keperluan kajian selaras dengan sifat kajian yang memerlukan situasi yang realistik, 

natural, holistik, mendalam dan huraian secara deskriptif (Bogdan & Biklen, 2003; 

Merriam, 2001) di samping memberi tumpuan kepada aspek proses berbanding produk 

(Burns, 2000). Penyelidik boleh mengkaji seorang individu sahaja di sesuatu lokasi 

kajian atau memilih beberapa individu di beberapa lokasi sebagai kes. Keutamaannya 

adalah membuat laporan yang terperinci mengenai kes tersebut. Namun Creswell (2012) 

berpendapat semakin banyak kes yang dipilih, maka semakin rumit dan panjang tempoh 

kajian yang diperlukan untuk mengumpul dan menganalisis data.  

Pemilihan Lokasi Kajian 

Pemilihan lokasi kajian yang sesuai dan tepat merupakan aspek penting dalam kajian 

kes secara kualitatif (Bogdan & Biklen, 2003). Justeru, penyelidik telah 

mempertimbangkan beberapa faktor semasa memilih lokasi kajian terutamanya aspek 

kesesuaian lokasi dengan fokus kajian, kemudahan  akses dan kebenaran masuk ke 

lokasi, kebarangkalian tinggi untuk mendapat banyak maklumat mengenai sesuatu unit 

sosial, interaksi dan struktur kajian (Marshall & Gretchen, 1995; Silverman, 2010) dan  

unfamiliarity atau tidak biasa dengan penyelidik (Neuman, 2000). Jorgensen (1989) dan 

Spradley (1980) pula menyenaraikan empat kriteria penting dalam menetapkan 

pemilihan tempat kajian, iaitu sifat dan tujuan kajian, kemudahan akses tempat dan 

kebenaran, kemudahan dan peluang serta saiz lokasi kajian. 

Faktor kesanggupan, sikap kerjasama oleh gate keeper atau personel utama dan 

terutamanya peserta kajian menjadi faktor utama penyelidik memilih sebuah sekolah 

agama di daerah Banting sebagai lokasi kajian (Marohaini Yusoff, 1996). Seterusnya, 

penyelidik bertindak membina hubungan berteraskan kepercayaan atau rapport dengan 

peserta kajian (Marshall & Gretchen, 1995). Rapport dan hubungan baik dengan pihak 

berkaitan penting bagi memastikan penyelidik mendapat kebenaran secara berterusan 

untuk keluar-masuk dan menjalankan kajian sepanjang tempoh yang dirancang.  

Di Selangor terdapat lapan (8) buah sekolah menengah agama kategori SABK 

dan sebuah lagi kategori SBP yang menawarkan kurikulum dan peperiksaan STAM. 

Namun, setelah mempertimbangkan beberapa kriteria pemilihan lokasi kajian, 

penyelidik telah meneliti kesesuaian dua (2) buah sekolah SABK  yang berdekatan. 

Lokasi sekolah pertama terletak di Bandar Baru Salak Tinggi, kira-kira 25 kilometer 

perjalanan sehala dari kediaman penyelidik. Manakala lokasi sekolah kedua pula lebih 

jauh dan terletak di Banting, lebih kurang 55 kilometer sehala dari kediaman penyelidik. 

Marohaini Yusoff (2001) mengesyorkan agar lokasi kajian perlu mudah dituju dan 

hampir dengan tempat tinggal penyelidik. Prasyarat tersebut amat penting bagi 

memudahkan penyelidik menjalankan kajiannya bermula daripada proses memasuki 

lapangan kajian pada hari pertama sehingga selesai tempoh kajian.  

Sebelum membuat keputusan untuk memilih lokasi yang sesuai, penyelidik 

menghubungi seorang kenalan di sekolah agama Bandar Baru Salak Tinggi (BBST). 

Beliau yang memegang jawatan Guru Penolong Kanan  (GPK) di sekolah tersebut 

mengalu-alukan kedatangan penyelidik ke sekolah, malah bersedia memperkenalkan 

penyelidik dengan guru sekolahnya yang mengajar mata pelajaran Insya‟. Pada hari 

yang ditetapkan, penyelidik hadir ke sekolah dan GPK sekolah tersebut telah 

menemukan penyelidik dengan Ustazah Aniza (nama samaran). Beliau  mengajar mata 

pelajaran Insya‟ STAM. Penyelidik dipelawa oleh Ustazah Aniza ke bilik guru kanan 

untuk perbincangan lanjut. Penyelidik memperkenalkan diri dan menyatakan hasrat 

untuk menjalankan kajian berkaitan pengajaran dan pembelajaran Insya‟. Melalui 

perbualan tidak rasmi, penyelidik mendapati Ustazah Aniza seorang yang rajin bercakap 

dan bercerita. Malah beliau menunjukkan beberapa buku rujukan yang digunakan untuk 

mengajar. Beliau turut menjelaskan kepada penyelidik kaedah dan strategi pengajaran 

Insya‟ yang biasa diamalkan dalam bilik darjah. Penyelidik berpandangan mungkin ini 

peluang baik kerana bakal mendapat maklumat yang banyak daripada Ustazah Aniza. 

Selain itu, beliau juga menunjukkan kerjasama yang baik dengan memberikan salinan 

jadual waktu untuk makluman penyelidik.  

Selepas memperoleh kebenaran rasmi daripada Bahagian Perancangan dan 

Penyelidikan  Dasar  Pendidikan (BPPDP) di KPM, penyelidik hadir kali kedua  

ke sekolah agama BBST dengan harapan positif bahawa Ustazah Aniza telah bersetuju 

menjadi peserta kajian. Dengan keyakinan tersebut juga, penyelidik bertemu dengan 

GPK di sekolah tersebut dan beliau sebagai gate keeper bersedia membantu penyelidik 

dengan memberi kemudahan menjalankan kajian. Kemudian penyelidik bersama 

dengan peserta kajian, Ustazah Aniza bertemu Pengetua  bagi memperkenalkan diri, 

menyatakan tujuan dan memohon kebenaran secara rasmi untuk menjalankan 

penyelidikan. Pada awalnya, Pengetua kelihatan ragu-ragu untuk memberi kebenaran. 

Namun setelah diberi penjelasan lanjut oleh penyelidik dan Setiausaha Pentadbiran 

sekolah tersebut, beliau menunjukkan reaksi positif. Akhirnya, Pengetua bersetuju dan 

pada masa yang sama memohon agar penyelidik juga dapat membantu pihak sekolah.  

Penyelidik berpendapat kehadiran ke sekolah ini diterima dan sangat  

dialu-alukan. Contohnya apabila tiba di sekolah pada suatu pagi Jumaat, penyelidik 

dijemput sama menyertai guru-guru dan pelajar di dewan sekolah bagi menjayakan 

sebuah program kerohanian. Namun, harapan optimis penyelidik bertukar sebaliknya 

apabila Ustazah Aniza menghantar pesanan ringkas sehari sebelum penyelidik hadir 

menjalankan kajian sebenar dan memaklumkan beliau kurang bersedia serta ingin 

menarik diri sebagai peserta kajian dengan memberi beberapa alasan. Walaupun terasa 

agak kecewa dengan peristiwa dan situasi yang berlaku, penyelidik telah bertindak 

segera mencari alternatif lokasi kajian lain yang sesuai dengan kriteria pemilihan. 

Meninjau lokasi kedua 

Penyelidik telah menghubungi Ketua Panitia STAM di sebuah sekolah agama  daerah 

Banting untuk menyatakan hasrat dan tujuan menjalankan kajian di lokasi tersebut. 

Beliau selaku key informant mengesyorkan agar penyelidik menghubungi terus guru 

yang mengajar mata pelajaran Insya‟ di sekolahnya. Seterusnya, penyelidik bercakap 

melalui telefon dengan guru yang dicadangkan untuk mendapatkan pandangan 

sekiranya beliau terpilih sebagai peserta kajian. Penyelidik juga menghantar teks 

pesanan ringkas beberapa kali berhubung hasrat dan tujuan kajian. Akhirnya, penyelidik 

mendapat persetujuan secara lisan daripada beliau. Namun, penyelidik masih perlu 

mendapatkan kepastian dengan mengunjungi sendiri sekolah tersebut sebelum membuat 

keputusan muktamad. 

Pengetua sebagai gate keeper 

Pada hari yang dijanjikan, awal bulan Mac penyelidik tiba di sekolah setelah melalui 

hampir sejam perjalanan dari Putrajaya. Kenalan penyelidik selaku Ketua Panitia 

STAM di sekolah tersebut telah membawa penyelidik untuk bertemu dan berbincang 

dengan Pengetua di ruang pejabat. Setelah memperkenalkan diri dan menyatakan hasrat 

untuk menjalankan kajian di sekolah beliau, penyelidik menunjukkan surat kebenaran 

kajian yang diperoleh dari BPPDP, KPM dan JPN Selangor. Puan Pengetua kelihatan 

positif dan tidak keberatan menerima kehadiran penyelidik ke sekolah beliau.  

Puan Pengetua menjelaskan bahawa terdapat dua orang guru yang mengajar 

mata pelajaran Insya‟ STAM di sekolah tersebut. Salah seorang daripadanya ialah 

Ustazah Izzah (nama samaran), guru tetap dan berpengalaman dalam pengajaran Insya‟. 

Manakala seorang lagi, iaitu Ustazah Nisa‟ (nama samaran) bertaraf guru kontrak dan 

baru setahun ditempatkan di sekolah tersebut oleh Jabatan Agama Islam Selangor. 

Penyelidik juga dimaklumkan bahawa bilangan calon STAM di sekolah ini mencatat 

bilangan paling ramai di Selangor dengan kewujudan tiga buah kelas STAM. Beliau 

turut menerangkan mengenai prestasi pencapaian pelajar STAM yang lepas serta 

menyenaraikan beberapa aktiviti yang telah dan akan dijalankan oleh pihak sekolah bagi 

memperkasakan prestasi akademik pelajar dalam peperiksaan  STAM akan datang.  

Kriteria Pemilihan Lokasi Kajian 

Beberapa kriteria utama dipertimbangkan oleh penyelidik sebelum menentukan lokasi 

kajian. Kriteria pertama ialah tujuan utama kajian adalah untuk mengkaji dan meneliti 

amalan pentaksiran guru semasa pengajaran dan pembelajaran Insya‟ dalam kelas 

pelajar tingkatan 6 STAM. Oleh kerana kajian perlu bersifat semula jadi  

dan mendalam, maka penyelidik telah memilih sebuah sekolah yang menawarkan 

pengajian program STAM di daerah Banting. Penyelidik memilih sebuah sekolah sesuai 

dengan reka bentuk kajian kes yang bersifat kompleks dan memerlukan peruntukan 

masa kajian yang panjang di lapangan. Seterusnya lokasi tersebut mempunyai sekurang-

kurangnya seorang guru terlatih dan berpengalaman dalam pengajaran Insya‟ dan 

mempunyai sejumlah pelajar yang sedang mengikuti aktiviti pembelajaran Insya‟. 

Bilangan tersebut wajar dan memadai kerana penyelidik dapat menjalankan kajian 

mengenai peristiwa dan amalan pentaksiran guru secara mendalam dan terperinci, 

seterusnya mendapat gambaran menyeluruh  fenomena yang dikaji.  

Kriteria kedua adalah penerimaan positif gate keeper. Pengalaman penyelidik 

yang pernah berurusan secara rasmi dengan pihak sekolah dan guru-guru dalam 

pengendalian peperiksaan STAM memberi sedikit kelebihan kepada penyelidik. Faktor 

tersebut menjadikan penyelidik lebih mudah diterima oleh guru-guru dan juga mudah 

mendapatkan maklumat asas bagi keperluan kajian. Manakala kriteria ketiga ialah 

peluang pilihan yang luas untuk pemilihan kelas. Terdapat tiga buah kelas tingkatan  

6 STAM dengan bilangan pelajar melebihi 100 orang memberi peluang luas kepada 

penyelidik untuk membuat pemilihan kelas.  

Kriteria keempat adalah aspek kemudahan akses ke lokasi kajian. Walaupun 

Marohaini Yusoff (2001) menyarankan agar tempat kajian mudah dituju, namun 

berbeza keadaannya dengan penyelidik. Jarak di antara kediaman penyelidik dengan 

lokasi kajian 55 km sehala dengan mengambil masa lebih kurang sejam perjalanan 

dengan kereta. Walau bagaimanapun, penyelidik menganggap destinasi tersebut mudah 

dituju dengan mengambil kira faktor jalan raya dan kelancaran trafik walaupun agak 

jauh dari tempat kediaman.  

Seterusnya, kriteria kelima dan terakhir ialah cadangan daripada pegawai 

peperiksaan STAM di JPN Selangor. Sekolah Menengah Agama Banting 

berpengalaman luas dalam pelaksanaan STAM sejak mula ianya diperkenalkan oleh 

KPM awal tahun 2000. Berdasarkan maklumat dan rekod, guru yang dicadangkan ialah 

guru yang kompeten dalam tugas profesionalisme dan sekolah tersebut juga kerapkali 

mencatatkan prestasi yang cemerlang dan membanggakan dalam peperiksaan STAM. 

Univ
ers

ity
 of

 M
ala

ya



 

125 

 

Maka, penyelidik membuat kesimpulan bahawa sekolah tersebut sangat sesuai dipilih 

sebagai lokasi kajian.  

Latar Lokasi Kajian 

Sebuah sekolah menengah agama telah dipilih sebagai lokasi kajian terletak  

di daerah Banting. Blok-blok yang terdapat di sekolah tersebut dinamakan sempena 

nama mantan-mantan Pengetua sekolah sebagai penghargaan kepada jasa dan 

sumbangan mereka. Pelan sekolah tersebut boleh dilihat dalam rajah 3.1 berikut; 

 

Rajah 3. 1 Pelan sekolah di lokasi kajian 

Sesi pembelajaran bermula seawal jam 7.30 pagi dan berakhir pada jam 2.30 

petang pada setiap hari Isnin sehingga Khamis. Pada hari Jumaat pula, jadual 

pembelajaran tamat lebih awal pada jam 12.00 tengah hari. Jumlah keseluruhan kelas 

adalah tiga puluh empat buah kelas. Masing-masing lima kelas untuk tingkatan 1, 

tingkatan empat, tingkatan lima, manakala enam kelas bagi tingkatan 2 dan 3, tiga kelas 

untuk tingkatan 6 STAM, dua buah kelas tingkatan enam rendah dan dua lagi kelas 

tingkatan 6 atas STPM. Bilangan tenaga pengajar di sekolah adalah seramai 84 orang 

guru, termasuk 11 orang tenaga pengajar yang dibekalkan oleh JAIS. Kakitangan 

sekolah pula seramai 14 orang. Seramai 16 guru terlibat dengan P&P STAM.  

Manakala lokasi utama pemerhatian dalam kajian kes ini ialah kelas 6 Siddiq 

dan 6 Karomah yang terletak di blok Mohd Zaki, terletak bersebelahan dewan  

al-Ghazali. Peta kedudukan kelas-kelas tersebut dipaparkan dalam gambar rajah 3.2. 

Temu bual pula dijalankan di sebuah bilik mesyuarat berhawa dingin dinamakan 

Ghurfah al-Mufakkirin terletak di aras bawah blok pentadbiran Amir Nasihun. 

Penempatan pelajar dalam kelas-kelas tersebut adalah berdasarkan pencapaian dalam 

peperiksaan SMA sama ada Mumtaz atau Jayyid Jiddan atau Jayyid. 

Pemilihan Peserta Kajian 

Pemilihan peserta kajian yang baik perlu mencakupi aspek kepakaran di dalam bidang 

dikaji (expert), mempunyai kebolehan bercakap untuk menghuraikan pendapat dari 

perspektif emic (expertise), bersedia membantu penyelidik mendapatkan data kajian 

(willingness) (Merriam, 1998), mudah akses dan mempunyai pencapaian istimewa atau 

individu biasa tetapi boleh memenuhi kehendak isu yang dikaji (Creswell, 2007). 

Informan juga perlu biasa atau familiar dengan kes yang dikaji dan kesanggupan 

meluangkan masa bersama penyelidik dan tidak bersikap analitis merupakan satu 

kelebihan (Neuman, 2000). 

Dalam kajian ini, seorang guru yang terlibat dengan pengajaran mata pelajaran 

Insya‟ tingkatan 6 daripada sebuah sekolah telah dipilih. Peserta kajian bukan subjek 

tetapi dianggap pakar (Spindler, 1982), iaitu guru yang berada di sekolah atau in 

position dan terlibat secara langsung (Neuman, 2000) dalam proses pengajaran dan 

pembelajaran Insya‟ atau kemahiran mengarang dalam tingkatan 6. Seorang guru telah 

dipilih secara bertujuan atau  purposive sebagai fokus utama kajian dan para pelajarnya 

turut dilibatkan dalam pengumpulan dan analisis data sebagai sokongan dan 

pengukuhan.  

Bagi pelaksanaan kajian kes, bilangan peserta kajian yang kecil sudah 

mencukupi selaras dengan pendapat Creswell (2007) yang menyarankan bilangan yang 

dipilih tidak melebihi empat atau lima orang sebagai peserta kajian kes. Hal tersebut 

bagi memastikan kajian dikendalikan dengan berkesan dan memenuhi objektif utama 

kajian kes, iaitu untuk membuat kajian secara mendalam dan holistik mengenai aktiviti 

P&P Insya‟ pelajar tingkatan 6 dalam situasi sebenar di bilik darjah. Manakala subjek 

kajian kualitatif hendaklah dipilih secara bertujuan atau purposive sampling (Gay & 

Airasian, 2000), iaitu kelompok responden yang mewakili populasi yang hendak dikenal 

pasti dan kesemua individu dalam kelompok tersebut diambil kira sebagai sampel 

(Sabitha Merican, 2005). Oleh itu, penyelidik telah hadir ke lokasi kajian yang 

difikirkan sesuai dengan kriteria yang ditetapkan untuk mendapatkan kepastian. 

Terdapat dua orang guru yang mengajar mata pelajaran Insya‟ di lokasi kajian 

termasuk seorang guru perempuan berjawatan tetap dan telah berkhidmat di sekolah 

tersebut lebih lapan tahun. Manakala seorang lagi guru perempuan baharu berkhidmat 

mulai tahun 2012. Beliau adalah guru kontrak Jabatan Agama Islam Selangor dan masih 

belum memperoleh sijil ikhtisas perguruan. Daripada maklumat tersebut, penyelidik 

mendapat menggambarkan siapakah yang lebih sesuai dan layak menjadi peserta kajian. 

Namun, penyelidik masih perlu meneliti beberapa kriteria pemilihan sesuai dengan 

kehendak kajian sebelum membuat keputusan. 

Akhirnya setelah membuat penelitian dan pertimbangan sewajarnya, penyelidik 

telah memilih salah seorang guru yang sangat berpengalaman dalam pengajaran mata 

pelajaran Insya‟ sebagai peserta kajian.  Bagi tujuan temu bual dan pemerhatian pula, 

peserta kajian dan dua buah kelas yang diajar oleh beliau dilibatkan secara langsung. 

Peserta kajian dimaklumkan tentang tujuan kajian dan jaminan kerahsiaan maklumat 

yang diberikan (Bogdan & Biklen, 2003). Mereka juga diberitahu mengenai prosedur 

kajian, tempoh kajian dan bentuk penglibatan yang diharapkan. Selain itu, peserta kajian 

dijelaskan mengenai implikasi penglibatan mereka dalam menjayakan kajian. Pada 

peringkat akhir, peserta kajian diberi peluang untuk membaca dan meneliti laporan kes 

yang disediakan penyelidik bagi memastikan ketepatan data dan mengesahkan laporan 

(Neuman, 2000). 

Bagi tujuan penulisan laporan kajian, nama  peserta kajian yang terlibat adalah 

dirahsiakan (Neuman, 2000). Peserta kajian telah diberi nama samaran oleh penyelidik, 

iaitu Ustazah Izzah. Selain itu, segala maklumat dan data yang diperoleh penyelidik 

disimpan dan dirahsiakan. Berdasarkan etika kajian juga, peserta kajian diberitahu 

mengenai hak mereka untuk menarik diri pada bila-bila masa sepanjang tempoh kajian 

dan penyertaan dalam kajian adalah bersifat sukarela (Silverman, 2000). 

Kriteria Pemilihan Peserta Kajian 

Peserta kajian dipilih berdasarkan kriteria-kriteria yang ditetapkan oleh penyelidik 

secara purposif dan terancang bagi memastikan mereka benar-benar dapat menyumbang 

data yang banyak dan maklumat yang bermakna bagi memahami permasalahan dan 

fenomena kajian (Creswell, 2007). 

Kriteria utama pemilihan peserta kajian ialah individu yang dipilih perlu terlibat 

secara langsung dengan pengajaran dan pembelajaran Insya‟ tingkatan enam. Selain itu, 

penyelidik perlu memastikan peserta kajian yang terpilih merupakan guru yang 

berpengalaman luas dalam bidang Bahasa Arab khususnya P&P Insya‟ STAM. 

Penyelidik mendapati Ustazah Izzah (nama samaran) berpengalaman mengajar lebih 

lapan tahun di SABK. Malah beliau pernah bertugas sebagai guru di sebuah sekolah 

agama swasta lebih kurang tiga tahun sebelum itu. Penyelidik menganggap peserta 

kajian telah memenuhi kriteria yang ditetapkan oleh Spindler (1982) sebagai 

berpengalaman.  

Kriteria kedua ialah peserta kajian berpengalaman dan mahir dalam bidang yang 

dikaji. Peserta kajian juga berpengetahuan luas dan kompeten dalam pelaksanaan P&P. 

Beliau memegang Ijazah Sarjana Muda dari salah sebuah universiti tersohor di Timur 

Tengah dan memperoleh sijil ikhtisas pada tahun 2008 daripada sebuah Institut 

Perguruan Guru di Melaka. Beliau telah mengajar mata pelajaran Insya‟ dan beberapa 

mata pelajaran bahasa Arab mulai tahun 2005. Malah beliau terlibat sebagai pemeriksa 

kertas peperiksaan STAM dan turut dilantik sebagai pentaksir Ujian Lisan STAM. 

Dengan pengalaman yang luas, beberapa sekolah agama sekitar daerah Kuala Langat, 

Sepang dan Shah Alam turut mengundang beliau untuk menyampaikan ceramah 

berkaitan pengajaran Insya‟ dan teknik menjawab peperiksaan awam. 

Kriteria ketiga adalah nama peserta kajian telah dicadangkan sendiri oleh Ketua 

Panitia STAM di lokasi kajian dan mendapat sokongan jitu daripada puan Pengetua dan 

Guru Penolong Kanan Prauniversiti. Cadangan secara lisan telah diperoleh oleh 

penyelidik semasa menghubungi Ketua Panitia STAM melalui telefon buat kali pertama 

sebelum masuk ke lokasi kajian. Begitu juga ketika penyelidik berbincang dengan 

Pengetua semasa kunjungan kali pertama ke sekolah ini apabila beliau mencadangkan 

nama peserta kajian yang dianggap berpengalaman dan sesuai untuk kajian penyelidik.  

Seterusnya, kriteria pemilihan  keempat dan sangat penting ialah penyelidik 

telah mendapat persetujuan secara lisan daripada peserta kajian dan kesanggupan untuk 

terlibat dan memberi kerjasama sepanjang kajian dijalankan secara berterusan. Malah 

peserta kajian juga bersetuju untuk dirakamkan dengan alat perakam video semasa P&P 

termasuk rakaman secara audio. Pada masa yang sama juga beliau bersedia untuk 

berkongsi dengan penyelidik dokumen-dokumen yang digunakan berkaitan pengajaran 

Insya‟. Selain itu, penyelidik juga meneliti jadual waktu pengajaran peserta kajian bagi 

membuat perancangan pergerakan penyelidik ke lokasi kajian berkenaan berdasarkan 

kesesuaian dengan jadual waktu peserta kajian. 

Latar Peserta Kajian 

Peserta kajian iaitu Ustazah Izzah berusia pertengahan 40-an semasa kajian ini 

dijalankan. Berasal dari utara Semenanjung dan telah lama menetap di Selangor kerana 

mengikut suami. Ustazah Izzah telah berumah tangga dan mempunyai tujuh orang 

cahaya mata. Mula bertugas sebagai guru tetap pada tahun 2005 di sebuah SABK di 

Bandar Baru Salak Tinggi. Sebelum itu, beliau pernah berkhidmat sebagai guru agama 

di sebuah sekolah swasta selama tiga tahun. Selain mengajar mata pelajaran Insya‟ 

tingkatan 6 STAM, bahasa Arab tingkatan 4 dan 5, beliau juga mengajar kurikulum 

Azhari, subjek Tarikh Islami untuk pelajar tingkatan 1.  

Pengalaman Ustazah Izzah dalam bidang pentaksiran Insya‟ dapat dibuktikan 

dengan penglibatan beliau sebagai pemeriksa kertas peperiksaan awam dan dilantik 

sebagai pentaksir Ujian Lisan oleh KPM. Di peringkat sekolah, beliau memegang 

beberapa jawatan penting seperti guru tingkatan 6 Siddiq, warden asrama puteri, guru 

penasihat Puteri Islam, guru dokumentasi dan penerbitan, Ahli Jawatankuasa Sistem 

Maklumat Murid, Setiausaha Jawatankuasa Pengurusan Balai Islam dan jurulatih nasyid 

untuk Majlis Tilawah Quran (AD1). Senarai tugas tersebut menunjukkan beliau seorang 

guru yang bertanggungjawab dan mampu memberi komitmen yang baik terhadap tugas-

tugas yang diamanahkan oleh pentadbir. Anugerah yang pernah diterima di peringkat 

sekolah ialah Anugerah Mata Pelajaran Terbaik STAM tahun 2010 dan 2011. Bahkan 

Ustazah Izzah pernah menerima anugerah khas daripada Pengetua sekolah pada tahun 

2011, iaitu Anugerah Tengku Ampuan Rahimah dan sekali lagi pada awal tahun 2014 di 

atas pencapaian prestasi lonjakan saujana bagi mata pelajaran Insya‟ dalam peperiksaan 

STAM tahun 2013. 

Perwatakan Ustazah Izzah 

Ustazah Izzah mempunyai perwatakan lemah lembut dan merupakan seorang guru yang 

disenangi oleh rakan taulan dan pelajar-pelajar. Riak wajahnya sentiasa tersenyum 

manis. Suara beliau jelas, kuat dan lantang semasa mengajar. Corak pengajaran guru 

juga diakui menarik dan tidak membosankan pelajar. Kesilapan pelajar diberi tunjuk 

ajar dengan baik bukannya dengan cara memarahi atau menghukum pelajar. Melalui 

temu bual kumpulan dengan pelajar-pelajar, mereka melontarkan pandangan mereka 

mengenai perwatakan Ustazah Izzah. 

P1 6S, P2 6S, P4 6S, P10 6S: Ustazah baik, memahami 

P17: 130523_TBK 1 6S.doc - 17:36 

P5 6K:  Riak muka tu dia senyum. Sentiasa senyum 

P16: 130523_TBK 1 6K.txt - 16:114  

P2 6K: Lepas tu dengan Ustazah tak cepat bosan 

P16: 130523_TBK 1 6K.txt - 16:52  

P5 6K:  Ustazah bagus la, dia macam tak de la macam salah dia marah tak de. 

Sebab dia baik kan 

P16: 130523_TBK 1 6K.txt - 16:102  

Pemilihan Kelas 

Faktor kesanggupan guru, jadual waktu pengajaran dan pembelajaran serta kelas yang 

mempunyai pelbagai pencapaian turut dipertimbangkan dalam menentukan pemilihan 

kelas (Marohaini Yusoff, 1996). Jadual kajian dirancang dengan teliti dan teratur serta 

mempertimbangkan keselesaan peserta kajian. Hal ini penting memandangkan 

penyelidik seorang sahaja yang menjalankan pemerhatian kelas dan kerja-kerja 

pengumpulan data yang lain di lokasi kajian. Dalam menentukan pemilihan kelas yang 

sesuai untuk kajian, Marohaini Yusoff (2001) mencadangkan empat kriteria tertentu 

dengan tujuan mengumpul data kajian yang banyak. Kriteria tersebut ialah kelas yang 

dipilih sesuai dengan fokus kajian, kesanggupan dan kehadiran guru, jadual waktu 

pengajaran dan pembelajaran guru dan kelas yang mempunyai pelbagai pencapaian; 

tinggi dan rendah.  

Di sekolah ini, terdapat tiga buah kelas yang menawarkan pengajian program 

STAM. Namun penyelidik telah membuat pemilihan kelas berdasarkan kelas-kelas yang 

diajar oleh peserta kajian sahaja.  Semua pelajar STAM ditempatkan dalam sesebuah 

kelas dengan latar belakang pelbagai kategori pencapaian di peringkat SMA. 

Kebanyakan pelajar yang mendapat keputusan cemerlang dalam peperiksaan SPM telah 

melanjutkan pelajaran peringkat tinggi di Matrikulasi atau Universiti Awam. Manakala 

yang kekal di tingkatan 6 STAM ialah mereka yang berminat untuk melanjutkan 

pelajaran ke Universiti Al-Azhar, Mesir. 

Gambar 3.2 menunjukkan kedudukan blok yang menempatkan kelas-kelas 

tingkatan 6 STAM, iaitu Kelas 6 Siddiq di sebelah kiri sekali, diikuti di tengahnya oleh 

Kelas 6 Ikhlas dan terakhir di sebelah kanan foto ialah Kelas 6 Karomah . 

Rajah 3. 2 Blok Mohd Zaki untuk kelas-kelas STAM 

Berikut pula adalah rajah 3.3 dan 3.4 yang menunjukkan pelan kelas mewakili 

kedudukan pelajar-pelajar di dalam kelas 6 Siddiq dan 6 Karomah yang merupakan 

kelas terpilih untuk penyelidik menjalankan kajian. Pelajar perempuan mewakili dua 

pertiga bilangan pelajar keseluruhan kelas.  

Pintu  Board putih  Almari Meja 

Guru 

  

L L  L L L  P P P 

         

P P L L L  P P P 

         

P P P P P  P P P 

         

P P P P P  P P P 

         
P P        

  P P P  P P P 

Pintu       

L: Lelaki 

P: Perempuan 

Rajah 3. 3 Pelan Kelas Tingkatan 6 Siddiq 

Pintu      Papan 

 Kenyataan 

Board putih  Papan      

kenyataan 

Meja 

Guru 

           

L L L  L L L  L L L 

           

P P P  L L L  P P P 

           

P P P  P P P  P P P 

           

           

Pintu  P P P P P P P P  

         

L: Lelaki 

P: Perempuan 

Rajah 3. 4  Pelan Kelas Tingkatan 6 Karomah 

 Bilangan keseluruhan pelajar dalam kelas 6 Siddiq ialah 45 orang, manakala 

kelas 6 Karomah menempatkan seramai 46 orang. Keadaan kelas agak sesak dengan 

jumlah pelajar yang terlalu ramai dengan kelengkapan perabot yang minima. Kerusi 

plastik berwarna biru tua gelap dan meja disediakan untuk kegunaan setiap pelajar. 

Kriteria Pemilihan Pelajar 

Bagi tujuan pemerhatian kelas, semua pelajar daripada kelas 6 Karomah dan 6 Siddiq 

dilibatkan yang mana kedua-dua kelas tersebut diajar oleh peserta kajian. Peristiwa P&P 

yang berlaku secara semula jadi di dalam kelas dirakamkan oleh penyelidik dengan 

menggunakan perakam video, rakaman audio dan juga nota lapangan dicatatkan dalam 

borang khas seperti di Lampiran G dan H. Penyelidik membuat pemerhatian terhadap 

tingkah laku pelajar di dalam kelas terutamanya daripada aspek penglibatan, tindak 

balas dan aktiviti yang berlaku berkaitan dengan kemahiran mengarang. Sebarang 

perlakuan yang menunjukkan indikator usaha pelajar dicatatkan. Pemerhatian pelajar 

adalah untuk menjawab persoalan ketiga, iaitu apakah kesan amalan P&P guru terhadap 

pelajar. 

Manakala bagi tujuan temu bual secara berkumpulan atau focus group pula, dua 

puluh orang pelajar telah dipilih secara purposif oleh guru kelas, iaitu 10 orang dari 

Kelas 6 Sidek dan 10 orang lagi dari Kelas 6 Karomah. Pemilihan tersebut adalah 

berdasarkan beberapa kriteria yang dimaklumkan penyelidik kepada guru mata 

pelajaran Insya‟. Tiga kriteria yang dimaksudkan merangkumi gender, latar belakang 

sekolah dan pencapaian. Kumpulan pelajar hendaklah terdiri daripada gender lelaki dan 

perempuan secara seimbang, mempunyai latar belakang sekolah yang berbeza  

di peringkat Sijil Menengah Agama (SMA) dan pelbagai pencapaian SMA sama ada 

Jayyid, Jayyid Jiddan atau Mumtaz.  

Temu bual berkumpulan atau focus group peserta kajian dalam kalangan pelajar 

dijalankan untuk menjawab soalan kajian yang ketiga dan keempat. Penyelidik ingin 

mendapatkan jawapan daripada pelajar secara verbatim berkaitan kesan amalan 

pentaksiran dalam pengajaran dan pembelajaran guru terhadap pelajar secara individu 

dan berkumpulan. Selain itu, melalui temu bual juga penyelidik dapat menyelami secara 

mendalam apakah masalah yang dihadapi oleh pelajar dalam pembelajaran kemahiran 

mengarang Insya‟. 

Penyelidik telah melaksanakan temu bual kumpulan atau focus group sebanyak 

empat kali sepanjang tempoh kajian. Masing-masing dua kali temu bual berkumpulan 

untuk kelas 6K dan dua kali juga untuk kelas 6S. Temu bual berbentuk separa struktur 

dijalankan di awal tahun 2013 dan juga di akhir tempoh pengajian sebelum tarikh 

peperiksaan sebenar. Tempoh temu bual berlangsung di antara sejam sehingga sejam 30 

minit bagi setiap sesi. Setiap pelajar terlibat akan diberi kad berwarna kuning/ hijau 

bernombor siri 1 sehingga 10 untuk memudahkan penyelidik mengenal pasti siapa yang 

memberi respons terhadap soalan-soalan temu bual yang dikemukakan  

dan menganalisis dapatan kajian. Setiap kali peserta kajian memberi respons terhadap 

soalan temu bual, penyelidik meminta mereka mengangkat kad berwarna bernombor  

di tangan untuk rujukan dan catatan penyelidik.  

Berikut adalah profil peserta kajian pelajar yang telah dipilih untuk tujuan temu 

bual kumpulan seperti dalam Jadual 3.1 dan Jadual 3.2. 

Jadual  3. 1  

Senarai Peserta Kajian Pelajar 6 Karomah untuk temu bual 

Peserta Kajian Jantina (L/P) Pencapaian SMA 

P1 6K P Mumtaz 

P2 6K P Mumtaz 

P3 6K P Mumtaz 

P4 6K P Mumtaz 

P5 6K P Mumtaz 

P6 6K L Jayyid Jiddan 

P7 6K L Jayyid Jiddan 

P8 6K L Mumtaz 

P9 6K L Mumtaz 

P10 6K L Mumtaz 

JUMLAH 5 L, 5 P 8 M, 2 JJ 

Jadual 3. 2  

Senarai Peserta Kajian Pelajar 6 Siddiq untuk temu bual 

Peserta Kajian  Jantina (L/P) Pencapaian SMA 

 

P1 6S P Jayyid Jiddan 

P2 6S P Jayyid Jiddan 

P3 6S P Mumtaz 

P4 6S P Mumtaz 

P5 6S P Jayyid Jiddan 

P6 6S P Mumtaz 

P7 6S L Jayyid Jiddan 

P8 6S L Mumtaz 

P9 6S L Mumtaz 

P10 6S L Jayyid Jiddan 

JUMLAH 4 L, 6 P 5 M, 5 JJ 

Tempoh Kajian Lapangan 

Penentuan tempoh kajian bergantung kepada jumlah data yang dikumpul oleh 

penyelidik menjadi tepu atau dikenali sebagai penepuan data „point of saturation‟, iaitu 

apabila data yang dikumpul mula berulang atau maklumat yang diberikan oleh setiap 

kes melalui pemerhatian dan temu bual hampir sama (Bogdan & Biklen, 2003) 

keterlebihan bahan sumber dan melebihi sempadan kajian (Guba, 1978). Namun secara 

praktikalnya, konsep ketepuan maklumat perlu diseimbangkan dengan batasan masa 

penyelidik, kewangan dan faktor-faktor lain yang mempengaruhi proses kajian (Othman 

Lebar, 2012). 

Secara keseluruhannya, penyelidik menjalankan kajian mulai awal bulan Mac 

2013 sehingga November 2013. Namun, penyelidik sebenarnya telah mengunjungi 

sekolah tersebut lebih awal, iaitu pada akhir tahun sebelum kajian dijalankan. Tujuan 

kehadiran penyelidik adalah untuk membuat tinjauan awal kesesuaian lokasi kajian, 

peserta kajian, melihat persekitaran sekolah, bertemu muka  dengan guru-guru bagi 

menjalin hubungan dan kemesraan. Tempoh yang disasarkan dari bulan Mac hingga 

November dianggap memadai untuk membolehkan penyelidik meneroka dan meneliti 

persoalan kajian bagi mendapatkan gambaran holistik tentang amalan pentaksiran guru 

semasa pengajaran dan pembelajaran kemahiran mengarang bahasa Arab. Kajian tidak 

dapat dilanjutkan ke akhir tahun sesi persekolahan disebabkan faktor peperiksaan awam 

yang dijalankan pada bulan Oktober. Selain itu, faktor masa perlu diambil kira bagi 

memenuhi tempoh cuti belajar yang ditawarkan kepada penyelidik oleh KPM. 

Pada masa yang sama, penyelidik perlu mengambil kira jadual waktu guru yang 

terlibat sebagai peserta kajian serta takwim peperiksaan STAM, termasuk penyediaan 

folio kerja kursus, Ujian Lisan dan peperiksaan bertulis STAM. Begitu juga dengan 

peristiwa yang berlangsung di lokasi kajian seperti kegiatan dan aktiviti kokurikulum 

sepanjang tempoh persekolahan contohnya sambutan hari guru, hari sukan, ujian 

bulanan dan seumpamanya perlu mendapat perhatian penyelidik sewajarnya.  

Langkah Memasuki Lapangan Kajian 

Beberapa kebenaran rasmi perlu diperoleh sebelum penyelidik memasuki lapangan 

kajian. Pertama, penyelidik memohon kebenaran rasmi daripada Bahagian Perancangan 

dan Penyelidikan Dasar Pendidikan, KPM. Langkah kedua adalah mendapat kebenaran 

daripada JPN Selangor. Seterusnya, penyelidik mengadakan pertemuan dengan pihak 

pentadbir sekolah yang dikenal pasti, iaitu pengetua sekolah bagi mendapatkan 

kebenaran dan keizinan menggunakan sekolah mereka sebagai lokasi kajian. 

Penerangan yang jelas mengenai tujuan kajian, jenis serta prosedur pengumpulan data 

juga dikemukakan kepada pihak sekolah. 

Selain itu, faktor yang dipertimbangkan adalah akses ke tempat kajian, iaitu 

faktor gate keeper yang boleh membantu penyelidik melakukan kajian dan proses 

mengumpul data dengan lancar.  Gate keeper atau personel utama di lokasi kajian 

mungkin terdiri daripada guru, pengetua, ketua kumpulan atau ketua program tertentu 

(Creswell, 2012). Penyelidik telah berbincang dengan gate keeper untuk mendapatkan 

kepercayaan, sokongan dan kebenaran masuk dan menjalankan kajian lapangan di 

tempat mereka (Neuman, 2000). Gate keeper juga dimaklumkan justifikasi pemilihan 

sekolah mereka, tempoh masa di lapangan, apa yang akan dilakukan, bentuk pelaporan 

dan faedah kajian kepada mereka (Bogdan & Biklen, 2003). Namun proses 

pengumpulan data bagi sesebuah kajian kualitatif tidak dapat dijalankan serta merta 

sebaik sahaja penyelidik memasuki lapangan kajian. Penyelidik memerlukan tempoh 

masa tertentu untuk membina rapport dengan pihak yang terlibat dengan kajian, juga 

untuk memahami dan membiasakan diri dengan persekitaran lokasi kajian sebelum 

kajian bermula (Creswell, 2000; Neuman, 2000) atau penyesuaian diri self-deploying 

(Patton, 1990). Fasa ini perlu untuk memastikan pemilihan guru dan kelas menepati 

kriteria dan tujuan kajian, seterusnya mengenali budaya masyarakat setempat terlebih 

dahulu. 

Setelah kebenaran masuk diperoleh, penyelidik merancang dan membuat 

keputusan jelas tentang peranan di lokasi kajian; sama ada sebagai pemerhati turut serta 

atau sebaliknya. Pada fasa pertama, penyelidik bertindak sebagai pemerhati atau non 

participant  untuk membina jalinan dan hubungan baik dengan peserta kajian, kemudian 

penyelidik beransur-ansur melibatkan diri secara aktif sebagai pemerhati turut serta atau 

participant observer (Bogdan & Biklen, 2003; Creswell, 2012). Penyelidik biasanya 

berada pada kedudukan di belakang kelas dan membuat catatan semasa kajian lapangan 

dijalankan pada peringkat awal, namun kadangkala dilibatkan dengan aktiviti pelajar 

setelah wujud hubungan baik dan kerjasama dengan peserta kajian. 

Fasa kedua pula ialah peringkat intensif pengumpulan data melalui beberapa siri 

pemerhatian kelas. Temu bual tidak formal dijalankan di mana penyelidik cuba 

mewujudkan jalinan dengan peserta kajian secara khusus. Penyelidik perlu peka dengan 

perubahan jadual waktu sekolah kerana seringkali terjadi perubahan jadual waktu. 

Begitu juga dengan penempatan pelajar tingkatan enam yang bersifat sementara kerana 

pelajar menunggu jawapan kemasukan ke Universiti Awam. Seterusnya fasa ketiga 

yang merupakan peringkat akhir pengumpulan data kajian. Fokus diberikan kepada 

pengumpulan data melalui teknik pemerhatian dan temu bual secara intensif bagi 

membolehkan penyelidik mendapat kefahaman yang mendalam dan menambahkan 

perincian maklumat secara keseluruhannya. 

Pengumpulan data kajian dilakukan dalam lingkungan kawasan asal kelas 

berlangsungnya aktiviti P&P Insya‟ dalam persekitaran semula jadi dan tidak terpisah 

daripada peserta dan lokasi kajian. Penyelidik juga perlu meminimumkan gangguan 

kepada pihak sekolah, guru, pelajar dan kakitangan sekolah semasa menjalankan kajian 

lapangan.  

Kaedah Pengutipan dan Pengumpulan Data 

Dalam kajian kualitatif ini, penyelidik menggunakan beberapa kaedah utama untuk 

pengumpulan data kajian merangkumi pemerhatian, temu bual dan bukti dokumen 

(Bogdan & Biklen, 2003; Merriam, 1988; Spradley, 1980), bahan audio visual 

(Creswell, 2012), penyertaan langsung di lapangan kajian (Marshall & Gretchen, 1995) 

dan bahan budaya (Othman Lebar, 2012). Penggunaan pelbagai kaedah pengutipan data 

penting dalam kajian kes (Burns, 2000) bagi mengukuhkan dapatan kajian, 

membolehkan triangulasi dan meningkatkan kesahan dan kebolehpercayaan. Kaedah 

pengumpulan data tersebut dirancang bersesuaian dengan matlamat dan objektif kajian. 

Penyelidik menjalankan kaedah yang paling praktikal, boleh dilaksanakan, efisien dan 

tidak menyalahi etika sepanjang proses pengumpulan data (Marshall & Gretchen, 1995).  

Penyelidik menjalankan proses pengutipan data kajian sesuai dengan beberapa 

saranan dan prosedur yang dicadangkan oleh Creswell (2012), iaitu; 

1- Menentukan jenis data yang akan dikutip sama ada pemerhatian, temu bual, 

bukti dokumen atau bahan audio visual. 

2- Membina protokol temu bual dan senarai semak pemerhatian serta menetapkan 

kaedah yang sesuai untuk merekod data. 

3- Pengutipan data di lapangan kajian dijalankan secara beretika dan penyelidik 

perlu peka dengan isu-isu yang timbul berkaitan lokasi, populasi dan peserta 

kajian.  

Penyelidik telah menjalankan pemerhatian kelas untuk mendapat maklumat yang 

terperinci dan mendalam tentang amalan pentaksiran dalam P&P guru semasa aktiviti 

penulisan draf karangan dilakukan oleh pelajar tingkatan 6 di lokasi yang ditentukan. 

Seterusnya, berdasarkan maklumat dan data pemerhatian yang diperoleh penyelidik 

mengesahkannya dengan cara mencungkil lebih mendalam melalui temu bual peserta 

kajian. Jadi, penggunaan kaedah pengutipan data tidak berjalan dalam satu urutan yang 

linear dan lengkap tetapi berlaku secara berulang-ulang.  

Dalam penyelidikan kualitatif juga, penyelidik memainkan peranan sebagai 

instrumen utama kajian dan sebagai pemerhati penyelidik boleh melibatkan diri dalam 

aktiviti yang diperhatikan. Alat perakam suara dan alat perakam video digunakan selain 

panduan senarai semak pemerhatian (Cohen & Manion, 1989) untuk menyokong 

pemerhatian. Selain itu, tujuannya adalah untuk membantu penyelidik menyemak 

semula peristiwa yang diperhatikan sekaligus meningkatkan kesahan dan 

kebolehpercayaan hasil pemerhatian yang diperoleh. Pada masa yang sama, penyelidik 

juga menggunakan peer checker dalam kalangan rakan penyelidik untuk menyemak dan 

memberi komentar membina terhadap pembentangan hasil dapatan kajian untuk 

meningkatkan kesahan dan kebolehpercayaan. 

Proses pengumpulan data melibatkan langkah-langkah yang penting. Creswell 

(2007) menyarankan penyelidik bermula dengan langkah pertama menentukan lokasi 

dan peserta kajian. Walau bagaimanapun, penyelidik boleh memulakan proses pada 

entri yang lain seperti dalam kitaran pada rajah 3.5 berikut. Proses tersebut berlangsung 

secara berterusan dan berulang-ulang semasa berada di lapangan. 

 

 

Rajah 3. 5 Aktiviti pengumpulan data (Adaptasi Creswell, 2007) 

Mendapatkan 
kebenaran  akses  
dan bina rapport 

persampelan 
purposif 

Mengumpul 
data 

Merekod 
data dan 

maklumat 

Menyelesaikan 
isu-isu di 
lapangan 

Menyimpan 
data dan 

maklumat 

Menentukan 
lokasi dan 

peserta kajian 

Terdapat beberapa teknik pengumpulan data yang digunakan dalam 

penyelidikan ini. Beberapa siri pemerhatian di bilik darjah digunakan sebagai teknik 

utama pengumpulan data,  seterusnya teknik temu bual separa struktur dengan peserta 

kajian dan temu bual kumpulan atau focus group dengan pelajar terpilih. Pelbagai 

dokumen termasuk artifak atau hasil kerja pelajar turut digunakan sebagai menyokong 

data kajian.  

Pemerhatian 

Kaedah utama yang digunakan dalam kajian ini ialah pemerhatian. Melalui 

pemerhatian, penyelidik dapat mengkaji tentang tingkah laku tertentu dan kaitannya 

dengan makna yang tersirat di sebaliknya. Ini kerana tingkah laku yang dipamerkan 

berhubung rapat dengan kepercayaan dan nilai intrinsik seseorang. Kaedah pemerhatian 

sesuai digunakan kerana penyelidik ingin mengkaji perkembangan tingkah laku sesuatu 

unit sosial di mana subjek bebas melakukan tingkah laku secara naturalistik (Othman 

Lebar, 2012) tanpa gangguan langsung oleh penyelidik dan penglibatan dalam tempoh 

jangka masa yang lama bagi mendapatkan menghasilkan maklumat yang boleh 

dipercayai (Mohd Majid Konting, 1998).  

Pengakuan yang dibuat oleh informan tidak boleh diterima bulat-bulat, 

sebaliknya perlu diperkukuhkan dengan bukti daripada sumber yang lain (Aini Hassan, 

2001) seperti pemerhatian. Penyelidik berperanan sebagai pemerhati, pendengar dan 

perekod tingkah laku (Mohd Majid Konting, 1998; Neuman, 2000), aktiviti dan artifak 

di lokasi yang ditetapkan (Marshall & Gretchen, 1995). Contohnya Hopkins dan Antes 

(1990) berpendapat bahawa cara terbaik untuk mengetahui sejauh mana kecekapan dan 

kemahiran bahasa Inggeris dalam kalangan pelajar adalah dengan membuat pemerhatian 

beberapa kali dalam konteks semula jadi.  

Pada peringkat awal kajian lapangan, penyelidik memasuki lapangan kajian 

dengan minat serta idea umum mengenai subjek (Othman Lebar, 2012). Kemudian pada 

peringkat kedua, pemerhatian penyelidik menjadi lebih berfokus dengan penyediaan 

senarai semak pemerhatian yang khusus selaras dengan objektif kajian (Marshall & 

Gretchen, 1995). Senarai semak ringkas pemerhatian telah disediakan untuk membantu 

penyelidik melakukan pemerhatian dengan sempurna (Noraini Idris, 2010) di lokasi 

kajian.  

Kaedah pemerhatian di bilik darjah sangat penting dan berguna untuk 

mendapatkan data gambaran sebenar atau senario apa yang berlaku di bilik darjah  

(Aini Hassan, 2001; Noraini Idris, 2010). Penyelidik sebagai orang luar dapat 

memerhatikan perkara yang kebiasaannya dianggap rutin oleh peserta kajian (Merriam, 

1988). Melalui pemerhatian, penyelidik merekodkan peristiwa semasa yang berlaku 

dalam kelas dengan terperinci. Malah pemerhatian paling berkesan bagi penyelidik 

meneroka aspek yang dianggap sensitif oleh peserta kajian dan kadangkala enggan 

dikongsi dengan penyelidik semasa temu bual.  

Manakala kesahan dalam kaedah pemerhatian dapat dipastikan dengan beberapa 

cara seperti berikut (Hopkins & Antes, 1990); 

a) Bagaimana data digunakan selaras dengan tujuan pemerhatian? 

b) Bagaimana pemerhatian dijalankan? 

c) Apakah alat atau mekanisme yang digunakan untuk membantu merekod 

pemerhatian? 

d) Latihan atau penyesuaian diri penyelidik dengan tugasan, 

e) Pengaruh atau gangguan pemerhati kepada situasi sebenar perlu dikurangkan, 

f) Kuantiti data dikumpul dalam jangka masa panjang bagi memastikan data 

mencukupi. 

Mengikut perancangan, penyelidik akan berbincang dengan peserta kajian 

terlebih dahulu  sebelum pemerhatian dan diikuti dengan temu bual selepas 

pemerhatian. Hal ini perlu untuk mencungkil alasan dan sebab guru melakukan amalan 

dan aktiviti tertentu dalam pengajaran dan pembelajaran. Penyelidik cuba menyelami 

amalan pentaksiran guru atau to get inside their practice dan seterusnya memperoleh 

maklumat tentang apa yang mereka ketahui dan apa yang mereka boleh lakukan. Pada 

peringkat awal, penyelidik cuba mengenali peserta kajian dan guru-guru lain di lokasi 

kajian dengan berbual-bual bersama mereka sama ada di bilik guru, pejabat, kantin atau 

pusat sumber sekolah. Malah penyelidik cuba mewujudkan rapport atau jalinan 

hubungan lebih rapat dengan menyertai guru-guru bersarapan di kantin sekolah pada 

awal pagi. Di samping berbual dengan peserta kajian, penyelidik mengambil 

kesempatan untuk berkenalan dengan rakan-rakan guru yang lain supaya mereka tidak 

menganggap kehadiran penyelidik sebagai orang asing di sekolah mereka. 

Selanjutnya, penyelidik melangkah ke peringkat menjalankan pemerhatian kelas 

berdasarkan segmen peringkat penulisan model kognitif yang dinyatakan oleh Flower 

dan Hayes (1981), iaitu tahap perancangan penulisan, tahap menulis draf karangan, dan 

tahap penyemakan dan penilaian, iaitu selepas penulisan draf karangan. Manakala 

pemerhatian kelas dijalankan berpandukan kepada beberapa perkara yang menjadi fokus 

kajian: 

a) Bagaimana guru melaksanakan aktiviti pentaksiran dalam P&P semasa proses 

penulisan karangan?  

b) Amalan dan kesan amalan pentaksiran dalm  P&P guru kepada pelajar?  

c) Penglibatan pelajar dalam P&P dan pentaksiran seperti penyemakan draf 

karangan secara individu, berpasangan atau kumpulan. 

d) Masalah dan kekangan yang timbul dalam pelaksanaan P&P Insya‟. 

Penggunaan perakam video sangat membantu dalam kajian lapangan, namun 

penggunaannya hanya sesuai selepas hubungan baik atau rapport  telah terjalin dengan 

peserta kajian (Neuman, 2000). Namun hanya pada pemerhatian kali ketiga, penyelidik 

memulakan rakaman secara langsung dan merekodkan kegiatan dan aktiviti yang 

berlangsung dalam kelas. Penyelidik berhati-hati dalam penggunaan alat perakam video 

supaya tidak mengganggu keselesaan peserta kajian sehingga menghasilkan tingkah 

laku yang bukan semula jadi. Alat perakam video bertindak sebagai mata kedua dan 

boleh diulang tayang untuk kegunaan penyelidik pada masa hadapan di samping catatan 

nota pemerhatian lapangan.  

Alat perakam video berjenama PANASONIC HDC-SD80  digunakan untuk 

merakamkan pemerhatian secara langsung aktiviti P&P mata pelajaran Insya‟ di bilik 

darjah. Rakaman video dibuat oleh penyelidik sendiri tanpa bantuan pembantu teknikal 

untuk meminimumkan gangguan. Kamera video ditempatkan di atas tripod yang 

dilaraskan ketinggiannya supaya peserta kajian guru sentiasa berada dalam pandangan 

kamera video. Penyelidik pula menumpukan perhatian kepada P&P guru dan pada masa 

yang sama mencatatkan nota lapangan sebanyak yang mungkin. Rakaman video ini 

penting bagi membolehkan penyelidik membuat imbasan kembali peristiwa P&P dan 

melihat secara berulang-ulang kali, seterusnya mengkaji perincian butiran yang 

mungkin terlepas daripada pengamatan penyelidik semasa membuat pemerhatian kelas.  

Tiada meja khas yang diperuntukkan kepada penyelidik di belakang kelas seperti 

mana yang lazimnya dilakukan oleh penyelidik lain. Namun peserta kajian, iaitu guru 

Insya‟ membenarkan penyelidik duduk di mana-mana meja yang terdapat kekosongan 

Univ
ers

ity
 of

 M
ala

ya



 

147 

 

bersebelahan pelajar perempuan. Kadang-kadang penyelidik duduk di barisan kedua, 

ketiga atau di belakang sekali. Pada mulanya, keadaan ini agak janggal kepada pelajar 

namun selepas beberapa kali pemerhatian dijalankan pelajar telah dapat membiasakan 

diri dengan kehadiran penyelidik.  

Semasa pemerhatian kelas, penyelidik mencatat dan merekod sebanyak mungkin 

data dalam borang catatan pemerhatian (Lampiran G) sebagai usaha mendapatkan 

maklumat berkaitan kajian secara terperinci dan mendalam. Nota lapangan merupakan 

deskripsi yang terperinci,  bersifat non-judgmental serta konkrit apa yang diperhatikan 

penyelidik (Othman Lebar, 2012). Selepas itu, catatan lapangan tersebut perlu ditulis 

semula dan dikembangkan dalam bentuk penulisan yang lengkap (Lampiran H) bagi 

rujukan penyelidik semasa membuat analisis data. Sebagai contohnya tiga jam 

pemerhatian boleh menghasilkan sehingga 40 muka surat nota lapangan (Neuman, 

2000).  

Selain itu, catatan jurnal seperti sebuah diari atau buku log juga disediakan oleh 

penyelidik bagi merekodkan sebarang idea, pemikiran, pendapat, masalah atau dilema 

semasa pemerhatian kelas juga perkara yang dianggap relevan dan berkaitan dengan 

kajian. Butiran dan perincian perjalanan penyelidik juga dicatatkan dalam jurnal 

tersebut termasuk peristiwa yang berlaku semasa berada di lokasi kajian. Semua  

perbincangan tidak formal dengan peserta kajian turut dicatat di dalam jurnal tersebut 

untuk rujukan penyelidik semasa menganalisis data. Kadangkala penyelidik 

mencatatkan idea dan butiran kajian dalam perisian S-Memo pada telefon bimbit. 

Temu bual 

Bagi mengukuhkan dapatan semasa pemerhatian kelas dan juga memahami perspektif 

peserta kajian dengan lebih mendalam mengenai apa yang dilakukan, penyelidik 

menjalankan temu bual. Melalui temu bual dengan peserta kajian guru serta kumpulan 

pelajar yang terlibat, banyak maklumat yang kurang jelas dan sukar didapati melalui 

teknik pemerhatian kelas semata-mata akan diperoleh.  

Penyelidik menjalankan temu bual dengan peserta kajian pada masa lapang 

mereka berbanding pemerhatian kelas yang terikat dengan jadual waktu yang terancang. 

Penggunaan teknik temu bual sangat praktikal untuk mengumpul pendapat, pemikiran, 

pandangan dan pengalaman dalam bentuk pernyataan langsung daripada peserta kajian 

(Marohaini Yusoff, 1996) serta mendapat banyak maklumat dalam masa yang singkat 

(Merriam, 1988) daripada populasi yang kecil (Mohd Majid Konting, 1998; Silverman, 

2010). Temu bual juga dilakukan oleh penyelidik untuk mengetahui perasaan, 

bagaimana manusia mentafsir dunia sekeliling mereka (Silverman, 2010) dan untuk 

mengetahui peristiwa lepas (Othman Lebar, 2012; Yin, 2009). Penyelidik cuba 

menunjukkan naif berkaitan isu yang dibincangkan seperti saranan Yin (2009) supaya 

peserta kajian selesa memberi jawapan dan komentar mereka. Temu bual juga 

digunakan terhadap subjek yang lebih gemar ditemu bual daripada menjawab soal 

selidik di mana temu bual memerlukan kedua-dua pihak, iaitu penyelidik dan peserta 

kajian berinteraksi langsung secara aktif.  

Terdapat tiga bentuk temu bual yang boleh digunakan termasuk temu bual 

berstruktur, separa struktur dan temu bual tidak berstruktur atau bebas (Othman Lebar, 

2012). Penyelidik telah menyediakan protokol temu bual (Lampiran J & K) sebagai 

panduan (Silverman, 2010) yang  menjelaskan prosedur temu bual, soalan-soalan yang 

akan dikemukakan dan ruangan untuk catatan jawapan peserta kajian (Creswell, 2012). 

Kaedah temu bual dijalankan secara individu atau one-on one dengan peserta kajian 

guru dan temu bual focus group dengan kumpulan pelajar (Creswell, 2007). Temu bual 

secara separa berstruktur selepas pemerhatian dijalankan bagi memberi tumpuan kepada 

perbincangan mengenai pelaksanaan pengajaran sebenar di bilik darjah khususnya, 

justifikasi guru tentang aktiviti, tugasan dan contoh yang digunakan dalam pengajaran 

dan pembelajaran (Aini Hassan, 2001). Ini adalah untuk memastikan data asas yang 

minimum diperoleh daripada setiap informan dan membuat perbandingan di antara 

mereka. Walau bagaimanapun, beberapa soalan tambahan wajar dikemukakan untuk 

mencungkil maklumat yang lebih terperinci.  

Penyelidik telah melakukan persiapan rapi pada peringkat awal seperti mengenal 

pasti objektif penyelidikan, menentukan subjek kajian dan menghubungi mereka 

seterusnya membentuk butiran soalan yang akan digunakan dalam temu bual (Mohd 

Majid Konting, 1998). Penyelidik seterusnya mengemukakan soalan, mendengar 

jawapan informan dengan menunjukkan minat serta merekodkan butiran perbualan 

(Neuman, 2000). Penyelidik juga membataskan tempoh temu bual yang bersesuaian 

dengan mengambil kira kerja-kerja membuat transkrip selepas temu bual (Bogdan & 

Biklen, 2003), iaitu tempoh masa di antara sejam sehingga sejam tiga puluh minit.  

Pada peringkat kedua, penyelidik cuba membentuk hubungan baik dengan 

peserta kajian untuk memupuk keakraban dan perasaan saling mempercayai antara 

penyelidik dengan peserta kajian serta menyesuaikan diri dengan persekitaran 

(Marohaini Yusoff, 2001). Perkara tersebut penting kerana keberkesanan temu bual 

bergantung sejauh mana cepatnya terjalin hubungan erat wujud antara penyelidik dan 

peserta kajian. Namun, penyelidik perlu berhati-hati kerana hubungan yang terlalu rapat 

antara penyelidik dan peserta kajian dikhuatiri menyukarkan penyelidik untuk 

mengemukakan soalan-soalan yang dikategorikan sebagai sensitif maka maklumat yang 

sewajarnya tidak diperoleh (Mohd. Majid Konting, 1998). 

Seterusnya peringkat paling penting, di mana penyelidik mencungkil maklumat 

daripada peserta kajian. Maklumat yang tepat dan data yang bermakna seharusnya 

diperoleh daripada peserta kajian. Cara penyoalan perlu jelas dan lokasi jauh dari 

gangguan atau kebisingan. Mengambil kira faktor tersebut, maka penyelidik telah 

menjalankan temu bual guru di bilik khas dalam Pusat Sumber Sekolah (PSS) manakala 

temu bual kumpulan atau focus group dijalankan di bilik mesyuarat khas Ghurfah  

al-Mufakkirin setelah membuat temu janji dengan peserta kajian. Temu bual guru 

diadakan sesuai dengan masa lapang guru dan temu bual kumpulan pelajar pula diatur 

dengan persetujuan guru kelas. Kemahiran penyelidik mengemukakan soalan demi 

soalan atau probing penting supaya peserta kajian tidak  menyatakan perkara-perkara  

di luar fokus kajian yang dijalankan. 

Temu bual tidak formal 

Di peringkat awal, penyelidik hanya menjalankan temu bual tidak formal sebagai proses 

menjalinkan kebiasaan dan mewujudkan hubungan baik dengan pihak-pihak yang 

terlibat dengan kajian. Temu bual pada ini adalah bersifat spontan dan bersahaja tanpa 

susunan soalan yang teratur. Aktiviti tersebut mirip kepada perbualan bagi 

mengurangkan ketegangan dalam kalangan peserta kajian seperti yang disebut oleh 

Patton (1980) sebagai conversation interviews atau perbualan bertujuan Marshall dan 

Rossman (1989). Tujuan temu bual tidak formal seterusnya adalah bagi mendapatkan 

latar belakang organisasi dan peserta kajian, meninjau falsafah dan kefahaman guru 

mengenai aspek pentaksiran Insya‟.  

Temu bual tidak formal juga diadakan dengan komuniti sekeliling peserta kajian 

seperti guru-guru dalam panitia STAM yang lain, pihak pentadbir dan rakan-rakan. 

Manakala lokasi temu bual tidak formal pula berlangsung di tempat-tempat yang 

disenangi dan santai seperti kantin sekolah, kabin, Pusat Sumber Sekolah, bilik guru dan 

lain-lain lokasi yang bersesuaian. Setiap kali hadir ke lokasi kajian, penyelidik 

mengambil kesempatan untuk melakukan temu bual tidak formal dengan peserta kajian 

guru sama ada sebelum atau selepas masa P&P guru. Masa lapang penyelidik pula diisi 

dengan berada di Pusat Sumber Sekolah atau bilik guru untuk mendapatkan maklumat 

daripada guru-guru serta pelajar yang mungkin membantu  kajian. 

Temu bual formal 

Kaedah pengutipan yang kedua ialah temu bual formal. Sebelum menjalankan temu 

bual formal, penyelidik membuat temu janji dengan peserta kajian untuk menentukan 

masa dan tempat. Kebanyakan temu bual dijalankan selepas tamat waktu persekolahan  

atau masa senggang peserta kajian supaya tidak mengganggu pelaksanaan P&P  

di sekolah. Penyelidik memilih lokasi seperti di perpustakaan atau PSS yang jauh dari 

gangguan bunyi bising. Kebiasaannya tempoh satu sesi temu bual yang dirancang 

mengambil masa antara 30 hingga 90 minit mengikut keselesaan peserta kajian.  

Di samping itu, rakaman audio dilakukan bagi mengelakkan keciciran data dan 

maklumat penting.  

Penyelidik menggunakan dua teknik temu bual dalam kajian ini, iaitu temu bual 

individu dengan guru subjek Insya‟ dan temu bual kumpulan atau focus group dengan 

dua kumpulan pelajar menggunakan dua set soalan separa tertutup atau open-ended 

question. Bentuk temu bual secara individu dengan guru secara bersemuka atau face to 

face, manakala temu bual pelajar diadakan secara berkumpulan atau focus group. 

Creswell (2012) menetapkan empat hingga enam orang bagi temu bual berkumpulan 

atau tujuh hingga sepuluh orang pada pandangan Marshall dan Rossman (1995). 

Namun, penyelidik telah memilih seramai sepuluh orang bagi setiap kumpulan temu 

bual berkumpulan pelajar,iaitu dari kelas 6 Karomah dan 6 Siddiq . 

Soalan temu bual yang disediakan berkait secara langsung dengan perlakuan dan 

interaksi peserta kajian dengan pelajar serta aktiviti P&P di dalam kelas. Garis panduan 

berikut dipatuhi oleh penyelidik semasa menjalankan temu bual formal dengan peserta 

kajian: 

a) Mengenal pasti dan menentukan aktiviti P&P yang dijalankan oleh peserta 

kajian.  

b) Tujuan/ sebab tingkah laku tersebut. 

c) Kesan amalan guru terhadap pelajar.  

d) Masalah dan kekangan yang dihadapi guru dan pelajar. 

Sepanjang tempoh kutipan data, sebanyak empat kali temu bual kumpulan focus 

group telah dapat dilaksanakan oleh penyelidik melibatkan sejumlah 4 jam 50 minit 

atau 290 minit. Manakala, sebanyak lima kali temu bual formal telah dijalankan dengan 

peserta kajian guru mengambil masa sejumlah 3 jam 25 minit bersamaan 205 minit.  

Merekod data temu bual 

Pada peringkat perekodan maklumat dan data temu bual, penyelidik memberi perhatian, 

menunjukkan minat kepada informan dan menggalakkan huraian serta penjelasan  

semasa temu bual (Neuman, 2000). Penyelidik juga perlu peka terhadap kesesuaian 

jawapan yang diberi oleh peserta kajian. Ketelusan jawapan tersebut perlu dipastikan 

melalui aspek nonverbal, iaitu cara penyampaian, gerak badan, gerak mata dan gerak 

tangan subjek. Manakala jawapan yang diberikan subjek dicatat oleh penyelidik dengan 

segera dan tepat. Rekod dicatatkan dengan jelas dan kemas supaya mudah diproses, 

dianalisis dan diinterpretasikan.  

Univ
ers

ity
 of

 M
ala

ya



 

153 

 

Tiga cara asas yang dilakukan oleh penyelidik dalam merekodkan data temu 

bual adalah melalui rakaman audio, mengambil nota semasa temu bual dan menulis 

sebanyak mungkin sebaik sahaja tamat temu bual (Othman Lebar, 2012). Penyelidik 

merekodkan temu bual yang dijalankan menggunakan alat perakam audio (Creswell, 

2007) supaya tidak ada soalan yang dikemukakan dan jawapan informan yang tercicir. 

Penyelidik juga membuat catatan tentang perlakuan nonverbal peserta kajian seperti 

ekspresi muka dan gerak anggota badan supaya dapat mencungkil lebih lanjut tentang 

isu atau topik yang dibualkan. Rakaman tersebut kemudiannya ditranskripsikan secara 

verbatim dan diletakkan keterangan asas berkaitan tarikh, masa dan tempoh masa temu 

bual.  

Penyelidik memerlukan jangka masa yang lama untuk membuat transkripsi. 

Biasanya proses mentranskripsikan setiap satu jam rakaman temu bual mengambil masa 

sehingga tiga jam (Aini Hassan, 2001). Penyelidik mendengar rakaman audio secara 

berulang-ulang kali sehingga transkripsi disediakan dengan terperinci. Pengumpulan 

data yang banyak dibantu dengan alat perakam suara digital jenama SONY UX533F 

bagi merakamkan temu bual guru serta kumpulan pelajar secara verbatim.  Sebelum 

transkripsi tersebut dianalisis, penyelidik menghantar satu salinan transkripsi untuk 

divalidasi oleh peserta kajian untuk mendapatkan persetujuan mereka terhadap 

kandungannya. Transkripsi tersebut kemudiannya dicetak menggunakan fon 12 dan 

jarak langkau sebaris dengan meninggalkan dua inci ruang kosong sisi kanan (Noraini 

Idris, 2010) untuk membuat catatan kod, catatan tepi dan teks bertulis bagi pemerhatian 

bilik darjah.  

Bukti Dokumen 

Penyelidik juga memperoleh data melalui analisis bukti dokumen. Merriam (1998) 

menyifatkan dokumen sebagai sumber data yang ketiga penting dalam kaedah kajian 

kes. Maklumat yang didapati daripada dokumen memberi gambaran awal dan maklumat 

asas sebelum pemerhatian dan temu bual dijalankan. Terdapat tiga jenis bukti dokumen 

berbentuk personal, rasmi dan bahan budaya (Bogdan & Biklen, 2003). Penyelidik 

mendapatkan dokumen seperti Rancangan Pengajaran Harian (RPH) guru, dokumen 

kurikulum, soalan-soalan ujian dan peperiksaan, skor pelajar,  minit mesyuarat panitia, 

latihan karangan pelajar dan dokumen yang berkaitan untuk menyokong dapatan kajian. 

Penyelidik telah mengumpul sebanyak 39 bukti dokumen (AD1-AD39) yang berkaitan 

dan telah disenaraikan untuk rujukan dan keperluan kajian.  

Pelbagai bentuk kutipan data digunakan dalam kajian kualitatif membantu 

memantapkan kajian yang dijalankan. Data-data berkenaan saling melengkapi antara 

satu sama lain. Secara keseluruhannya, semua teknik pengutipan data yang digunakan 

oleh penyelidik dapat memberikan pelbagai bentuk data yang kaya dan bermakna, iaitu 

lisan, perlakuan, grafik dan dokumen yang menyediakan peluang untuk meneroka 

dengan lebih mendalam dan menyeluruh kes yang dikaji. 

Prosedur Analisis Data 

Seterusnya, penyelidik  perlu menganalisis semua data kualitatif  yang telah dikutip dari 

pelbagai sumber. Analisis data tersebut merupakan proses yang sangat kompleks dan 

memerlukan masa yang banyak (Othman Lebar, 2012). Sebenanya penyelidik telah 

menjalankan proses pengumpulan dan analisis data secara serentak, bukan secara linear 

atau langkah demi langkah untuk  membina interpretasi data yang koheren (Othman 

Lebar, 2012). Sepanjang tempoh kajian, kedua-dua proses tersebut digabungkan bagi 

membolehkan penyelidik melakukan tugasan secara aktif dan berkesan dalam 

pengumpulan data.  

Secara umumnya, analisis data dalam kajian kualitatif merangkumi penyediaan 

dan pengurusan data dalam bentuk transkrip teks, audio atau gambar untuk dianalisis, 

kemudian data yang banyak dikurangkan, ditapis dan dipadatkan ke dalam bentuk tema 

melalui proses koding yang teliti. Akhirnya, data dipersembahkan dalam bentuk 

perbincangan deskriptif, kekerapan, jadual atau gambar rajah (Creswell, 2007). Data-

data yang diperoleh semasa pengumpulan data akan bertambah dengan banyak sekali 

dari semasa ke semasa. Maka, penyelidik perlu mengurus data dengan baik dan 

bersistematik bagi menjaga kerahsiaan peserta kajian dan memudahkan penyelidik 

untuk merujuk kembali sumber data yang disimpan.  

Bagi pengurusan data yang baik, penyelidik telah membuat label tertentu yang 

mudah difahami bagi merujuk kepada peserta kajian dan jenis data yang dikumpulkan. 

Pelabelan penting supaya penyelidik tidak keliru dengan data yang banyak 

mengakibatkan proses analisis data menjadi sukar. Sebagai contohnya peserta kajian 

guru akan dikenali dengan nama Ustazah Izzah (bukan nama sebenar). Beliau dirujuk 

sebagai UI dalam ekstrak data pemerhatian dan temu bual seterusnya. Manakala  

P mewakili pelajar dan PP merujuk kepada ramai pelajar. Dalam temu bual kumpulan 

atau focus group pula, label pelajar ditandakan dengan P1 6K sehingga P10 6K. Label 

tersebut merujuk kepada peserta kajian pelajar bilangan yang pertama hingga  

ke sepuluh dalam kelas 6 Karomah.  Begitu juga dengan label yang sama 

digunakan,iaitu  P1 6S hingga P10 6S merujuk pelajar dari kelas 6 Siddiq. 

 Dari aspek sumber data pula, beberapa label mudah digunakan seperti OBS 

mewakili pemerhatian, TBG mewakili temu bual guru, TBK mewakili temu bual 

kumpulan pelajar dan AD mewakili analisis dokumen. Dalam petikan ekstrak 

pemerhatian dan temu bual dimulakan dengan label P1 hingga P24 merujuk kepada 

perkataan asal Primary Document yang dilabelkan dalam fail perisian ATLAS.Ti. 

Seterusnya diikuti dengan catatan tarikh bagi data temu bual. Contohnya label 

P18:131003 menunjukkan tarikh temu bual berlangsung, iaitu pada tarikh 13 Oktober 

2013. Semua label tersebut digunakan dalam pelaporan dapatan kajian dalam bab 4.  

Seterusnya, penyelidik memastikan rakaman audio temu bual dan pemerhatian 

dalam bentuk MP3 dipindahkan ke dalam perisian. Begitu juga dengan rakaman 

pemerhatian dengan alat perakam video disimpan dalam bentuk MP4. Salinan atau  

back up dilakukan dengan menyimpan rakaman video ke dalam VCD. Manakala catatan 

pemerhatian yang lengkap, transkrip temu bual yang ditaip dalam Microsoft Word 

disimpan dalam dropbox untuk keselamatan supaya dapat diperoleh pada bila-bila masa 

dan tempat dengan adanya capaian internet. Di samping itu, penyelidik menyediakan 

dalam tiga fail yang berbeza serta dilabelkan mengikut kategori semua data pemerhatian 

dalam bentuk catatan nota lapangan dan versi nota lengkap catatan pemerhatian, bukti-

bukti dokumen dan transkrip temu  bual peserta kajian guru dan pelajar.  

Secara keseluruhannya, penyelidik telah menjalankan kutipan data melalui tiga 

kaedah seperti dalam jadual berikut; 

Jadual 3.3  

Pengumpulan dan analisis data 

 6K 6S 

Bilangan pemerhatian 7 kali 7 kali 

 (900 minit) 

Bilangan temu bual kumpulan 2 kali 
2 kali 

 
(290 minit) 

Bilangan temu bual guru 
5 kali 

(205 minit) 

Bilangan analisis dokumen 35 dokumen 

 

Umumnya penyelidik menjalankan analisis data dalam bentuk dua peringkat, 

iaitu analisis semasa pengumpulan data dan analisis selepas pengutipan data yang 

bersifat intensif dan formal (Merriam, 1998) bagi memastikan dapatan kajian dibuat 

secara holistik, mendalam dan kaya dengan maklumat. 

Analisis Semasa Pengutipan Data 

Pada peringkat awal, penyelidik melakukan analisis semasa pengumpulan data supaya 

dapat mencari fokus kajian selain memberi idea tentang apa yang perlu diperhatikan dan 

apa yang perlu ditanya kepada peserta kajian selanjutnya. Pemerhatian dan respons 

peserta kajian melalui temu bual membenarkan penyelidik membentuk, menambah, 

mengembangkan atau membuang apa yang tidak relevan dengan kajian sesuai dengan 

sifat penyelidikan kualitatif yang bersifat progresif dan fleksibel. Tugasan menganalisis 

data pada peringkat kedua atau selepas pengumpulan data akan menjadi lebih mudah, 

tersusun dan efisien dengan sistem pengurusan dan penyimpanan data yang baik. 

Justeru, penyelidik perlu menyusun, menganalisis dan menyimpan maklumat 

yang banyak dalam satu sistem pengurusan data yang tertentu atau disebut the case 

study data base (Yin, 2009).  Bagi membina pangkalan data tersebut, beberapa kaedah 

analisis dan penyaringan data digunakan oleh penyelidik selaras dengan cadangan Miles 

dan Huberman (1984), iaitu membuat ringkasan, membuat catatan refleksi dan catatan 

memo.  

Selepas pemerhatian kelas, penyelidik membaca catatan lapangan dan membuat 

ringkasan dengan kadar segera. Begitu juga selepas menjalankan temu bual, penyelidik 

mendengar semula rakaman audio dan membuat transkrip. Seterusnya penyelidik 

menghasilkan catatan ringkasan bagi transkrip temu bual. Ringkasan dikepilkan 

bersama dengan transkrip lengkap temu bual. Rumusan disimpan dalam fail masing-

masing dalam bentuk hard copy dan soft copy. Tiga fail diwujudkan bagi menyimpan 

semua catatan pemerhatian, catatan dan transkrip temu bual serta salinan bukti dokumen 

secara berasingan. 

Catatan refleksif juga dibuat oleh penyelidik. Catatan tersebut merupakan reaksi 

penyelidik dari segi perasaan, pemikiran dan pandangan terhadap apa yang dilihat 

semasa membuat pemerhatian kelas. Nota ini dibuat dalam ruangan khas di bahagian 

kanan borang catatan lapangan dan dalam penulisan catatan lapangan yang lengkap dan 

telah diperincikan. 

Selain itu, penyelidik juga membuat catatan memo, iaitu teknik yang digunakan 

semasa menganalisis data dengan membuat catatan ringkas dalam bentuk frasa dan 

ayat-ayat yang menunjukkan konsep yang terfikir atau idea awal penyelidik. Kemudian, 

idea-idea tersebut  dikembangkan dan dikaitkan dengan data-data lain. 

Analisis Selepas Pengutipan Data 

Selepas tempoh pengumpulan data berakhir, penyelidik menggunakan beberapa teknik 

untuk menganalisis data seperti  yang dicadangkan oleh Miles dan Huberman (1984) 

secara serentak. Teknik tersebut merangkumi penyaringan data, pembentangan data, 

membentuk kesimpulan dan membuat verifikasi. 

Penyaringan data sangat penting dijalankan sepanjang masa pengumpulan data 

bagi memudahkan kerja menganalisis semasa dan selepas pengumpulan data. Malah, 

proses saringan telah berlaku semasa penyelidik membuat pemilihan lokasi, sekolah, 

kelas, peserta kajian dan penentuan kaedah kajian. Penyaringan data semakin perlu dan 

lebih penting selepas fasa pengumpulan data berakhir. Satu set pengekodan perlu 

dibentuk berdasarkan kategori yang menjadi landasan dan hala tuju kajian. Penyelidik 

merujuk kerangka teoretikal dan panduan kajian-kajian lepas bagi tujuan koding. Kod 

ialah tag atau label bagi menandakan sesuatu unit makna kepada maklumat deskriptif 

atau berdasarkan inferens yang dikumpulkan dalam kajian (Miles & Huberman, 1994). 

Kod penting supaya penyelidik mudah mendapatkan data, menyusun semula, 

mengorganisasi seterusnya membuat kategori berdasarkan kelompok atau kategori 

tertentu.  

Seterusnya, teknik pembentangan data pula digunakan untuk memudahkan 

penyelidik menganalisis data. Penggunaan matriks akan dilakukan. Jadual matriks P&P 

guru, jadual matriks perlakuan pelajar semasa proses mengarang dan jadual matriks 

perbandingan antara data pemerhatian, temu bual dan bukti dokumen diwujudkan. 

Analisis Data Kualitatif dengan perisian ATLAS.ti 

Selepas analisis data dijalankan secara manual seperti yang dijelaskan sebelum ini, 

penyelidik mengukuhkan lagi analisis data dengan menggunakan perisian komputer. 

Data dianalisis bagi proses mengenal pasti koding, membentuk kategori dan seterusnya 

mewujudkan tema-tema yang berkaitan dengan bantuan perisian komputer. Kod atau 

label diberikan pada peringkat awal analisis data dinamakan free codes sama ada 

merujuk kepada literatur kajian lepas dan juga yang muncul secara emergent. Penyelidik 

menentukan tema dan pola yang muncul secara kerap dan berulang kali. Seterusnya 

membuat pengelompokan atau penggolongan tema bagi pola dan ciri yang sama.  

Kedua-dua pendekatan induktif dan deduktif digunakan oleh penyelidik untuk 

menentukan kod tertentu bagi menjawab soalan kajian. Dalam pendekatan deduktif, 

penyelidik membina priori kod berdasarkan kerangka konseptual kajian. Manakala, 

pendekatan induktif turut sama digunakan bagi membina kod yang bersifat emergent 

atau yang muncul semasa menganalisis setiap segmen dalam data. Kebiasaannya, 

kedua-dua proses membina kod secara induktif dan deduktif  digunakan semasa proses 

pengekodan dijalankan (Othman Talib, 2013) di mana yang bersesuaian. 

Terdapat beberapa pakej perisian komputer yang boleh digunakan mengurus dan 

menganalisis data kualitatif. Penyelidik telah mengenal pasti perisian yang akan 

digunakan, iaitu ATLAS.ti versi 7 bagi mengurus data yang banyak termasuk teks, 

gambar, audio dan video, seterusnya membuat koding, membentuk sistem klasifikasi, 

mencari hubungan dan akhirnya menghasilkan grafik (Bogdan & Biklen, 2003; Othman 

Talib, 2013). Perisian tersebut membolehkan penyelidik mengenal pasti segmen teks, 

meletakkan label-label kategori kepada segmen dan menyusun atur semua segmen teks 

yang berkait dengan kategori-kategori spesifik. 

  Langkah-langkah berikut dijalankan untuk menganalisis data kualitatif secara 

lebih berkesan selepas analisis awal dijalankan secara manual; 

a) mencipta projek baru dan mengimport data mentah dalam bentuk data teks, imej, 

video dan audio yang telah ditranskripsikan. Data tersebut termasuk data video 

rakaman pemerhatian, transkrip temu bual guru, transkrip temu bual kumpulan 

pelajar, salinan imbasan bukti dokumen dan foto. 

b) membina kod bebas atau terbuka (kategori dan idea) satu kod yang mewakili 

pernyataan-pernyataan verbatim peserta kajian yang mewakili satu tema yang 

asas dan memberi makna yang terhad. Kod atau label diambil dari catatan 

lapangan dan catatan temu bual yang telah dilakukan secara manual sebelum ini. 

c) mengekod data- teks, audio dan imej secara teliti. Hal ini dilakukan dengan 

highlight petikan atau segmen pada transkrip temu bual dan pilih atau tentukan 

kod yang berkaitan, 

d) membuat kelompok bagi koding yang hampir sama (nodes- kumpulan objek). 

Kelompok yang diwujudkan dengan mengambil kira soalan-soalan kajian yang 

dikemukakan oleh penyelidik. 

e) mengkategorikan kelompok kepada tema asas, diikuti tema kelompok, iaitu satu 

kelompok tema asas yang sama dikelompokkan kerana membawa maksud yang 

hampir sama dan terakhir tema menyeluruh, iaitu beberapa tema kelompok atau 

kluster digabungkan bagi mendapatkan satu tema yang lebih menyeluruh bagi 

memudahkan interpretasi, 

f) membina network atau model yang menunjukkan makna dan hubung kait antara 

tema dalam bentuk grafik seperti pada halaman 280 dalam bab 4. 

Kesahan dan Kebolehpercayaan 

Kesahan dan kebolehpercayaan merupakan unsur yang sangat penting dalam 

penyelidikan kualitatif.  Hal ini kerana instrumen utama kajian adalah penyelidik 

sendiri. Justeru, faktor  kesahan dan kebolehpercayaan sangat perlu diambil perhatian 

bagi mengelakkan unsur bias. Sesuai dengan peranan penyelidik sebagai instrumen 

utama kajian, kesan penyelidik atau unsur bias perlu diverifikasi atau diperiksa kerana 

kekerapan hadir ke lapangan kajian. Penyelidik seboleh mungkin perlu mengelakkan 

daripada peserta kajian terasa „dinilai‟ dan penyelidik dianggap „pakar‟ atau „orang 

yang lebih mengetahui‟.  

Terdapat dua jenis kesahan yang dilaksanakan oleh penyelidik, iaitu kesahan 

dalaman dan kesahan luaran. 

Kesahan dalaman  

Beberapa strategi yang dicadangkan  oleh Noraini Idris (2010) bagi meningkatkan 

kesahan dalaman telah digunakan penyelidik. Strategi tersebut merangkumi tempoh 

pengutipan data yang panjang menjangkau lapan bulan, penggunaan bahasa tempatan, 

kajian di lapangan secara naturalistik, membuat refleksi kendiri dan  triangulasi. Selain 

itu, maklum balas dan penyertaan peserta kajian, pemeriksaan rakan dan memeriksa 

kesan pengkaji (Merriam, 2001) juga digunakan oleh penyelidik untuk memastikan 

kesahan dalaman. Semua salinan data catatan lapangan yang telah dikembangkan oleh 

penyelidik  serta transkrip temu bual secara verbatim diserahkan kepada peserta kajian 

guru serta pelajar untuk mendapatkan pengesahan. Persetujuan tersebut perlu dicatatkan 

pada borang yang disediakan (Lampiran K). Manakala pemeriksaan rakan atau peer 

checkers oleh rakan-rakan penyelidik yang sama-sama belajar dalam bidang pendidikan 

dilakukan secara berkala. 

Kesahan luaran 

Dalam kajian kualitatif ini, beberapa strategi kesahan muka dan kebolehpercayaan 

digunakan oleh penyelidik melibatkan beberapa langkah seperti yang dicadangkan oleh 

Bogdan dan Biklen (2003). Langkah tersebut termasuk pengesahan item protokol soalan 

temu bual separa struktur oleh penyelia, triangulasi data, laporan nota lapangan dan 

pengesahan pakar terhadap tema yang dibina.  

Penyelidik menggunakan beberapa teknik untuk menjalankan triangulasi data. 

Triangulasi data dalam kajian ini melibatkan antara data temu bual guru dengan data 

temu bual pelajar, triangulasi di antara teknik atau between techniques melibatkan data 

temu bual dengan data pemerhatian, atau data pemerhatian dengan bukti dokumen. 

Manakala strategi penyelidik bagi meningkatkan kesahan luaran adalah seperti berikut; 

deskripsi terperinci peristiwa dan peserta kajian, komponen penyelidikan membenarkan 

perbandingan atau comparability, boleh diterjemahkan iaitu penyelidik lain boleh 

menggunakan kerangka teori dalam kes yang lain serta kaedah semakan atau 

pengesahan responden (Noraini Idris, 2010). 

Kebolehpercayaan 

Kebolehpercayaan kajian pula boleh ditingkatkan melalui beberapa kaedah, iaitu semua 

perbualan dan transkrip yang direkodkan secara verbatim atau pernyataan langsung 

peserta kajian,  membuat nota lapangan kajian secara deskriptif dan tepat, inkuiri audit 

atau pengesahan pakar, data direkodkan secara elektronik dan digital (Noraini Idris, 

2010). Penggunaan andaian serta teori yang menyatakan pendirian penyelidik (Othman 

Lebar, 2012) juga meningkatkan kebolehpercayaan kajian.  

Selain itu, bagi mengukuhkan kebolehpercayaan data yang diperoleh penyelidik 

turut menggunakan strategi mendapatkan nilai pekali persetujuan Kappa (Cohen, 1960; 

Zamri Mahamod, Noriah Mohd Ishak, Mohd Amin Embi dan Jamaludin Badusah, 

2003; Suria Baba, 2007). Penyelidik telah memilih lebih 40 unit analisis rakaman 

pemerhatian bilik darjah dan temu bual yang mewakili tema utama dan subtema kajian 

(Lampiran M & N). Kemudian bahan tersebut diserahkan kepada tiga orang pakar 

dengan masing-masing mempunyai kelulusan ijazah doktor falsafah dalam bidang 

pendidikan bahasa Arab dan pentaksiran untuk membuat semakan dan pengesahan. 

Kebolehpercayaan data bergantung kepada skor tinggi atau rendah berasaskan 

skala yang digunakan. Penyelidik mengira nilai pekali persetujuan mengikut formula 

khusus (Cohen, 1960) bagi menilai tahap persetujuan tema-tema yang muncul daripada 

dapatan kajian. Formula bagi menentukan tahap pekali persetujuan adalah seperti 

berikut; 

-K= fa-fc 

       N-fc 

 Di mana fa mewakili unit persetujuan 

     Fc mewakili 50 peratus jangkaan persetujuan 

     N mewakili bilangan unit (tema) yang diuji nilai persetujuan 

 

Oleh itu, dengan menggunakan formula tersebut di atas nilai pekali persetujuan 

yang diperoleh adalah seperti berikut; 

-K= fa-fc 

       N-fc 
 

Nilai pekali persetujuan kappa yang diperoleh ialah 0.92. Angka tersebut 

menunjukkan pengekodan kategori-kategori yang dilakukan oleh penyelidik telah 

dipersetujui oleh pakar penyemak. Berdasarkan jadual 3.3 berikut, nilai persetujuan 0.92 

dikategorikan sebagai nilai yang sangat baik. Oleh itu, kebolehpercayaan pengekodan 

dalam kajian ini adalah tinggi. 

Jadual 3.4  

Skala Persetujuan Kappa 

Nilai Kappa   Skala Persetujuan 

Kurang daripada 0.00  Sangat lemah 

0.00-0.20   Lemah 

0.21-0.40   Sederhana lemah 

0.41-0.60   Sederhana 

0.61-0.80   Baik 

0.81-1.00   Sangat baik 

 

Manakala jadual 3.4 berikut menunjukkan proses pengiraan Cohen Kappa 

berdasarkan formula yang ditetapkan. Penyelidik telah memilih dua daripada empat 

tema untuk mendapat pengesahan tiga orang pakar; masing-masing daripada Institut 

Pendidikan Guru (IPG) Islam Bangi, Universiti Putera Malaysia (UPM) dan Universiti 

Malaya (UM). Hasil penilaian ketiga-tiga pakar menunjukkan bahawa pembinaan tema 

yang dilakukan oleh penyelidik telah mencapai tahap yang sangat baik. Oleh itu, 

persetujuan yang tinggi berdasarkan skala penilaian Cohen Kappa menjadi eviden 

kepada kebolehpercayaan yang tinggi terhadap dapatan kajian ini. 

  Univ
ers

ity
 of

 M
ala

ya



 

166 

 

Jadual 3.5 

Contoh Pengiraan Berdasarkan Formula Cohen Kappa 

Tema Pakar 1 

IPG 

Pakar 2 

UPM 

Pakar 3 

UM 

Tema 1 K= 50-26 = 24 

     52-26    26    

K=  0.92 

K= 51-26 = 25  

      52-26    26    

K= 0.96 

K= 48-26 = 22 

      52-26    26 

K=  0.85 

Tema 2 K= 42-21 = 21 

      43-21    22 

K= 0.95 

K= 41-21 = 20  

      43-21    22 

K= 0.9 

K= 41-21 = 20  

      43-21    22 

K= 0.9 

Tema 1= 0.91 

Tema 2= 0.92 

K= 0.92 

 

Kesimpulan 

Penyelidik telah menerangkan justifikasi pemilihan kaedah kajian kes secara 

kualitatif sebagai metod kajian dan menggariskan beberapa perancangan penting 

berkaitan pemilihan peserta dan lokasi kajian, penentuan tempoh kajian serta prosedur 

mengendalikan pengumpulan data daripada pelbagai sumber. Pengurusan data yang 

banyak juga telah dirancang bagi memudahkan peringkat menganalisis data dengan 

menggunakan perisian ATLAS.ti 7, seterusnya menulis laporan dan membentangkan 

hasil kajian secara teratur dan sistematik berdasarkan tema yang dibina.  

BAB 4 

 DAPATAN KAJIAN 

Pendahuluan 

Dalam bab ini, penyelidik akan membentangkan dapatan kajian yang dikumpul melalui 

kaedah pemerhatian bilik darjah, catatan lapangan, rakaman video dan audio, temu bual 

peserta kajian, temu bual focus group dengan dua kumpulan pelajar dan bukti dokumen-

dokumen yang berkaitan. Dapatan kajian dalam bab ini akan dapat menjawab empat 

soalan kajian seperti berikut;  

1. Bagaimanakah guru melaksanakan pentaksiran dalam  pengajaran dan 

pembelajaran Insya‟?  

2. Bagaimanakah guru memberi maklum balas kepada pelajar semasa proses 

mengarang? 

3.  Apakah kesan amalan pentaksiran dalam  pengajaran dan pembelajaran  guru 

terhadap motivasi dan kemahiran mengarang pelajar?, dan  

4. Apakah kekangan yang dihadapi guru dan pelajar dalam proses pengajaran dan 

pembelajaran Insya‟? 

Perbincangan berikut adalah hasil analisis pelbagai sumber data yang dikumpul. 

Dapatan disusun berdasarkan empat soalan kajian di bawah tajuk amalan pentaksiran 

dalam pengajaran dan pembelajaran Insya‟, amalan maklum balas guru, kesan amalan 

P&P terhadap pelajar dan kekangan dalam P&P Insya‟. Bagi jawapan soalan kajian 

pertama, iaitu amalan pentaksiran dalam pengajaran dan pembelajaran Insya‟ 

dicerakinkan kepada lima subtopik merangkumi pendekatan proses mengarang, 

pentaksiran untuk pembelajaran (AoL), pentaksiran terhadap pembelajaran (AfL), 

pembelajaran Insya‟ dan pengurusan bilik darjah. Manakala dapatan soalan kajian 

kedua membahagikan maklum balas kepada tiga bentuk, iaitu maklum balas lisan, 

bertulis dan nonverbal. Dapatan kajian bagi soalan ketiga menjelaskan kesan amalan 

guru terhadap aspek motivasi pelajar dan kemahiran mengarang mereka secara 

terperinci. Seterusnya dapatan kajian bagi soalan keempat membincangkan isu 

kekangan guru dalam pelaksanaan P&P dan pentaksiran berasaskan faktor guru, pelajar 

dan persekitaran. 

Amalan Pentaksiran dalam Pengajaran & Pembelajaran Insya’ 

Pendekatan Proses Mengarang 

Perancangan 

Sepanjang tempoh kajian lapangan dari bulan Mac sehingga November 2013, 

penyelidik telah menjalankan sebanyak 14 kali pemerhatian bilik darjah. Penyelidik 

mendapati peserta kajian, iaitu Ustazah Izzah (nama samaran) telah melaksanakan 

pengajaran dan pembelajaran bagi sebelas tajuk tugasan karangan. Manakala tugasan 

dua buah karangan telah disiapkan oleh pelajar sebelum penyelidik masuk ke lapangan 

kajian, iaitu pada bulan Januari dan Februari. Ustazah Izzah telah menyerahkan kepada 

penyelidik beberapa sampel penulisan karangan pelajar berkaitan. Tajuk karangan ialah 

 .atau mengenai kelebihan ilmu dan pidato sempena sambutan Maulid Rasul فضم انعهى

Perancangan dan pemilihan judul, tajuk dan tugasan karangan telah ditentukan 

oleh Ustazah Izzah daripada awal tahun lagi. Pemilihan tersebut berasaskan rujukan 

beliau kepada Sukatan Pelajaran (SP) mata pelajaran Insya‟ dan Huraian Sukatan 

Pelajaran (HSP), dan kemudiannya disesuaikan dengan jumlah peruntukan masa 

pengajaran, iaitu lima waktu dalam tempoh dua minggu atau bersamaan dengan 200 

minit. Maklumat mengenai judul, tajuk dan wacana terpilih  dicatat secara ringkas 

dalam rekod Rancangan Pengajaran Harian (RPH). RPH yang disediakan Ustazah Izzah 

dalam bentuk helaian kertas A4 yang bertaip komputer, kemas dan menarik, dicetak dan 

disusun mengikut turutan hari dan minggu dalam fail khusus berkulit tebal berwarna 

putih. RPH akan dihantar kepada Pengetua pada setiap hari Jumaat untuk semakan 

Pengetua dan akan dikembalikan kepada guru setiap pagi Isnin.  

Berikut ialah senarai tajuk dan jenis tugasan karangan yang telah dilaksanakan 

oleh Ustazah Izzah dalam bilik darjah, Tingkatan 6 Siddiq dan Tingkatan 6 Karomah 

sepanjang tempoh kajian lapangan di lokasi kajian.  

Jadual  4. 1  

Senarai Tajuk dan Jenis Karangan 

Tarikh Jenis Karangan Tajuk Karangan dan Aktiviti P&P 

 

OBS 1 6 K 

19032013  

Surat Kiriman tidak 

rasmi 

Tulis surat kepada rakan anda di luar negara  

menjemputnya melawat Malaysia 

OBS 2 6 K 

09042013  

Esei Peranan Zakat dalam masyarakat (Perbincangan) 

Bincangkan peranan zakat dalam masyarakat 

OBS 3 6 K 

11042013  

Esei Peranan Zakat dalam masyarakat (Perbincangan) 

Bincangkan peranan zakat dalam masyarakat 

OBS 4 6 S 

11042013 

Esei Peranan Zakat dalam masyarakat  (Pembentangan) 

Pembentangan lisan tugasan secara berkumpulan 

OBS 5 6 S 

25042013  

Biografi Tokoh Mithali (Perbincangan) 

Bincangkan tentang seorang tokoh yang terkenal di Malaysia 

(karangan berpandu) 

OBS 6 6 S 

27062013  

Kemahiran 

membina ayat 

Membina ayat daripada frasa (Berpasangan) 

Tugasan: Membina ayat dari lima frasa  

OBS 7 6 K 

27062013 

Kemahiran 

membina ayat 

Membina ayat daripada frasa (Berpasangan) 

Tajuk: Membina ayat dari sepuluh frasa secara berpasangan 

OBS 8 6 K 

26082013 

 

Penanda wacana Penggunaan Penanda Wacana (Individu) 

Tugasan: Aplikasi penanda wacana dalam esei mengenai 

solat dan haji 

OBS 9 6 S 

29082013 

Skema dan contoh 

jawapan 
Perbincangan Skema dan Contoh Jawapan 

Peperiksaan Percubaan STAM (Kelas) 

OBS10 6 K Penanda wacana Penggunaan Penanda Wacana (Individu) 

Jadual 4.1, sambungan:  

Senarai Tajuk dan Jenis Karangan 

Tarikh Jenis Karangan Tajuk Karangan dan Aktiviti P&P 

 

29082013  Tugasan: Aplikasi penanda wacana dalam esei mengenai solat 

dan haji 

Perbincangan Skema Jawapan Peperiksaan Percubaan 

OBS 11 6K & 

6S 

04092013 

Persediaan 

peperiksaan 

Perbincangan Teknik Menjawab Peperiksaan STAM 

 Format dan skema pemarkahan 

Kriteria karangan yang berkualiti 

OBS 12 6S 

19092013 

Perbincangan 

 

Perbincangan Soalan STAM 2009 dan isi-isi penting 

 

 

Karangan 

berpandu 

Surat rasmi 

Karangan 

berdasarkan syair 

1. Amalan berbuat baik kepada kedua ibu bapa yang 

digalakkan dalam Islam (Esei) 

2. Faktor-faktor yang mendorong penculikan kanak-kanak 

(Karangan Berpandu) 

3. Tulis surat rasmi kepada PIBG untuk memohon bantuan 

kewangan untuk melaksanakan pelbagai program (Surat 

Rasmi) 

4. Bincangkan kepentingan ilmu pengetahuan dan 

kedudukan orang yang berilmu (Petikan syair) 

OBS 13 6S 

26092013 

 

 

Karangan 

berpandu 

Perbincangan Soalan STAM 2011 dan isi-isi penting (Kelas) 

1. Kepentingan solat jamaah (Esei) 

2. Usaha kerajaan untuk menyatukan pelbagai kaum dan 

bangsa untuk pembangunan negara (Esei) 

3. Faktor-faktor masalah disiplin dalam kalangan pelajar 

dan cara-cara mengatasi (Esei) 

4. Amalan menabung untuk meningkatkan ekonomi  

OBS 14 6S 

30092013 

 

Esei Perbincangan Soalan STAM 2011 dan menulis karangan 

(Kumpulan) 

Tajuk 3) Faktor-faktor masalah disiplin dalam kalangan pelajar 

dan cara-cara mengatasi  

 

Penentuan judul yang dirancang oleh Ustazah Izzah turut mengambil kira situasi 

semasa di sekolah dan sambutan hari-hari kebesaran Islam. Contohnya, pelajar diminta 

menulis laporan mengenai lawatan sekolah selepas mengikuti program lawatan sambil 

belajar anjuran pihak sekolah. Begitu juga apabila pelajar diminta menulis mengenai 

sambutan Maulid al-Rasul sempena dengan sambutan kelahiran junjungan besar Nabi 

Muhammad s.a.w. Ternyata Ustazah Izzah bijak menyusun atur semula tugasan tajuk 

karangan sesuai dengan situasi dan peristiwa semasa.  

Pernyataan dalam temu bual berikut menjelaskan mengenai amalan beliau dalam 

pemilihan judul dan tajuk tugasan kemahiran mengarang; 

UI: Kadang-kadang kita nak bawa tajuk berkenaan, tak sesuai pulak. 

Kebetulannya ada minggu Maulid al-Rasul, saya suruh buat laporan Maulid  

al-Rasul. Kemudian kalau ada minggu lawatan ke buat, saya buat surat pergi 

lawatan 

P20: 130731_TBG 2.doc – 20:18  

UI: Berdasarkan yang berlaku kat  sekolah la..maulidur rasul ke hijrah ke. Apa 

yang dia nampak, dia laporkan. Dalam persekitaran sekolah 

P20: 130731_TBG 2.doc – 20:22  

Penentuan tajuk karangan kebanyakannya adalah tertakluk kepada pemilihan 

Ustazah Izzah. Pelajar tidak diberi peluang untuk menentukan tajuk karangan pilihan 

sendiri kecuali dalam pemerhatian kelas yang kelima. Dalam pengajaran kelas tersebut 

(OBS5), Ustazah Izzah memberi peluang kepada pelajar secara berkumpulan untuk 

memilih salah satu daripada empat tajuk tugasan menyediakan biografi salah seorang 

tokoh terkenal di Malaysia. Pelajar diberi pilihan sama ada seorang tokoh usahawan, 

guru mithali, pelajar mithali atau tokoh pengamal dalam bidang perubatan. 

UI: Tajuk ditetapkan guru, bukan pelajar yang pilih. 

P20: 130731_TBG 2.doc – 20:112  

UI: Tu baru saya bagi dia orang pilih. Nak pilih tokoh apa. Tu je tapi masih 

berkaitan dengan tajuk 

 P20: 130731_TBG 2.doc – 20:113  

Sukatan Pelajaran Insya‟ telah menetapkan sejumlah 14 jenis karangan yang 

perlu dilaksanakan dalam tempoh sesi pengajian. Namun dengan kekangan peruntukan 

jadual waktu yang terhad, iaitu lima masa atau 200 minit sahaja dalam tempoh dua 

minggu, hanya beberapa jenis karangan yang sempat dibincangkan oleh Ustazah Izzah 

dalam bilik darjah. Jenis karangan tersebut ialah berbentuk naratif, deskriptif, esei, 

biografi, surat kiriman, khutbah, laporan dan perbincangan.  

UI: Ada khutbah, ada تقرٌرر, ada  رسرلة, ada yang biasa, yang berformat yang 

berfakta tu,  قص  ,مقلة, ada 

P20: 130731_TBG 2.doc – 20:19  

Ustazah Izzah lazimnya  memulakan sesi pengajaran dan pembelajaran dengan 

mengemukakan tajuk karangan yang dipilih mengikut perancangan RPH. Kemudian, 

beberapa isi-isi utama karangan dicatat atas papan putih. Seterusnya, beliau cuba 

merangsang minda pelajar berkaitan isi-isi utama karangan dengan mengemukakan 

beberapa soalan berkaitan. Pada tahap perancangan, soal jawab lisan berlangsung dalam 

bentuk sumbang saran yang tujuannya menjurus kepada memahami makna isi-isi utama 

karangan, mengenal pasti format dan kriteria yang perlu dipatuhi.  

Ekstrak pengajaran dan pembelajaran dapat diperhatikan dalam contoh berikut; 

UI: Hari ini kita belajar tajuk Insya‟, (guru menulis tajuk) 

 

   الزكاة  دور ة،نحن اليوم ندرس الإنشاء في موضوع الزكاة ..... دور الزكا ،طيب الدعلمة:

   (Guru membacakan tajuk kepada pelajar)الأول...أولا: تعريف الزكاة
perkembangkan الأفكار لتكونوا الإنشاء     

في يوم  الخميس يعرض الأفكار في أمام  الجماعات ثم ينمي ...ينمي....الآن أريد توزيع ىذه الأفكار إلى 
ممكن؟ ممكن؟ ممكن أو   الأفكار في ورقة مهجوع. أو يناقش الأفكار و أنتم تكتبون الفصل. ممكن؟ يعرض
 لا؟ ممكن إن شاء الله

(Guru mengulang arahan dan tugasan sekali lagi dalam BM) 
أفكار أول لفرقة أول ،  أفكار ثاني  لفرقة ثاني، أفكار ثالث لفرقة  -لأربع لرموعاتالدعلمة: أربع أفكار 

 ثالث.. ثالثة وأفكار أربعة  لفرقة رابعة. ينمي ...ينمي أو ينمو الأفكار لتكونوا كاملا وطويلا
(P8: OBS 2 6K.docx) 

 

Ustazah Izzah menyatakan tajuk yang  telah dipilih mengenai zakat dalam topik 

agama. Seterusnya, beliau menulis isi-isi penting yang telah disediakan dengan merujuk 

nota di tangan yang telah disediakan terlebih dahulu. Pelajar pula diperhatikan mencatat 

isi-isi karangan tersebut dalam buku nota masing-masing. Aktiviti diteruskan dengan 

pembahagian kumpulan kecil dan pelajar diminta membincangkan tugasan mengarang 

secara kolaboratif. Ustazah menerangkan mengenai tugasan setiap kumpulan, di mana 

setiap kumpulan diminta mengembangkan satu isi dalam satu perenggan. Sebagai 

contoh empat kumpulan pelajar ditugaskan mengembangkan isi utama yang berlainan. 

Pelajar diminta menulis draf karangan pada kertas mahjung yang disediakan. Seterusnya 

hasil draf karangan perlu dibentangkan pada sesi pengajaran berikutnya.  

Manakala catatan dokumen RPH dalam jadual 4.2, Ustazah Izzah menyatakan 

dengan jelas objektif P&P ialah; murid dapat mengemukakan empat isi utama berkaitan 

tajuk karangan, murid dapat mengembangkan isi utama dalam bentuk ayat lengkap dan 

tersusun dan  murid dapat menghasilkan sebuah karangan yang merangkumi sejumlah 

200 patah perkataan. 

Jadual 4. 2  

Rancangan Pelajaran Harian 

 اليوم: الخميس 14الأسبوع:  11/4/3112التاريخ: 

 الأنشطة:

يكتب الدعلم الافكار ثم يطلب من 
 الطلبة أن ينموىا لتكون فقرات

طلبااااااة في ينمااااااوا الفقاااااارات يناااااااقش ال
الدناسااب للموضااوع ويكملهاام  اا  

 تكون إنشاء كاملا

 السوأل والجواب

 الدادة: الدوضوع: دور الزكاة في المجتمع
 الإنشاء والدطالعة 

 الأىداف:

 أخر الدرس يستطيع الطلبة عن:في 

 للموضوع الأفكار الرئيسة 4 كتابة

    تكون عبارة طويلةفكار تنمية الأ

كاملا لا يقل عدد كلماتو من   نشاءلإاكتابة 
 مائتين كلمة

 كرامة  6الفصل: 

 

                                            (AD 6 RPH 11042013)نشاء كاملالا ةة: فاز الطلبة أن يكتبوا الإالد

Dalam pemerhatian kelas berikut, Ustazah Izzah memulakan langkah 

perbincangan maksud isi-isi utama karangan sebelum pelajar masuk bergerak ke dalam 

kumpulan masing-masing. Perbincangan lisan penting supaya guru dapat memastikan 

kefahaman pelajar mengenai tajuk tugasan sehingga mereka mampu menghasilkan 

penulisan yang baik dan menepati kriteria. 

 نعم..... عندكم أسئلة؟ ىل فهمتم ىذه الأفكار؟ :الدعلمة

  الدعلمة: ما معنى تغرس؟  
  الدعلمة: من؟ الأفراد في المجتمع؟ الأغنياء والفقراء 

ينمو الأفكار    تكون خمسين كلمة. وا د فقرة خمسين كلمة. يضعف في أربع فقرات. كل الدعلمة: 
  انشاء ... مائتين كلمة.

 توى معيشة؟ فهمتم معيشة؟مس  الدعلمة:
Meningkatkan taraf kehidupan : Pelajar 

: Guru  ضمان  maknanya ؟؟ 

Jaminan : Pelajar 

(P8: OBS2 6K.docx) 

 

Dalam contoh pengajaran karangan berformat pula misalnya surat kiriman, 

Ustazah Izzah memulakan P&P dengan memberi penerangan mengenai format standard 

sebagai persediaan penulisan, seterusnya format tersebut perlu diaplikasikan dalam 

tugasan mengarang. Seringkali juga guru mengaitkan kepentingan mematuhi format 

karangan dengan keperluan peperiksaan. Kemudian diikuti dengan perbincangan 

terperinci berkaitan isi-isi utama karangan satu persatu. Dalam pemerhatian bilangan 

kedua contohnya, Ustazah Izzah menerangkan format surat kiriman sambil mencatat 

perkara-perkara asas yang perlu ada sebelum memulakan penulisan surat kiriman di atas 

papan putih.  

 اسم الدرسل، وعنوان، والتاريخ
 الدقدمة : التحية والخبر وغير ذلك كما في اللغة الدلايوية

P 2: OBS 1 6K. docx  

Dalam temu bual berikut, Ustazah Izzah menjelaskan mengenai amalan beliau 

dalam pengajaran penulisan karangan jenis surat kiriman. Pelajar diberi penekanan 

mengenai keperluan mematuhi format malah format tersebut perlu dihafal. Ini kerana 

format surat kiriman mewakili nisbah enam sehingga tujuh markah dalam markah 

karangan. Seterusnya, fokus diberikan kepada penyediaan, pengembangan isi 

kandungan dan melengkapkan penulisan surat kiriman. 

UI: Mula-mula format dulu, kalau surat  ada nama pengirim, alamat, ada 

 Lepas tu baru la isi dalamnya . توقٌع 

P20: 130731_TBG 2.doc – 20:84  

UI: Kalau surat mesti ada tauqi‟, benda enam ni, enam benda yang format tu 

saya dah bagitahu awal 

P20: 130731_TBG 2.doc – 20:102 

UI: Kalau kamu buat macam ni, kalau format kamu dah siap dapat 6 markah, 7 

markah. Macam-macam ni. 

P21: 130731_TBG 3.doc – 21:15  

  

Strategi pengajaran Insya‟ juga banyak bergantung kepada jenis karangan yang 

diajar. Contohnya dalam tugasan penulisan surat kiriman bertajuk menjemput rakan dari 

luar negara untuk melawat negara Malaysia dalam pemerhatian kelas bilangan 1, 

Ustazah Izzah memberi tumpuan kepada perbincangan senarai kosa kata dan istilah 

yang dijangka dapat membantu pelajar mengembangkan idea dan isi karangan. 

 الدعلمة: ماذا يوجد في جبل جكرا؟
 مقام.... بيت النار  الطلبة: 
 ؟ جزيرة لؤلؤapaالدعلمة: جزيرة  

 أِٔٔالطلبة: 

 (Guru kemukakan soalan kepada kumpulan 1)الدعلمة: الددينة... ماذا يوجد في كوالا لدفور؟  

 الدعلمة: ما ىو الرائع ؟ لداذا ؟ ماذا تفعل ىنا ؟
 P 2: OBS 1 6K.docx 

Dalam temu bual berikut, Ustazah Izzah menjelaskan lagi strategi pengajaran 

Insya‟ yang digunakan berkaitan tugasan surat kiriman. Pelajar diminta meneroka dan 

mengenal pasti senarai lokasi-lokasi menarik di Bandaraya Kuala Lumpur seperti istilah 

menara kembar dalam bahasa Arab. Kaedah penulisan kata nama khas juga diterangkan 

oleh Ustazah Izzah. 

UI: Istilah tu dulu carinya. Saya suruh dia orang cari istilah, menara 

berkembar ke 

P20: 130731_TBG 2.doc – 20:82 

UI: Kemudian saya bagi permulaannya, saya tunjuk kalau nama khas, dia tak 

payah perlu tukar ke dalam Bahasa Arab 

P20: 130731_ TBG 2.doc – 20:83 

 

Selain itu, Ustazah Izzah turut mendedahkan kepada pelajar strategi penulisan 

karangan yang baik seperti teknik asas  membina ayat lengkap daripada beberapa frasa 

terpilih (OBS 6 & 7) dan aplikasi penggunaan penanda wacana dalam karangan (OBS 8 

& 10). Malah, beliau turut berbincang secara terperinci dengan pelajar mengenai skema 

pemarkahan untuk tugasan membina ayat (OBS 6 & 7) dan skema pemarkahan 

karangan (OBS 9, 10 & 11) yang diguna pakai dalam pemarkahan sebenar peperiksaan 

STAM. 

Ustazah Izzah juga sangat menggalakkan penggunaan kamus dwibahasa semasa 

pelaksanaan tugasan mengarang memandangkan pelajar kurang menguasai aspek kosa 

kata bahasa Arab. Penggunaan kamus dijangka boleh membantu pelajar berdikari 

mencari, mengenal pasti dan menyaring kosa kata yang sesuai digunakan dalam konteks 

ayat dan judul. Melalui beberapa siri pemerhatian kelas, penyelidik memerhatikan 

semua pelajar menyediakan kamus di atas meja masing-masing. Kamus disusun rapi 

bersama buku-buku teks yang lain dan sentiasa menjadi rujukan.  

Dalam pemerhatian kelas bilangan 1 contohnya, Ustazah Izzah berulang-ulang 

kali menyarankan pelajar supaya menggunakan kamus untuk menterjemah beberapa 

kosa kata tertentu. Arahan-arahan berikut menunjukkan bahawa guru sangat 

menggalakkan pelajar memanfaatkan penggunaan kamus secara maksimum; 

 الدعجمابحث الكلمات في القاموس، الدعلمة: 
P 2: OBS 1 6K.docx – 2:19  

 ابحث الكلمات من القاموس أو الدعجم  الدعلمة:
P 2: OBS 1 6K.docx – 2:20  

 الدعلمة: بحثتم في القاموس ؟
P 2: OBS 1 6K.docx – 2:21  

 

Ustazah Izzah menjelaskan lagi dalam temu bual seterusnya mengenai 

kepentingan penggunaan kamus dalam meningkatkan kemahiran mengarang Insya‟. 

Malah, beliau menggunakan perumpamaan seperti „berkawan dengan kamus‟ bagi 

menggambarkan perlunya hubungan yang rapat dijalinkan antara pelajar dan kamus 

bahasa Arab. Guru sendiri sebagai contohnya selalu merujuk kamus Bahasa Arab yang 

tebal, terletak di atas meja guru semasa P&P (OBS 5 6S). 

UI: Memang saya bagi tahu dia belajar Insya‟ ni kita memang kena berkawan  

dengan kamus tu la sebab banyak istilah  kita nak cari 

P20: 130731_ TBG 2.doc – 20:115  

  UI: Aa….Galakkan guna kamus. Guna kamus 

P20: 130731_ TBG 2.doc – 20:118  

Penulisan Draf  

Setelah guru memastikan pelajar memahami kehendak tugasan penulisan yang perlu 

dilakukan, Ustazah Izzah membahagikan pelajar-pelajar kepada beberapa kumpulan 

untuk melaksanakan aktiviti perbincangan berdasarkan penerangan yang telah 

diberikan. Bilangan ahli kumpulan di antara lima sehingga lapan orang, dipilih secara 

rawak berdasarkan lokasi tempat duduk dan susun atur kerusi meja dalam bilik darjah. 

Ustazah Izzah menjelaskan teknik pembahagian kumpulan adalah secara rawak tanpa 

mengambil kira perbezaan tahap pencapaian untuk menjimatkan masa dan  

meminimakan bunyi bising akibat pergerakan pelajar. 

UI: Ikut kedudukan pelajar. Senang, dia tak payah bangun angkat kerusi ubah-ubah 

kan? Makan masa. Senang tak makan masa. Ikut kedudukan, yang depan pusing 

belakang cukup satu group ataupun ikut baris. Satu baris satu   مجموعر  Senang 

bincang.  

P20: 130731_ TBG 2.doc – 20:97     

Hampir keseluruhan pelajar menyokong kepentingan perbincangan dalam 

tugasan menyiapkan draf karangan. Ahli kumpulan pelajar yang terdiri daripada 

pelbagai kebolehan dapat menyumbangkan sesuatu kepada kumpulan mereka 

berdasarkan pengetahuan dan kemahiran masing-masing sama ada bidang nahu, sarf, 

balaghah dan seumpamanya. Kerjasama yang digemblengkan dalam kalangan ahli 

kumpulan dapat meningkatkan kualiti kepada hasil karangan berbanding jika 

dilaksanakan secara individu. Namun, segelintir pelajar berpendapat bilangan ahli yang 

terlalu ramai dalam sesuatu kumpulan kurang berkesan kerana terdapat ahli yang tidak 

dapat turut serta dalam perbincangan. 

P3 6K: Setiap orang tu ada idea masing-masing. Mungkin seorang tu dia 

pandai nahu, yang ni pandai Sarf, yang ni pandai Balaghah, pandai segala-

segalanya. Bila kita gabung dia kan, tingkatkan ayat tu la 

P19: 131003_004  TBK 2 6K.docx – 19:6    

P6 6S: Sebab tu kita tak boleh ramai sangat. Nanti ada yang terpinggir. Kena 

sikit je ahli kumpulan nanti. Macam lima orang tu pun nanti ada yang 

terpinggir. 

P18: 131003_003 TBK 2 6S.docx – 18:81 

Semasa perbincangan kumpulan berlangsung, Ustazah Izzah bersikap proaktif 

dengan memberi tunjuk ajar, panduan dan bimbingan mengenai aspek penulisan 

karangan kepada pelajar secara lisan. Contohnya beliau memberi tip berkenaan dengan 

tugasan mengembangkan isi kandungan karangan di mana pelajar diingatkan supaya 

berbincang dan membuat huraian isi kandungan masing-masing seperti yang telah 

ditetapkan dalam satu perenggan yang terdiri daripada lima puluh patah perkataan. 

UI: Dengan عنلصرر yang dibagi, kamu buat ayat apa-apa pun, jangan ambik 

 orang عنلصرر Jangan ambik .عنلصرر orang lain. Bila satu perenggan,  satu عنلصرر

lain. Dia ada empat عنلصرر, dia dah cukup 200 patah perkataan. Cukup satu 

karangan 

P20: 130731_ TBG 2.doc – 20:157 

Di samping itu juga, Ustazah Izzah memantau dan bergerak dari satu kumpulan 

ke kumpulan yang lain semasa pelajar menyediakan draf penulisan masing-masing. 

Perbincangan pelajar juga dipantau dan diperhatikan dari semasa ke semasa. Pelajar-

pelajar pula memanfaatkan peluang semasa Ustazah menghampiri mereka untuk 

mengemukakan sebarang soalan atau masalah yang dihadapi berkait dengan tugasan 

yang diberikan.     

UI: Kemudian bila saya round tu, yang mana tak dapat tu, bagitahu la 

P20: 130731_ TBG 2.doc – 20:89  

UI: Tanya kalimah, tanya makna pun ada jugak 

P21: 130731_ TBG 3.doc – 21:13  

UI: “Betul ke Ustazah?” Betul tak Ustazah yang saya buat ni? Ataupun dia 

tanya Ustazah kalau kita nak buat ayat ni, boleh dak buat macam ni? 

P20: 130731_ TBG 2.doc – 20:119  

 

 Selepas tamat tempoh masa yang ditetapkan, draf karangan setiap kumpulan 

digabungkan mengikut turutan isi-isi utama membentuk lebih kurang dua ratus patah 

perkataan. Draf karangan dalam bentuk satu perenggan bagi setiap kumpulan, disusun 

bermula dengan perenggan pendahuluan, isi utama pertama, kedua, ketiga dicantumkan 

menjadi satu karangan yang lengkap selepas melalui peringkat penyemakan dan 

penilaian yang komprehensif. 

P4 6K: Biasanya kita munaqashah dalam kelas, group 1 bagi pendahuluan, 

group 2 penutup cepat-cepat ke depan. Berlumba-lumba la macam tu 

P16: 130523_TBK 1 6K.txt – 16:54   

P1 6K: Sikit-sikit digabungkan dalam bentuk satu karangan kan. Kalau kita tak 

de idea, orang lain ada idea. Boleh cantumkan lepas tu boleh dapat satu 

karangan yang betul sebab ustazah dah check 

P19: 131003_004  TBK 2 6K.docx – 19:5    

 

Dalam melaksanakan tugas pengajaran Insya‟, Ustazah Izzah sering berhadapan 

dengan masalah penggunaan bahasa ibunda oleh pelajar. Berdasarkan pemerhatian kelas 

bilangan 2 contohnya, kebanyakan pelajar lebih cenderung menyiapkan draf karangan 

dalam bahasa Melayu terlebih dahulu dan kemudiannya diterjemahkan ke bahasa Arab. 

Isu tersebut dikemukakan kepada Ustazah Izzah. Beliau sama sekali tidak menafikan 

wujudnya fenomena tersebut, malah turut memberi pandangan seperti berikut; 

UI: Melayu dulu. Kebanyakannya ayat bahasa Melayu. Dia suruh translate ke 

bahasa Arab. Dia buat dalam bahasa Melayu 

P20: 130731_ TBG 2.doc – 20:124  

 

UI: Melayu…Melayu dulu. Kebanyakan… lepas tu baru translate. Macam tu 

kerja dia tak terus buat bahasa Arab biasanya. Saya nampak macam tu 

P20: 130731_ TBG 2.doc – 20:127  

 

Sehubungan itu juga, Ustazah Izzah mendedahkan mengenai punca masalah 

gaya bahasa atau uslub pelajar yang dikategorikan sebagai „tidak cantik‟. Gaya bahasa 

pelajar yang digunakan dalam draf karangan menunjukkan pengaruh struktur dan olahan 

bahasa Melayu. Akibatnya, susunan ayat pelajar bercelaru dan maknanya sukar 

difahami dengan jelas oleh guru dan rakan sebaya. 

UI: Sebab tu uslub dia tak cantik, sebab dia Melayu dulu. 

P20: 130731_ TBG 2.doc – 20:128  

 

UI: Lepas tu tukar la. Sebab tu uslub dia jadi tak cantik, sebab dia Bahasa 

Melayu dulu. Kesan dia kepada uslub la. 

P20: 130731_ TBG 2.doc – 20:129 

 

 

Univ
ers

ity
 of

 M
ala

ya



 

181 

 

Perbincangan Kumpulan 

Ustazah Izzah mengaplikasikan teknik perbincangan kumpulan secara kerap hampir 

pada setiap kali sesi pengajaran dan pembelajaran Insya‟. Teknik tersebut digunakan 

untuk mencari, menyusun dan mengembangkan isi utama karangan. Perbincangan 

lazimnya berlaku dalam kumpulan kecil di kalangan pelajar dan juga perbincangan 

antara guru dengan pelajar. Perbincangan guru dan pelajar berlaku di peringkat awal 

pengajaran, di mana guru mencatat dan menyusun isi-isi penting bagi sesuatu tajuk 

karangan di atas papan putih. Proses memahami kehendak tajuk karangan dan merangka 

isi karangan berlaku pada tahap ini. Pelajar pula akan mencatat isi-isi penting tersebut 

dalam buku catatan masing-masing.  

Kemudian, guru mengarahkan pelajar membentuk kumpulan kecil yang terdiri 

daripada lima sehingga lapan orang. Dalam kumpulan kecil ini, pelajar ditugaskan 

untuk mengembangkan mana-mana isi utama karangan yang ditentukan. Kebiasaannya 

guru meminta pelajar menyiapkan draf dalam satu perenggan merangkumi sekitar lima 

puluh patah perkataan. Melalui perbincangan kumpulan juga pelajar dapat 

menghasilkan draf  karangan dalam tempoh masa yang ditetapkan guru. Manakala bagi 

tugasan membina ayat dan penggunaan penanda wacana, pelajar diminta menyiapkan 

tugasan dalam kumpulan lebih kecil sama ada berdua atau bertiga. 

Semasa perbincangan kumpulan kecil berjalan, guru lazimnya bergerak 

mengawasi perkembangan tugasan dan aktiviti pelajar. Kerapkali guru menghampiri ke 

arah pelajar yang mengangkat tangan untuk mengemukakan soalan. Kadangkala guru 

juga membaca draf yang disediakan oleh pelajar secara kumpulan dan memberikan 

pandangan beliau. Soalan-soalan yang sering dikemukakan oleh pelajar adalah berkaitan 

aspek pemilihan perkataan yang sesuai. 

Rajah 4. 1 Pembahagian tugasan berasaskan tajuk yang sama 

Kebanyakan data pemerhatian kelas menunjukkan guru membahagikan 

kumpulan untuk perbincangan tugasan bagi tajuk yang sama. Setiap kumpulan diberi 

tugasan masing-masing, iaitu satu kumpulan menyediakan perenggan pendahuluan, tiga 

kumpulan lain menyediakan perenggan bagi isi-isi utama yang berlainan. Manakala 

kumpulan terakhir akan menyediakan perenggan penutup sebagai rumusan. Setiap 

perenggan yang telah disediakan kumpulan pelajar akan disemak, seterusnya 

digabungkan menjadi suatu karangan yang lengkap. Penerangan mengenai aliran tugas 

ini dapat dilihat dalam rajah 4.1. 

Cuma terdapat sedikit perbezaan dalam pemerhatian kelas bilangan kelima 

(OBS5) apabila guru menugaskan pelajar untuk menyediakan satu draf karangan 

lengkap bagi setiap kumpulan. Walau bagaimanapun, guru didapati membimbing 

pelajar dengan memberi nota edaran terlebih dahulu dalam pemerhatian kelas kelima. 

Antara lain kandungan kertas edaran (AD24) ialah termasuk poin-poin utama dalam 

bentuk senarai soalan yang boleh dijadikan panduan kepada pelajar semasa menyiapkan 

draf penulisan. Empat kumpulan pelajar telah menyediakan empat buah draf karangan 

Tajuk yang 
sama 

Mukadimah  

(Kump.1) 

Isi 1 

(Kump.2) 

Isi 2 

(Kump.3) 

Isi 3 

(Kump.4) 

Penutup 

(Kump.5) 

berbeza yang bertajuk guru mithali, pelajar mithali, tokoh usahawan terkenal dan tokoh 

dalam bidang perubatan. 

 

Rajah 4. 2 Pembahagian tugasan kumpulan berasaskan judul sama, berbeza tajuk 

Penyemakan  

Pada akhir sesi P&P, seorang wakil kumpulan pelajar diminta tampil ke hadapan untuk 

membentangkan draf karangan yang disediakan oleh kumpulan mereka. Hasil draf satu 

perenggan karangan ditulis dengan marker biru atau hitam di atas kertas mahjung 

berwarna putih, ditampal di atas board berwarna putih. Selepas pembentangan lisan, 

pelajar-pelajar daripada kumpulan lain diberi peluang dan digalakkan untuk sama-sama 

menyemak, mengesan kesilapan dan memberikan cadangan penambahbaikan sekiranya 

ada. Secara umumnya, semua pelajar dilibatkan secara aktif dalam pentaksiran karangan 

rakan sebaya mereka. 

: اقرأوا وبعدين أن تصحيح ىذه الفقرات   الدعلمة

 (Guru menunjukkan pada ayat di atas board)  : صحيح؟ لقمان؟ كلكم؟ىل ىذه الدعلمة   

؟ىل يوجد الخطأ؟  أين؟ أين   الدعلمة:

  الطلبة: يوجد الدشاكل 

Judul 
yang 
sama 

Tajuk 1 

(Kump.1) 

Tajuk 2 

(Kump.
2) 

Tajuk 3 

(Kump.3)) 

Tajuk 4 

(Kump.4) 

  الدعلمة: فضّل إلى الأمام 

 الطالب: لا أدري ىل ىذا صحيح أو خطأ

  (Pelajar menunjukkan ayat yang diragui uslubnya) ما مقصود ىذه الأية؟  
P9: OBS 3 6K.docx  

 

Contoh di atas menunjukkan Ustazah Izzah sentiasa membuka ruang dan 

peluang kepada pelajar untuk mentaksir hasil draf penulisan dan melibatkan mereka 

secara langsung dengan aktiviti penyemakan. Ustazah Izzah selalunya meminta 

justifikasi bagi setiap kesilapan yang berjaya disebut atau dikenal pasti oleh pelajar. 

Seterusnya, guru sendiri membaca semula draf karangan dan kemudiannya memberi 

maklum balas dengan membetulkan kesilapan yang ketara sama ada secara lisan atau 

bertulis atau kedua-duanya.  

Contoh berikut memaparkan bagaimana pelajar berjaya mengenal pasti beberapa 

kesilapan, malah turut memberi cadangan penambahbaikan. 

 (Pelajar kumpulan 3 membetulkan ayat)  كثرة  الدنفعة kepada   كثير منافع على الناس 

(Guru bertanya kenapa salah).  

Guru: منافع – لأن جمع كثرة (padanan jamak-jamak) 

(Guru membaca dan membetulkan kesalahan secara lisan dan bertulis) seperti; 

 (guru memotong perkataan عن)    عن كل مسلم kepada لكل مسلم     

            ىو أو ىي؟ : الدعلمة
 .أركان الإسلام من وىي kepada من أركان الإسلام وىو : الدعلمة

(guru memotong perkataan ىو dengan marker merah dan tulis di atasnya ىي) 
 P9: OBS 3 6K.docx 

 Ustazah Izzah memberi tumpuan kepada beberapa aspek dalam aktiviti 

penyemakan dan penilaian draf karangan pelajar. Aspek yang diberi tumpuan termasuk 

saiz atau bilangan kosa kata, kesilapan ejaan, penggunaan kosa kata, kata tunggal dan 

jamak, tatabahasa, sintaksis dan gaya bahasa. Jika diperhatikan, Ustazah Izzah memberi 

maklum balas secara lisan terhadap draf karangan pelajar, diikuti dengan maklum balas 

bertulis di atas kertas mahjung yang ditampal. Dalam situasi ini, pelajar diberi lebih 

autonomi untuk menjadi pembaca yang kritis dan juga berperanan sebagai pentaksir 

pada masa yang sama.  

Strategi yang diamalkan oleh Ustazah Izzah ini dipercayai dapat membantu 

untuk peningkatan kemahiran mengarang dalam kalangan pelajar. Kesan positif tersebut 

menyokong ke arah penambahbaikan dalam proses mengarang dan produk penulisan 

pelajar pada masa akan datang.  

UI: Ni ada bentang, ada tulis kita nampak kesalahannya. Ada tulis, ada 

kesalahan 

P20: 130731_ TBG 2.doc – 20:34  

UI: Supaya budaknya boleh buat sendiri, boleh mengarang sendiri sebab ni 

adalah kemahiran. Kalau harap je kita bagi, boleh mengarang sendiri sebab ini 

adalah kemahiran. Kalau kita je bagi, dia tak usaha dia tak dapat. 

P20: 130731_ TBG 2.doc – 20:38  

UI: Dua-dua,  isi dia dapat, kemahiran menulis pun dia kena.  Yang penting isi 

la. Dalam kelas mana yang tumpu kepada isi. Masa present tengok kemahiran. 

Dia sebenarnya kena seiring kot. Ada isi dan ada kemahiran.  

P20: 130731_ TBG 2.doc – 20:144 

 

Berikutnya, Ustazah Izzah membincangkan semula draf karangan pelajar secara 

terperinci. Beberapa siri penyemakan dilakukan beliau untuk menambah baik draf 

karangan yang dihasilkan pelajar. Ustazah Izzah dan pelajar-pelajarnya sama-sama 

berbincang secara efektif untuk menghasilkan draf karangan yang mengandungi idea 

bernas dan penyampaiannya boleh difahami. Contoh strategi penyemakan yang 

dilakukan adalah dengan menggantikan kosa kata yang digunakan kepada yang lebih 

tepat, menambah baik uslub atau gaya bahasa, membetulkan kesilapan tatabahasa, 

mempelbagaikan gaya penyampaian idea. Akhirnya pelajar diminta menyalin dalam 

buku catatan, seterusnya menulis semula karangan mereka secara individu sebagai 

tugasan lanjutan dengan membuat pembetulan yang sewajarnya. 

Dalam contoh beberapa pemerhatian kelas, Ustazah Izzah membetulkan draf 

karangan pelajar dengan menggunakan marker merah. Aspek kesilapan yang dibetulkan 

oleh guru termasuk penambahan perkataan dan frasa, ejaan, mengganti kosa kata yang 

tepat dan sesuai dengan konteks dan juga pembetulan tatabahasa seperti dalam jadual 

berikut; 

Jadual 4. 3  

Pembetulan kesilapan oleh guru 

Bil Petikan Sumber data Catatan 

1 Menambah perkataan syar‟iyyah 

selepas kata kerja بدأت 
P 9: OBS 3 

6K.docx – 9:3  

Tambah perkataan  

 P 7: OBS 14 الددرسين 2

6S.docx – 7:7   

Tambah titik huruf ya 

3 
Menambah frasa   من الوالدين 
selepas frasa  قلة الاىتمام 

P 7: OBS 14 

6S.docx – 7:8 

Tambah frasa 

 يعطون  –يعطي  4

 الطعام –الدطعم 

P 9: OBS 3 

6K.docx – 9:5 

 

Tambahan wau nun lil jama‟- 

Nahu 

Kesilapan pemilihan kosa kata- 

Leksikal 

Penulisan Semula Karangan 

Draf karangan yang disediakan secara berkumpulan dalam bentuk helaian kertas 

mahjung serta telah melalui proses penyemakan oleh pelajar dan guru, kemudiannya 

ditampal di hadapan kelas 6 K atau dinding belakang kelas 6 S. Helaian kertas mahjung 

yang bertanda dengan pen marker berwarna merah disusun berdasarkan organisasi 

dalam struktur karangan bermula dengan mukadimah, perenggan pertama untuk idea 

pertama, perenggan kedua untuk idea kedua, perenggan ketiga untuk idea ketiga dan 

seterusnya perenggan penutup.  

Univ
ers

ity
 of

 M
ala

ya



 

187 

 

Manakala tugasan mengarang secara individu selalunya disiapkan di asrama atau 

rumah dan bukannya di dalam bilik darjah. Kebiasaannya Ustazah Izzah memberi 

tempoh masa lima hari sehingga seminggu kepada pelajar untuk menyiapkan tugasan.  

UI: Kalau tak salin, kumpulan itu yang buat. Dia tak ada bahan. Kalau dapat 

disalin, baru dia  lengkap satu karangan bahan dari kumpulan lain. Haa… salin 

P20: 130731_ TBG 2.doc – 20:138 

  

 Proses pengajaran dan pembelajaran Insya‟ melalui beberapa langkah bermula 

dengan aktiviti perancangan, penghasilan draf karangan secara berkumpulan, 

pembentangan dan penyemakan. Strategi P&P Insya‟ yang menjadi amalan Ustazah 

Izzah dapat digambarkan melalui rajah carta alir berikut; 

 

Rajah 4. 3 Proses Pengajaran & Pembelajaran Insya‟ 

Penyelidik merumuskan bahawa di peringkat awal sesi pengajian mulai bulan 

Januari sehingga Jun, guru memberi fokus kepada aktiviti mencari isi utama kandungan, 

senarai kosa kata dan istilah yang membantu penghasilan draf karangan. Guru memberi 

panduan, bimbingan dan tip yang bersesuaian kepada pelajar bermula daripada tahap 

perancangan penulisan, perbincangan isi-isi utama, penulisan draf karangan dalam 

Guru beri penerangan 
tentang tugasan 

Perbincangan kumpulan 
& penulisan draf 

Pembentangan draf 
karangan 

Pentaksiran rakan 

Pentaksiran guru-kelas 

Tulis semula karangan 

kumpulan, seterusnya tahap pembentangan draf karangan dan penyemakan draf 

karangan melalui pentaksiran guru dan rakan sebaya. 

Namun, amalan P&P guru dilihat berubah menghampiri tempoh peperiksaan 

awam STAM khususnya selepas tamat peperiksaan pertengahan tahun. P&P guru lebih 

tertumpu kepada strategi perbincangan isi-isi utama soalan-soalan peperiksaan Insya‟ 

STAM yang lepas seperti dalam pemerhatian kelas bilangan 11, 12, 13 dan 14. Malah, 

pelajar juga didedahkan secara intensif kepada teknik menjawab peperiksaan dan skema 

pemarkahan peperiksaan sebenar (OBS 11) bagi memastikan pelajar memperoleh 

pencapaian yang cemerlang dalam peperiksaan. 

Berdasarkan data pemerhatian, temu bual guru dan pelajar penyelidik 

merumuskan bahawa terdapat satu lagi proses internal yang berlaku semasa proses 

penulisan draf karangan dilakukan, iaitu fasa terjemahan seperti dalam rajah 4.4. 

Terjemahan daripada bahasa Melayu ke bahasa Arab berlaku apabila kebanyakan 

pelajar berfikir dan menulis draf dalam bahasa Melayu. Draf tersebut kemudiannya 

diterjemahkan ke bahasa Arab sama ada dengan bantuan guru, rakan atau merujuk 

kamus dwibahasa. 

 

Rajah 4. 4 Proses Mengarang dalam Bahasa Arab sebagai bahasa asing 

Perancangan 

Penulisan Draf 

Terjemahan BM-BA 

Penyemakan 

Penulisan semula 

Pengurusan Bilik Darjah 

Salah satu elemen penting dalam pengajaran dan pembelajaran guru di bilik darjah ialah 

pengurusan bilik darjah. Segala aktiviti P&P yang dirancang dengan baik oleh guru 

tidak berkesan tanpa kemahiran mengurus bilik darjah. Pengurusan bilik darjah 

merangkumi pertimbangan semua aspek untuk memastikan penglibatan dan kerjasama 

pelajar dalam aktiviti P&P. 

 Beberapa contoh ekstrak pemerhatian bilik darjah dikemukakan bagi 

menunjukkan bagaimana Ustazah Izzah menguruskan bilik darjah 6 Karomah dan  

6 Siddiq. Sebagai contohnya, beliau peka dengan situasi semasa apabila mengucapkan 

Selamat Hari Raya kepada semua pelajar sekembalinya mereka ke kelas selepas cuti 

raya. Sapaan guru mencetus emosi gembira dalam kalangan pelajar dan perkara ini 

penting bagi mewujudkan suasana mesra dan  persekitaran pembelajaran yang kondusif. 

Guru bertanya mengenai sambutan Hari Raya yang lepas dan mengucapkan 

Selamat Hari Raya kepada pelajar 

 ؟ كيف العيد؟ كيف عيدكم؟ كيف  الكمالدعلمة:  
 الطلبة: سرور

 maaf zahir batin الدعلمة: كل عام وأنتم بخير. ثم

P14: OBS 8 6K.docx – 14:50  

 

Ustazah Izzah juga menunjukkan sikap prihatin dengan disiplin pelajar.  Hal ini 

dapat dilihat dalam beberapa peristiwa sepanjang P&P. Contohnya ketika didapati 

pelajar tiada di tempat duduk dalam bilik darjah, beliau lantas bertanya kepada rakan 

sekelas di mana pelajar tersebut. Seterusnya contoh kedua (OBS8) dalam peristiwa 

seorang pelajar lelaki masuk lewat ke kelas sedangkan P&P telah bermula, guru terus 

bertanya ke mana beliau pergi. 

الدعلمة:  أين زملائك ؟    
 .في الحمام : الطلبة

Seorang pelajar lelaki masuk lewat ke kelas. Ustazah bertanya; 

UI: Pergi mana?  

P:  Surau. (Jawab perlahan) 

(Ustazah tersenyum). 

P14: OBS 8 6K.docx – 14:51 

Seterusnya kemahiran guru menguruskan bilik darjah ditunjukkan dalam 

pengendalian aktiviti berkumpulan. Penglibatan aktif penting untuk semua individu 

pelajar. Contohnya teknik pembahagian kumpulan dilakukan secara convenient tanpa 

membezakan kepelbagaian latar belakang pencapaian. Tujuan guru adalah untuk 

mengoptimumkan masa pembelajaran dengan mengurangkan pergerakan fizikal pelajar. 

UI: Ikut kedudukan pelajar. Senang, dia tak payah bangun angkat kerusi ubah-ubah 

kan? Makan masa. Senang tak makan masa. Ikut kedudukan, yang depan pusing 

belakang cukup satu group ataupun ikut baris. Satu baris satu لرموعااة. Senang 

bincang.  

P20: 130731_ TBG 2.doc – 20:97     

Selain itu, Ustazah Izzah seringkali menghampiri kumpulan-kumpulan pelajar 

untuk memantau status dan kemajuan pelajar dalam penyediaan tugasan masing-masing. 

Perbincangan pelajar juga dipantau dan diperhatikan dari semasa ke semasa. Justeru, 

pelajar-pelajar berasa terbimbing dan guru sedia membantu mereka menangani sebarang 

masalah berkaitan tugasan penulisan.     

UI: Kemudian bila saya round tu, yang mana tak dapat tu, bagitahu la 

P20: 130731_ TBG 2.doc – 20:89    

Penyelidik berpandangan corak kepimpinan bilik darjah berbentuk autokratik. 

Ustazah Izzah menaruh kepercayaan kepada efikasi pelajar untuk mengemukakan idea, 

pandangan dan pendapat tanpa rasa takut atau malu.  

UI: Kamu salah? Kamu cakap je, tak apa. Jangan takut. Ok 

P 7: OBS 14 6S.docx – 7:44  

UI: Kita nak bincang jawapan. Tolong kira markah semula, kot ada salah kira. 

P15: OBS 9 6S.docx – 15:32  

UI: Macam ada yang tak puas hati je? (Guru tersenyum) 

P15: OBS 9 6S.docx – 15:5 

Nilai Spiritualiti 

Ustazah Izzah memperlihatkan nilai-nilai spritualiti dalam amalan P&P beliau malah di 

luar bilik darjah sesuai dengan tugasnya sebagai ustazah berlatar belakang pendidikan 

agama. Pelbagai sifat dan tingkah laku baik disemai dalam diri pelajar. Contohnya sikap 

hormat menghormati sentiasa dipupuk dalam kalangan pelajar. Bahkan, bacaan doa 

secara beramai-ramai di awal sesi P&P sentiasa menjadi amalan.  

Ustazah Izzah masuk ke kelas dan pelajar-pelajar berdiri, memberi salam dan 

membaca doa beramai-ramai. 

P 5: OBS 12 6S.docx – 5:20 

  

Ustazah Izzah juga berperanan sebagai motivator dalam banyak situasi. 

Contohnya dalam ekstrak pemerhatian berikut (OBS11), beliau mendoakan kejayaan 

yang cemerlang kepada pelajar. Malah pelajar yang hanya mendapat Jayyid Jiddan 

diberi semangat untuk meningkatkan usaha. Selain itu, nilai spiritual atau elemen 

kerohanian turut diterapkan dengan galakan agar pelajar melaksanakan qiamullail dan 

berdoa agar dipermudahkan urusan dalam peperiksaan kelak. 

UI: Insyaallah kamu dapat mumtaz. Yang dapat Jayyid Jiddan tu, tingkatkan 

kualiti dan banyak berdoa supaya lembut hati pemeriksa untuk memberi markah 

kepada kamu. Bangun malam. Sembahyang malam, minta doa lembut hati 

pemeriksa beri markah kepada kamu.  

Insyaallah selepas ini كل أنتم من الدمتازين والدمتازات في ىذه السنة 

P 4: OBS 11 6K, 6S.docx – 4:25  

Pelajar juga diberi tunjuk ajar adab sebelum melakukan pembentangan lisan  

di hadapan kelas di samping menyediakan pelajar dengan kemahiran mengarang. Dalam 

pemerhatian kelima contohnya ,wakil pelajar kumpulan terus melakukan pembentangan 

tanpa memperkenalkan diri. Guru terus membuat teguran dengan ungkapan  التعارف أولا 

bermaksud „kenalkan diri dulu‟. Justeru, setiap wakil kumpulan tampil ke hadapan 

dengan memberi salam, memperkenalkan diri sendiri, diikuti dengan pembentangan 

lisan tugasan yang sepatutnya. 

Wakil kumpulan (seorang pelajar perempuan) keluar ke hadapan kelas, 

memberi salam, memperkenalkan diri  dan seterusnya membaca teks yang 

disediakan oleh ahli kumpulan mereka 

P 7: OBS 14 6S.docx – 7:69 

 Antara lain, Ustazah Izzah mengungkapkan aspirasi beliau sebelum pelajar 

memulakan perbincangan dan pembentangan. Beliau berharap perbincangan kumpulan 

berjalan dengan baik, kemudiannya diikuti dengan pembentangan lisan di dalam bilik 

darjah dengan lancar dan fasih. 

  الدعلمة: أرجو منكم أن نجعل مناقشتكم في ىذا الدوضوع بجيد وطيب وممتاز وكلام فصيح

P10: OBS 4 6S.docx – 10:35 

  

Penghargaan lisan kepada pelajar juga sentiasa diberikan sepanjang sesi P&P. 

Dalam dua contoh berikut Ustazah Izzah merakamkan penghargaan kepada pelajar di 

atas usaha, kerjasama dan komitmen mereka dalam menjayakan aktiviti dan tugasan 

yang diberikan. Malah, gerak isyarat seperti tepuk tangan dilakukan secara beramai-

ramai pada akhir sesi P&P sebagai pengukuhan positif kepada pelajar. Ditambah pula 

dengan ungkapan doa guru supaya setiap pelajar berjaya mencatatkan prestasi terbaik, 

iaitu Mumtaz. 

 وأنتم كلكم ممتازون في ىذه الدادة. آمين شكرا على جميع والتصفيق على أنفسكم وتعاونكم.الدعلمة: 
P 9: OBS 3 6K.docx – 9:24 

 نشاءشكرا على اجتهادكم وممتاز في الإالدعلمة: 
P11: OBS 5 6S.docx – 11:28 

  

Di samping itu, Ustazah Izzah menggunakan teknik perkongsian cerita mengenai 

situasi semasa di Mesir bagi mewujudkan motivasi intrinsik pelajar. Sekaligus 

membangkitkan tindakan positif, bersungguh-sungguh dan pelajar lebih bersemangat 

untuk melakukan persediaan peperiksaan yang terbaik demi mencapai hasrat 

melanjutkan pelajaran ke Universiti Al-Azhar. Keramahan guru berkongsi isu-isu 

semasa dengan pelajar dapat membina hubungan dua hala yang lebih mesra. 

(Guru bercerita mengenai isu semasa di Mesir). 

UI: Siapa nak pergi Mesir? Pergi belajar? 

UI: Pelajar Medic- Unisel atau Indon? Pelajar Sijil Tinggi Agama Malaysia 

dan agama di KUIS. 

UI: Doa Mesir selamat, aman. 

P14: OBS 8 6K.docx – 14:52 

Begitu juga dengan perancangan aktiviti-aktiviti persediaan peperiksaan dalam 

mesyuarat Panitia PraU diselitkan nilai kerohanian dengan menganjurkan program solat 

hajat setiap hari seperti yang dicadangkan oleh Ustaz Saiful program setiap pagi 

bermula jam 7:30-7:45 pagi kecuali hari Isnin (perhimpunan). Malah salah seorang guru 

mencadangkan supaya setiap pelajar calon STAM diberi kismis percuma untuk 

mengukuhkan daya ingatan (AD 41). 

Pembelajaran Insya’ 

Dari aspek pembelajaran pula, penyelidik meneroka dan memahami bagaimana persepsi 

pelajar terhadap mata pelajaran Insya‟, sikap pelajar terhadap tugasan dan bagaimana 

mereka memanifestasikan kemahiran mengarang melalui aktiviti yang dilaksanakan 

guru.  

   Persepsi pelajar terhadap mata pelajaran Insya‟ berbeza-beza di antara individu. 

Namun kebanyakan pelajar berpendapat bahawa subjek ini lebih mudah berbanding 

subjek-subjek lain. Mata pelajaran Insya‟ dianggap mudah kerana pelajar tidak perlu 

menghafal teks atau petikan tertentu berbanding mata-mata pelajaran lain dalam bidang 

Feqah. Selain itu, pembelajaran subjek lain dalam program yang sama dengan 

menggunakan medium bahasa Arab dapat menyumbang kepada aspek pengetahuan 

kandungan dan kemahiran berbahasa Arab yang boleh diaplikasikan semasa proses 

mengarang.    

 Berikut adalah beberapa pandangan pelajar yang ditemu bual mengenai mata 

pelajaran Insya‟; 

P2 6S: Kalau mata pelajaran Insya‟ subjek paling boleh relax. Tak perlu hafal. 

P18: 131003_003 TBK 2 6S.docx – 18: 140 

P9 6K: Bagi saya la yang subjek Insya‟ Mutalaah ni tak jadi masalah sangat 

sebab dia mengenai Bahasa Arab kan. Subjek-subjek lain semua dalam Bahasa 

Arab subjek-subjek lain secara tak langsung membantu Insya‟ Mutalaah. Kita 

boleh check mufradat dia, uslub dia kan 

P16: 130523_TBK 1 6K.txt – 16:148 

   

Namun salah seorang pelajar daripada 20 orang yang telah ditemu bual 

mengemukakan pandangan yang agak berbeza daripada rakan-rakannya. Menurut 

pelajar tersebut, walaupun mempelajari Insya‟ kelihatan tidak sesukar mana tetapi 

tugasan penyediaan pelbagai teks karangan dalam bahasa Arab adalah sangat sukar 

untuk dilaksanakan. 

P8 6S: Susah. Susah sangat 

P17: 130523_TBK 1 6S.doc – 17:19 

Hal tersebut adalah kerana proses mengarang perlu melibatkan pemikiran, 

kemahiran kognitif yang tinggi dan kompleks sebelum dapat diterjemahkan dalam 

bentuk hasil penulisan, malah perlu melalui beberapa peringkat sebelum dapat 

menghasilkan produk karangan yang berkualiti. Apatah lagi jika melibatkan penulisan 

dalam bahasa asing.  

Sebaliknya pula, Ustazah Izzah berbeza pandangan mengenai subjek Insya‟ 

berbanding dengan pelajar-pelajarnya. Beliau dengan tegas mengatakan walaupun 

subjek Insya‟ dianggap mudah oleh kebanyakan pelajar tetapi sebenarnya sukar dan 

kompleks.  

UI: Budak ni menganggap Insya‟ tu tak susah. Budak anggap tak susah tapi 

sebenarnya susah 

P20: 130731_ TBG 2.doc – 20:10  

 

P6 6K: Sebab rasa tak penting tu, sebab dia rasa STAM lambat lagi 

P16: 130523_ TBK 1 6K.txt – 16:6    

Sikap terhadap tugasan 

Aspek kedua yang menjadi perhatian penyelidik adalah sikap pelajar terhadap tugasan 

yang diberikan oleh guru. Dalam isu ini, penyelidik dapat menyaksikan perbezaan sikap 

dan tingkah laku berdasarkan gender; pelajar lelaki dan perempuan. Kebanyakan pelajar 

lelaki yang terlibat dengan temu bual berkumpulan cenderung untuk bersikap ambil 

mudah dalam menyiapkan tugasan berbanding pelajar perempuan. 

Sikap kurang ambil berat terhadap tugasan menyiapkan draf karangan 

dipamerkan dengan cara membaca karangan milik rakan dan pada masa yang sama 

menciplak idea atau meniru karangan rakan. Sebaliknya, beberapa orang pelajar 

perempuan lebih menunjukkan kesungguhan dengan melakukan tugasan mengarang 

contohnya dalam tempoh sejam. Terdapat juga pelajar yang mengambil masa lebih lama 

untuk menyiapkan tugasan tetapi dengan usaha sendiri. 

P9 6S: Tengok karangan, baca sambil curi  

P17: 130523_TBK 1 6S.doc – 17:62 

  

P2 6S: Kena sungguh-sungguh, sejam boleh siap, sejam la. Kalau malas sikit, 

dua jam. Macam tu la 

P17: 130523_TBK 1 6S.doc – 17:65 

     

P1 6S: Kadang-kadang dari pagi sambung petang. Sampai malam. Satu hari 

satu perenggan 

P17: 130523_TBK 1 6S.doc – 17:66 

Walau bagaimanapun, beberapa orang pelajar mempamerkan usaha kendiri yang 

positif dalam pembelajaran Insya‟. Perlakuan tersebut dipaparkan melalui aktiviti 

contohnya dengan  merujuk bahan bacaan tambahan seperti buku rujukan, akhbar, 

majalah, kamus Arab dwibahasa dan kamus bergambar. Terdapat juga pelajar yang 

proaktif memanfaatkan kemudahan teknologi maklumat dengan menggunakan enjin 

carian google translate untuk menterjemah perkataan, frasa dan ayat ke dalam bahasa 

Arab. Kemudahan teknologi maklumat tersebut digunakan semasa menyiapkan tugasan 

karangan di luar bilik darjah.  

P6 6S: Ada rujuk internet 

P17: 130523_TBK 1 6S.doc – 17:5 

  

P7 6S: Baca akhbar, baca majalah 

P17: 130523_ TBK 1 6S.doc – 17:7  

 

P2 6S: Kamus Oxford, Idris al Marbawi, kamus Tullab, Sasbadi, kamus 

bergambar sekolah rendah, membantu dengan gambar-gambar 

P17: 130523_ TBK 1 6S.doc – 17:8 

  

Rakan sebaya juga memainkan peranan penting dalam membantu menyiapkan 

tugasan mengarang. Sebagai contohnya dalam pemerhatian kelas, penyelidik kerap 

memerhatikan beberapa orang pelajar lebih selesa bertanya dan berbincang dengan 

rakan untuk mengembangkan isi karangan. Perkara ini tidak menghairankan kerana 

mereka dilihat berhadapan kesukaran untuk menyiapkan tugasan mengarang secara 

individu.  

P4 6S: Bincang dengan kawan-kawan 

P17: 130523_ TBK 1 6S.doc – 17:6    

P1 6S: Saya suka bincang lagi bagus daripada diri sendiri sebab saya memang 

malas. Saya memang malas 

P18: 131003_003 TBK 2 6S.docx – 18:111 

Namun, terdapat segelintir kecil pelajar cuba mengambil jalan pintas dengan 

membaca karangan rakan, meniru tetapi dengan membuat sedikit perubahan pada mana-

mana tempat yang difikirkan perlu. Sikap negatif tersebut ditunjukkan oleh beberapa 

orang pelajar berhubung isu menyiapkan tugasan mengarang secara individu. Walaupun 

tempoh menyiapkan karangan diberi oleh guru sehingga seminggu, selalunya pelajar 

hanya akan menyiapkan tugasan karangan di saat-saat akhir atau last minute. Malah ada 

beberapa orang pelajar yang ditemu bual jujur mengaku bahawa mereka tidak pernah 

menyiapkan kerja rumah dan tugasan mengarang yang diberikan oleh guru akibat sikap 

malas dan kurang motivasi.   

P10 6S: Biasa salin sebijik-sebijik kawan punya last minute 

P17: 130523_ TBK 1 6S.doc – 17:64 

 

UI: Lagipun, dia tu tingkatan enam macam kolej. Kalau tak hantar assignment, 

dia mempengaruhi  natijah dia nanti. 

P20: 130731_TBG 2.doc – 20:146 

  

Peluang Pembelajaran 

Bagi menggalakkan penglibatan aktif pelajar dalam pembelajaran, guru perlu 

mengambil kira pandangan dan pendapat pelajar dalam membuat keputusan. Beberapa 

peristiwa dalam P&P menunjukkan Ustazah Izzah sentiasa menyediakan peluang 

pembelajaran kepada pelajar hampir dalam setiap aktiviti yang dilaksanakan dalam bilik 

darjah.  

 Dalam contoh pemerhatian berikut, dirumuskan bahawa Ustazah Izzah 

memperuntukkan ruang dan masa pembelajaran yang mencukupi bagi melatih pelajar 

strategi penyemakan dan penilaian draf karangan. Latih tubi seperti di bawah dilakukan 

selepas guru berkongsi kriteria penyemakan dan penilaian. Pelajar diberi peluang 

belajar melalui peranan yang dimainkan sebagai penilai dan penyemak kepada tugasan 

penulisan rakan mereka. 

UI: Guna satu atau dua-dua? Boleh?  مل رأٌكم? 

P 7: OBS 14 6S.docx – 7:23  

 

UI: Mana cantik ayat? Ada nak ubah sikit tak? 

P 7: OBS 14 6S.docx – 7:28  

 

 ?Yang mana lebih sesuai ؟ الدعلمة: الأبوين أو الآباء

P 7: OBS 14 6S.docx – 7:26  

 

 Apa yang diperhatikan, Ustazah Izzah memberi peluang pembelajaran yang 

sama kepada semua pelajar, kumpulan kecil dalam bilik darjah dan individu. Contohnya 

beliau menyebut nama salah seorang pelajar lelaki untuk memberi peluang kepada 

beliau untuk menjalankan pentaksiran. Ustazah juga memberi bimbingan kepada pelajar 

dengan menyatakan secara jelas konstruk atau elemen yang perlu disemak dan dinilai. 

Selain itu juga, seringkali beliau menjemput pelajar mengambil bahagian dalam 

perbincangan dengan mengenepikan perasaan takut dan risau. 

UI: Siapa nak betulkan lagi? Kumpulan 3 

P 7: OBS 14 6S.docx – 7:39  

UI: Firdaus! Ada salah uslub? 

P10: OBS 4 6S.docx – 10:5 

؟خطأ املاء أسلوب أو النحو؟ فضل/فضلي ىل يوجدالدعلمة:   
P10: OBS 4 6S.docx – 10:1  

 
 خطأ أخر؟ تأمل جيدا. يوجد؟ تعال، تعالي...لا بزف ولا برزن. أين؟:الدعلمة 

P11: OBS 5 6S.docx – 11:24 

  

 Dalam temu  bual berikut, seorang pelajar mengakui bahawa amalan pembetulan 

kesilapan atau pentaksiran rakan sebaya secara tidak langsung membentuk pengetahuan 

dan membina kemahiran dalam kalangan pelajar. 

PP: Ustazah suruh kami yang betulkan sendiri, rasa macam tak de salah belajar 

dari situ baru kita tahu la.  

P16: 130523_TBK 1 6K.txt – 16:107 

 

Peluang pembelajaran juga diperoleh melalui tugasan menyemak dan mentaksir 

draf karangan rakan sebaya. Dalam contoh di bawah, Ustazah Izzah turut melibatkan 

pelajarnya secara aktif untuk memberi cadangan skor kepada hasil penulisan rakan 

mereka setelah melalui proses perbincangan dan penyemakan dalam bilik darjah. 

 الدعلمة: كم درجة؟ تسعون؟
P11: OBS 5 6S.docx – 11:26  

 ء؟الدعلمة: كم درجة لذذه الإنشا
P11: OBS 5 6S.docx – 11:37 

UI: Kamu nak bagi berapa markah? 

P12: OBS 6 6S.docx – 12:32  

Penggunaan bahasa ibunda  

Melalui temu bual, peserta kajian mendedahkan bahawa kebanyakan kumpulan pelajar 

menyediakan draf karangan mereka dalam bahasa Melayu terlebih dahulu, kemudiannya 

diterjemahkan ke dalam bahasa Arab. Melalui pemerhatian kelas juga, dilihat pelajar-

pelajar berbincang mengenai tugasan Insya‟ dalam kumpulan dengan menggunakan 

bahasa ibunda dan bahasa Arab. Pergantungan kepada bahasa ibunda di samping bahasa 

sasaran kebiasaannya disebabkan oleh kekurangan kosa kata dan istilah yang berkaitan 

tajuk yang dibincangkan. Justeru, pengaruh struktur bahasa ibunda dan kesan 

terjemahan akan dilihat dengan jelas dalam uslub atau gaya bahasa draf karangan 

pelajar yang disifatkan oleh guru sebagai  tidak cantik.  

UI: Melayu…Melayu dulu. Kebanyakan… lepas tu baru translate. Macam tu kerja 

dia tak terus buat bahasa Arab biasanya. Saya nampak macam tu 

P20: 130731_ TBG 2.doc – 20:127 

UI: Lepas tu tukar la. Sebab tu uslub dia jadi tak cantik, sebab dia bahasa Melayu 

dulu. Kesan dia kepada uslub la. 

P20: 130731_ TBG 2.doc – 20:129 

 

 

Pentaksiran untuk Pembelajaran (AfL) 

Melihat dari perspektif kerangka teoretikal kajian yang bertunjangkan teras pendekatan 

integrasi di antara pengajaran & pembelajaran dan pentaksiran, penyelidik merumuskan 

bahawa peserta kajian, Ustazah Izzah telah melaksanakan beberapa ciri-ciri yang 

menunjukkan amalan pentaksiran untuk pembelajaran (AfL). Aktiviti-aktiviti yang 

dijalankan oleh Ustazah Izzah dalam P&P di kedua-dua kelas 6K dan 6S mengukuhkan 

lagi pandangan penyelidik. Aktiviti pentaksiran bagi tujuan pembelajaran yang 

dimaksudkan adalah termasuk penggunaan penyoalan lisan secara intensif untuk tujuan 

pembelajaran, perkongsian objektif pembelajaran dan kriteria dengan pelajar, galakan 

amalan pentaksiran kendiri dan rakan sebaya. 

Penyoalan lisan  

Teknik penyoalan lisan diaplikasikan oleh Ustazah Izzah secara intensif terutama pada 

peringkat perancangan penulisan di awal sesi P&P dan juga peringkat penyemakan  

di akhir sesi. Penyoalan lisan ini membentuk interaksi lisan seperti soal-jawab antara 

guru-murid dan murid-guru. Ia mencetuskan situasi pembelajaran yang menarik dan 

berkesan di dalam bilik darjah. Secara tidak langsung, pemikiran pelajar dirangsang dan 

dijana melalui penyoalan lisan yang kerap dan konsisten sepanjang pengajaran.  

Beberapa contoh siri pengajaran dan pembelajaran berikut menunjukkan 

bagaimana Ustazah Izzah mengendalikan perbincangan mengenai tugasan penulisan 

karangan melalui penyoalan lisan. Contohnya pada tahap perancangan penulisan, 

penyoalan lisan secara umumnya bertujuan untuk menjana minda dan merangsang 

pemikiran pelajar berhubung idea-idea utama yang dikemukakan. Pelajar berperanan 

untuk mengembangkan idea-idea tersebut dengan cara membina ayat lengkap dan 

menyusun idea-idea dalam perenggan. Suasana dan interaksi dalam bilik darjah dapat 

dihidupkan dengan teknik penyoalan lisan seperti dalam pemerhatian berikut; 

عاصمة كوالا لدبور... ما ىي الأماكن السيا ة؟؟الدعلمة:   
Muzium….: الطلبة 

  موزيوم في لغة عربية؟الدعلمة : 
: الدوزيوم ....الطلبة  
  الدوزيوم ،: أ سنتالدعلمة
؟: مثل؟ مثلالدعلمة  

Pelajar jawab (tanpa angkat tangan) KLCC : الطلبة 
  Masjid negeri ؟في لغة عربية KLCC : الدعلمة

 ؟في لغة عربية Negeriالدعلمة :   
Zoo  : ةالطلب  

 ؟في لغة عربية  Zoo: الدعلمة
 الطلبة : ديقة الحيوااان 
P2: OBS 1 6K.docx 

Penyoalan lisan dalam contoh di atas lebih tertumpu pada  mencari terjemahan 

kepada nama-nama tempat pelancongan di Malaysia. Dalam OBS1 di atas, Ustazah 

Izzah mengemukakan empat soalan lisan secara berturut-turut mengenai kosa kata yang 

sinonim dengan muzium, KLCC, Masjid Negeri dan zoo dalam bahasa Arab. Namun, 

kebanyakan respons pelajar dalam bahasa Melayu. Pelajar pula diperhatikan lebih 

cenderung menjawab soalan guru secara beramai-ramai tanpa mengangkat tangan. 

Penyoalan lisan pada peringkat penyemakan draf karangan pula menyasarkan 

supaya pelajar turut sama dilatih dengan kriteria-kriteria dan aspek penyemakan. Pelajar 

seolah-olah memainkan peranan sebagai reviewer atau penyemak. Ustazah Izzah 

mengemukakan soalan demi soalan secara intensif semasa menjalankan aktiviti 

penyemakan bagi melibatkan pelajar dalam perbincangan dengan lebih aktif. Namun 

sebelum itu, pelajar telah diperjelaskan mengenai skema pemarkahan dan kriteria 

karangan berkualiti. Guru sebenarnya memberi bimbingan secara tidak langsung 

bagaimana menjalankan penyemakan draf karangan melalui soalan-soalan yang menjadi 

klu kepada jawapan yang dikehendaki. 

 

UI: Kalau letak dengan tak letak   ن  م  apa beza?  

PP: Lagi sedap ayat 

P 7: OBS 14 6S.docx – 7:37 

فعل +  اةمعلم   ?boleh ke  فً  فً تربٌ    (Guru baca lagi ayat).  

UI: Setuju? Boleh ubah? Boleh setuju? 

P 7: OBS 14 6S.docx – 7:31 

 

Dalam contoh berikut pula, Ustazah Izzah memberi sedikit klu kepada pelajar 

dengan bertanyakan soalan “Adakah uslub yang digunakan betul?”. Oleh itu, pelajar 

dapat mengenal pasti aspek mana yang perlu disemak dan diperbaiki. Pelajar diminta 

menilai semula adakah ayat yang dikemukakan boleh dikategorikan sebagai baik dan 

memenuhi syarat atau masih boleh ditambah baik. Akhirnya, salah seorang pelajar 

lelaki “Idris” berjaya memberi cadangan jawapan dengan membaiki semula susunan 

ayat, malah mendapat pujian daripada guru. 

Ayat pelajar )لأن كثيرة جميلة الأماكن والدعلومات والخبرة ( 
ىااا.....أسلوب صحيح؟ الدعلمة:  

 ؟ىل ىذه جملة جيدة أو ممكن لتصحيح 

        لأن فيها كثير الأماكن والدعلومات...... 

  (Seorang pelajar lelaki menjawab)   الجديدة في  ياتنا   الخبرةالطالب: 

(Guru memuji pelajar) إدريسأ سنت  : مةالدعل ،  

P2: OBS 1 6K.docx 

Strategi penyoalan lisan 

Kebanyakan soalan-soalan yang diajukan secara spontan oleh Ustazah Izzah berbentuk 

tertutup bukan terbuka. Pelajar hanya perlu membuat pilihan salah satu jawapan yang 

diajukan. Klu sudah diberikan, pelajar Cuma memilih jawapan yang dirasakan betul. 

Barangkali ini dilakukan memandangkan masa P&P yang terhad dan guru ingin 

menyegerakan sesi P&P supaya dapat ditamatkan dalam tempoh yang diperuntukkan. 

Namun, kadangkala Ustazah Izzah turut mengemukakan soalan tambahan di mana 

beliau meminta pelajar memberi justifikasi kepada jawapan yang dinyatakan. 

Contoh-contoh soalan yang dikemukakan guru adalah seperti berikut; 

 أو في كتابو التنزيل؟  في كتابو العزيزالدعلمة: 
  أو كثير من الأ اديث ؟ أ اديث كثيرالدعلمة: في 
   أو في قول النبي ؟ في قولوالدعلمة: 

P10: OBS 4 6S.docx      

Ustazah Izzah juga mengamalkan teknik pengulangan soalan. Soalan lisan yang 

sama akan diulang-ulang sebut beberapa kali dengan lantang sehingga beliau mendapat 

jawapan atau respons daripada pelajar. Contohnya seperti di bawah; 

Guru sebut: نصر- ينصر نحن  –نحصل       

؟ارً ص  من  يث النحو: لداذا نصر الدساكين؟ من نصر؟ ون    

(Seorang pelajar lelaki  menjawab): Nusira   للمجهول   ر  ص  ن 
 

Begitu juga dalam contoh pemerhatian kelas berikut; 

 

UI: جراءات؟ا  ما معنى 
PP: Langkah-langkah 

UI: Apa makna اجراءات Akmal? 

P 7: OBS 14 6S.docx – 7:66 

  

Persoalan penyelidik terjawab apabila Ustazah Izzah menjelaskan beberapa 

sebab yang mendorong beliau kerap kali mengulang-ulang soalan yang dikemukakan. 

Faktor utama pengulangan adalah untuk menghidupkan suasana kelas dan mendapat 

respons daripada pelajar dengan segera. Menurut beliau lagi sekiranya terdapat respons 

daripada pelajar, kemungkinan soalan tidak akan diulang sekali lagi. 

UI: Sebab rasa تغٌٌرر tu kan mudah. Boleh dijawab, tapi budak tak jawab. Jadi 

tanya sekali lagi,  kot dia khayal ke mana (ketawa). 

P20: 130731_ TBG 2.doc – 20:61 

UI: Sebab tak de respons la. Bila tak de respons, saya terpaksa kena ulang-

ulang. Kalau budak kata خطأ saya tak ulang dah kot. 

P20: 130731_ TBG 2.doc – 20:132 

  

Kadangkala Ustazah Izzah terpaksa mengubah suai semula soalan yang telah 

dikemukakan. Tindakan tersebut diambil sekiranya masih tiada reaksi daripada pelajar  

walaupun setelah diulang sebut soalan yang sama beberapa kali. Barangkali guru 

beranggapan soalan yang diubahsuai lebih mudah difahami pelajar. Beliau perlu 

membuat keputusan segera semasa P&P sesuai dengan respons dan perlakuan pelajar 

dari semasa ke semasa.  

Contohnya dalam pemerhatian ke 8, soalan asal yang dikemukakan ialah tentang 

peranan pemuda  دور اةشربل. Ustazah menyoal pelajar bagaimana hendak mengembangkan 

tajuk tersebut. Beliau bertanya lagi dalam bentuk yang lain seperti petikan berikut 

kerana tidak mendapat respons dari pelajar. Menurutnya lagi soalan yang pertama tadi 

“nampak besar sangat peranan”. Justeru, soalan diubahsuai kepada yang lebih mudah 

dan boleh terus difahami. 

UI: Atau soalan yang lebih mudah, lebih jelas Nampak. مل واجبلتهل؟ Kita boleh 

 jawab. Nampak kan? 

P14: OBS 8 6K.docx – 14:27 

  

Malah Ustazah Izzah terpaksa menterjemah soalan yang dikemukakan ke dalam 

bahasa Melayu sekiranya masih gagal mendapat respons pelajar walaupun setelah 

mengubah suai soalan. Faktor masa mungkin menyebabkan guru kelihatan tergesa-gesa 

dan tidak sabar menunggu lebih lama bagi respons daripada pelajar. 

Pemerhatian penyelidik juga menunjukkan hampir keseluruhan pelajar di dalam 

kelas 6K dan 6S lebih cenderung menjawab soalan guru secara beramai-ramai. Jarang 

sekali pelajar mengangkat tangan secara sukarela untuk menjawab soalan guru. Namun 

dalam beberapa keadaan, beberapa orang pelajar terus berdiri bagi menjawab soalan 

yang dikemukakan Ustazah Izzah setelah nama mereka disebut secara individu. 

UI: Sesuainya kalau dia berdiri bagus jugak angkat tangan berdiri. Sebab kita 

tahu siapa dia yang menjawab. Senang kita nak detect budak ni ok ke tak. 

P20: 130731_TBG 2.doc – 20:93 

Sedangkan Ustazah Izzah lebih suka sekiranya pelajar mengangkat tangan untuk 

memberi respons kepada soalan atau melibatkan diri dalam perbincangan dalam kelas 

supaya beliau dengan mudah mengenal pasti tahap kefahaman individu pelajar terhadap 

pembelajaran. Malangnya, tingkah laku pelajar yang cenderung menjawab soalan 

beramai-ramai kurang membantu guru untuk merealisasikan hasrat beliau. 

Manakala tujuan penyoalan lisan yang dikemukakan kepada pelajar boleh 

dikategorikan kepada beberapa tujuan penting. Di antaranya ialah untuk membantu 

menjana pemikiran pelajar, menggalakkan perbincangan yang aktif, meneroka tahap 

kefahaman dan status pembelajaran pelajar dan kadangkala dapat menilai prestasi dan 

perkembangan pelajar berhubung kemahiran yang telah dipelajari.  

Contohnya guru cuba menjana pemikiran pelajar dan menggalakkan 

perbincangan semasa beliau berjalan ke arah kumpulan 2 untuk menjawab soalan 

pelajar. Ustazah Izzah mengemukakan soalan  ماا يوجاد في جزيارة ؟ sebagai respons kepada 

soalan pelajar (OBS 1). Begitu juga dalam contoh berikut apabila guru mengemukakan 

soalan kepada kumpulan 1. 

 ؟ ما ىو الرائع ؟ لداذا ؟ ماذا تفعل ىناالدعلمة: 

 ... ماذا يوجد في كوالا لدفور؟
P2: OBS 1 6K.docx 

Soalan juga turut dikemukakan kepada pelajar dalam situasi untuk mengenal 

pasti kefahaman pelajar terhadap pembelajaran. Dalam contoh berikut, Ustazah Izzah 

meminta kepastian beberapa kali daripada pelajar. Mereka diminta membuat penilaian 

sama ada betul atau salah. Malah, beliau turut mengajukan soalan selepas melakukan 

pembetulan kesilapan „adakah ayat ini betul?‟. 

   نشعر فر ا أبدا. صحيح؟ صحيح؟ الدعلمة: يتقن؟ يتقن؟ ...    

  Guru buat tanda // dengan marker merah)...مع أسرتي ؟ صحيح ىذه الجملةالدعلمة: 

P2: OBS 1 6K.docx 

Penyoalan lisan yang intensif juga berperanan untuk mewujudkan suasana yang 

lebih interaktif dan menghidupkan suasana pembelajaran. Teknik tersebut lebih menarik 

berbanding dengan bentuk syarahan yang berpusatkan guru. Contohnya guru meminta 

pelajar memberi dalil mengenai kewajipan menunaikan zakat. 

 ...ما ىو الدليل؟ الزكاة.الدعلمة:      

 ؟ا الزكاة. دليل .... الدليل من الحديث... وآتو :لقمان      

 بنى الإسلام على خمس ....الخالطالب:     
P8: OBS 2 6K.docx 

 

Penyelidik ingin mengetahui faktor yang mendorong Ustazah Izzah sangat kerap 

mengemukakan soalan-soalan lisan kepada pelajar sepanjang proses pengajaran dan 

pembelajaran. Beliau menjelaskan tindakan beliau adalah untuk menggerakkan minda 

dan pemikiran pelajar seperti berikut; 

UI: Buat bentuk soalan, biar dia fikir dahulu ya ke tidak? Kemudian baru kita 

bagi jawapan. Kita pulangkan kepada pelajar saya rasa. Cara tu, dia fikir.  

P20: 130731_ TBG 2.doc – 20:52 

UI: Dengan tanya tu dia akan fikir lagi apa benda yang ada di  sekitar جبل Jugra 

P20: 130731_ TBG 2.doc – 20:87  

 

Masa menunggu dan masa menyiapkan tugasan 

Satu elemen yang penting dalam strategi penyoalan lisan adalah memberi masa dan 

peluang yang secukupnya kepada pelajar untuk memberi respons kepada soalan guru. 

Namun, daripada beberapa petikan berikut dapat dirumuskan bahawa Ustazah Izzah 

sering menggesa pelajar untuk menyiapkan tugasan dalam tempoh masa yang 

ditentukan. Beliau juga menggalakkan pelajar memberi respons segera apabila soalan 

diajukan kepada mereka. 

  UI: Cepat, kita tak ada banyak masa 

P 5: OBS 12 6S.docx – 5:5  

 

UI: Kamu nak tulis lambat. Ok, Lokman. Kamu baca, ustazah tuliskan 

P 5: OBS 12 6S.docx – 5:6  

 

Penetapan tempoh masa oleh Ustazah Izzah dapat dilihat melalui beberapa 

tahap; perancangan penulisan, penyediaan draf karangan dan penyemakan draf. 

Peruntukan masa yang lebih diberikan semasa peringkat perancangan penulisan dan 

penyemakan hasil draf karangan yang dibentangkan. 

UI: Sekarang dalam masa beberapa minit yang kamu dapat. Bincang berdua-

berdua, bertiga-bertiga. 

P 5: OBS 12 6S.docx – 5:19  

UI: Siap dalam masa setengah jam. Bermula daripada sekarang 

P 6: OBS 13 6S.docx – 6:16 

 

Walaupun masa menyiapkan tugasan telah ditetapkan lebih awal oleh Ustazah 

Izzah di antara sepuluh hingga lima belas minit, namun beliau masih bersikap fleksibel. 

Contohnya dalam pemerhatian kelas bilangan kelima, beliau memberi masa tambahan 

untuk perbincangan kumpulan memandangkan masih ramai yang belum dapat 

menyiapkan draf karangan mereka.  

UI: Nampaknya masih ada yang belum siap. (Guru memberi tambahan masa  

10 minit). 

P11: OBS 5 6S.docx – 11:2  

 

Selepas waktu perbincangan selesai, Ustazah Izzah memberi tempoh masa 

selama 15 minit untuk pelajar menyalin draf karangan kumpulan masing-masing di atas 

kertas mahjung (OBS 14 6S) dan 10 minit dalam (OBS 3 6K). Namun, guru tetap 

mengambil kira faktor kecukupan masa yang diberikan dengan kemampuan pelajar 

untuk menyiapkan tugasan. Beliau turut melibatkan pelajar sebelum membuat 

keputusan mengenai tempoh masa yang bersesuaian untuk menyelesaikan tugasan. Hal 

tersebut jelas dalam soalan-soalan yang dikemukakan seperti berikut; 

 كم ساعة؟ خمسة عشر دقيقة كفى؟الدعلمة:
P 7: OBS 14 6S.docx – 7:2 

UI: Tulis dalam kertas mahjung dalam masa 10 minit. ممكن? 

P 9: OBS 3 6K.docx – 9:21 

 

Sebelum tamat tempoh tugasan, Ustazah Izzah selalu mengingatkan pelajar 

tentang baki masa yang diperuntukkan. Sesekali beliau bertanya kepada kumpulan 

tertentu mengenai status dan perkembangan tugasan mereka. Sekiranya pelajar belum 

mencapai target, Ustazah Izzah pasti menggesa mereka supaya melaksanakan tugasan 

dengan kadar segera. Di akhir sesi perbincangan pula pengumuman bahawa peruntukan 

masa telah tamat akan dilakukan. 

  الباقي عشرة دقائق بالسرعة. الباقي من الوقت عشرة دقيقة. الدعلمة:
P11: OBS 5 6S.docx – 11:5 

UI:  بالسرعة Masa kita tak banyak ni… 

P13: OBS 7 6K.docx – 13:13  

 في الوراء، خلصتن؟الدعلمة: 
 الطالبات: لدا...

 علمة: بالسرعةالد
P11: OBS 5 6S.docx – 11:6  

 

Mood yang sama dikekalkan semasa sesi pembentangan hasil draf karangan di 

hadapan kelas. Ustazah Izzah menyebut berulang-ulang kali dengan perkataan „cepat, 

cepat, cepat‟.  Kadangkala guru menyebut nama-nama pelajar tertentu seperti Zaleha, 

Lokman dan Fathiyuddin sebagai contoh untuk melaksanakan tugasan membentang 

sebagai wakil kumpulan mereka atau menjawab soalan. 

UI: Siapa dulu? Cepat… 

P13: OBS 7 6K.docx – 13:5  
 

UI: Zaleha! Cepat فضلي بالسرعة   

P 7: OBS 14 6S.docx – 7:10 

UI: Lokman, Fathiyuddin (kump.1) dalil dari al Quran من سورة 
P: Al Baqarah 

P8: OBS 2 6K.docx 

Penyelidik bertanya kepada Ustazah Izzah, mengapa beliau menyebut beberapa 

nama pelajar tertentu bukannya rakan mereka yang lain. Beliau menjelaskan bahawa di 

antara nama-nama tertentu yang disebut ialah mereka yang dikategorikan sebagai 

berkebolehan dan dijangka boleh menjawab soalan yang dikemukakan guru. 

UI: Untuk dia orang bagi jawapan, bagi respons sebab saya risau takut yang 

lain tu tak faham. Antara pelajar yang saya sebut mungkin dia faham, dia boleh 

betulkan  

P20: 130731_ TBG 2.doc – 20:139 

Ustazah Izzah cuba mewujudkan situasi ceria dan unsur persaingan sihat dengan 

memainkan elemen masa seperti dalam contoh pemerhatian kelas yang berikut. Ustazah 

Izzah sengaja mengaitkan elemen kemenangan dengan kumpulan yang berjaya 

melaksanakan tugasan dalam kadar yang segera berbanding kumpulan lain. Guru 

sebenarnya mempunyai kebolehan intuitif untuk memilih individu bagi menjawab 

soalan yang dikemukakan. 

UI: Siapa jawab dulu, dia menang. Cepat! Cepat! 

P13: OBS 7 6K.docx – 13:30  

UI: Ustazah nak kertas, cepat. Siapa dulu dia menang 

P13: OBS 7 6K.docx – 13:38  

Pelajar perlu disedarkan mengenai kepentingan penglibatan aktif mereka dalam 

aktiviti bilik darjah sebagai sebahagian daripada proses memperoleh pengalaman 

pembelajaran. Ustazah Izzah menggerakkan aktiviti lisan dengan mengadakan sesi soal 

jawab dan perbincangan kumpulan. Beliau melibatkan pelajar secara fizikal kadangkala 

dengan menjemput mereka ke hadapan kelas untuk membuat pembentangan.  

Kebiasaannya Ustazah Izzah mengemukakan soalan lisan secara umum untuk 

mendorong penglibatan semua pelajar dalam kelas. Namun, jika tiada tindak balas 

dalam tempoh masa tertentu, beliau menamakan seseorang pelajar atau menunjuk arah 

tangan kepada individu tertentu untuk memberi jawapan. Berdasarkan pemerhatian 

penyelidik, kebanyakan pelajar yang berada di barisan hadapan lebih aktif terlibat dalam 

sesi soal jawab dan perbincangan kelas berbanding pelajar yang berada di barisan 

belakang kelas. 

UI: Saya tengok riak muka dia macam nak jawab tapi malu. Terus saya tunjuk 

ke dia. Yang depan-depan jawab. Yang belakang, diam je dia 

P20: 130731_ TBG 2.doc – 20:90   

UI: Soalan saya tu umum. Mungkin seorang je tanya, mungkin ada jawapan kot. 

Kalau saya sebut nama mungkin akan ada orang jawab. Kena tunjuk, baru dia 

jawab. Bila umum, dia tak jawab. Sebab dia rasa bukan tanggungjawab pun 

(gelak). Orang lain ada, bukan aku 

P20: 130731_ TBG 2.doc – 20:54 

  

Ditanya mengenai penglibatan pelajar-pelajar dalam aktiviti di bilik darjah, 

Ustazah Izzah berpandangan bahawa kebanyakan pelajar menunjukkan respons positif 

terhadap pengajaran guru dengan mendengar dan memberi perhatian yang sewajarnya. 

Pada pemerhatian penyelidik juga, kebanyakan pelajar menunjukkan usaha mereka 

dengan mencatat isi-isi kandungan karangan dalam buku nota mereka dan kadangkala 

bertanya soalan kepada guru.  

UI: Kebanyakannya ada bagi respons la kalau semasa kita mengajar. Bagi 

respons, bagi perhatian  

P20: 130731_ TBG 2.doc – 20:68 

  

Namun secara keseluruhannya, Ustazah Izzah masih belum berpuas hati dengan 

tahap penglibatan pelajar dalam aktiviti bilik darjah. Sesetengah pelajar didapati lebih 

banyak berdiam diri dan kurang terlibat dalam perbincangan kelas, mungkin kerana sifat 

malu dan kurang yakin diri. Malah perlakuan seperti mengangkat tangan untuk 

menjawab soalan juga didapati kurang diamalkan pelajar.  

UI: Banyak diam. Takut nak bercakap ke apa ke wallahua‟lam 

P20: 130731_ TBG 2.doc – 20:53  

UI: Angkat tangan pun kurang, dia angkat tangan pun gitu je, tak sampai atas 

P20: 130731_ TBG 2.doc – 20:70  

UI: Dari segi nak aktif tu, mengambil bahagian dalam yang kita ajar tu, 

bersama- sama bagi respons tu kurang 

P20: 130731_ TBG 2.doc – 20:73  

 

Perkongsian Kriteria/ Objektif Pembelajaran 

Seterusnya, salah satu ciri pentaksiran untuk pembelajaran yang dilaksanakan oleh guru 

secara konsisten ialah perkongsian kriteria atau objektif pembelajaran dengan pelajar. 

Ustazah Izzah kebiasaannya memberitahu pelajar di awal sesi pengajaran mengenai 

objektif dan matlamat yang perlu dicapai. Malah sepanjang sesi P&P, beliau menyebut 

secara langsung kriteria yang wajar dipertimbangkan pelajar dalam proses untuk 

menghasilkan produk penulisan karangan yang baik dan berkualiti. Manakala di akhir 

kelas pula, beliau sekali lagi membuat refleksi mengenai pembelajaran yang berlaku. 

Pelajar juga turut sama dilibatkan dalam penyemakan dan perbincangan draf penulisan 

selepas diberikan panduan mengenai kriteria dan piawaian tertentu. 

Bagi karangan berformat seperti surat kiriman dan pidato, Ustazah Izzah 

menerangkan tentang format terlebih dahulu sebelum perbincangan isi kandungan 

dilakukan. Contohnya, guru menjelaskan mengenai format surat kiriman di awal sesi 

pengajaran dalam pemerhatian kelas yang pertama. Penerangan beliau dikukuhkan pula 

dengan perlakuan mencatat butiran format surat kiriman tersebut di atas papan putih 

(OBS 1 6K) yang mana perlu mengandungi nama pengirim, alamat dan tarikh surat 

tersebut ditulis. Pelajar juga diingatkan supaya memasukkan kata alu-aluan atau 

„tahiyyat‟ dan ayat yang menunjukkan soalan bertanya khabar mengenai keadaan 

kesihatan penerima surat dalam pendahuluan sama seperti yang telah dipelajari dalam 

subjek Bahasa Melayu. 

Penerangan lanjut mengenai tip yang perlu dipatuhi dalam aspek pembinaan ayat 

juga diberikan oleh Ustazah Izzah. Beberapa contoh petikan pemerhatian kelas berikut 

menjelaskan lagi mengenai perkongsian kriteria yang dimaklumkan guru dalam tugasan 

membina ayat. 

UI: Kamu kena ada ayat sebelumnya 

 أتعلم الدواد الدختلفة في الددرسة وعلى سبيل الدثال علم الحساب ....
 P 3: OBS 10 6K.docx – 3:3 

UI: Jadi, tarkib مضااف ومضااف إلياو tak boleh dipisah. Di awal, tengah dan akhir 

boleh jugak..atau majlis graduasi. 

P 3: OBS 10 6K.docx – 3:22  

UI: Kamu buat ayat yang mudah, ringkas, difahami dan betul nahu 

P 4: OBS 11 6K, 6S.docx – 4:5 

 

Beberapa perkara asas mengenai kemahiran mengarang ditekankan oleh Ustazah 

Izzah dalam pengajarannya. Pelajar perlu memahami dengan baik kehendak tajuk 

karangan sebelum membuat keputusan untuk memilih salah satu tajuk berkenaan. 

Selepas itu, pelajar boleh merancang, merangka draf karangan dan menyusun idea dan 

ayat dalam organisasi yang tersusun. Struktur karangan yang baik perlu mengandungi 

pendahuluan, isi kandungan dan diakhiri dengan penutup.   

UI: Kamu kena faham tajuk dulu, penting. Lepas tu baru boleh merangka 

karangan. Kalau faham tajuk boleh buat karangan. Kalau tak faham nanti afkar 

lari 

P 4: OBS 11 6K, 6S.docx – 4:15  

UI: Kalau nak mengarang mesti ada tiga perkara ini. Struktur/organisasi 

karangan. Pendahuluan/ Mukadimah dalam satu perenggan. Ambil sedikit 

daripada tajuk. Contoh tajuk zakat- takrif, kejadiannya sedikit. 

P 4: OBS 11 6K, 6S.docx – 4:10  

 

Guru juga menumpukan perhatian terhadap kriteria pemilihan isi atau idea 

utama bagi sesuatu tugasan karangan. Misalnya bilangan isi utama yang mencukupi dan 

bagaimana penyusunan isi tersebut wajar dilakukan dalam penulisan draf karangan 

berdasar logik dan kesesuaian setiap perenggan. Aspek persembahan juga perlu 

mengambil kira tahap kebolehbacaan audiens atau pembaca terhadap draf karangan 

yang dihasilkan. 

UI: Afkar mesti logik, sesuai dengan realiti. Disokong dengan mithal dan dalil 

P 4: OBS 11 6K, 6S.docx – 4:17  

UI: Bawa la empat atau lima afkar. Jangan bawa afkar yang sama, diulang-

ulang 

P 4: OBS 11 6K, 6S.docx – 4:14  

UI: Jangan bercampur dengan afkar. Kalau ada kebaikan keburukan, kebaikan 

pada perenggan 2 dan keburukan pada perenggan 3. Diikuti dalil atau hadis 

berkaitan 

P 4: OBS 11 6K, 6S.docx – 4:12  

 

Dalam pemerhatian kelas bilangan pertama contohnya, Ustazah Izzah membuat 

rumusan di akhir sesi pembelajaran bahawa perlu disebutkan tiga tempat menarik  

dalam isi surat seperti yang dicatatkan oleh kumpulan 1, 2 dan 3. Beliau sekali lagi 

berkongsi dengan pelajar bahawa penceritaan deskriptif mengenai tiga lokasi menarik 

untuk pelancongan tersebut perlu dikarang dan disusun dalam tiga perenggan yang 

berasingan.  

Aspek koheren dalam penulisan 

Selain itu, Ustazah Izzah berkongsi kriteria mengenai teknik meningkatkan kualiti hasil 

penulisan. Beliau menegaskan penguasaan penanda wacana sangat penting dalam 

kemahiran mengarang. Contohnya beliau memperuntukkan satu topik khusus dalam 

pengajaran Insya‟ (OBS8 & OBS9) dengan memperkenalkan senarai penanda wacana 

yang boleh digunakan dalam tugasan mengarang. Malah, beliau telah menyiapkan nota 

berkaitan penanda wacana berserta contoh ayat bagi setiap satu untuk diedarkan kepada 

setiap individu. Pelajar kemudiannya ditugaskan secara individu untuk membina ayat 

lengkap berdasarkan penanda wacana yang tertentu.  

Pelajar juga diberi penerangan mengenai kedudukan penanda wacana dalam 

ayat, sama ada di awal atau di tengah ayat sesuai dengan makna dan konteks ayat.  

Penggunaan penanda wacana sangat berkesan untuk menunjukkan keteraturan 

pemikiran idea dan kesinambungan ayat serta memberikan nilai tambah kepada 

kekuatan makna ayat yang ingin disampaikan. Selain itu, Ustazah Izzah turut 

menyentuh mengenai aspek ejaan dan tanda bacaan yang perlu diambil perhatian oleh 

pelajar. 

UI: Kamu perlu tahu kedudukan penanda wacana. Di awal atau di tengah 

P 3: OBS 10 6K.docx – 3:6  

UI: Kita tengok اةرروابط Kita gabungkan antara penanda wacana ke dalam ayat 

kita buat selepasnya kan 

P 3: OBS 10 6K.docx – 3:15  

UI: Tarqim, imla‟- tulisan dan perenggan untuk menerangkan makna ayat dan 

tarkib. Ada koma, titik, tanda soalan 

P 4: OBS 11 6K, 6S.docx – 4:23  

Walau bagaimanapun, fokus perkongsian kriteria dalam P&P lebih cenderung 

kepada aspek mekanis penulisan (form) khususnya mengenai bilangan perkataan yang 

perlu ada dalam satu perenggan dan teks. Contohnya dalam pemerhatian bilangan ke 8, 

Ustazah Izzah mencadangkan agar setiap perenggan mengandungi satu idea utama. Idea 

tersebut kemudiannya perlu dikembangkan kepada lima puluh patah perkataan. 

UI: Cuba jadikan satu perenggan 50 patah perkataan. Ustazah nak kita dapat 

empat perenggan. Satu perenggan 50 patah perkataan. 

P 8: OBS 2 6K.docx – 8:9 

  .  الإنشاء لا يقل عن مائتين كلمة : الدعلمة

Bilangan perkataan 200 patah 

P 4: OBS 11 6K, 6S.docx – 4:7  

UI: Nak suruh jadikan 50 jugak supaya kalau tak cukup 200 patah perkataan, 

dia akan tolak markah 

P20: 130731_ TBG 2.doc – 20:154 

  

UI: Perenggan untuk membezakan afkar dan mukadimah dan hubungan antara  

isi. 

P 4: OBS 11 6K, 6S.docx – 4:24  

Tip menjadi penulis yang baik 

Di samping itu juga, Ustazah Izzah juga turut memberi tip dan bimbingan berkaitan 

kriteria penulisan berkualiti. Beliau juga sering mengaitkan kemahiran mengarang 

dengan kepentingan amalan membaca. Hal ini kerana bahan rujukan dan sumber bacaan 

tambahan yang luas akan membekalkan kepada pelajar pengetahuan kandungan, 

membiasakan pelajar dengan penggunaan kosa kata, istilah, tatabahasa, gaya bahasa dan 

struktur penulisan bahasa Arab yang baik. Kebiasaan yang diperoleh melalui bacaan 

bahan tambahan boleh diaplikasikan dalam tugasan mengarang yang berikutnya. Selain 

itu, guru mengingatkan pelajar agar melipat gandakan usaha kendiri untuk mengasah 

bakat dan kemahiran dalam penulisan. 

UI: Buat Insya‟ ni tak seperti kita jawab Feqah dan Tauhid. Kena ada 

pengetahuan yang luas. Kena ada ilmu, banyak membaca baru boleh dikupas. 

Kena ada mufradat yang banyak 

P 4: OBS 11 6K, 6S.docx – 4:19  

 

UI: Kena baca banyak bahasa Arab, tahu kedudukan feel dan maf‟ul kamu kena 

usaha sendiri. 

P 4: OBS 11 6K, 6S.docx – 4:22  

 

Pentaksiran Rakan Sebaya dan Kendiri 

Ciri ketiga dalam pentaksiran untuk pembelajaran (AfL)  ialah pentaksiran rakan sebaya 

dan pentaksiran kendiri. Amalan pentaksiran rakan sebaya sangat dominan dalam kelas 

pengajaran dan pembelajaran Insya‟ Ustazah Izzah, khususnya semasa tahap 

penyemakan draf karangan oleh setiap kumpulan. Namun sebaliknya pentaksiran 

kendiri sangat kurang diamalkan oleh pelajar.  

Pentaksiran rakan sebaya sangat penting dalam proses pembelajaran dan 

pengalaman tersebut boleh menjadi suatu keperluan sebelum melaksanakan pentaksiran 

kendiri. Selepas selesai aktiviti pembentangan kumpulan, Ustazah Izzah membuka 

peluang kepada semua pelajar untuk membaca, menyemak dan mentaksir draf karangan 

yang dibentangkan oleh rakan mereka. 

Contoh pentaksiran rakan sebaya ialah memberi komentar terhadap draf tugasan 

rakan sebelum dihantar kepada guru, mencadangkan gred atau skor tertentu terhadap 

tugasan, berbincang dan mencadangkan penambahbaikan terhadap tugasan.  

UI: Nak lagi tak buat macam ni? Ok tak? Kamu nampak kesalahan. 

P 7: OBS 14 6S.docx – 7:62 

Namun keupayaan pelajar untuk melaksanakan pentaksiran kendiri sangat 

terbatas dan terhad bergantung kepada beberapa kondisi tertentu sahaja. Dalam 

beberapa contoh berikut, pelajar melaksanakan pentaksiran kendiri dengan cara 

menyemak kembali draf karangan yang telah disediakan sebelum dihantar kepada guru. 

Jika pelajar dapat mengesan kelemahan dalam draf penulisan sendiri sama ada aspek 

ejaan, tatabahasa dan gaya bahasa, mereka cuba melakukan pembetulan serta 

penambahbaikan. Sesetengahnya hanya dapat mentaksir aspek mekanis penulisan 

seperti saiz atau bilangan perkataan dan pemerengganan.  

P10 6S: Kadang-kadang bila saya buat karangan saya baca balik dia macam 

berterabur sikit berbanding kitab-kitab lain ada Bahasa Arab jugak kan 

P18: 131003_003 TBK 2 6S.docx – 18:91  

P3 6K: Mungkin kita buat karangan, kita semak sikit-sikit. Kita tahu uslub dia, 

betulkan sikit-sikit. 

P19: 131003_004  TBK 2 6K.docx – 19:86  

 

 P3 6S: Macam setiap perenggan tu macam cantik je dia punya barisan, 7 7 

macam tu OK lah 

P18: 131003_003 TBK 2 6S.docx – 18:94  

Pelajar lebih berkeyakinan untuk mentaksir draf penulisan masing-masing atau 

rakan mereka terutama dalam aspek tertentu sahaja seperti isi kandungan. Misalnya 

mereka dapat mentaksir aspek kualiti isi kandungan yang dipersembahkan dengan cara 

mempelbagaikan isi kandungan dan tidak mengulang cerita yang sama. Pelajar dapat 

membetulkan beberapa kesilapan kecil yang ketara untuk menghasilkan penulisan lebih 

baik dan mantap.  

P2 6S: Kalau kita nak nilai mesti kita nak banyak la isi tu.  Jangan kita ulang-

ulang isi kalau isi ulang sama jugak la, so kita kena pelbagaikan isi untuk 

karangan dalam Insya‟ 

P18: 131003_003 TBK 2 6S.docx – 18:96 

P2 6K: Kalau bab أفكلر tu Insya-Allah boleh, tapi kalau  أسلو tu mungkin tak la 

P19: 131003_004  TBK 2 6K.docx – 19:78 

P1 6K: Kalau ada salah tu, kita betulkan supaya lagi sedap la lagi elok la 

P19: 131003_004  TBK 2 6K.docx – 19:85  

 

Beberapa orang pelajar yang lain menjelaskan tahap keupayaan mereka dalam 

melaksanakan pentaksiran kendiri dan rakan sebaya. Kebolehan mereka agak terbatas 

kepada mentaksir aspek mekanikal penulisan. Hal ini dipamerkan dengan perlakuan 

mengira bilangan patah perkataan supaya mencukupi bilangan 200 patah perkataan 

seperti yang ditetapkan dalam peperiksaan. Seterusnya mereka juga dapat menilai 

perkara-perkara asas dalam membina ayat seperti aplikasi penggunaan kata kerja kala 

lampau ماضي dan  مضارع. 

Petikan temu bual berikut menunjukkan amalan pentaksiran kendiri yang boleh 

dilaksanakan oleh sebahagian peserta kajian daripada pelajar; 

P4 6S: Biasanya kira patah perkataan je la 

P18: 131003_003 TBK 2 6S.docx – 18:98  

P6 6S: Kalau setakat macam nak nilai betulkan benda yang asas sikit-sikit 

macam boleh la. Kalau nak yang mendalam macam Nahu tak boleh la 

P18: 131003_003 TBK 2 6S.docx – 18:99  

P6 6S: Yang rasa tu kira macam فعال kadang-kadang kita macam tersalah فعال
 macam tunggang langgang. Rasa macam boleh la مضارع ,ماضي 

P18: 131003_003 TBK 2 6S.docx – 18:100 

 

Sebahagian pelajar pula mengakui kelemahan mereka dalam melaksanakan 

pentaksiran kendiri, apatah lagi jika diminta mentaksir tugasan rakan. Mereka kurang 

yakin terhadap keupayaan dan efikasi kendiri untuk melaksanakan pentaksiran akibat 

pengetahuan dan penguasaan terhadap kemahiran mengarang yang terbatas. Malah salah 

seorang pelajar menganggap tugas mentaksir tugasan sendiri adalah sesuatu yang lucu 

kerana dibimbangi berlaku bias dalam pentaksiran.   

P1 6S: Bagi saya dalam menilai semula hasil kerja memang tak la. Saya nak 

kata boleh, tak boleh. Bagi saya dalam bab nak menilai diri sendiri memang tak 

mampu la bukan saya la 

P18: 131003_003 TBK 2 6S.docx – 18:92 

P4 6S: Kalau menilai diri sendiri saya memang tak mampu la… apatah lagi 

orang lain rasanya 

P18: 131003_003 TBK 2 6S.docx – 18:97  

P3 6S: Kalau diberi peluang untuk menilai karangan sendiri saya rasa kelakar 

mesti la saya nak markah yang tinggi tapi untuk diri sendiri kan. 

P18: 131003_003 TBK 2 6S.docx – 18:93 

  

Secara umumnya, kebanyakan pelajar lebih percaya dan yakin terhadap 

pentaksiran guru. Mereka lebih yakin kepada guru berbanding rakan sebaya sama ada 

disebabkan faktor kurang yakin pada kebolehan diri sendiri atau untuk mengelakkan 

sikap bias atau „syok sendiri‟. Dalam kes ini, guru dianggap lebih berpengetahuan 

tinggi, berpengalaman luas serta lebih mantap dan tekal dalam amalan pentaksiran.  

P5 6S: Saya lebih serahkan penilaian pada cikgu la 

P18: 131003_003 TBK 2 6S.docx – 18:101  

P1 6K: Kalau kita baca kita boleh agak walaupun tak sama dengan ustazah 

bagi 

P19: 131003_004  TBK 2 6K.docx – 19:84   

P7 6S: Kita kena orang lain kena menilai sebab orang lain lebih tahu apa yang 

kita salah 

P18: 131003_003 TBK 2 6S.docx – 18:102  

P9 6S:  Kalau nak menilai karangan sendiri, kadang-kadang kita syok sendiri 

tengok ayat kita macam sedap je 

P18: 131003_003 TBK 2 6S.docx – 18:105 

Sifat kurang yakin diri untuk melaksanakan pentaksiran kendiri adalah kerana 

pelajar lebih mengetahui tahap keupayaan dan kebolehan kendiri. Malah mereka 

menyatakan dengan jelas bahawa mereka tidak memahami dengan jelas kaedah 

bagaimana untuk melaksanakan pentaksiran dan penilaian kepada hasil tugasan rakan. 

P7 6K: Tengok aspek uslub, tak tahu salah kat mana  
 

P19: 131003_004  TBK 2 6K.docx – 19:80   
 

P10 6K:  Bukan tak nak komen. Tak tahu macam mana nak buat. 
 

P19: 131003_004  TBK 2 6K.docx – 19:81  

 

P5 6K: Banyak la idea nak tulis. Tulis je nak betulkan masih di tahap yang 

rendah 

P19: 131003_004  TBK 2 6K.docx – 19:88 

  

Namun situasi yang berlaku tidak menghalang Ustazah Izzah untuk 

mengemukakan soalan secara bertubi-tubi atau probing sehingga ada pelajar yang 

memberi respons. Galakan dan peluang diberikan kepada pelajar untuk menyemak dan 

mentaksir draf hasil karangan. Walaupun pada peringkat awal, kebanyakan pelajar 

kelihatan kurang keyakinan diri untuk menilai draf karangan rakan, namun dengan 

bimbingan dan galakan guru yang berterusan akhirnya berjaya mewujudkan sifat ingin 

mencuba dan tampil ke hadapan.  

Ekstrak pemerhatian kelas berikut menunjukkan bahawa Ustazah Izzah sentiasa 

menggalakkan amalan pentaksiran rakan sebaya di dalam bilik darjah. Beliau membuka 

peluang tersebut kepada keseluruhan ahli kelas, kumpulan, wakil kumpulan dan 

seterusnya kepada individu yang kadangkala disebutkan namanya seperti nama Ikmal 

dan Lokman dalam contoh berikut;  

؟ أين (Soalan diulang dua kali) من منكم تصحيح ىذا الجملة؟   (Mana salah)  :الدعلمة   

 الدعلمة:ىل ىذه جملة جيدة أو ممكن لتصحيح؟ 
P 2: OBS 1 6K.docx – 2:29  

   

ىل يوجد الخطأ من لرموعة ثاني وثالث ؟ انةر  تأمل جيدا...ثم يمكن يوجد الخطأ  تفضلوا إلى الدعلمة: 
 ماتصحيحه

P 7: OBS 14 6S.docx – 7:13 

 أنتن تردن تصحيح ىذه الفقرة، تعال إلى الأمام. يوجد الخطأ؟ اكمال! لقمان!الدعلمة: 
 وكيل من فرقة أولى

P10: OBS 4 6S.docx – 10:20  

 

Bentuk pentaksiran rakan sebaya 

Walaupun keupayaan pelajar agak terhad untuk memperbaiki gaya bahasa, namun 

mereka berupaya mengenal pasti kesilapan dalam penulisan rakan mereka semasa sesi 

P&P berlangsung. Mereka berkebolehan secara intuitif dengan merasakan terdapat 

sesuatu yang „tidak kena‟ dalam ayat tersebut dan kemudiannya memberi teguran sama 

ada komen secara lisan atau bertulis terutamanya berkaitan aspek kesilapan imla‟ atau 

ejaan.  

Beberapa bentuk amalan pentaksiran rakan sebaya dapat dipaparkan dalam 

jadual 4.4 berikut; 

  Univ
ers

ity
 of

 M
ala

ya



 

223 

 

Jadual 4. 4 

Bentuk pentaksiran oleh rakan sebaya 

No Petikan Sumber data Catatan 

     تدرس اللغة العربية و التاريخ الأخلاق  1
 

P11: OBS 5 

6S.docx – 11:41  

 

Seorang pelajar lelaki tambah 

„wa‟ pada perkataan akhlak 

 P11: OBS 5 ىي الدعلمة الطيبة للطلابو 2

6S.docx – 11:44    
 

Lokman beritahu tiada „alif lam‟ 

pada kalimah للطلابو 

 لداذا يا بنت؟  – عاشو 3
  عاشت فعل مؤنث

P11: OBS 5 

6S.docx – 11:48 

 

Seorang pelajar perempuan buat 

pembetulan ejaan 

 دور  -- دون 4
    -ضمان الحياة ىي   -ضمان الحياة

P10: OBS 4 

6S.docx – 10:22 

Wakil Kumpulan 3 buat 

pembetulan ejaan dan tambah 

ganti nama 

 P10: OBS 4 الأنه –لأنو  5

6S.docx – 10:30    
 

Pelajar lelaki membetulkan 

kesilapan ganti nama 

 

 البرية –الجرية  6
 بيعذا–إن عذاب لشديد 

P10: OBS 4 

6S.docx – 10:31    

 

Seorang pelajar lelaki tambah 

huruf „ya‟ 

 خطأأدري ىل ىذا صحيح أو  لا 7

 ما مقصود ىذه الأية؟
P 9: OBS 3 

6K.docx – 9:10    

 

Pelajar lelaki (Afham) 

menunjukkan ayat yang diragui 

uslubnya 

 P 9: OBS 3 ينالدساك ---الدساكن  8

6K.docx – 9:8    
 

Pelajar perempuan menyebut 

terdapat kesilapan pada ejaan al 

masakin 

 P 9: OBS 3 لطمع والرياءكاىي   .ء..ىي الطمع والريا. 9

6K.docx – 9:7    

 

Seorang pelajar lelaki tambah 

huruf kaf 

 P13: OBS 7 يسلم الدسلمون عند دخل إلى البيث اكراما لأىلو 10

6K.docx – 13:17  

 

Pelajar lelaki : Rasa macam salah 

 P13: OBS 7 يجب على الطلاب اكراما للأستاذ في كل وقت 11

6K.docx – 13:26 

 

Pelajar lelaki: Nahu 

kurang…kurang power, tapi tak 

tahu. 

 

Namun amalan pentaksiran rakan sebaya masih perlu dapat bimbingan guru 

supaya dapat menjuruskan pemikiran pelajar kepada pembetulan kesilapan dan 

penambahbaikan draf penulisan. Pelajar dilatih membuat pentaksiran dengan menilai 

draf karangan rakan mereka daripada kumpulan lain. 

UI: Yang mana? أيضا كثير الأسباب. ىذا كثير. وىذا كثير  

UI: Guna satu atau dua-dua? Boleh? ما رأيكم ? 
P 7: OBS 14 6S.docx – 7:23    

UI:  ؟الآباء أو الأبوين   yang mana lebih sesuai? 

PP: الأبوين 
UI: Ok, الأبوين 

P 7: OBS 14 6S.docx – 7: 26     

 (Pilihan ayat pertama)    ويجتنبو الصلاة بذعل الدسلم يترك الدعاصي
 (Pilihan ayat kedua)          الصلاة يجعل الدسلم يتهرب من الدعاصي ويبتعد        

 

UI: Mana cantik? Atas ke bawah?  

P14: OBS 8 6K.docx – 14:17 

 

Dalam tiga contoh pemerhatian kelas di atas, guru memberi dua pilihan ayat 

kepada pelajar supaya mereka dapat berfikir dan seterusnya membuat pertimbangan dan 

pemilihan yang sewajarnya. Pentaksiran rakan sebaya dilaksanakan dalam keadaan 

pelajar dilatih dan dibimbing secara berterusan. Ustazah Izzah juga contohnya 

mengemukakan ayat kedua sebagai perbandingan dengan ayat pertama yang diberikan 

oleh pelajar (OBS 8 6K). Latihan intensif tersebut perlu dengan memperbanyakkan 

contoh-contoh penyemakan memandangkan pelajar mengalami kesukaran mentaksir 

aspek gaya bahasa dan tatabahasa yang lebih kompleks.  

Pentaksiran terhadap Pembelajaran (AoL) 

Berlaku sedikit anjakan dan perubahan dalam amalan P&P Ustazah Izzah pada fasa 

kedua kajian, sebaik sahaja selepas tamat peperiksaan percubaan Sijil Tinggi Agama 

Malaysia. Kebanyakan aktiviti pengajaran Ustazah Izzah pada fasa ini lebih cenderung 

dan berfokus kepada latih tubi dan pendedahan soalan-soalan peperiksaan awam yang 

lepas atau dikenali sebagai pentaksiran terhadap pembelajaran. Begitu juga dengan 

tumpuan guru terhadap latihan penggunaan skema pemarkahan yang diguna pakai oleh 

Lembaga Peperiksaan (LP). 

Selain itu, dapat dirumuskan bahawa tempoh masa untuk menghabiskan sukatan 

pelajaran sangat terhad memandangkan banyak masa diperuntukkan dalam takwim 

tahunan sekolah untuk pengendalian peperiksaan. Contohnya, beberapa ujian berkala 

dijalankan oleh pihak sekolah bermula dengan ujian UP1 dan UP2, diikuti dengan 

peperiksaan pertengahan tahun, peperiksaan percubaan STAM, Ujian Lisan STAM dan 

peperiksaan sebenar. Jadual 4.5 menunjukkan jumlah masa yang diperuntukkan untuk 

pengendalian peperiksaan untuk pelajar STAM sepanjang tempoh pengajian. 

Jadual 4. 5  

Takwim peperiksaan di lokasi kajian 

Bil Ujian/ Peperiksaan 
 

Tempoh/ Masa Catatan 

1.  Ujian Prestasi 1 Mac Ujian peringkat sekolah 

 

2.  Ujian Prestasi 2 April Ujian peringkat sekolah 

 

3.  Peperiksaan Pertengahan Tahun 6/5-10/5/2013 

13/5-17/5/2013 

 

Peringkat Negeri 

4.  Ujian Lisan STAM 8-19 Julai Peringkat Kebangsaan 

 

5.  Peperiksaan Percubaan STAM 22/7-1/8/2013 Soalan dari  JAKIM 

 

6.  Peperiksaan Awam STAM 21-29 Oktober 

 

Peringkat Kebangsaan 

 

Ustazah Izzah secara konsisten menyebut dan menegaskan kepentingan pelajar 

untuk meletakkan target paling tinggi, iaitu pangkat Mumtaz dalam pencapaian 

peperiksaan STAM. Sehubungan itu, pelbagai aktiviti dilaksanakan oleh guru dan pihak 

sekolah sebagai usaha untuk mencapai prestasi yang disasarkan. Kebanyakan pelajar 

juga turut sependapat dengan guru mereka tentang kepentingan untuk mencapai prestasi 

terbaik dalam peperiksaan.  

Pemberian skor dan gred 

Ustazah Izzah juga mengamalkan pemberian skor dan gred kepada tugasan mengarang 

pelajar dalam pemerhatian kelas bilangan 5, 6 dan 7. Dalam kes ini, pelajar diminta oleh 

guru untuk memberi cadangan markah atau skor kepada hasil tugasan karangan rakan 

mereka. Penilaian dalam bentuk pemberian skor dijalankan selepas perbincangan 

intensif draf karangan oleh guru dan pelajar. Beberapa pembetulan kesilapan juga 

dilakukan sama ada oleh guru atau melalui pentaksiran rakan sebaya. 

Pada awalnya, Ustazah Izzah meminta cadangan skor daripada pelajar daripada 

kumpulan lain. Contohnya dalam pemerhatian kelas bilangan 5, guru meminta pendapat 

pelajar mengenai skor yang dianggap berpatutan. Sehubungan itu, beberapa cadangan 

skor diajukan oleh beberapa kumpulan pelajar di antara 80 hingga 90 markah. Namun 

akhirnya guru membuat keputusan muktamad berdasarkan penilaian yang telah 

diberikan pelajar. Dalam pemerhatian kelas bilangan 5 kelas 6 Siddiq contohnya, 

Ustazah Izzah akhirnya memuktamadkan skor dengan memberi 90 markah (OBS 5 6S). 

 Beberapa contoh berikut menunjukkan bagaimana Ustazah Izzah turut sama 

melibatkan pelajarnya dalam tugasan menyemak dan mentaksir. 

 ؟كم درجة؟ تسعونالدعلمة:  
P11: OBS 5 6S.docx – 11:26  

 الدعلمة: كم درجة لذذه الإنشاء؟
P11: OBS 5 6S.docx – 11:37 

UI: Kamu nak bagi berapa markah? 

P12: OBS 6 6S.docx – 12:32 

  

UI: Yang tu markahnya 90. Sebab mungkin kesalahan daripada situ agaknya 

markah dia rendah banyak kesalahan yang kita dapat detect, dapat kita kesan 

P22: 130912_ TBG 4.docx – 22:12  

Univ
ers

ity
 of

 M
ala

ya



 

227 

 

UI: Ustazah cari uslub dulu, gaya bahasa 

P15: OBS 9 6S.docx – 15:11  

 

Pemberian skor turut berlaku dalam pemerhatian kelas bilangan 7 semasa P&P 

tugasan membina ayat. Begitu juga dengan perbincangan markah untuk aktiviti 

membina ayat daripada frasa-frasa tertentu melalui penyemakan berkumpulan atau 

group review. 

  ىذه ممتاز درجتان؟ :الدعلمة 
P13: OBS 7 6K.docx – 13:34  

 UI: Berapa markah? 2 atau 1 markah? 

P13: OBS 7 6K.docx – 13:44  

 

Ditanya mengenai peranan skor dalam pembelajaran, Ustazah Izzah berpendapat 

bahawa amalan beliau yang memberi skor atau markah kepada draf karangan pelajar 

dapat menyumbang kepada peningkatan motivasi. Selain itu, pemberian skor juga 

merangsang minat dan menggalakkan semangat mereka untuk saling bekerjasama 

dalam kumpulan.  

UI: Bagi skor kot. Hmm…bagi skor sebabnya bila bagi skor dia lebih 

bersemangat untuk menambah baik dia punya kumpulan.  

P24: 131003_TBG 5.docx – 24:1 

UI: Semua jawab panjang-panjang. Markah rendah pada uslub, nahu, imla‟. 

Isi/ afkar semua dapat. 

P15: OBS 9 6S.docx – 15:2  

Skema Pemarkahan  

Ustazah Izzah juga menjelaskan mengenai format baru soalan Insya‟ dalam peperiksaan 

Sijil Tinggi Agama Malaysia (OBS 6 6S). Beliau juga menerangkan secara terperinci 

teknik menjawab berasaskan skema pemarkahan dalam peperiksaan awam. Malah, 

skema tersebut ditulis semula di atas board dengan marker berwarna merah untuk 

dikongsi bersama pelajar (OBS 7 6K, OBS 9 6S & OBS 10 6K) seperti dalam jadual 4.6 

berikut; 

Jadual 4. 6 

Skema Pemarkahan Insya‟ 

 قساامالأ رموزال درجاتال

 مصطلحات/ مفردات/ لزتوى م 11

 قواعد ق 13

 أسلوب س 13

 تسلسل ل 13

 ترقيم/ خط ت 8

 

Ustazah Izzah kemudiannya memberi penerangan secara terperinci mengenai 

pembahagian markah berdasarkan sub kemahiran. Contohnya dengan mengatakan 

bahawa skor tatabahasa boleh tinggi skornya atau sama dengan uslub (OBS 9 6S). 

Kemudian skor isi utama di antara 10 hingga 12 markah. Tambahnya lagi, sekiranya 

ingin mencapai target kategori Mumtaz, pelajar perlu mendapat skor paling tinggi iaitu 

14 markah, (OBS 9 6S). Begitu juga keadaannya jika mencapai skor kosa kata di antara 

12 hingga 16 markah, maka pelajar tersebut berpotensi untuk mencapai gred Mumtaz 

bagi bahagian isi kandungan (OBS 10 6K).  

Dalam pemerhatian kelas bilangan 6 dan 7 pula, Ustazah Izzah memberi 

penjelasan mengenai skema pemarkahan bagi soalan membina ayat dan dicatatkan 

dalam bentuk jadual seperti berikut; 

Jadual 4. 7   

Skema Pemarkahan Soalan Pembinaan Ayat 

 درجاتال مة الج نحوال مفهوم أم غير مفهوم

 )درجتان( 2 جملة مفيدة لنحوصحيح ا مفهومة

 )درجة وا دة(1 جملة مفيدة النحو غير صحيح مفهومة

  )صفر( 0 جملة غير مفيدة النحو غير صحيح غير مفهومة

( OBS 6 6S, OBS 7 6K ) 

Skema pemarkahan dicatat pada papan putih diikuti dengan penerangan lisan 

yang terperinci mengenai pembahagian markah berdasarkan dua konstruk yang diukur, 

iaitu tatabahasa dan kefahaman ayat kepada audiens pembaca. Ustazah Izzah beberapa 

kali menegaskan kepentingan mencapai skor penuh bagi soalan membina ayat bagi 

menampung skor markah Insya‟. Pelajar juga diingatkan agar tidak membuat ayat yang 

panjang kerana dikhuatiri akan berlaku lebih banyak kesilapan dan mengakibatkan 

markah ditolak. 

 

UI: 2 markah: betul nahu, ayat difahami. 0 markah: Nahu salah, ayat tidak 

difahami 

P13: OBS 7 6K.docx – 13:6  

 

UI: Markah akan dipotong pada kalimah yang tidak munasabah, bukan tulisan 

Arab. 

P 4: OBS 11 6K, 6S.docx – 4:21  

 

 

UI: Kita nak dapat dua markah, sebab membantu Insya‟. 

P12: OBS 6 6S.docx – 12:16  

  

  UI: Tak perlu ayat yang panjang, nanti banyak salah nahu, maka akan 

dipotong markah. Buat ayat yang pendek-pendek sahaja 

P13: OBS 7 6K.docx – 13:20  

Persediaan peperiksaan 

Antara lain pihak sekolah dengan kerjasama guru melaksanakan seminar teknik 

menjawab peperiksaan sebagai salah satu cara untuk mendedahkan pelajar dengan 

skema pemarkahan sebenar. Ustazah Izzah juga menggesa pelajarnya supaya 

meningkatkan usaha dengan membuat latihan dan tugasan karangan dengan 

bersungguh-sungguh untuk merealisasikan hasrat cemerlang dalam peperiksaan. 

UI: Kita perlu buat seminar sebab nak dapat Mumtaz. Kita perlu dapat Mumtaz 

P 4: OBS 11 6K, 6S.docx – 4:1  

UI: Kena rajin buat latihan supaya boleh dapat Mumtaz sofi 

P 4: OBS 11 6K, 6S.docx – 4:20  

UI: Kena la usaha untuk dapat Mumtaz 

P20: 130731_TBG 2.doc – 20:151 
  

Selain itu, Ustazah Izzah juga membuat analisa soalan-soalan peperiksaan 

STAM tahun-tahun lepas (AD 38). Tujuan analisa soalan-soalan peperiksaan tersebut 

diadakan ialah untuk membiasakan pelajar dengan bentuk soalan yang akan 

dikemukakan. Berdasarkan tajuk-tajuk soalan peperiksaan tersebut, isi-isi utama 

karangan dibincangkan supaya pelajar didedahkan dengan format, kosa kata dan istilah-

istilah yang bersesuaian dengan konteks judul yang sama walaupun tajuk agak berbeza.  

UI: Saya buat analisa berdasarkan soalan yang sebenar. 

P20: 130731_TBG 2.doc – 20:21 

 

UI: الحكام والأمثاال saya pernah buat analisa. Banyak tahun dah tak keluar tapi tahun 

ni keluar pulak. Lima tahun tiada 

P20: 130731_TBG 2.doc – 20:20  

UI: Sebab tajuk tu dia berkisar sekitar tu je. Cuma aa… tajuk  قرٌم دٌنٌر, apa ni.. 

surat, tema tu sama Cuma tukar tajuk je kan. Tema masih sama walaupun tajuk 

yang  berlainan tapi dia boleh mengarang, dia dapatkan „mustalahat‟ tu 

P24: 131003_TBG 5.docx – 24:24 

Pelajar juga diberi pendedahan kepada bentuk-bentuk soalan Insya‟ yang 

dikemukakan dalam peperiksaan STAM. Pendedahan ini dilakukan semasa 

perbincangan tidak langsung di dalam bilik darjah dan secara khusus semasa 

mengadakan seminar teknik menjawab peperiksaan (OBS 11 6K & 6S) dan latih tubi 

soalan-soalan lepas sebelum peperiksaan awam.  

UI: Selalu soalan pertama adalah aras mudah atau  kebanyakannya dia buat 

soalan yang disokong dengan afkar. Soalan yang ada afkar selalunya agak 

susah. Jangan tinggal afkar kamu kena huraikan sama ada 2 afkar 1 perenggan 

atau 1 fikrah satu perenggan. 

P 4: OBS 11 6K, 6S.docx – 4:18 

  

Sikap pelajar terhadap mata pelajaran Insya‟ juga menunjukkan perbezaan yang 

ketara pada awal tahun berbanding akhir tahun. Perubahan ketara ini dapat diperhatikan 

terutamanya selepas berakhir tempoh peperiksaan percubaan STAM. Di peringkat awal 

sesi P&P, pernyataan temu bual pelajar menunjukkan kurangnya kesediaan mereka 

untuk menghadapi peperiksaan. 

P6 6K: Sebab rasa tak penting tu, sebab dia rasa STAM lambat lagi 

P16: 130523_ TBK 1 6K.txt – 16:6    

Manakala tumpuan guru semakin menjurus kepada pencapaian prestasi dalam 

peperiksaan selepas peperiksaan pertengahan tahun dan peperiksaan percubaan STAM. 

Beberapa strategi yang dilaksanakan oleh Ustazah Izzah sebagai persediaan pelajar 

untuk menghadapi peperiksaan seperti mendedahkan kepada pelajar dengan teknik 

menjawab peperiksaan, skema pemarkahan sebenar, latih tubi soalan-soalan peperiksaan 

lepas dan perbincangan isi-isi utama beberapa tajuk karangan.  

UI: Saya biasanya buat teknik menjawab la. Teknik menjawab. Kaedah yang 

sama juga guna, tekankan uslub dan juga nahu, kemudian format, kemudian isi 

P21: 130731_ TBG 3.doc – 21:14   

UI: Selepas percubaan baru ditekankan bab اةدرجلت توزٌع  

P24: 131003_TBG 5.docx – 24:22  

PK: Biasanya akhir-akhir, dekat-dekat dengan periksa kak Izzah akan beri tajuk 

dan juga isi. Suruh dia tengok. Tengok, baca dan fahamkan. Tajuk dan isi 

sahaja. Ringkas la poin-poin isi, nanti dalam periksa dia boleh kembangkan. 

P24: 131003_TBG 5.docx – 24:26  

UI: Fokus kita biasanya kalau akhir ni tekankan dia cari… apa nama…cari isi 

la. Abis sangat pun hafal je lah. Tajuk yang mudah suruh hafal. Biasa tingkatan 

6 dia tak hafal dah 

P24: 131003_TBG 5.docx – 24:20  

 

Latih tubi dan perbincangan soalan-soalan lepas dianggap penting dan signifikan 

untuk memastikan kecemerlangan pelajar dalam peperiksaan. Setiap pelajar 

dikehendaki memiliki buku modul soalan-soalan lepas. Perbincangan isi karangan 

daripada soalan-soalan tahun lepas diharap membantu pelajar mendapat kosa kata, 

istilah baru, format dan tema yang biasa ditanya dalam peperiksaan. Contohnya dalam 

pemerhatian kelas bilangan 12, 13 & 14, Ustazah Izzah telah membincangkan isi-isi 

karangan bagi soalan-soalan Insya‟ peperiksaan STAM bagi tahun 2009 dan 2011.  

UI: Lepas percubaan bincang soalan. Sebab tajuk ni kita nak target tajuk untuk 

tajuk periksa sebenar pun tak tau kan? Tapi kalau kita bincang sekurang-

kurangnya dia dapat mustalahat, mufradat nya. Tema dia, surat ke, format ke, 

apa قيى tema انذيُيت tu kan...semua ada 

P24: 131003_TBG 5.docx – 24:21 

UI: Kamu boleh lihat modul soalan tahun-tahun lepas 

P 4: OBS 11 6K, 6S.docx – 4:9  

 

2011اليوم نناقش عن أسئلة الإنشاء السنة   Tengok soalan 2011-Al Insya‟ 

P 6: OBS 13 6S.docx – 6:1  

Selain daripada itu, Ustazah Izzah sentiasa memberi panduan dan bimbingan 

secara berterusan untuk persediaan peperiksaan di samping pendedahan skema 

peperiksaan. Beliau menerangkan bagaimana menulis takrif atau definisi dalam 

karangan, persamaan teknik membuat karangan dengan peringkat SPM dan begitu juga 

penekanan kepada aspek tanda bacaan, gaya bahasa dan tatabahasa.  

UI: Dalam peperiksaan sebenar, tak tau takrif sebenar, keluarkan apa ilmu 

yang kamu tahu. Kena hafal la…lihat dalam buku feqah 

P 8: OBS 2 6K.docx – 8:11  
 
 

UI: SPM dengan Sijil Tinggi Agama Malaysia sama sahaja kalau nak buat 

Insya‟. 

P14: OBS 8 6K.docx – 14:2  
 

UI: Kemudian penggunaan تررقٌم tulis bagi elok.  Kamu tulis rumus yang ada 

dalam penulisan.  أسرلو tu pun kalau kita nak terang sangat, dia kalau tak baca 

pun memang dia tak tau jugak.  أسرلو kena baca dengan satu lagi nahu. Nahu 

daripada awal tahun la kita tekankan. Yang lazim kita terangkan. Yang akhir ni 

 Tu je la untuk dapatkan markah banyak .حج  dengan أفكلر la dengan مفردات

P24: 131003_TBG 5.docx – 24:23  

Bercakap mengenai aspirasi guru dan jangkaan pencapaian pelajar, Ustazah 

Izzah menyasarkan agar kesemua pelajarnya dapat menguasai kemahiran mengarang 

dengan baik dan pada masa yang sama mencapai kecemerlangan atau pangkat Mumtaz 

dalam peperiksaan. Hal ini memandangkan kelulusan dalam peperiksaan STAM adalah 

tiket untuk melanjutkan pelajaran ke institusi pengajian tinggi. 

UI: Dia dapat kemahiran, dia dapat ممتلز  

P21: 130731_ TBG 3.doc – 21:16 

UI: Dua-dua la, bina ayat dan dapat markah tinggi. Dua markah kali 5 ayat, 10 

la 

P22: 130912_ TBG 4.docx – 22:17    

UI: Dia kalau dia dapat, lebih kepada natijah sebab dia pun periksa kan…untuk 

periksa 

P21: 130731_ TBG 3.doc – 21:17  

UI: Yang satu-dua tu nak bagi ًصلف, jangan ada yang gagal 

P21: 130731_ TBG 3.doc – 21:35    

Univ
ers

ity
 of

 M
ala

ya



 

234 

 

Program Peningkatan Akademik STAM 

Beberapa program peningkatan prestasi telah dipersetujui untuk dilaksanakan dalam 

mesyuarat panitia guru-guru prauniversiti. Malah mesyuarat dipengerusikan oleh 

Pengetua sebagai tanda sokongan jitu pihak pentadbiran sekolah kepada pelajar-pelajar 

STAM yang akan menduduki peperiksaan. Mesyuarat panitia STAM menyenaraikan 

tentatif program yang dicadangkan termasuk bengkel Mumtaz STAM mulai 9 

September. Seminar Teknik Menjawab peperiksaan STAM melibatkan penceramah luar 

dan dalam serta Bengkel Sofi bermula 27 September hingga 4 Oktober (AD 41). Selain 

itu, bunting yang mengandungi kata-kata motivasi untuk calon STAM turut akan 

digantung dalam setiap kelas STAM dengan tema „Mumtaz Milikku‟. Makanan sunah 

seperti kismis juga turut diagihkan secara percuma kepada semua pelajar STAM. Di 

samping itu, program solat hajat serta bacaan Yasin sepanjang dua minggu sebelum 

tarikh peperiksaan STAM turut dilaksanakan. 

Penghargaan pihak sekolah kepada pelajar yang berjaya juga ditunjukkan 

dengan cara mempamerkan senarai nama pelajar yang mendapat keputusan Mumtaz 

dalam peperiksaan STAM tahun sebelumnya pada papan kenyataan di bangunan Hasan 

Ali bersebelahan bangunan pentadbiran sekolah. Malah, pihak sekolah turut 

menganjurkan Majlis Anugerah STAM setiap tahun bagi memberi penghargaan kepada 

pelajar dan guru yang mencatatkan kecemerlangan dan lonjakan prestasi. Apa yang 

membanggakan, keputusan STAM 2013 mencatatkan lonjakan saujana, prestasi 

cemerlang bagi mata pelajaran Insya‟ bagi kelas-kelas yang dikendalikan oleh Ustazah 

Izzah dengan bilangan pelajar Mumtaz seramai 24 orang berbanding 12 orang 

berbanding tahun sebelumnya. Peningkatan kualiti sebanyak 100% melayakkan Ustazah 

Izzah sekali lagi dianugerahkan sijil penghargaan Tuanku Ampuan Rahimah sebagai 

insentif kepada pencapaian cemerlang mata pelajaran Insya‟.  

Manakala bagi pelajar-pelajar yang mencatat prestasi yang kurang memuaskan, 

aktiviti latih tubi intensif dijalankan ke atas pelajar-pelajar. Data pentaksiran selepas 

peperiksaan percubaan STAM digunakan untuk mendiagnosis tahap kemajuan pelajar 

dan mereka kemudiannya dibahagikan kepada kumpulan mengikut kategori pencapaian. 

Pihak sekolah dan guru akan memberi tumpuan dan fokus yang tinggi kepada pelajar 

yang mencatatkan prestasi yang lemah atau di bawah skor 40 markah. 

UI: Yang lain tu masuk dalam kelas biasa. Tumpu pada yang gagal. 

P21: 130731_ TBG 3.doc – 21:36    

 

UI: Yang lemah tu tumpuannya, kita latih menjawab soalan-soalan lima tahun 

lepas. Latih tubi tu la dan kita bagi skemanya sekali. Target lemah, dia dapat 40 

ke bawah. Paling-paling pun, dia lulus 

P21: 130731_TBG 3.doc – 21:25  

 

UI: Sebab ada pelajar tu dia lemah. Memang.. dari segi Quran pun lemah, tak 

tau lagi dari segi kemahiran maybe dia boleh menulis. Memang lemah la 

Quran… 8 per 100 yang percubaan 

P21: 130731_TBG 3.doc – 21:26  

 

Penyelidik dapat merumuskan bahawa trend amalan pentaksiran Ustazah Izzah 

berubah secara beransur-ansur pada semester kedua berbanding dengan corak P&P 

beliau pada awal tahun pengajian. Pada peringkat awal, Ustazah Izzah lebih memberi 

tumpuan kepada proses pengajaran dan pembelajaran dengan menyelitkan secara sedikit 

elemen-elemen pentaksiran digambarkan dalam rajah 4.5. Univ

Rajah 4. 5 Mod Amalan Pentaksiran di awal tahun pengajian 

 

Rajah 4. 6  Mod Amalan Pentaksiran selepas peperiksaan percubaan 

Namun sebaik sahaja tamat peperiksaan percubaan STAM, fokus pengajaran dan 

pembelajaran Ustazah Izzah telah mencatatkan perubahan yang dinamik. Tumpuan 

diberikan kepada aktiviti latih tubi, perbincangan soalan-soalan peperiksaan STAM 

yang lepas, pendedahan skema pemarkahan dan perbincangan isi-isi utama tajuk-tajuk 

karangan dilakukan secara intensif. Amalan tersebut dapat digambarkan penyelidik 

seperti dalam rajah 4.6. Bulatan kecil pentaksiran pada rajah 4.5 berubah secara dinamik 

menjadi semakin membesar seperti pada rajah 4.6. Dalam erti kata lain, guru cenderung 

menyediakan pelajar-pelajar untuk menghadapi peperiksaan STAM. 

P&P 

Pentaksiran 

P&P 

Pentaksiran 

Secara umumnya, penyelidik menyimpulkan bahawa amalan pengajaran dan 

pembelajaran guru Insya‟ ditonjolkan dalam beberapa kategori seperti dalam rajah 4.7 

berikut. Amalan pentaksiran dalam P&P ditunjukkan melalui pendekatan proses, 

pentaksiran untuk pembelajaran (AfL), pentaksiran terhadap pembelajaran (AoL) di 

samping perbincangan aspek pembelajaran Insya‟ dan pengurusan bilik darjah oleh 

peserta kajian. 

 

Rajah 4. 7 Model Amalan P&P Insya‟  

P&P Insya' 

Pendekatan 
Proses  

Perancangan 

Penulisan Draf 

Penyemakan 

Penulisan 
Semula 

Pentaksiran 
untuk 

pembelajaran 

Penyoalan lisan 

Perkongsian 
objektif/ kriteria 

Pentaksiran 
rakan sebaya 

Pentaksiran 
kendiri 

Pentaksiran 
terhadap 

pembelajaran 

Pemberian 
skor/gred 

Skema 
Pemarkahan/ 

Latih tubi soalan 

Program 
Peningkatan 
Akademik 

Pembelajaran 
Insya' 

Sikap terhadap 
MP 

Sikap terhadap 
tugasan 

Peluang 
pembelajaran 

Penggunaan 
bahasa ibunda 

Pengurusan 
Bilik Darjah 

Disiplin  

Kelola aktiviti 

Nilai spritualiti 

Amalan Maklum Balas Guru 

Maklum balas guru sangat penting dalam konteks pentaksiran untuk pembelajaran 

(AfL) dan proses mengarang. Maka, bahagian ini akan memperincikan dapatan kepada 

soalan ketiga kajian, iaitu „Bagaimana guru memberi maklum balas kepada pelajar 

berdasarkan setiap tahap penulisan dalam proses mengarang Insya‟?  

Model kognitif proses mengarang yang digunakan penyelidik dalam kajian ini 

adalah berasaskan model pendekatan proses (Flower & Hayes, 1981) yang menekankan 

aspek interaksi dua hala di antara guru dan pelajar. Maka guru perlu memainkan 

peranan aktif dalam memberi maklum balas bagi setiap aktiviti dalam proses mengarang 

sesuai dengan perkembangan dan kemajuan setiap individu pelajar. 

 Berdasarkan pemerhatian bilik darjah dan temu bual, penyelidik merumuskan 

bahawa Ustazah Izzah telah memberi maklum balas kepada pelajar dalam beberapa 

bentuk, iaitu maklum balas lisan, maklum balas bertulis dan maklum balas nonverbal. 

Namun, maklum balas guru secara lisan dilihat paling dominan dalam amalan bilik 

darjah khususnya pada tahap perancangan dan penyemakan draf karangan. 

 Bagi menjelaskan dan mendapatkan gambaran yang menyeluruh, penyelidik 

memaparkan dapatan kajian berdasarkan turutan tiga tahap utama dalam proses 

mengarang, iaitu perancangan penulisan, penulisan draf  karangan dan penyemakan. 

Maklum Balas Lisan (MBL) 

Maklum balas lisan dilihat paling dominan dalam pengajaran dan pembelajaran Insya‟ 

Ustazah Izzah. Tema MBL dibahagikan kepada tiga subtema merangkumi bimbingan 

eksplisit, bimbingan implisit dan pengukuhan. Contoh maklum balas bagi subtema 

bimbingan eksplisit ialah berkongsi kriteria, memberi jawapan langsung, komen dan  

menyatakan cara penambahbaikan. Manakala bagi subtema bimbingan implisit adalah 

seperti meminta contoh kepada respons pelajar, menterjemah ke bahasa Melayu, 

memohon kepastian,  menjawab soalan dengan soalan, provokasi dan meminta pelajar 

membuat pembetulan. Subtema ketiga ialah pengukuhan contohnya memberi pujian, 

memberi pujian deskriptif dan mengulang semula jawapan pelajar. 

Penyelidik akan menjelaskan bagaimana strategi guru memberi maklum balas 

secara lisan melalui beberapa contoh ekstrak data pemerhatian kelas, temu bual guru 

dan temu bual kumpulan pelajar. Dalam kelas 6 Karomah contohnya, penyelidik 

memerhatikan bagaimana Ustazah Izzah mengajar surat kiriman tidak rasmi bertajuk 

 di mana pelajar ditugaskan  "لزيارة الأماكن السيا ية في بلادنااكتب رسالة إلى صديقك في خارج البلاد تدعوه "

mengarang sepucuk surat kiriman kepada kenalan mereka di luar negara. Mereka 

ditugaskan untuk menjemput rakan luar negara datang melawat lokasi-lokasi 

pelancongan di Malaysia.  

Fokus utama dalam tahap perancangan penulisan adalah mencari isi utama 

kandungan, pemilihan kosa kata dan istilah yang sesuai dengan judul karangan. Minda 

pelajar cuba dicungkil melalui teknik sumbang saran dan soal jawab. Ustazah Izzah 

mengemukakan pelbagai soalan berkaitan kosa kata, istilah, kata nama khas yang sesuai 

digunakan sebelum menghasilkan tugasan surat kiriman tersebut. Namun sebenarnya 

Ustazah Izzah telah menyenaraikan beberapa isi kandungan utama berkaitan tugasan 

mengarang yang dirancang. Peranan pelajar pada tahap ini adalah lebih kepada 

memahami makna isi-isi utama yang disediakan oleh guru. Seterusnya, mereka perlu 

mengembangkan idea-idea utama surat kiriman dalam bentuk ayat lengkap dan disusun 

dalam gaya bahasa menarik untuk membentuk beberapa perenggan yang koheren.  

Univ
ers

ity
 of

 M
ala

ya



 

240 

 

Peserta kajian juga didapati memberi maklum balas lisan dengan cara 

mengulang semula jawapan yang diberi oleh pelajar. Contohnya apabila seorang pelajar 

menjawab الدوزيوم , Ustazah Izzah mengulang dan menyebut sekali lagi kosa kata tersebut. 

  لأماكن السيا ة؟؟عاصمة كوالا لدبور... ما ىي ا  الدعلمة:

 Muzium :الطلبة 

 موزيوم في لغة عربية؟   الدعلمة:

 الدوزيوم :الطلبة

 .... الدوزيوم  الدعلمة:

 (P 2: OBS 1 6K.docx) 

 

Dalam contoh berikut pula, Ustazah Izzah mengulang semula jawapan pelajar 

beberapa kali dengan intonasi yang tinggi kerana suara pelajar lelaki yang membuat 

pembentangan kurang didengari oleh rakan-rakan. Justeru, guru bertindak mengulang 

semula jawapan supaya dapat didengari oleh semua pelajar dan juga sebagai penegasan 

kepada jawapan pelajar secara tidak langsung. 

Seorang pelajar lelaki (Taufik) membaca jawapan di hadapan kelas sambil 

merujuk kertas di tangan (tetapi suaranya kurang jelas) 

PP (ramai) : Tak dengar…. 

 (Guru mengulang bacaan pelajar beberapa kali) وتقوية صلة  الر م

(P 8: OBS 2 6K.docx) 

 

Penyelidik meminta penjelasan daripada peserta kajian sebab yang mendorong 

beliau seringkali mengulang semula jawapan pelajar. Jawapan beliau dijelaskan dalam 

temu bual berikut; 

S: Bila ustazah panggil pelajar tulis atau sebut jawapan- Ustazah akan ulang 

jawapan pelajar atau kalimah yang ditulis, disebut oleh pelajar. Contoh   وتقوٌر– 

 ?Kenapa  صل  اةرحم

UI: تأكياد la, تأكياد untuk memberi apa… تأكياد   tu apa ye? Penegasan… penegasan 

kepada yang betul 

P21:130731_ TBG 3.docx 

Guru seterusnya mencungkil sejauh mana kefahaman pelajar mengenai judul 

tugasan surat kiriman. Apabila pelajar memberi respons “banyak tempat pelancongan di 

Malaysia”, beliau terus meminta mereka memberi contoh yang berkaitan. Maklum balas 

guru secara tidak langsung menunjukkan penerimaan kepada jawapan pelajar. Begitu 

juga, apabila pelajar memberi contoh pantai Port Dickson, guru meneruskan kepada 

soalan yang berikutnya. Dengan itu, pelajar dapat memahami bahawa jawapan mereka 

diterima guru walaupun tiada maklum balas dalam bentuk pernyataan lisan secara 

eksplisit. 

  (Guru baca arahan soalan)في بلادنا  كتب رسالة إلى زميلك تدعوه إلى زيارة الأماكن السيا ةا 
؟ فهمتم الأسئلة    الدعلمة: 

 كثير الأماكن السيا ية  :الطلبة

  ؟ ىااا..... مثل شاطئ البحر مثل    الدعلمة:

 فورت ديقسون   :الطلبة

(P 2: OBS 1 6K.docx) 

  

Pernyataan Ustazah Izzah dalam data temu bual berikut menjelaskan mengenai 

perlakuan beliau yang kadangkala senyap atau diam, tanpa memberi sebarang ulasan 

terhadap respons yang dikemukakan pelajar. 

S: Kadang-kadang pelajar beri jawapan. Ada yang ustazah tanya kenapa, ada 

yang tak? Diam tu dah terima ke atau macam mana? 

UI: Kalau betul saya tak de la kata apa-apa 

P21:130731_ TBG 3.docx 

Berikut juga contoh yang menunjukkan guru memberi maklum balas terhadap 

respons pelajar dengan meminta contoh bagi jawapan yang dinyatakan mengenai 

tempat-tempat menarik di Kuala Lumpur. 

 مثل؟ مثل؟  الدعلمة: 

(Pelajar jawab beramai-ramai tanpa angkat tangan) KLCC: PP 

(P 2: OBS 1 6K.docx)  

 

Dalam contoh berikut, peserta kajian membincangkan soalan peperiksaan 

STAM tahun 2011 bertajuk “Masalah disiplin di kalangan pelajar sekolah”. Pelajar 

ditugaskan untuk berbincang secara intensif faktor-faktor yang mendorong pelajar 

melanggar peraturan sekolah dan cara menangani isu tersebut.  

UI: Pelajar yang melanggar peraturan sekolah. Apa sebabnya? 

PP: Kurangnya tarbiah 

UI: Apa? Kurang kasih sayang? 

UI: Kedua. Zuliza! 

PP: Kurang kasih sayang dan tarbiah. 

UI: Idea yang sama. Idea lain?  

(P 6: OBS 13 6S.docx)   

Pelajar menjawab secara beramai-ramai faktor utama masalah disiplin, iaitu 

kurang tarbiah. Guru seterusnya meminta seorang pelajar perempuan „Zuliza‟ bagi 

memberi jawapan lain. Walaupun „Zuliza‟ berjaya memberi respons, namun guru 

meminta jawapan yang lain kerana didapati berlaku pertindihan idea. Maklum balas 

guru tersebut menunjukkan penolakan kepada respons pelajar walaupun tidak disebut 

secara eksplisit.  Hal tersebut jelas apabila guru meminta „Zuliza‟ memberi idea yang 

lain daripada jawapan sebelumnya.   

  Seterusnya, maklum balas lisan juga diberikan dalam bentuk pujian seperti 

pernyataan  أحسرنت. Pujian turut diberikan walaupun kadang kala pelajar tidak dapat 

mengemukakan jawapan yang betul. Motif pujian guru adalah sebagai galakan dan 

motivasi kepada pelajar untuk melibatkan diri dalam perbincangan kelas secara aktif. 

Penghargaan diberikan kepada usaha dan komitmen yang ditunjukkan pelajar. 

Beberapa contoh pernyataan maklum balas guru berikut menggambarkan kata-

kata pujian dan ucapan terima kasih terhadap pelajar; 

   (Guru memberi pujian kepada kelas)، ىذا جيدم  ت  ن  س     أ   الدعلمة:

(P10: OBS 4 6S.docx) 

   (Guru memberi pujian kepada individu) ، إدريست  ن  س     أ  الدعلمة: 
(P2: OBS 1 6K.docx)  

 

   (Guru memberi pujian kepada kumpulan) الدعلمة: شكرا من الفرقة الأول
(P 7: OBS 14 6S.docx ) 

  

 Maklum balas bentuk pujian diberikan guru sama ada kepada individu tertentu, 

kumpulan atau kelas secara keseluruhan. Keadaan tersebut dapat diperhatikan apabila 

guru menamakan individu tertentu seperti “Idris” dan memberi pujian kepada yang 

terlibat dalam aktiviti kelas. Penghargaan diberi kepada pelajar yang berjaya memberi 

respons betul. Pujian juga diberikan kepada setiap kumpulan selepas mereka 

menyelesaikan pembentangan tugasan. Manakala pujian umum dinyatakan di akhir sesi 

P&P sebagai penghargaan kepada semua pelajar yang telah menunjukkan kerjasama 

yang baik. 

 Daripada pemerhatian kelas, boleh dikatakan kebanyakan pelajar memberi 

respons dalam bahasa Melayu. Sehubungan itu, guru terpaksa meminta mereka 

menterjemah jawapan tersebut ke dalam bahasa Arab. Ustazah Izzah bersikap fleksibel 

dalam menghadapi situasi berikut; 

 مثل؟ مثل؟:    الدعلمة:

 K.L.C.C Pelajar menjawab (tanpa angkat tangan)   :الطلبة

 في لغة عربية؟ :KLCC  الدعلمة:

 Masjid negeri   :الطلبة

 ؟؟في لغة عربية Negeri   الدعلمة:

 Zoo   :الطلبة

 ؟في لغة عربية Zoo  الدعلمة:

   ديقة الحيوااان  :  الطلبة

(P 2: OBS 1 6K.docx )  

 

Dalam contoh di atas, pelajar menjawab soalan beramai-ramai dalam bahasa 

Melayu dengan menyebut KLCC, masjid negeri dan zoo. Cara maklum balas guru 

menunjukkan bahawa jawapan pelajar diterima, namun perlu diterjemahkan ke dalam 

bahasa Arab selaras dengan penggunaan bahasa Arab sebagai medium dalam P&P. 

Dengan itu, guru dapat membantu pelajar menambah kosa kata secara tidak langsung 

untuk digunakan dalam tugasan mengarang akan datang. 

 Contoh berikut menunjukkan bagaimana peserta kajian memberi maklum balas 

kepada pelajar dalam bentuk soalan. Seorang pelajar lelaki di barisan hadapan kelas 

mengajukan soalan mengenai tugasan kepada guru, namun dijawab dengan soalan yang 

berkaitan bukannya dalam bentuk jawapan langsung. 

(Guru menjawab dengan soalan) ي الأماكن الرائعة فيها ؟ما ى    : الدعلمة   

   (Guru meminta pelajar meneruskan perbincangan) .... ناقش الآن :الدعلمة

(P 8: OBS 2 6K.docx) 

   

Ustazah Izzah mengemukakan soalan sebagai klu supaya pelajar berkenaan 

dapat berfikir lebih mendalam dan dibincangkan dalam kumpulan. Maklum balas guru 

dalam bentuk soalan berperanan sebagai petunjuk atau klu menjurus kepada jawapan 

yang dikehendaki. 

 Begitu juga dengan contoh berikut di mana guru memberi maklum balas dalam 

bentuk soalan. Beliau meminta pelajar berfikir dalam kumpulan mengenai apakah yang 

terdapat di pulau tersebut yang terkenal sebagai salah satu lokasi pelancongan di 

Malaysia. 

(Guru berjalan ke arah kumpulan 2 untuk menjawab soalan pelajar). 

 الدعلمة: ما يوجد في جزيرة؟

(P 2: OBS 1 6K.docx ) 

 Amalan maklum balas lisan dengan menjawab soalan dengan soalan dihuraikan 

justifikasinya kepada penyelidik seperti dalam temu bual berikut; 

S: Cara Ustazah tanya soalan tu berkesan tak supaya pelajar beri idea. Cara 

ustazah tanya tu berjaya pelajar dapat idea lagi? ؟ماذا يوجد في جبل جوكرا   

UI: …Dengan tanya tu dia akan fikir lagi apa benda yang ada di  sekitar جبال 

Jugra tu. Cari sendiri. Cari istilah sendiri. Kemudian bila saya round tu, yang 

mana tak dapat tu, bagitahu la. 

P20:130731_ TBG 2.docx 

 

Dalam contoh berikut, Ustazah Izzah didapati memberi maklum balas lisan 

dalam bentuk soalan. Beliau tidak menjawab soalan pelajar secara langsung, tetapi 

sebaliknya mengemukakan soalan lain untuk mencungkil daya fikir pelajar. Pelajar 

diberi klu untuk memilih salah satu kosa kata yang sesuai berdasarkan pertimbangan 

nahu dan gender.   

 : (Seorang pelajar perempuan bertanya)   أ د؟ أو إ دى: الطالبة

 (Guru bertanya semula)    مذكر؟ أو مؤنث الدعلمة:

(P 9: OBS 3 6K.docx) 

UI: Saya lebih suka dia orang fikir dulu. Kemudian kalau jawapan dia salah, 

baru saya bagi  jawapan betul. Biasanya macam tu, saya bagi soalan dulu. 

Selalu saya buat macam tu. Tu dia ada kaitan dengan مذكر مؤنث kan? 

P21:130731_ TBG 3.docx 

Guru sengaja menjawab soalan dengan soalan supaya pelajar-pelajar diberi lebih 

masa dan peluang berfikir sebelum mendapat jawapan. Sikap kebergantungan kepada 

guru tidak digalakkan dalam keadaan pelajar mampu untuk menyelesaikan tugasan. 

Namun dalam situasi tertentu, guru diperhatikan memberi maklum balas dalam bentuk 

jawapan langsung kepada soalan pelajar. Contohnya Ustazah Izzah memberi maklum 

balas dalam bentuk jawapan langsung apabila pelajar meminta beliau menterjemah 

perkataan menara ke dalam bahasa Arab.  

(Guru bergerak ke arah kumpulan 1 yang mengemukakan soalan). 

P: Menara باللغة العربية? 

UI :   ةار  ن  م   Menara 

(P 2: OBS 1 6K.docx) 

 

Manakala contoh berikut pula menunjukkan guru menterjemah secara langsung 

baris-baris syair yang sedang dibincangkan oleh para pelajar tanpa soal jawab. Hal 

tersebut kerana pelajar-pelajar telah menyatakan bahawa mereka langsung tidak dapat 

memahami maksud syair tersebut. 

P: Apa maksud syair? 

UI: Ilmu itu meninggikan rumah ketinggian. Kamu kan belajar Nusus. Jahil itu 

meruntuhkan rumah kemuliaan. Maknanya semua itu bertitik tolak tentang ilmu 

(P 5: OBS 12 6S.docx) 

 

Dalam contoh berikut, seorang pelajar lelaki mengemukakan soalan kepada guru 

mengenai golongan yang layak menerima zakat. Soalannya, adakah fakta tersebut sesuai 

dimasukkan  dalam perenggan pertama draf karangan mengenai peranan zakat? Ustazah 

Izzah terus memberi jawapan ringkas dengan pernyataan „ok, boleh‟. Dalam situasi 

tersebut, guru perlu memberi maklum balas segera kerana pelajar memohon kepastian 

untuk melaksanakan tugasan mengarang yang diberikan guru. 

 

 P: Yang layak terima zakat….asnaf. Boleh masukkan? 

UI: Ok, boleh 

(P 8: OBS 2 6K.docx) 

Kadangkala Ustazah Izzah menunjukkan perasaan empati terhadap pelajar dalam 

situasi tertentu, iaitu apabila pelajar dilihat dalam situasi terdesak. Pelajar didapati tidak 

dapat menyelesaikan masalah yang dihadapi dalam tugasan mengarang. Faktor tersebut 

yang mendorong guru untuk memberi jawapan langsung. 

UI: Kalau saya tanya, dia tak boleh jawab kesian pulak ke dia (gelak). 

Kemudian kalau dia tak boleh jawab, kita terus bagi jawapan. 

P21:130731_ TBG 3.docx 

Namun, kebanyakan data pemerhatian kelas menunjukkan guru sentiasa 

menggalakkan penggunaan kamus semasa tahap menyediakan draf karangan dalam 

kumpulan. Arahan dan soalan berikut sentiasa diulangi oleh guru dari masa ke semasa 

seperti: ابحث الكلمات في القاموس/الدعجم dan ؟بحثتم في القاموس . Ustazah Izzah berpendapat pelajar 

perlu sentiasa merujuk kepada kamus untuk membantu pembelajaran Insya‟. 

Selain itu juga, Ustazah Izzah selalu mengingatkan pelajar mengenai kriteria 

yang perlu dipatuhi semasa perbincangan tugasan di dalam kumpulan. Beberapa kriteria  

dalam proses mengarang perlu dipatuhi supaya pelajar dapat menyediakan hasil 

karangan yang berkualiti. Pelajar sentiasa dibimbing dan tidak dibiarkan melalui proses 

mengarang tanpa bimbingan yang cukup. 

Contohnya, Ustazah Izzah mengingatkan pelajar supaya mengaplikasikan 

penggunaan penanda wacana yang telah dipelajari sebelum ini dalam draf  karangan 

mereka. 

UI: Jangan lupa kita dah belajar...? 

PP: Penanda wacana 

UI: Masukkan sekali 

(P 6: OBS 13 6S.docx)  

 

 

 

Univ
ers

ity
 of

 M
ala

ya



 

248 

 

Ustazah Izzah memberi maklum balas dalam bentuk pernyataan tersebut selepas 

perbincangan kelas mengenai takrif zakat. Justeru, guru mengingatkan pelajar mengenai 

kriteria sebenar dan cara penulisan takrif ibadah khusus seperti zakat, solat dan puasa 

yang sewajarnya merujuk kitab-kitab feqah yang muktabar. Takrifan tersebut perlu 

dihafal dan bukannya ditulis mengikut kefahaman sendiri. 

UI: Insya‟ yang begini kena ada takrif  الصوم، الصلاة، الزكاة 
          UI: Kena hafal la…lihat dalam buku feqah 

(P 8: OBS 2 6K.docx) 

  

Kebiasaannya guru akan menetapkan tempoh masa tertentu kepada pelajar untuk 

menyiapkan tugasan mengarang secara berkumpulan. Guru pula memantau dari semasa 

ke semasa dan bertanya status kemajuan pelajar dalam menyelesaikan tugasan 

mengarang. Namun apabila didapati pelajar masih gagal menyiapkan tugasan dalam 

tempoh tersebut, guru cuba menimbulkan provokasi dengan menghidupkan suasana 

persaingan di antara kumpulan-kumpulan. 

UI: Siapa jawab dulu, dia menang. Cepat! Cepat! 

) P13: OBS 7 6K.docx( 

  

Dalam situasi yang lain pula, Ustazah Izzah contohnya mewujudkan provokasi 

dengan merangsang persaingan berasaskan gender, iaitu pelajar lelaki berbanding 

pelajar perempuan atau sebaliknya. Maklum balas bentuk provokasi sengaja dilakukan 

memandangkan kurangnya respons yang diterima dan sambutan dingin dalam kalangan 

pelajar ketika beberapa soalan diajukan kepada kelas.  

 (Guru menulis ayat yang dibaca oleh pelajar). 

عل الدسلم يتهرب من الدعاصي ويبتعدهلصلاة يجا  

UI: Betul tak? Belakang? Depan? 

UI: Kita lawan lelaki-perempuan? Ada ya tak? 

(Seorang pelajar lelaki di bahagian depan bertanya soalan kepada guru).  

UI: Cepat, siapa nak betulkan? Lelaki la betulkan sebab ayat budak perempuan. 

)P 14 : OBS 8 6K.docx( 

 

Ustazah Izzah juga dilihat kerap kali bermain dengan elemen masa dalam proses 

pelajar menyiapkan draf karangan. Contohnya, beliau bertanya beberapa kali adakah 

pelajar telah dapat menyelesaikan tugasan yang diberikan. Maklum balas dalam bentuk 

provokasi tersebut nyata berjaya menggesa semua pelajar untuk segera menyelesaikan 

tugasan mengarang. 

UI: Cepat! Cepat! 

)P 7: OBS 14 6S.docx ( 
 

 في الوراء، خلصتن؟علمة: الد
 الطالبات: لدا...

        علمة: بالسرعةالد
) P11: OBS 5 6S.docx ( 

 Manakala pada tahap penyemakan dan penilaian, setiap kumpulan diminta 

mempamerkan hasil perbincangan kumpulan di hadapan kelas. Setiap kumpulan 

menulis draf karangan dengan menggunakan pen marker berwarna biru atau hitam di 

atas kertas mahjung yang disediakan guru. Sebelum pada itu, pembentangan lisan oleh 

wakil kumpulan dijalankan dengan membaca draf yang telah dikarang mengikut urutan, 

iaitu kumpulan satu, dua, tiga dan empat.  

 Ustazah Izzah biasanya membaca semula draf yang disediakan oleh setiap 

kumpulan dengan suara kuat dan nyaring selepas pembentangan pelajar. Kemudian, 

beliau membuka peluang kepada pelajar-pelajar daripada kumpulan yang lain untuk 

memberi komentar, melontarkan pandangan dan membetulkan kesilapan. Galakan 

diberikan kepada setiap individu pelajar untuk terlibat secara aktif. Guru memberi 

peluang kepada kelas, seterusnya kumpulan kecil dan akhirnya beliau menyebut nama-

nama pelajar tertentu agar memberi respons.  

 Pada tahap penyemakan draf karangan, guru banyak memberi maklum balas 

lisan dengan menunjukkan kesilapan pelajar secara langsung seperti dalam contoh di 

bawah; 

(Guru melihat jawapan pelajar kumpulan 4) dan berkata:    ىنا  

……  sambil menunjukkan dengan tangan tempat kesilapan jawapan)   ىذا لا

pelajar) 

 

  (Guru membaca jawapan pelajar): لتخبرك عن الأماكن..… ىذا لا 
(Guru membantu beri jawapan betul):  لتخبرك وتدعوك إلى الأماكن ....  

(P 2: OBS 1 6K.docx) 

 

Dalam pemerhatian kelas di atas, Ustazah Izzah membaca secara senyap draf 

karangan pelajar dan kemudiannya memberi maklum balas secara lisan.  Maklum balas 

beliau menunjukkan jawapan pelajar tidak diterima dengan pernyataan “sampai di sini 

sahaja, yang ini tidak perlu”, kemudian dikukuhkan dengan perlakuan menunjukkan 

dengan tangannya kepada tempat berlakunya kesilapan. Guru seterusnya memberi 

jawapan yang betul dengan menambah frasa وتدعوك إلى.  

Dalam contoh berikut, selepas membaca ayat yang dibina oleh pelajar, Ustazah 

Izzah menyatakan bahawa „ini salah‟. Beliau kemudiannya menunjukkan kesilapan 

yang telah berlaku daripada aspek nahu atau tatabahasa. Seterusnya, penerangan lebih 

terperinci diberikan dengan menyatakan justifikasi kesilapan, iaitu partikel „bi‟ tidak 

boleh dimasukkan selepasnya kata kerja. 

  ( guru tunjuk tempat kesilapan)بيعطى . ىذا خطأالدعلمة: 
  ( justifikasi)الجر لا يدخل على الفعل.ب يعطي  

(P 8: OBS 2 6K.docx) 

Dalam contoh lain pula, Ustazah Izzah kelihatan sengaja membaca ayat يّا على معا  

berulang-ulang kali untuk menyedarkan pelajar mengenai wujudnya kesilapan dalam 

ayat tersebut. Teknik pengulangan tersebut ternyata berhasil apabila pelajar akhirnya 

berjaya mengenal pasti tempat berlakunya kesilapan ejaan pada perkataan. Seterusnya, 

kesilapan dibetulkan secara beramai-ramai kepada ayat ىيّا على بلادي.  

(Guru membaca jawapan berulang-ulang kali):  ّا على معا ي  

(Pelajar membetulkan beramai-ramai):  ّا على بلادي ىي ....  

UI: Haaa….(intonasi tinggi) 

(P 2: OBS 1 6K.docx) 

Ustazah Izzah juga memberi maklum balas dalam bentuk memohon pengesahan 

atau kepastian daripada pelajar, iaitu sama ada betul atau salah. Soalan seperti „sahih?‟ 

diulang beberapa kali. Kemudian, beliau mengemukakan soalan sekali lagi untuk 

memohon pengesahan mengenai kesahihan ayat yang dibuat oleh rakan mereka. Pelajar 

digalakkan untuk berfikir dan  menyemak dengan teliti sebelum membuat penilaian. 

          يتقن؟ يتقن؟ ..... نشعر فر ا أبدا. صحيح؟ صحيح؟الدعلمة: 
    ......مع أسرتي؟صحيح ىذه الجملةالدعلمة: 

(P11: OBS 5 6S.docx) 

 

Dalam contoh di bawah, Ustazah Izzah menyebut nama seorang pelajar lelaki, 

„Firdaus‟ dan mengemukakan soalan kepadanya. Beliau diminta mengesahkan jawapan 

dengan memilih salah satu daripada pilihan jawapan yang dikemukakan. Walaupun dua 

kosa kata tersebut memberi definisi yang sama, namun kosa kata yang pertama tajir 

mewakili kata nama tunggal dan yang kedua pula tujjar menunjukkan kata nama jamak. 

Pada masa yang sama, semangat berpasukan dipamerkan oleh ahli kumpulan „Firdaus‟ 

apabila mereka cuba membantu dengan memilih jawapan yang kedua. 

ار؟اجر أو التجّ لدعلمة: نعم فردوس! التّ ا        
   ار، جمع )من فرقة ثانية(الطالبات: التجّ 

   الدعلمة : يوجد خطأ؟ لا؟ نعم فردوس؟

(P11: OBS 5 6S.docx) 

 

Seterusnya, guru bertanya lagi kepada pelajar yang sama adakah masih terdapat 

kesilapan yang lain. Kerap kali juga guru memohon pengesahan pelajar sama ada kosa 

kata dan ayat yang digunakan tepat atau sebaliknya. Pelajar diminta untuk berfikir 

sebelum dapat membuat keputusan yang muktamad. 

Data pemerhatian bilangan 14 menunjukkan Ustazah Izzah sekali lagi memohon 

pengesahan pelajar mengenai penggunaan kosa kata yang sesuai dalam konteks ayat. 

Mereka diminta memilih sama ada تغييب  atau  تغييم  di mana terdapat perbezaan huruf di 

akhir perkataan. Oleh kerana pelajar tidak pasti, guru sendiri memberitahu jawapan 

sebenar dengan memilih kosa kata yang tepat digunakan dengan maksud ponteng تغييب.  

 قاموستغييم أو تغييب؟ ابحث في الالدعلمة: 

 Sama    :الطلبة

  لازم نحن نستعمل غائب.. لم برضر إلى الفصل. ميم أو باء؟ التغييب.الدعلمة: 
(P7: OBS 14 6S.docx) 

 Ustazah Izzah menghuraikan sebab beliau memberi maklum balas lisan dengan 

memohon pengesahan atau kepastian pelajar. Apa yang diperhatikan, guru cuba 

merangsang pelajar sama-sama berfikir secara mendalam bukannya sekadar meneka 

sebelum memberi jawapan yang sebenar. Berikut adalah pernyataan beliau; 

UI: Bila kita bertanya, dia buat budak fikir kan?  Sebab budak fikir dia akan 

tahu mana satu jawapan yang benar sebab tu saya suka tanya. Buat bentuk 

soalan, biar dia fikir dahulu ya ke tidak? Kemudian baru kita bagi jawapan. 

Kita pulangkan kepada pelajar saya rasa. Cara tu, dia fikir.  

P20:130731_ TBG 2.docx 

 Ustazah Izzah bukan hanya memberi maklum balas lisan dalam bentuk 

mengenal pasti kesilapan sahaja, malah turut menjelaskan langkah-langkah yang perlu 

diambil untuk menambah baik kualiti karangan yang dihasilkan. Contohnya beliau 

memberi bimbingan daripada aspek susunan idea utama berdasarkan perenggan, 

struktur dan gaya bahasa yang baik dalam penulisan karangan. 

(Guru beri arahan seterusnya) UI: Tulis tujuan dalam perenggan baru. 

 

 (P 2: OBS 1 6K.docx )  

UI: Sepatutnya yang ni di faqrah lain. 
 

(P11: OBS 5 6S.docx ) 

  

Dalam aktiviti membina ayat daripada frasa ً ل   اكرامل pelajar dikehendaki 

membentangkan ayat yang dibina secara lisan selepas tugasan selesai. Kemudian, guru 

mengulang semula jawapan ayat pelajar sambil mencatat ayat tersebut di atas papan 

putih. Dalam kes ini, Ustazah Izzah menyatakan bahawa ayat pelajar belum lengkap dan 

perlu kepada tambahan satu lagi kata kerja. Dengan itu, beliau telah menunjukkan cara 

untuk menambah baik ayat tersebut secara tidak langsung. Pada masa yang sama, guru 

turut memberi contoh lain bagi penggunaan frasa yang sama bagi mengukuhkan 

kefahaman pelajar terhadap penggunaannya dalam ayat.  

)Pelajar perempuan daripada kumpulan 3 berdiri dan membaca ayat(. 

 يكرم الطلاب اكراما للمعلم بأخلاق كريمةالطالبة: 
UI: Kena letak فعم lain. Apa yang kita buat untuk menghormati guru? 

(Guru memberi contoh):  

 

 تدريبات الإنشاء اكراما للمعلم. الطلاب يجعلالدعلمة: 
(P 13: OBS 7 6K.docx) 

Begitu juga dalam contoh tugasan membina ayat berikut, pelajar mengemukakan 

jawapan dalam bentuk ayat lengkap. Walaupun makna ayat tersebut dapat difahami dan 

boleh diterima, namun pelajar dinasihatkan supaya tidak membina ayat yang panjang. 

Saranan tersebut diajukan untuk mengelakkan markah pelajar dipotong kerana kesilapan 

nahu akibat ayat yang panjang.  

Maklum balas seterusnya memaparkan bagaimana guru memberi contoh ayat 

yang ringkas namun masih boleh mendapat markah penuh, iaitu dua markah.  

 )Seorang pelajar perempuan daripada kumpulan 4 membaca ayat(. 

 فاز لزمد في مسابقة الخطابة اللغة العربية فوزا عةيماالطالبة: 
)Guru mengulas (UI: Ayat panjang, kita buat yang mudah-mudah saja. 

Guru beri contoh: فاز لزمد في الامتحان فوزا عةيما 
(P 13: OBS 7 6K.docx) 

  

Dalam contoh di atas, pelajar ditugaskan membina ayat lengkap dengan 

menggunakan penanda wacana yang telah dipelajari. Ustazah Izzah memberi maklum 

balas terhadap ayat yang dibina oleh pelajar dengan memberi komen ringkas seperti 

perkataan „ok‟ dan ucapan terima kasih sebagai penghargaan. Namun, tiada penjelasan 

lanjut diberikan oleh guru. 

(Seorang pelajar lelaki berdiri dan membaca ayat berikut). 

 وعلى سبيل الدثال بالصلاة والزكاة بذعل الطاعة إلى الله ويدوم على الذكرالطالب: 
(Guru menulis ayat yang dibaca oleh pelajar di atas board). 

UI: Kamu ambik ayat mana?  

(Guru menterjemah) UI: Contohnya dengan solat dan zakat, hati akan bersih. 

Ayat sendiri? 

(Pelajar mengangguk). 

UI: Ok, Ok.شكرا 

(P3: OBS 10 6K.docx) 

Maklum balas yang diberikan oleh guru mengandungi pujian, namun 

diperincikan dengan menyebut aspek kekuatan penulisan karangan yang wajar 

mendapat pujian. Isi kandungan dan dhomir atau ganti nama yang digunakan sesuai dan 

bertepatan dalam konteks ayat. 

(Guru membaca hasil tugasan kumpulan yang terakhir dengan laju sebab masa 

tidak mencukupi kemudian diterjemahkan ke BM). 

UI: أوةدهم  sepatutnya أولادهم . Isi cantik, dhomir pun cantik  

            (P 7: OBS 14 6S.docx)  

 

Maklum balas diberikan dalam bentuk pujian lebih berfokus dalam situasi di 

atas. Guru memberi peneguhan positif kepada pelajar dengan menyatakan aspek 

kekuatan yang wajar dipuji dalam ayat tersebut, iaitu aspek gaya bahasa dan struktur 

ayat yang gramatis. Pujian tersebut ternyata mendapat respons positif semua pelajar 

apabila mereka tertawa apabila mendengar maklum balas guru. 

UI: Ok, Azlin. 
 الصلاة مقيدة بالأوقات والقوانين والشروط الدعينةالدعلمة: 

(Guru mengulang semula bacaan ayat pelajar dan memberi ulasan):  

UI: Sedap ya ayat dia. 

(Pelajar lain gelak). 

UI: Ok,  ٌط 

(P 14: OBS 8 6K.docx) 

 

 Dalam contoh yang lain pula, pelajar mengalami kesukaran untuk menyebut 

nombor dan angka dalam bahasa Arab khususnya yang berkaitan dengan bilangan 

tahun. Kesukaran tersebut disebabkan angka yang menunjukkan bilangan tahun 

menjangkau empat digit, manakala kaedah sebutannya juga turut berubah berdasarkan 

kedudukan dalam struktur ayat. Oleh itu, kesilapan sebutan dan keraguan pelajar untuk 

menyebut tahun dalam bahasa Arab dibantu oleh guru. Ustazah Izzah menyebut satu 

persatu angka berkenaan dan cara sebutannya diikuti oleh pelajar. 

 (Guru membantu menyebut apabila pelajar kelihatan teragak-agak menyebut) 

                                                                              ألفين وثمانيةالدعلمة: 
(P11: OBS 5 6S.docx ) 

(Wakil kumpulan 4 membaca jawapan tapi teragak-agak menyebut angka 

mewakili tahun dalam bahasa Arab).  

 الدعلمة: ألف تسعمائة كم؟ ...وثلاثون؟ اثنان وتسعون
 

(P11: OBS 5 6S.docx) 

 

Terdapat juga pelajar yang melakukan kesilapan daripada aspek sebutan, bacaan 

dan baris semasa pembentangan lisan. Guru memberi maklum balas dengan cara 

membantu pelajar membetulkan kesilapan bacaan. Contoh berikut menunjukkan 

seorang pelajar menyebut perkataan الدتوق dalam keadaan tergesa-gesa dan kesilapan 

bacaan tersebut dibetulkan oleh guru dengan spontan. Kekeliruan berlaku kerana 

perkataan الدتفوق memang agak sukar disebut dengan pantas kecuali dengan berhati-hati. 

 الطالب:  الدتوق 
  الدعلمة: الدتفوق 

(P11: OBS 5 6S.docx ) 

 

Pelajar juga membuat kesilapan baris apabila menuturkan perkataan ت م ع  ا ل م ج 

dengan baris di bawah pada huruf mim yang kedua. Guru secara spontan memberi 

maklum balas dengan cara menunjukkan sebutan yang betul, iaitu ت م ع  dengan baris ا ل م ج 

fathah pada huruf mim yang bermakna masyarakat atau komuniti. Sebutan yang 

dibetulkan guru diulang semula oleh pelajar. 

عم  ت  ج  م  ل  ا     (‟Pelajar baca mujtami) :الطالب  

ت م ع  (‟Guru baca mujtama) الدعلمة:   ا ل م ج 

(P8: OBS 2 6K.docx) 

 

Maklum balas guru juga diberikan dalam bentuk kiasan yang bersifat implisit. 

Contohnya seperti ayat „Hampir satu perenggan dengan lima ayat lengkap hanya dengan 

satu noktah?. Walaupun maklum balas tersebut bersifat implisit, namun dapat difahami 

oleh semua pelajar. Buktinya semua pelajar tertawa apabila mendengar komen guru 

„ayat ni nak berhenti kat mana ni‟?. Kemudian guru melanjutkan lagi dengan komentar 

„5 baris 1 noktah‟. Respons pelajar menunjukkan mereka memahami bahawa ayat-ayat 

tersebut tidak sepatutnya terlalu panjang dengan melangkaui lima baris dengan hanya 

satu noktah. 

UI: Panjangnya ayat, ayat ni nak berhenti kat mana ni?  

(Pelajar-pelajar gelak) 

(Guru menterjemah ayat pelajar) 

  UI: 5 baris, 1 noktah 

(P7: OBS 14 6S.docx ) 

 

 Umumnya, maklum balas guru terhadap penulisan pelajar bukan hanya tertumpu 

pada aspek pembetulan kesilapan semata-mata tetapi guru turut membimbing secara 

formatif. Bimbingan guru diberikan bertujuan menambah baik kualiti draf karangan 

pelajar dan dapat mengelak daripada mengulangi kesilapan yang sama dalam tugasan 

penulisan akan datang. 

UI: Tak perlu ayat yang panjang, nanti banyak salah nahu, banyak potong 

markah. Buat ayat yang pendek-pendek sahaja. 

 مبتدأ وخبر، كان اسم وخبر، فعل فاعل مفعول بو
(P 13: OBS 7 6K.docx) 

   UI: Lepas وعلى سبيل الدثال kena ada dua, tiga contoh 

(P 3: OBS 10 6K.docx ) 

 Dalam dua contoh pemerhatian kelas di atas, Ustazah Izzah menjelaskan kepada 

pelajar mengenai strategi membina ayat yang baik. Pelajar dinasihatkan supaya 

mematuhi piawai tertentu dalam tugasan membina ayat, iaitu ringkas dan gramatis. Ayat 

yang terlalu panjang dijangka menimbulkan banyak kesilapan, lalu mengakibatkan skor 

yang rendah. Guru juga menunjuk cara kepada pelajar teknik penggunaan wacana yang 

baik untuk diaplikasikan dalam penulisan. 

Pada tahap akhir penulisan semula draf, Ustazah Izzah meminta wakil setiap 

kumpulan menampal draf karangan yang telah dibentangkan, disemak dan dibuat 

penambahbaikan pada dinding-dinding bahagian belakang kelas. Kemudian, pelajar 

diminta menyalin semula draf karangan tersebut dengan membuat beberapa pembetulan 

kesilapan seperti yang dibincangkan dalam bilik darjah secara individu. Mereka 

kemudiannya perlu menghantar tugasan kepada guru untuk disemak dalam tempoh 

masa yang ditetapkan. 

 Di akhir sesi P&P, Ustazah Izzah meminta pelajar untuk membuat pembetulan 

dan menulis semula karangan secara individu dan menghantar tugasan kepada guru 

untuk disemak. Guru memberi tempoh masa yang tertentu untuk melaksanakan tugasan 

mengarang. 

UI: Nanti ustazah nak baca surat أريد كل من رسالتكم بعد الدرس  
(P 2: OBS 1 6K.docx )   

 

UI: Ustazah nak check, ustazah nak ambik kertas (merujuk tugasan pelajar 

membina ayat) 

(P 13: OBS 7 6K.docx) 

  

 تصحيح الأخطاء تكتب في ورقة )كاجع(. أفكار.. أريد تصحيح قبل الكتابةلدعلمة: ا
(P 10: OBS 4 6S.docx) 

Proses menulis semula draf karangan sangat penting kerana semua aktiviti yang 

dilalui secara perbincangan kolektif, diikuti dengan penyemakan dan penilaian dalam 

kelas dipindah tulis dalam bentuk penulisan semula karangan sebenar secara individu. 

Di samping itu, semua pelajar diingatkan agar memastikan semua pembetulan kesilapan 

telah dilakukan sebelum menghantar hasil karangan. 

Guru kebiasaannya mengakhiri sesi P&P dengan membuat rumusan dan 

memberikan kata-kata perangsang sebagai motivasi kepada pelajar. Ustazah Izzah 

mempamerkan sikap menghargai usaha, komitmen dan kerjasama pelajar-pelajar. Malah 

beliau sentiasa mendoakan kejayaan cemerlang semua pelajar dalam peperiksaan 

STAM dan khususnya dalam mata pelajaran Insya‟. 

 أدعو لكم بالتوفيق والنجاح والدمتاز في الإنشاء.الدعلمة: 
(P 8 : OBS 2 6K.docx) 

 شكرا على جميع والتصفيق على أنفسكم وتعاونكم.الدعلمة: 

 وأنتم كلكم ممتازون في ىذه الدادة. آمينالدعلمة: 
(P 9 : OBS 3 6K.docx) 

 شكرا على اجتهادكم وممتاز في الانشاءالدعلمة: 
(P 11: OBS 5 6S.docx) 

 

Data temu bual berikut pula, Ustazah Izzah memperincikan lagi amalan beliau 

dalam memberikan maklum balas secara lisan terhadap pelajar, proses mengarang dan 

hasil karangan mereka. 

UI: Kalau yang  ٕشفو, yang dalam kelas, saya betulkan dengan lisan je la. 

Mungkin  yang ni tukar, tukar ayat baru, buat ayat baru ini 

P20: 130731_ TBG 2.doc 

UI: Kalau yang berlisan saya komen pada tulisan yang dimaklumkan pada 

dengan lisan la. Hasil daripada kenapa kamu tak boleh buat Insya‟ macam ni, 

tak boleh buat ayat macam ni. Bagi penerangan….kesalahan dia   

P24: 131003_ TBG 5.docx   

UI: Kemudian saya betulkan kat situ, kalau ada yang tak betul  

P20: 130731_ TBG 2.doc  

 Ustazah Izzah menjelaskan bahawa beliau memberi maklum balas secara 

langsung atau eksplisit. Beliau membetulkan kesilapan pelajar dan menghuraikan 

justifikasi kesilapan tersebut. Malah dalam beberapa keadaan tertentu, guru terpaksa 

membina semula ayat baharu akibat kesilapan yang sangat ketara dari segi struktur dan 

gaya bahasa penyampaian ayat. 

 Penyelidik bertanyakan pendapat peserta kajian mengenai perbezaan peranan 

maklum balas secara lisan dan bertulis dalam P&P. Beliau memberikan pernyataan 

berikut yang menunjukkan kepentingan maklum balas bentuk lisan. 

UI: Lisan kot sebab bertulis seorang je dapat, latihan yang dia buat la tu kan. 

Bila lisan ni, satu kelaslah dapat. Orang lain pun tahu. Kalau buat kesalahan 

yang sama, macam ni jawapan salahnya. Tegurnya mesti macam ni jugak. 

 P24: 131003_ TBG 5.docx   

 Kesimpulannya, faedah maklum balas secara lisan ketara kerana dapat 

disampaikan kepada seluruh kelas pada masa yang sama dan dengan kadar segera. 

Kesilapan yang mungkin dilakukan oleh beberapa individu pelajar dapat dijadikan 

pengalaman pembelajaran oleh rakan sebaya lain. Dengan itu, kesilapan yang sama 

perlu dielak dalam tugasan mengarang dan seterusnya dipraktikkan dalam peperiksaan 

awam STAM. Selain itu, pelajar mendapat kefahaman jelas apabila guru memberi 

justifikasi dan penerangan mengenai kesilapan yang dilakukan pelajar. 

Ringkasnya, amalan maklum balas guru secara lisan dapat dirumuskan dalam 

rajah 4.8 berikut. Keseluruhan maklum balas lisan bertujuan untuk memberi bimbingan 

kepada pelajar sama ada secara eksplisit atau implisit serta pengukuhan kepada respons 

dan penglibatan pelajar dalam pembelajaran. 

Rajah 4. 8 Amalan Maklum Balas Lisan 

Maklum Balas Bertulis (MBT) 

Guru juga memberi maklum balas dalam bentuk tulisan selain daripada maklum balas 

bentuk lisan. Kebanyakan maklum balas bertulis tertumpu semasa tahap pembentangan 

lisan dan penyemakan draf karangan berkumpulan. MBT kebiasaannya dicatatkan di 

atas draf karangan pelajar pada kertas mahjung berwarna putih sama ada dalam bentuk 

satu perenggan sahaja atau sebuah karangan lengkap. 

Penyelidik merumuskan maklum balas bertulis yang dikemukakan guru kepada 

beberapa subtema, iaitu pembetulan kesilapan seperti meminta pelajar membuat 

pembetulan nahu, ayat, kosa kata, imla‟ dan potong perkataan tanpa gantian. Subtema 

kedua ialah MBT bentuk preskriptif seperti menambah perkataan, potong perkataan 

dengan gantian dan mengolah semula ayat. Seterusnya subtema ketiga metalinguistik, 

iaitu maklum balas dengan cara membuat simbol, tanda garis dan tanda bulat. Subtema 

keempat ialah MBT bentuk penilaian, iaitu dengan memberi skor dan gred.  

 Kebanyakan maklum balas bertulis bersifat corrective atau pembetulan 

kesilapan menyentuh pelbagai aspek, iaitu nahu, gaya bahasa, struktur bahasa, kosa kata 

dan juga aspek mekanis penulisan. Tujuan maklum balas bertulis adalah menilai prestasi 

semasa pelajar, selain itu ia bersifat informatif dengan memberi maklumat mengenai 

bagaimana dan apa yang sepatutnya dilakukan untuk menambah baik atau peningkatan 

kualiti penulisan pada masa akan datang.  

Maklum Balas bertulis dalam kelas   

Guru memberi maklum balas bertulis dengan cara membetulkan ayat sekiranya berlaku 

kesilapan dalam struktur ayat yang dikemukakan oleh pelajar. Pembetulan ayat pula 

adalah berdasarkan bentuk kesilapan yang dilakukan sama ada mudah atau kompleks. 

Contohnya seperti berikut; 

 (ayat pelajar) يجب على الطلاب اكراما للأستاذ في كل وقت 

(Guru mengulang semula bacaan ayat pelajar). 

UI: Nahu macam mana?   

P: Nahu kurang…tapi tak tahu. 

 (Guru menulis semula ayat pelajar dengan pindaan). 

 .  يجب على الطلاب أن يحترموا.

UI: Kena tambah satu lagi perkataan فعل  tapi masih boleh difahami. 

(P 13: OBS 7 6K.docx) 
 

Dalam pemerhatian kelas di atas, pelajar dikehendaki membina ayat daripada 

frasa  ل اكراما   . Melalui interaksi soal jawab guru dengan pelajar, pelajar dapat mengesan 

sesuatu kesilapan pada aspek nahu. Seterusnya, guru memberi contoh ayat yang baru 

dengan menambah satu kosa kata yang menunjukkan kata kerja. Pembetulan ayat 

tersebut dalam bentuk penambahan satu kosa kata sahaja.    

Dalam ekstrak pemerhatian berikut pula, Ustazah Izzah mengemukakan 

beberapa soalan mengenai draf karangan yang disediakan oleh pelajar. Awalnya, guru 

memohon pengesahan dan meminta pelajar mengenal pasti sekiranya terdapat kesilapan 

daripada aspek uslub. Pelajar juga diminta menilai tahap dan  kualiti ayat yang dibina. 

Malah, guru juga cuba memberi klu dengan membaca sebahagian ayat tersebut dan 

pelajar mencadangkan beberapa kosa kata lain. Akhirnya, guru memberi maklum balas 

bertulis dengan membuat pembetulan dan menambah baik fakta atau isi kandungan 

dalam draf surat, iaitu keistimewaan melancong ke negara Malaysia. 

  (guru membaca ayat pelajar)... أرجو أن بذئ إلى ماليزيا لزيارةالدعلمة: 
:الدعلمة ?Mana salah  أين؟أين؟   من منكم تصحيح ىذا الجملة؟    

(Guru membuat catatan dengan marker merah dan menulis yang betul) 

سلوب صحيح؟كثيرة جميلة الأماكن والدعلومات والخبرة( ىااا.....أ  ) لأنّ   
صحيح؟لتّ لىل ىذه جملة جيدة أو ممكن الدعلمة:   
  ن فيها كثير الأماكن والدعلومات....لأّ الدعلمة:

.الجديدة في  ياتنا الخبرة     :الطلبة  

 (P 2: OBS 1 6K.docx) 

Dalam pemerhatian berikut pula, guru membaca perenggan penutup draf surat 

kiriman yang dikarang oleh pelajar. Guru meminta pelajar untuk membuat pembetulan 

aspek uslub atau gaya bahasa. Namun pembetulan dalam ayat tersebut di atas lebih 

kepada pembetulan kesilapan beberapa aspek nahu seperti penggunaan ganti nama yang 

betul dalam keadaan bersambung dengan kata nama sebelumnya dan penggunaan ال . 

Hmm: UI  

تصحيح ىذا الأسلوب؟ ممكن تصحيح؟الدعلمة:   
 أنت( ؟ لأنك.... )أنت(....( (لأن....لأنك

 (Ayat seterusnya dibaiki);  قراءة ىذه الرسالة  رسالتي= 
(Guru tanda kesilapan) – ada al   والديكم  

(P 2: OBS 1 6K.docx) 

 

Ustazah Izzah juga memberi maklum balas bertulis dalam bentuk catatan 

simbol-simbol tertentu untuk menunjukkan kesilapan yang berlaku. Di antaranya ialah 

simbol pembuka dan penutup kurungan (….) untuk menyatakan dalil yang dipetik 

adalah sebahagian potongan daripada ayat suci al-Quran. Guru juga didapati memotong 

perkataan yang salah dengan membuat garisan lurus berwarna merah sama ada dengan 

menggantikan perkataan lain atau tanpa gantian. Tanda bulat juga turut digunakan untuk 

menunjukkan penolakan kepada respons pelajar. 

UI: Kalau ayat Quran di akhir tu letak tanda ( ayat ….) menunjukkan ayat yang 

dipotong 

(P 10: OBS 4 6S.docx)  

 

Guru membaca dalil daripada ayat al-Quran dan mencatatkan simbol (  …) pada 

dalil yang dikemukakan oleh pelajar. Penggunaan simbol dalam kurungan (ayat Quran 

 dengan diakhiri tanda tiga noktah berturut-turut menunjukkan bahawa dalil yang (اةخ…

dipetik oleh pelajar adalah sebahagian daripada ayat al Quran dan bukan ayat lengkap. 

Dalam contoh yang lain, guru memotong perkataan شىء dan menggantikannya 

dengan perkataan إنسان. Guru mencadangkan kosa kata baharu berdasarkan konteks ayat 

yang membahaskan mengenai peranan zakat dalam membantu setiap individu dan 

bukannya setiap sesuatu. 

.من صفات شيءة تعاون كل اوغير ذلك الزك...  (Ayat pelajar) 

كل إنسان                               
(P 9: OBS 3 6K.docx) 

  

Manakala dalam contoh di bawah pula, Ustazah Izzah memotong huruf ha yang 

menunjukkan dhomir atau ganti nama ketiga yang bermaksud „nya‟. Ganti nama 

tersebut tidak sesuai digunakan dalam ayat tersebut kerana tidak merujuk kepada mana-

mana kata nama sebelumnya. Guru mencadangkan ganti nama tersebut ditukarkan 

kepada kosa kata yang lebih tepat, iaitu al nabiyy atau merujuk kepada Nabi 

Muhammad s.a.w.  

وفي قول   (Ayat pelajar) 

 في قول النبي
(P 10: OBS 4 6S.docx) 

Begitu juga dengan contoh maklum balas bertulis di bawah, di mana guru 

memotong perkataan atau partikel harf jar ٍع dan digantikannya dengan partikel huruf 

 Frasa baharu dengan partikel li bermaksud „untuk setiap Muslim‟ sesuai dengan .ل

penggunaannya dalam konteks ayat. 

كل مسلم   عن   (Ayat pelajar) 

    لكل                       
( P9: OBS3 6K.docx) 

 

Namun terdapat juga maklum balas guru dalam bentuk memotong kosa kata 

tertentu tanpa gantian perkataan lain. Sebagai contohnya, guru membuang perkataan 

qaryah yang bermaksud kampung tanpa cadangan gantian. Hal ini kerana walaupun 

dengan menggugurkan satu perkataan, makna ayat tidak terjejas atau tergantung dan 

masih dapat difahami. 

موريب قريةفي    (guru memotong kalimah „qaryah‟ ) 

 في موريب 
(P 11: OBS 5 6S.docx) 

 

 ni tak payah. (guru membuat ulasan)   على كل 

UI: Kenapa tak payah? Banyak sangat ramuan, kita shortcut jika dah faham. 

(P 7: OBS 14 6S.docx ) 

 

Guru juga membuat garis lurus dengan menggunakan marker berwarna merah di 

bawah perkataan yang dikenal pasti berlaku kesilapan seperti dalam contoh berikut; 

  لخبرك  الرسالة  ىذه أكتب
(P 2: OBS 1 6K.docx ) 

 

Selain itu, Ustazah Izzah memberi maklum balas dengan membuat tanda bulat 

pada kesalahan nahu dalam ayat. Selain menandakan tempat kesilapan, peserta kajian 

turut menjelaskan justifikasi kesilapan. Kesilapan tersebut dianggap tidak wajar kerana 

menyalahi kaedah asas dalam nahu bahasa Arab, di mana huruf 266ed atau partikel 

seperti ba tidak boleh berada pada kedudukan selepas kata kerja seperti dalam ayat 

pelajar. Ayat yang dikemukakan tidak gramatis seperti berikut; 

 (Ayat pelajar) . بيعطى

 الدعلمة: ىذا خطأ. الجر لا يدخل على الفعل.ب يعطي 
(P 8: OBS 2 6K.docx ) 

 

Dalam contoh yang lain pula, guru menambah dhomir هم atau ganti nama ketiga 

mereka di awal ayat yang dimulakan dengan kata kerja kala masa kini. Ayat yang dibuat 

pelajar tidak sempurna daripada aspek makna kerana tidak dapat difahami. Justeru, guru 

perlu menambah satu perkataan mewakili kata ganti nama di awal ayat bagi memastikan 

ayat dibina lengkap, gramatis serta difahami maknanya oleh pembaca. 

  (Ayat pelajar)   في سبيل الله ينفقون أموالذم 

    ينفقون أموالذم في سبيل الله هم 
(P 10: OBS 4 6S.docx)  

 

Guru memberi maklum balas bertulis dengan menambah satu perkataan secara 

langsung, iaitu  عند  sebelum perkataan  الحرب yang bermaksud ketika atau sewaktu 

peperangan. Penambahan kosa kata zorf zaman yang menunjukkan elemen masa 

penting untuk menjadikan ayat difahami maksudnya.  

 على سبيل الدثال الحرب في الزمان النبويةالطلبة: 
 الحرب في الزمان النبوية عند على سبيل الدثالالدعلمة: 

(P 10: OBS 4 6S.docx)  

 

Beberapa contoh di bawah pula menunjukkan Ustazah Izzah memberi maklum 

balas bertulis dengan membuat pembetulan imla‟ atau ejaan. Dalam contoh pemerhatian 

kelas bilangan pertama, guru mengingatkan tentang ejaan salam yang betul. Beliau 

menegaskan perkara tersebut kerana ramai pelajar sering melakukan kesilapan ejaan ini. 

Kesilapan ejaan mengakibatkan perubahan makna yang tidak sewajarnya. Begitu juga 

dengan ejaan wabarakatuh  perlu kepada tambahan huruf alif selepas huruf kaf. 

    السلام عليكم sepatutnya اسلام عليكم  

 وبركاتو  sepatutnya  وبركتو  

(P 2: OBS 1 6K.docx )  

 

Dalam contoh berikutnya, guru didapati  membetulkan ejaan dengan menambah 

tiga titik di atas huruf sin supaya menjadi huruf syim. Kesilapan yang kelihatan kecil 

tetapi boleh mengakibatkan perubahan makna yang ketara. 

 (ayat pelajar) عاست نور مديحة

 (guru membetulkan ejaan)نور مديحة عاشت 
(P 11: OBS 5 6S.docx) 

 

Begitu juga dalam contoh ketiga, di mana Ustazah Izzah membetulkan ejaan 

perkataan dengan menggantikan huruf zal ذ kepada huruf zai ز   . Penggunaan kosa kata 

yang pertama tidak sesuai dengan makna dalam konteks ayat „zakat menyucikan harta‟ 

akibat kesilapan ejaan. 

 (ejaan pelajar)  يذكي

  (guru membetulkan ejaan)  يزكي 

(P 10: OBS 4 6S.docx) 

Seterusnya dalam pemerhatian kelas bilangan ketiga, guru membetulkan ejaan 

perkataan dengan membuang huruf mim dan menambah alif kerana pelajar tersilap 

dalam pemilihan kosa kata. Dalam tugasan ini, pelajar menyenaraikan jenis-jenis zakat 

harta yang wajib dikeluarkan kepada golongan asnaf. Kesilapan ejaan tersebut di bawah 

mengakibatkan perubahan makna. Perkataan pertama الدطعم bermakna restoran, manakala 

perkataan yang sesuai dalam konteks zakat ialah الطعام yang bermaksud makanan.  

   (Kesilapan pemilihan kosa kata- Leksikal) الطعام – الدطعم

(P9: OBS3 6K.docx)  

Terdapat juga data pemerhatian kelas yang menunjukkan bentuk maklum balas 

bertulis dalam bentuk olahan atau parafrasa semula ayat. Dalam contoh berikut, pelajar 

ditugaskan membina ayat daripada frasa  اةبٌئر  اةحسرن. Namun, penggunaan padanan kata 

nama Nabi S.A.W dengan frasa tersebut didapati kurang tepat dengan konteks ayat. 

Maka, Ustazah Izzah terpaksa mengolah semula ayat beberapa kali sebelum dapat 

menyelesaikan masalah. Keadaan tersebut disebabkan oleh pengaruh bahasa ibunda ke 

atas uslub atau gaya bahasa pelajar. Kadang-kadang, guru terpaksa mengolah semula 

hampir keseluruhan ayat supaya menjadi lebih gramatis, menepati struktur ayat dan 

maknanya difahami. 

Contoh lain dapat diperhatikan dalam petikan di bawah;  

Pelajar perempuan bangun menulis jawapan no. 4; 

  في  ياتنا البيئة الحسنة نبي لزمد صلى الله ىو

 ما معنى بيئة؟جملة مفيدة؟ مفهومة؟ مفهومة؟ الدعلمة: 
PP: Suasana persekitaran  

UI: Sesuai ke dengan Nabi Muhammad? 

PP Kumpulan 2 : Sesuai. 

UI: تغٌر قلٌلا  Ubah sesuai. 
)Seorang pelajar lelaki keluar dan baiki jawapan(. 

نبي لزمد صلى الله ىو البيئة الحسنة في  ياتنا قد جعل النبي  
UI: Difahami atau tak?  Berapa markah? 2 atau 1 markah? 

(Guru baca ayat dan terjemah ke bahasa Melayu). 

UI: Masih difahami, boleh diterima. 

(P 13: OBS 7 6K.docx) 

Data pemerhatian kelas menunjukkan Ustazah Izzah banyak memberi maklum 

balas bertulis dalam bentuk pembetulan kesilapan aspek nahu. Dalam contoh di bawah, 

guru menambah dua huruf „wau‟ dan „nun‟ selepas kata kerja kerana penggunaan kata 

jamak perlu dalam konteks ayat yang menunjukkan ramai pelakunya. 

–يعطي    (‟Tambahan wau nun lil jama) يعطون 

(P 9: OBS 3 6K.docx) 

Ustazah Izzah menjelaskan mengenai beberapa kesilapan aspek nahu yang 

sering dilakukan oleh kebanyakan pelajar. Perkara tersebut mendorong beliau untuk 

membincangkan cara pembetulan kesilapan tersebut secara umum di dalam kelas 

supaya pelajar tidak mengulangi kesilapan yang sama pada masa akan datang. 

UI: Pelajar ni kadang   خففش masuk kepada فعففم kan. Itu yang benda-benda 

kesalahan-kesalahan macam tu saya bawa ke depan la. Tulis kat atas papan 

hitam. Ni salah. 

P20: 130731_ TBG 2.doc  

 

UI: Yang budak selalu ulang apa nama…  حشٔف خش bertemu فعم  lepas tu satu 

kesalahan besar yang kita bagi tahu itu jangan buat tapi budak buat jugak, 

lepas tu يؤَث يزكش pun sama, ضًيش pun sama 

P22: 130912_ TBG 4.docx  

Manakala bagi tugasan membina ayat daripada frasa yang ditetapkan oleh guru, 

pelajar terlebih dahulu didedahkan dengan skema pemarkahan berkaitan. Contoh berikut 

menunjukkan maklum balas dalam bentuk penilaian kepada prestasi semasa pelajar, di 

mana guru memberi skor terhadap tugasan berdasarkan skema dan kriteria yang 

ditetapkan dalam peperiksaan awam STAM. 

 (Pelajar menulis ayat). نلا بد كل مسلم اكراما للعلماء في كل زما  

UI: ؟درجتان لائق؟. صحيح  

(Pelajar kumpulan 3 mengangguk kepala) 

(Guru baca sekali lagi ayat tersebut). 

UI: Boleh la, sebab difahami 

(P 13: OBS 7 6K.docx) 

Setelah membaca ayat kumpulan pertama, ternyata Ustazah Izzah berpuas hati 

dengan standard ayat tersebut. Beliau memberi skor penuh sebanyak dua markah. Pada 

penilaian guru, ayat tersebut memenuhi kriteria yang diterangkan di awal perbincangan 

kelas, iaitu mengikut prinsip-prinsip asas tatabahasa yang betul dan ayat lengkap serta 

difahami. 

Seterusnya dalam data pemerhatian di bawah, pelajar dikehendaki menulis ayat 

yang lengkap daripada frasa yang ditentukan. Markah penuh bagi tugasan membina ayat 

lengkap adalah dua markah dengan syarat memenuhi kriteria, iaitu ayat difahami dan 

tatabahasa yang betul. Guru mempertimbangkan ayat yang dikemukakan pelajar, 

membuat penilaian dan mengkategorikan sebagai cemerlang dan wajar diberi markah 

maksimum. 

(Wakil kumpulan 1 membaca ayat kumpulan mereka). 

ةوا  ول العالم لضمان البيئة الحسنةينبغي على كل الانسان أن يحاف  
(Guru baca ayat sekali lagi).  ن يحفةوا أو أن يحافةوا؟أ  الدعلمة : 
(Guru membuat ulasan)  درجتانممتاز ،  الدعلمة : ىذه 

( P 13: OBS 7 6K.docx) 

 

Dalam pemerhatian kelas kelima pula, pelajar ditugaskan menyediakan draf 

karangan lengkap mengenai salah seorang tokoh terkenal di Malaysia. Di akhir sesi 

P&P, guru meminta pendapat pelajar mengenai wajaran markah yang sesuai bagi draf 

karangan setiap kumpulan. Terdapat beberapa cadangan markah yang diajukan pelajar, 

namun keputusan markah muktamad di tangan guru. Beliau memberi markah sembilan 

puluh daripada skor maksimum seratus markah seperti contoh berikut; 

 الدعلمة: كم درجة؟ تسعون
(P 11: OBS 5 6S.docx ) 

 Penjelasan guru mengenai amalan memberi skor dapat dilihat dalam pernyataan 

temu bual di bawah; 

UI: Yang tu markahnya 90. Sebab mungkin kesalahan daripada situ agaknya 

markah dia rendah banyak kesalahan yang kita dapat detect, dapat kita kesan 

pelajar pun dapat kesan budak nampak sebab tu dia bagi markah rendah.  

P22: 130912_ TBG 4.docx 

Apa yang menarik, pelajar turut dilibatkan dalam menentukan skor atau markah 

kepada draf karangan yang disediakan oleh rakan sebaya mereka. Kumpulan-kumpulan 

pelajar memberi beberapa cadangan markah, namun akhirnya guru membuat keputusan 

yang muktamad dengan memberi skor tinggi, iaitu 90 daripada 100 markah. 

 Penyelidik mendapatkan penerangan lanjut daripada peserta kajian mengenai 

kaedah beliau memberi markah kepada tugasan pelajar. Beliau menjelaskan seperti 

dalam temu bual di bawah; 

UI: Bagi markah kepada kumpulannya kan? Dia tengok kepada hasil yang dia 

bagi kan. Kan dia pamer dia bentang dia punya penulisan kat kertas kajang.  

Daripada situlah agaknya kita bagi markah mengikut apa yang dia dah 

bincang, أفكاس  yang telah dia bincang. Daripada situlah markahnya 

P22: 1300912_ TBG 4.docx 

UI: Tengok kepada tak banyak kesalahan la, tak banyak kesalahan dan pelajar 

pun ada yang membetulkan ayat –ayat tu. Jadi bila kita mintak pelajar betulkan 

pelajar tak de banyak yang membetulkan. Cikgunya pun tengok ayatnya cantik 

sebab  tu la kita bagi markah tinggi  

P22: 1300912_TBG 4.docx 

 Berdasarkan pernyataan temu bual, dirumuskan bahawa Ustazah Izzah memberi 

markah kepada draf penulisan pelajar berdasarkan kualiti yang ditunjukkan. Beberapa 

aspek yang disemak dan dinilai oleh guru termasuk isi kandungan, tatabahasa, struktur 

ayat dan gaya bahasa. Semakin sedikit kesilapan yang dikenal pasti dalam draf karangan 

tersebut, maka semakin tinggi markah yang diperoleh. Pemberian maklum balas dalam 

bentuk skor adalah berasaskan pemarkahan secara holistik bukannya secara analitikal 

berpandukan skema pemarkahan yang digunakan dalam peperiksaan awam STAM. 

 Selain daripada markah, Ustazah Izzah juga turut memberi maklum balas dalam 

bentuk gred. Dalam contoh di bawah, beliau meminta pelajar untuk turut sama menilai 

aspek uslub atau gaya bahasa rakan sebaya mereka sama ada boleh dikategorikan 

sebagai cemerlang, baik atau sederhana sebagai ukuran kepada mutu jawapan yang 

diberikan. 

    ىل أسلوب جيد أو متوسط أو ضعيف؟الدعلمة :

  ؟امتوسط، جيد ، جيد جدالدعلمة:         
(P 11: OBS 5 6S.docx) 

 Selain faktor penilaian hasil karangan berdasarkan kriteria dan piawai tertentu 

seperti isi kandungan, nahu, uslub dan tanda bacaan, Ustazah Izzah turut mengambil 

kira aspek usaha dan komitmen yang ditunjukkan pelajar. Pada pendapat beliau, pelajar 

layak memperoleh gred Mumtaz atau cemerlang natijah usaha dan komitmen yang 

dipamerkan, di samping hasil tugasan yang telah dibentangkan dalam bilik darjah. 

Peserta kajian menjelaskan mengenai amalan menentukan gred kepada hasil karangan 

pelajar dalam temu bual berikut; 

UI: Patutnya semua tu dah ممتاز sebab semua tu dah buat. Markah untuk usaha 

dan hasil yang dia bentang 

P22: 130912_ TBG 4.docx  

 Melalui data temu bual, Ustazah Izzah menjelaskan beberapa cara yang 

digunakan untuk memberi maklum balas bertulis. Beberapa simbol yang kerap 

digunakan ialah tanda bulat dan tanda potong bagi menunjukkan kesilapan yang 

berlaku. Begitu juga dengan tanda kurung simbol (    ) untuk memaklumkan pelajar 

terdapat perkataan tertentu yang tertinggal. Guru menggunakan marker berwarna merah 

untuk menunjukkan kesilapan pada draf karangan pelajar yang ditulis atas kertas 

mahjung. Manakala pen merah pula digunakan oleh guru untuk menanda buku latihan 

karangan pelajar. Kadangkala, guru terpaksa membuat ayat baharu sekiranya berlaku 

kesilapan yang ketara daripada aspek uslub atau gaya bahasa. 

UI: Kalau yang menanda, saya bulatkan lah. Kalau boleh saya buat baru 

ayatnya, saya buat baru 

P20: 130731_ TBG 2.doc – 20:59 

UI: Tanda bulat tu salah la, tanda potong.  Sama je dua-dua tu. Tanda 

tertinggal kalimah. Tambah kalimah yang baru, tanda kurungan untuk bezakan 

dengan yang lain (ayat Quran) 

P20: 130731_ TBG 2.doc – 20:141  

P3 6S : Ustazah tanda sikit je dengan pen merah  

P18: 131003_003 TBK 2 6S.docx – 18:48 

Penyelidik dapat merumuskan bahawa maklum balas guru secara bertulis 

kebiasaannya dikemukakan bagi mengukuhkan kefahaman pelajar terhadap maklum 

balas lisan guru.  Amalan maklum balas bertulis pula boleh dikategorikan kepada empat 

bentuk, iaitu penilaian, metalinguistik, pembetulan kesilapan dan preskriptif seperti 

yang ditunjukkan dalam rajah 4.9 berikut;  

 

Rajah 4. 9 Amalan Maklum Balas Bertulis 

Maklum Balas Nonverbal (MBNV) 

Selain itu, peserta kajian juga memberi maklum balas dalam bentuk nonverbal atau 

bukan lisan. Contoh beberapa perlakuan maklum balas nonverbal yang dilakukan oleh 

Ustazah Izzah seperti menepuk tangan, memberi senyuman, menggaru kepala, 

penggunaan panggilan mesra kepada pelajar dan sentuhan fizikal. Bahasa badan 

digunakan untuk mengekspresikan  peneguhan positif dengan meminta semua pelajar 

menepuk tangan yang kebiasaannya dilakukan di akhir setiap sesi pengajaran dan 

pembelajaran. 

Guru turut menepuk tangan bersama-sama dengan pelajar sebagai tanda 

pengukuhan. Ustazah Izzah juga mengucapkan terima kasih kepada semua pelajar 

kerana kerjasama baik yang telah diberikan untuk menjayakan P&P dan juga 

penghargaan kerana komitmen dan usaha yang dipamerkan untuk menyelesaikan 

tugasan yang diberi sama ada secara kumpulan dan individu.  

      شكرا على جميع والتصفيق على أنفسكم وتعاونكم. الدعلمة:
(P 7: OBS 14 6S.docx ) 

 الدعلمة: تصفيق لعملكم
(P 7: OBS 14 6S.docx )  

 Melalui data pemerhatian kelas bilangan 2, Ustazah Izzah didapati menunjukkan 

maklum balas dengan mempamerkan senyuman semasa pelajar membentang draf 

karangan mengenai asnaf yang layak menerima zakat dan juga kepentingan zakat. 

Beliau tersenyum dalam situasi berikut bagi menggambarkan kekeliruan yang 

dialaminya untuk memahami ayat yang ditulis oleh pelajar;  

 (ayat pelajar) تنةيف الدالالزكاة ...

(P 8: OBS 2 6K.docx)  

Ustazah Izzah tersenyum apabila membaca ayat pelajar di atas yang bermaksud 

“zakat membersihkan harta”. Beliau mengulang sekali lagi bacaan ayat tersebut. Dalam 

kes tersebut, maklum balas guru tidak dipamerkan dalam bentuk lisan atau tulisan, 

sebaliknya melalui mimik muka, iaitu senyuman. 

Penyelidik cuba mengenal pasti sebab perlakuan peserta kajian yang tersenyum 

semasa membaca ayat pelajar dengan menemu bual beliau selepas pemerhatian kelas. 

Guru menjelaskan mengenai maksud sebenar yang tersirat di sebalik senyuman beliau 

seperti berikut;  

UI: Nak kata salah pun, betul jugak. Nak kata betul pun, tak kena jugak kan

 ?membersihkan harta kan ,تنةيف  

P20: 130731_ TBG 2.docx 

UI: Tak tahulah budak faham ke dak (ketawa). Budak tak de gelak, tak de apa. 

Cikgu je la, cikgu yang faham. Budak rasa macam betul je, rasanya (gelak)  

P21: 130731_ TBG 3.docx 

Guru berada dalam situasi sukar untuk mempertimbangkan dan membuat suatu 

keputusan sama ada betul atau salah. Ini kerana jika dilihat daripada aspek literal, frasa 

tersebut, iaitu ف الدالتنةي  boleh diterima pakai. Namun dalam konteks bahasa Arab, frasa 

ini tidak sesuai digunakan dalam konteks ayat mengenai fungsi zakat. Terdapat kosa 

kata yang lebih menepati dengan zakat, iaitu kata kerja تزكّي yang bermaksud 

menyucikan, manakala perkataan  تنةيف lebih sesuai bagi maksud seperti mencuci 

pakaian atau sesuatu yang kotor. 

Manakala dalam pemerhatian kelas bilangan 5 pula, Ustazah Izzah juga didapati 

tersenyum apabila membaca draf karangan pelajar mengenai seorang tokoh terkenal 

dalam bidang pendidikan di Malaysia. Sekumpulan pelajar perempuan membentangkan 

draf karangan mengenai seorang tokoh guru wanita di negeri Selangor. Nama tokoh 

guru yang dimaksudkan ialah Cikgu „Roziah Ilham‟. Namun apabila guru membaca 

fakta tersebut, beliau hanya tersenyum sambil berkata dengan suara yang perlahan “saya 

tak kenal pun guru mithali ni”. Hal ini kerana secara logiknya semua guru harus 

mengenali tokoh yang dikatakan terkenal dan masyhur di Malaysia apatah lagi berada di 

negeri yang sama. 

.الدعلمة الدثالية من الشخصية الدشهورة اسمها روزية بنت الذام    (Ayat pelajar) 

:  أنا لم أعرف  (Guru tersenyum)  الدعلمة
(P11: OBS 5 6S.docx )  

Kadangkala Ustazah Izzah mengalami kesukaran untuk menambah baik 

kebanyakan ayat pelajar. Beliau perlu membaca ayat dan mengulang bacaan ayat yang 

sama beberapa kali sebelum membuat keputusan. Contohnya, guru memotong perkataan 

 pada awalnya. Namun apabila disemak  صاافات dan menggantikannya dengan  عناصاار

semula, beliau kembali mempertimbangkan ayat pelajar yang asal. Akhirnya, beliau 

memutuskan bahawa ayat tersebut perlu diolah semula secara keseluruhannya sambil 

sebelah tangannya menggaru kepala. 

 (Guru membaca ayat penutup sambil menggaru kepala) dan bertanya:  

الدذمومة أو الصفات الدذمومة؟ العناصر   (Guru potong anasir kepada sifat) 

؟أو العناصر الشبهة  (Guru baca semula ayat, mohon maaf dan kekalkan ayat asal)   

(Guru membaca lagi dan bertanya):خطأ .الدال تطهير أو صح ؟ أو تطهير القلب ؟ 

 عناصر الشبهة أو الدعاصي لو تطهير الدال ... عن 
(P 9: OBS 3 6K.docx)  

Ustazah Izzah kemudiannya menjelaskan perlakuan beliau yang kelihatan 

menggaru-garu kepala dalam temu bual berikut; 

UI: Ustazah pun confuse kan (gelak) hmm.. Sebabnya bila kita ambik separuh 

macam ni kita nak buat ayat tu jadi tak sedap. Dah tukar-tukar pun tak sedap. 

Dia kena ambik dari awal, kalau nak ubah kat situ saja macam tak jadi. Tu yang 

potong-potong tu ye. 

P21:130731_ TBG 3.docx 

Dalam kebanyakan situasi P&P, diperhatikan  bahawa Ustazah Izzah bijak 

menggunakan dan memainkan elemen intonasi suara untuk menghidupkan suasana 

pembelajaran yang ceria lantas mengaktifkan perbincangan dalam kelas. Contohnya 

seperti berikut; 

(Guru baca dan menunjukkan kesilapan)      ا على معاً ي  
(Pelajar membetulkan beramai-ramai)   ا على بلادي .... ي  ى  

UI: Haaa… 

(P 2: OBS 1 6K.docx)   

Dalam pemerhatian kelas bilangan pertama, Ustazah Izzah mengulangi bacaan 

ayat yang ditulis oleh pelajar beberapa kali. Pada awalnya, ayat dibaca dengan intonasi 

mendatar sahaja, namun kemudiannya intonasi suara ditinggikan dengan ketara sekali. 

Beliau kelihatan sengaja berbuat demikian untuk menyedarkan pelajar secara implisit 

bahawa terdapat sesuatu yang tidak kena pada ayat tersebut. Taktik tersebut ternyata 

berhasil apabila pelajar dapat memberi jawapan yang tepat dan berjaya mengenal pasti 

aspek kesilapan ejaan yang berlaku. 

Dalam contoh yang berikut pula, Ustazah Izzah menggunakan intonasi yang 

tinggi seperti „haa‟ untuk menggesa pelajar supaya terlibat mengambil bahagian dalam 

perbincangan kelas yang sedang berlangsung. Elemen kejutan digunakan oleh guru. 

UI: Berat? Tegas? Haa…yang menulisnya?  

Guna perkataan yang lebih mudah. 

(P 7: OBS 14 6S.docx) 

 

Melalui temu bual dengan peserta kajian, beliau menerangkan tujuan beliau 

menggunakan maklum balas dalam bentuk intonasi suara yang tinggi. Ternyata guru 

sengaja berbuat demikian untuk menggerakkan pelajar yang kurang fokus dan tidak 

mengambil perhatian terhadap pengajaran guru dan perbincangan kelas. 

P: Kadang-kadang tu Ustazah tanya atau sebut suara ada intonasi tinggi? 

(Penyelidik bagi contoh)يا يعُى تغييش 

UI: Ye la…Sebab rasa تغييش tu kan mudah. Boleh dijawab, tapi budak tak jawab. 

Jadi tanya sekali lagi,  kot dia khayal ke mana (ketawa). 

P20: 130731_ TBG 2.docx 

Selain itu, Ustazah Izzah juga mempamerkan sifat penyayang dengan 

menggunakan panggilan mesra dengan pelajar. Panggilan seperti sayang, abang dan 

kakak dapat mendekatkan jurang komunikasi antara guru dan pelajar, serta 

menimbulkan suasana ceria dalam pembelajaran. Panggilan mesra seperti abang untuk 

pelajar lelaki dan kakak untuk pelajar perempuan digunakan. Malah, Ustazah Izzah juga 

menggunakan panggilan sayang dalam contoh pemerhatian kelas bilangan ke 7. 

Maklum balas tersebut digunakan walaupun dalam situasi pelajar bertanyakan soalan 

yang dianggap mudah dan sewajarnya diketahui oleh kebanyakan pelajar. 

 UI: البيئة الحسنة  kena jadikan apa? مبتدأ  boleh, خبر pun boleh.  

(Pelajar lelaki) bertanya: Kalau depan sekali? 

UI: Kalau depan  sekali, مبتدأ la sayang.  

(P 13: OBS 7 6K.docx)  

UI: Kakak, belakang 

(P 3: OBS 10 6K.docx)  

(Guru bertanya pelajar lelaki yang tunduk, meletak kepalanya ke atas meja). 

UI:“ Abang, kenapa?”. 

(P 9: OBS 3 6K.docx) 

Dalam contoh seterusnya pula, Ustazah Izzah memanggil pelajar dengan gelaran 

„abang‟ bagi menunjukkan keprihatinan terhadap tingkah laku pelajar yang kelihatan 

mengantuk. Teguran guru menyebabkan pelajar lelaki berkenaan bingkas bangun dan 

Univ
ers

ity
 of

 M
ala

ya



 

279 

 

terus memberi perhatian kepada pengajaran di samping membuat catatan pada buku 

nota. Begitu juga dalam panggilan kakak dalam contoh selepasnya di atas. 

 Maklum balas nonverbal dalam bentuk sentuhan fizikal juga turut ditunjukkan 

oleh Ustazah Izzah. Dalam pemerhatian kelas bilangan ketiga, guru mendekati seorang 

pelajar perempuan yang sedang menundukkan kepala ke meja lalu menyentuh perlahan 

pada bahagian bahunya. Maklum balas tersebut adalah reaksi spontan guru terhadap 

tingkah laku pelajar yang memaparkan keprihatinan guru terhadap sikap dan komitmen 

pelajar terhadap pembelajaran. 

(Ustazah berjalan dan memegang bahu seorang pelajar perempuan di baris 3 

yang tunduk kepala ke meja), dan bertanya: “Kakak, kenapa mengantuk? 

(P 9: OBS 3 6K.docx) 

 Dalam data temu bual dengan peserta kajian, beliau menjelaskan dengan lebih 

terperinci mengenai amalan maklum balas nonverbal atau bahasa badan seperti 

perbuatan mengangguk kepala, ekspresi muka yang tersenyum dan menggaru kepala 

dan maknanya yang tersirat.  

UI: Sebabnya ada karangan budak buat, dia kadang uslub dia tu tak cantik. 

Sampai satu perenggan nak  kena betulkan, jadi penat kan. Tu saya baca, saya 

gelak je. Jadi bila  kita nak betulkan, kena buang semua yang dia tu, buat ayat 

yang baru.  

P20: 130731_ TBG 2.doc 

 Amalan maklum balas guru secara nonverbal dapat disimpulkan kepada 

beberapa bentuk, iaitu sama ada pada ekspresi wajah, intonasi suara, sentuhan dan 

perlakuan fizikal seperti dalam rajah 4.10 berikut. Maklum balas guru dalam bentuk 

bahasa badan dan gerak tubuh dapat mengurangkan perasaan takut, kurang keyakinan 

diri serta merapatkan jurang antara guru dan pelajar pada yang sama. 

Rajah 4. 10 Amalan Maklum Balas Nonverbal 

Kesimpulannya, ketiga-tiga jenis maklum balas merangkumi lisan, bertulis dan 

nonverbal digunakan oleh guru secara silih berganti mengikut kesesuaian dalam konteks 

bilik darjah dan perlakuan pelajar sepanjang proses pengajaran dan pembelajaran. 

Manakala jadual 4.8 berikut menunjukkan triangulasi daripada tiga sumber data 

merangkumi data pemerhatian, data temu bual dan data dokumen bagi menjawab soalan 

mengenai amalan maklum balas guru. 

Jadual 4. 8  

Matriks data pemerhatian, temu bual dan dokumen berkaitan dengan jenis maklum 

balas guru 

Jenis data 

(Pemerhatian) 

Jenis data  

(Temu Bual) 

Jenis Data  

(Dokumen) 

Ciri 

ىذا الدعلمة: بيعطى . 
 خطأ

الجر لا يدخل على 
 الفعل.ب يعطي

(P 8: OBS 2 6K.docx) 

Kalau yang  ٕشففففو, 
yang dalam kelas, saya 

betulkan dengan lisan je 

la. Mungkin  yang ni 

tukar, tukar ayat baru, 

buat ayat baru ini 

P20: 130731_TBG 

2.doc  

 

 الأنشطة:

اسااااااااااااتخراج  يناااااااااااااقش الطلبااااااااااااة في
 ناسب للموضوعالأفكار الد

RPH 

Maklum Balas Lisan 

(MBL) 

يجااب علااى الطاالاب اكرامااا 
 للأستاذ في كل وقت

(Guru ulang balik 

bacaan ayat pelajar). 

(Guru tulis semula 

ayat pelajar dengan 

pindaan). 

يجب على الطلاب أن 
.يحترموا.  . 

Guru: Kena tambah 

satu lagi perkataan فعم  

tapi masih boleh 

difahami. 

(P13:OBS 7 6K.docx) 

 

Pelajar ni kadang   خش 

masuk kepada فعم kan. 

Itu yang benda-benda 

kesalahan-kesalahan 

macam tu saya bawa ke 

depan la. Tulis kat atas 

papan hitam. Ni salah. 

P20: 130731_ TBG 

2.doc  

 

 :الأنشطة 

ينمااي الطلبااة الأفكااار ثم يكملهاام 
العباااااارات بدسااااااعدة الدعلااااام  ااااا  

 تكون إنشاء كامل

RPH 

Maklum Balas Bertulis 

(MBT) 

 ة تنةيف الدال...الزكا

(guru tersenyum 

apabila membaca ayat 

pelajar) 

 

(P 8: OBS 2 6K.docx)  

 

Sebabnya ada karangan 

budak buat, dia kadang 

uslub dia tu tak cantik. 

Sampai satu perenggan 

nak  kena betulkan, jadi 

penat kan. Tu saya 

baca, saya gelak je. 

P20: 130731_ TBG 

2.doc 

  الأنشطة

 الاؤال والجواب

RPH 

 

Maklum Balas 

Nonverbal (MBNV) 

Kesan Amalan P&P Insya’ kepada pelajar 

Bagi menjawab soalan kajian ke 3, penyelidik melaporkan dapatan mengenai kesan 

amalan guru dalam P&P kepada pelajar. Amalan guru yang dimaksudkan merujuk 

kepada pendekatan proses mengarang, pentaksiran untuk pembelajaran (AfL), 

pentaksiran terhadap pembelajaran (AoL) dan maklum balas. Manakala dalam konteks 

kajian, kesan kepada pelajar merujuk kepada bagaimana pelajar menunjukkan reaksi 

dan respons kepada amalan P&P guru mencakupi kesan kepada motivasi pelajar dan 

kemahiran mengarang mereka dalam mata pelajaran Insya‟. 

Melalui temu bual fokus kumpulan dengan pelajar, penyelidik merumuskan 

bahawa pendekatan proses dalam amalan pengajaran Insya‟ memberi kesan langsung 

kepada motivasi pelajar dan peningkatan kemahiran mengarang mereka.  Kesan emosi 

positif dalam kalangan pelajar dipamerkan melalui ungkapan temu bual pelajar berikut 

seperti perasaan seronok, bermotivasi dan bersemangat. Manakala kesan kepada 

kemahiran mengarang digambarkan melalui pernyataan kualiti dan lebih bagus. Impak 

langsung dapat dilihat dengan penambahan kosa kata dan istilah baharu. Begitu juga 

berlaku peningkatan kefahaman pelajar terhadap struktur karangan dan teknik 

mengarang berbanding keadaan mereka di awal sesi pengajian yang blur. 

P4 6K: Saya seronok jugak kalau lepas tu kita salah Ustazah betulkan. Kita 

akan belajar, dapat tambah vocab, istilah 

P16: 130523_TBK  1 6K.txt 

P7 6S: Saya rasa sangat membantu, sebab kita boleh tahu susunannya macam 

pendahuluan isi lepas tu apa penutup. Kita boleh tahu la. Macam kalau awal 

tahun macam „blur‟ lepas tu kita buat macam kertas mahjung. Kita boleh tahu 

aa macam mana, kita sekarang dah dapat menguasai aa rasanya 

 

P18: 131003_003 TBK  2 6S.docx – 18:1 

Begitu juga dengan teknik perbincangan kumpulan dalam menyiapkan tugasan 

mengarang diterima secara positif dalam kalangan pelajar. Malah, perbincangan 

kumpulan kecil dikatakan paling berkesan untuk menyokong pembelajaran Insya‟. 

Contohnya, beberapa idea utama mengenai sesuatu judul tugasan mengarang dapat 

dibincangkan dan dihuraikan secara terperinci melalui sumbangan setiap anggota 

kumpulan. Teknik kolaboratif juga dipercayai dapat meningkatkan produktiviti dan 

kualiti penulisan karangan yang dihasilkan. Di samping itu juga, daya ingatan pelajar 

menjadi lebih kukuh dengan melalui pengalaman pembelajaran yang menarik seperti 

yang dinyatakan oleh salah seorang peserta kajian dari kelas 6 Siddiq. 

P6 6S: Saya rasa paling berkesan adalah discussion la 

P18: 131003_003 TBK 2 6S.docx – 18:107 

P3 6S: Sebab masing-masing ada idea sebenarnya, Cuma kita nak huraikan tu 

perlu kepada perbincangan 

P18: 131003_003 TBK 2 6S.docx – 18:20    

P9 6S: … biasanya perbincangan boleh meningkatkan produktiviti pelajar 

dalam menambaikkan Insya‟ tu. Perbincangan ini orang kata biasanya kita 

mempunyai 60-70% dari segi ingatan. Kita dapat ingat apa yang dibincang 

dalam perbincangan. 

P18: 131003_003 TBK 2 6S.docx – 18:34 

  

Aktiviti menyiapkan draf karangan secara berkumpulan dan aktiviti penyemakan 

guru-rakan merangsang suasana kondusif pembelajaran Insya‟. Malah, kepelbagaian 

kebolehan dan kemahiran rakan sebaya dapat dimanfaatkan secara optimum dalam 

proses menghasilkan draf penulisan. Pelajar yang mahir dalam bidang nahu, sintaksis, 

retorik dan seumpamanya dapat bekerjasama dengan menggabungkan kebolehan 

mereka menghasilkan produk penulisan yang lebih baik berbanding jika dilakukan 

secara individu. 

P1 6K: Sikit-sikit digabungkan dalam bentuk satu karangan kan. Kalau kita tak 

de idea, orang lain ada idea. Boleh cantumkan lepas tu boleh dapat satu 

karangan yang betul sebab ustazah dah check 

P19: 131003_004  TBK 2 6K.docx – 19:5  

P3 6K: Setiap orang tu ada idea masing-masing. Mungkin seorang tu dia 

pandai nahu, yang ni pandai صففشف, yang ni pandai بلاغففت pandai segala-

segalanya. Bila kita gabung dia kan, tingkatkan ayat tu la 

P19: 131003_004  TBK 2 6K.docx – 19:6 

  

Namun, sebilangan kecil pelajar berpandangan bahawa teknik perbincangan 

kumpulan hanya berkesan kepada sesetengah individu sahaja. Pada mereka, 

keberkesanan perbincangan terletak pada sejauh mana minat, sikap dan strategi 

pembelajaran. Terdapat kecenderungan yang berbeza seseorang sama ada minat belajar 

secara individu atau berkumpulan. Salah seorang pelajar lelaki berpendapat 

perbincangan dalam kumpulan kurang berkesan kepada individu. Hal tersebut kerana 

tugasan mengarang yang dilaksanakan secara berkumpulan mengurangkan perasaan 

kepunyaan kendiri atau sense of belonging terhadap hasil penulisan. 

P5 6S: Pada pendapat saya sebenarnya „depends on‟ orang tu. Kadang-kadang 

ada orang tu dia boleh belajar berdasar „discussion‟, ada orang belajar 

berdasar kesilapan diri  sendiri. Sebagai contoh kita buat perbincangan dalam 

kelas, mungkin boleh belajar dari kesilapan orang lain. 

P18: 131003_003 TBK 2 6S.docx – 18:31  

P10 6S: Kurang berkesan bagi individu sebab bila buat Insya‟ dalam group jadi 

Insya‟ tu sebab bukan 100% daripada dia. Bila dibentangkan dia tak rasa dia 

punya. Kalau dia buat sendiri fokus dia lebih. Dia kan tengok mana silap dia 

P18: 131003_003 TBK 2 6S.docx – 18:42  

  

Melihat kepada sisi negatif, perbincangan kumpulan mengakibatkan sikap 

bergantung sesetengah pelajar kepada rakan-rakan untuk melaksanakan tugasan. 

Mereka cenderung menggunakan strategi sosial dalam pembelajaran dan kurang 

bersemangat untuk belajar secara individu. Pernyataan seperti malas, blur, tak berfikir, 

bosan dan mengantuk menunjukkan sikap mereka apabila diminta melakukan tugasan 

secara individu. Namun apa yang menarik perhatian, sikap, perlakuan dan tingkah laku 

negatif tersebut dapat diatasi melalui penglibatan pelajar dalam perbincangan kumpulan. 

P1 6S: Saya suka bincang lagi bagus daripada diri sendiri sebab saya memang 

malas. Saya memang malas 

P18: 131003_003 TBK 2 6S.docx – 18:111  

P8 6K: Kadang-kadang kalau seorang-seorang malas berfikir. Kalau dah 

ramai-ramai macam tengok kumpulan, kenapa aku tak berfikir idea benda yang 

baru tu? 

P19: 131003_004  TBK 2 6K.docx – 19:8 

 

P2 6S: …bila kita buat seorang-seorang memang malas, mengantuk, tak de isi, 

tak de feel, „blur‟ la sebab karangan dia memang bosan la. Kalau orang tak 

minat  tapi dalam kumpulan seronok la. Idea lain-lain, gaya bahasa kalau 

sorang-sorang ala…tak seronok la 

P18: 131003_003 TBK 2 6S.docx – 18:112 

Sebilangan besar pelajar berasa teruja dan seronok apabila turut dilibatkan sama 

dalam proses penyemakan, penilaian dan membuat keputusan berkaitan hasil draf 

karangan rakan mereka dari kumpulan yang lain. Mereka mempamerkan sikap matang 

dan kesediaan untuk menerima komentar yang diterima daripada guru atau rakan sama 

ada negatif atau positif. Malah komentar tersebut dianggap sebagai sebahagian daripada 

proses pembelajaran dan pengalaman suka duka yang harus dilalui oleh seseorang 

pelajar. 

P1 6K: Teruja sebab dapat karangan tu betul. Bukan senang, lepas tu kalau 

cikgu betulkan malu tu memang la tapi kalau proses pembelajaran ni memang 

la ada suka duka la. Suka la, bukan saya sorang je dapat semua dapat 

pemikiran 

P19: 131003_004  TBK 2 6K.docx – 19:34 

    

Tidak dinafikan, kadangkala segelintir kecil pelajar akan berasa malu dan rendah 

diri apabila menerima komentar secara umum di hadapan khalayak rakan sebaya dalam 

bilik darjah. Pembetulan kesilapan dan teguran yang dianggap negatif secara 

berhadapan sama ada oleh guru atau rakan sebaya agak sukar diterima oleh pelajar. 

Begitu juga dengan sikap takut salah mengakibatkan pelajar kurang yakin untuk 

mencuba atau lebih maju ke hadapan. 

P1 6K: Kadang-kadang tu ayat kita tu Ustazah yang betulkan kat depan, macam 

kita kadang-kadang ada setengah orang malu sebab ayat dia takut salah. 

Ustazah tuliskan la  

P16: 130523_TBK 1 6K.txt 

Namun secara umumnya, semua pelajar dapat menerima teguran dan komentar 

yang diberi kepada mereka semasa tahap penyemakan draf karangan secara positif. 

Faedah tersebut jelas dinyatakan dalam bentuk pengayaan kosa kata dan menjana 

pemikiran pelajar. Sikap positif ditanamkan dalam diri pelajar supaya lebih komited dan 

bertanggungjawab dalam pembelajaran kendiri. Seterusnya, segala pengalaman 

pembelajaran dapat dimanfaatkan semasa melakukan tugasan penulisan akan datang. 

P3 6S: Biasanya kita buat dalam kelas membantu dari segi menjana pemikiran 

sebab kita dah pernah buat benda 

P18: 131003_003 TBK 2 6S.docx – 18:26  

 

P4 6S: Sebab bila time kita buat karangan, kita boleh tambah kosa kata dalam 

kita buat karangan tu la 

P18: 131003_003 TBK 2 6S.docx – 18:30  

P9 6S: Saya boleh dapat meningkatkan perbendaharaan kata dalam menulis 

Insya‟ dan boleh jugak membantu supaya menampakkan sikap komited dan ada 

respons dalam memberikan segala maklumat dalam mengajukan idea dalam 

membuat Insya‟ ni 

P18: 131003_003 TBK 2 6S.docx – 18:2 

  

Manakala kesan pentaksiran untuk pembelajaran (AfL) dapat ditunjukkan dalam 

aktiviti penyoalan lisan dan pentaksiran rakan sebaya. Amalan penyoalan lisan yang 

intensif oleh guru dalam P&P dapat membantu peningkatan kemahiran mengarang dan 

pencapaian prestasi pelajar dalam mata pelajaran Insya‟. Hal tersebut kerana pelajar 

yang aktif melibatkan diri dalam pembelajaran dengan mengemukakan pelbagai soalan 

ialah seorang pemikir. Pelajar sudah pasti mendapat banyak faedah daripada aktiviti 

soal jawab yang dijalankan guru dalam bilik darjah. Selain itu, guru juga mendapat 

maklumat pentaksiran mengenai kemajuan pelajar dengan kadar segera melalui 

penyoalan. Penyoalan lisan dalam situasi tersebut bertindak sebagai aktiviti pengajaran 

dan aktiviti pentaksiran pada masa yang sama (embedded). 

Pada pandangan Ustazah Izzah, teknik penyoalan lisan yang intensif dapat 

menjana minda dan merangsang pemikiran pelajar. Soalan-soalan yang diajukan 

sepanjang P&P Insya‟ mendorong pelajar supaya aktif menjawab dan memberi 

kerjasama untuk menjayakan pembelajaran. Salah seorang peserta kajian daripada kelas 

6 Karomah juga mengakui bahawa pelajar yang aktif mengemukakan soalan kepada 

guru biasanya berjaya mencapai prestasi akademik lebih baik berbanding rakan sekelas 

mereka yang agak pasif. 

UI: Bila kita bertanya, dia buat budak fikir kan?  Sebab budak fikir dia akan 

tahu mana satu jawapan yang benar sebab tu saya suka tanya 

P20: 130731_ TBG 2.doc – 20:51  

 

P1 6K: Yang banyak bertanya biasa la, kalau exam pun dia markah lebih tinggi 

berbanding dengan yang pasif tu 

P19: 131003_004  TBK 2 6K.docx – 19:59  

 

P4 6K: Penglibatan tu kita dapat faedah ambik pot walaupun kita tak macam 

tak tahu nak jawab sekurang-kurangnya kita dengar jangan ignore kalau 

ustazah panggil nama tu 

P19: 131003_004  TBK 2 6K.docx – 19:57 

  

Kebanyakan pelajar bersetuju bahawa pelajar perlu terlibat secara aktif dalam 

semua aktiviti yang dilaksanakan guru dalam bilik darjah. Namun selalunya mereka 

hanya memberi respons sekiranya soalan yang dikemukakan guru tersebut dapat 

dijawab. Jika pelajar berasa tidak yakin atau bimbang silap, mereka hanya akan 

mendiamkan diri kecuali apabila nama mereka disebut oleh guru. Walau bagaimanapun, 

penglibatan paling minimum mereka ditunjukkan dengan cara memberi perhatian 

kepada pengajaran guru. 

P1 6K: Kalau saya ada jawapan, macam kalau ada jawapan tu cakap. Kalau 

tak de jawapan tu biar la. 

P19: 131003_004  TBK 2 6K.docx – 19:58 

 

P3 6K: Biasa ustazah suruh tanya, dia jawab tak kisah betul ke salah. Ambik 

bahagian la 

P19: 131003_004  TBK 2 6K.docx – 19:60  

 

P10 6K: Segan nak jawab takut salah bila sebut.  
 

P19: 131003_004  TBK 2 6K.docx – 19:61 

  

Ustazah Izzah sentiasa memberi semangat dan dorongan berterusan kepada 

semua pelajarnya untuk mengambil bahagian dalam amalan pentaksiran rakan sebaya. 

Pentaksiran rakan sebaya memberi kesan dan pengaruh terhadap motivasi pelajar dilihat 

dan digambarkan melalui pernyataan temu bual dengan pelajar. Namun, kesan amalan 

pentaksiran rakan sebaya yang dilaksanakan guru didapati berbeza-beza berdasarkan 

penerimaan individu pelajar tersebut. 

Contohnya terdapat sebahagian pelajar bersifat terbuka dan meluahkan perasaan 

seronok, malah mereka menyatakan lebih bermotivasi tinggi untuk belajar kesan amalan 

tersebut. Manakala sebilangan kecil pelajar yang lain pula berpandangan amalan 

pentaksiran rakan sebaya memberi kesan negatif daripada sudut emosi dan harga diri 

mereka. 

P3 6S: Enjoy la. Enjoy 

P17: 130523_ TBK 1 6S.doc – 17:93     

P7 6S: Semangat la. Lebih semangat 

P17: 130523_ TBK 1 6S.doc – 17:94 

Beberapa orang pelajar melahirkan perasaan negatif seperti rasa takut, rendah 

diri dan kurang keyakinan untuk memberi pandangan, idea dan komentar tatkala diberi 

peluang untuk mentaksir draf karangan rakan mereka daripada kumpulan lain. Perasaan 

kurang keyakinan diri mengakibatkan pelajar takut, bimbang dan risau untuk memberi 

komentar kerana dikhuatiri gagal membuat pembetulan kesilapan yang sepatutnya 

seperti yang diharapkan guru.  

P5 6S: Mula-mula takut sikit-sikit 

P17: 130523_ TBK 1 6S.doc – 17:96    

P7 6S: Tak berani sangat nak komen, takut salah 

P17: 130523_ TBK 1 6S.doc – 17:97    

P10 6S: Kurang keyakinan nak tegur 
 

P17: 130523_ TBK 1 6S.doc – 17:98    

P10 6S: Rendah diri 

P17: 130523_ TBK 1 6S.doc – 17:100 

 

Namun apa yang menarik, sedikit demi sedikit perasaan negatif yang menguasai 

diri pelajar seperti perasaan malu, takut, tidak berani, takut salah dan kurang yakin diri 

pada peringkat awal pelaksanaan pentaksiran rakan sebaya menunjukkan perubahan 

kepada yang lebih positif secara beransur-ansur. Kebanyakan pelajar berasa lebih yakin 

diri untuk terlibat dan mengambil bahagian dalam aktiviti pentaksiran rakan sebaya 

setelah memperoleh pengetahuan yang mencukupi dan mendapat latihan yang 

bersesuaian. 

P2 6K: Mula-mula malu tapi sebab dah banyak kali, dah biasa... tak la sangat 

malunya 

P16: 130523_ TBK 1 6K.txt – 16:113    

P9 6K: Rasa teragak-agak jugak la...teragak-agak nak betulkan, tak tau betul ke 

salah 

P16: 130523_ TBK 1 6K.txt – 16:123 

 

Dalam pada itu, pentaksiran rakan juga berjaya menimbulkan dorongan intrinsik 

untuk pelajar berubah secara positif. Sifat tersebut dinyatakan dalam temu bual pelajar 

seperti; „harapan ingin menjadi lebih hebat dan lebih rajin‟ kerana berasa tercabar 

dengan pencapaian cemerlang yang ditunjukkan oleh rakan mereka yang lain. Secara 

tidak langsung, persaingan secara sihat dapat diwujudkan dengan menjadikan rakan 

sebaya yang mahir dalam penulisan karangan sebagai qudwah atau role-model.  

P6 6S: Membantu bila tengok karangan orang lain hebat, kita rasa nak buat 

karangan yang lagi hebat 

P17: 130523_ TBK 1 6S.doc – 17:104 

P2 6S: Perasaan nak berubah. Lebih rajin 

P17: 130523_ TBK 1 6S.doc – 17:107 

 

Apa yang menarik perhatian penyelidik, sebilangan pelajar pula berasa teruja 

kerana telah diberi kepercayaan dan peluang untuk memainkan peranan sebagai 

„pentaksir‟ dan „penilai‟ kepada hasil penulisan rakan mereka. Kemahiran menyemak, 

mentaksir dan menilai dapat dilatih dalam kalangan pelajar melalui latihan intensif 

berasaskan kriteria penulisan yang baik seperti yang digariskan oleh guru. 

P1 6K: Rasa teruja,(gelak). Teruja sebab dapat peluang selalu kita komen 

orang, biar yang bernas. Tak de la macam tu saja nak komen orang. Dapat 

peluang  

 P16: 130523_ TBK 1 6K.txt – 16: 124 

   

P1 6K: Tercabar la…Rasa tercabar macam mana cara-cara nak selesaikan la 
 

P19: 131003_004  TBK 2 6K.docx – 19:51 

Manakala reaksi dan penerimaan pelajar terhadap pandangan dan komentar 

daripada rakan sebaya adalah berbeza mengikut persepsi individu masing-masing. 

Terdapat segelintir pelajar yang berasa agak malu dan segan apabila menerima 

komentar secara umum di khalayak sama ada melalui guru atau rakan sebaya. Dalam 

situasi tersebut, guru perlu memberi bimbingan sewajarnya dalam pelaksanaan amalan 

pentaksiran rakan sebaya kerana dibimbangi pelajar yang bermotivasi rendah akan 

mudah hilang keyakinan terhadap diri sendiri.   

P8 6K: Kalau kita dikomen ada dua perasan, orang tak nak betulkan rasa kita 

semua betul, atau tiba-tiba ramai yang datang ke depan nak komen, aku ni teruk 

sangat ke? 

P16: 130523_ TBK 1 6K.txt – 16:125     

P3 6S: Ada kesalahan ayat aku tu, ada rasa segan, ada rasa malu tapi sebab 

belajar kena ada sifat terbuka. Kita buat salah, kita kena terima. 

P18: 131003_003 TBK 2 6S.docx – 18:44 

 

Namun sebahagian yang lain pula dapat menerima teguran dengan emosi yang 

positif. Mereka cuba untuk bersikap reda dan menerima teguran rakan sebaya malah 

bertindak proaktif dengan membetulkan kesilapan dan mengelak daripada mengulangi 

kesilapan yang sama dalam tugasan penulisan yang akan datang.     

 P7 6S: Kita kena terima, bila kita terima kita kan tahu apa kesilapan kita 

perbaiki la.. perasaan reda je la 

P18: 131003_003 TBK 2 6S.docx – 18:39 

P9 6S: Bila kawan tegur kadang-kadang tu….ala kenapa tegur ni? Tapi lambat 

laun saya akan terima juga sebab saya fikir kenapa macam ni? Tapi saya 

berfikir positif pada akhirnya, lambat laun. Mula-mula tu terasa jugak la 

P18: 131003_003 TBK 2 6S.docx – 18:75  

 

Ternyata amalan pentaksiran rakan sebaya sangat berkesan kepada pelajar dan 

memainkan peranan positif dalam pembelajaran di mana pelajar mengatakan bahawa 

teguran rakan menyebabkan mereka lebih mudah mengingat dan mengenal pasti mana 

yang betul dan salah. Seterusnya, kesan positif juga dipamerkan melalui hasil penulisan 

pelajar yang lebih berkualiti. Malah pengalaman pembelajaran yang dialami dalam bilik 

darjah semasa tahap penyemakan dan pentaksiran rakan sebaya dapat diaplikasikan 

secara amali dalam peperiksaan STAM seperti yang diungkapkan dalam temu bual 

berikut, 

P3 6S: Kadang-kadang kalau kawan tegur, kita ingat balik apa yang kawan kita 

tegur, minimumkan kesalahan 

P17: 130523_ TBK 1 6S.doc – 17:101  

P8 6K: Daripada kesalahan kita… benda tu dah salah. So, lepas tu bila jadi kita 

boleh nampak perbezaan yang salah kita boleh baiki 

P19: 131003_004  TBK 2 6K.docx – 19:42 

 

P5 6S: Kita tahu yang betul, ingat dalam peperiksaan 

P17: 130523_ TBK 1 6S.doc – 17:102     

P3 6S: Pelajar ni dia bila ditegur dia sebenarnya membuatkan kita lagi ingat. 

Bila kawan tegur kan… ehh hari tu ada kawan aku ada tegur aku. Secara tidak 

langsung memberi kesan la dalam Insya‟ 

P18: 131003_003 TBK 2 6S.docx – 18:76  

Seterusnya, kesan amalan maklum balas guru terhadap motivasi pelajar boleh 

dilihat daripada dua aspek utama, iaitu positif dan negatif. Penyelidik mendapati 

maklum balas guru memberi kesan yang berbeza dalam kalangan pelajar berdasarkan 

perspektif dan sikap masing-masing. Beberapa petikan temu bual kumpulan dengan 

pelajar berikut menggambarkan emosi mereka yang dilahirkan melalui ungkapan, 

seperti seronok, happy, positif dan husnu zann. 

P4 6K: Saya seronok jugak kalau lepas tu kita salah Ustazah betulkan.  

P16: 130523_TBK 1 6K.txt – 16:3  

P5 6K: Ustazah bagus la, dia macam tak de la macam salah dia marah tak de.  

P16: 130523_TBK 1 6K.txt – 16:7  

P1 & P2 6S: Macam happy la, kita punya tu Ustazah hargai 

P17: 130523_TBK 1 6S.doc – 17:87  

P4 6S: Mesti la positif 

P17: 130523_TBK 1 6S.doc – 17:91  

P8 6S: Husnu zann 

P17: 130523_TBK 1 6S.doc – 17:92  

Pelajar mengungkapkan emosi perasaan seronok sebagai reaksi kepada 

perlakuan guru yang membuat pembetulan terhadap kesilapan yang telah mereka 

dilakukan. Pada pandangan pelajar, sifat Ustazah Izzah yang sabar dan tidak cepat 

marah, malah bersedia pula menunjukkan kesilapan mereka dalam tugasan mengarang 

menggambarkan keprihatinan guru terhadap perkembangan mereka dalam 

pembelajaran. Selain itu, sikap positif pelajar seperti husnu zann atau bersangka baik 

dengan guru membantu mempositifkan persepsi mereka terhadap amalan maklum balas 

guru.  

Manakala sebahagian pelajar pula cuba bersikap neutral dan matang dalam 

menerima maklum balas guru berbanding rakan mereka. Pelajar cuba mengambil 

pengajaran yang positif daripada maklum balas guru, contohnya dengan menambah 

kosa kata dan istilah yang baharu dalam kamus perbendaharaan mereka. Malah 

komentar guru sangat membantu pelajar untuk meningkatkan kualiti penulisan mereka 

dan peningkatan skor dan pencapaian. 

P6 6K: Pelajar kena ambik positif apa yang ustazah komen. Kat situ kita boleh 

belajar apa yang salah 

P19: 131003_004  TBK 2 6K.docx – 19:64  

P4 6K:  Kita akan belajar, dapat tambah vocab, istilah 

P16: 130523_ TBK 1 6K.txt – 16:3  

P5 6S: Komen dan cadangan dari guru perlu amatlah perlu bagi pelajar 

meningkatkan kualiti selain penggredan 

P18: 131003_003 TBK 2 6S.docx – 18:51  

P8 6K: Tunjuk karangan kita Ustazah betulkan. Baharu nak betulkan ayat kita. 

Jadi ayat yang lebih bagus, macam kat situ boleh jadi lagi bagus dapat markah 

             P16: 130523_TBK 1 6K.txt – 16:2  

 

Sebaliknya, beberapa orang pelajar lain mengungkapkan kekecewaan mereka 

apabila menerima maklum balas dan komen yang dianggap negatif daripada guru 

mereka. Emosi tersebut digambarkan melalui ungkapan seperti rasa down, malu, sedih 

dan takut salah. 

P9 6S: Bila Ustazah dah check ayat tunggang terbalik,  ٕأصففه tak sesuai 

penggunaannya bila kita tengok terus down sebab kita terlampau over confident  

P18: 131003_003 TBK 2 6S.docx – 18:106  

 

P1 6K: Kalau cikgu betulkan malu tu memang la tapi kalau proses 

pembelajaran ni memang la ada suka duka la 

P19: 131003_004  TBK 2 6K.docx – 19:35 

  

P1 6K: Kadang-kadang tu ayat kita tu Ustazah yang betulkan kat depan, macam 

kita kadang-kadang ada setengah orang malu sebab ayat dia takut salah 

P16: 130523_ TBK 1 6K.txt – 16:11 

 

Dalam kes di atas, seorang pelajar lelaki melahirkan perasaan rendah diri apabila 

menerima komentar negatif daripada guru. Guru telah memberi teguran secara lisan 

mengenai uslub atau gaya bahasa beliau yang dikatakan kurang teratur. Sikap terlalu 

yakin dengan kualiti draf karangan yang disediakan mengakibatkan pelajar rasa kecewa 

apabila menerima maklum balas yang negatif bukan seperti yang diharapkan. 

Sebahagian pelajar pula tidak menafikan perasaan malu apabila ditegur guru di 

khalayak ramai. Maklum balas guru dalam bentuk pembetulan kesilapan kadangkala 

mengakibatkan pelajar berasa tidak yakin kerana bimbang melakukan kesalahan.  

Persoalan yang timbul, apakah respons dan tingkah laku pelajar selepas 

menerima maklum balas bertulis daripada guru berhubung tugasan penulisan mereka? 

Sikap yang berbeza ditunjukkan oleh beberapa orang pelajar bergantung kepada 

individu masing-masing. Sesetengah pelajar yang proaktif mengambil sikap positif 

dengan menyemak semula pembetulan kesilapan yang dicatatkan guru, membaiki 

kesilapan dan cuba mengelak mengulangi kesilapan yang sama pada masa akan datang. 

Sebaliknya pula, terdapat juga pelajar yang hanya melihat skor yang dicatatkan guru 

tanpa melakukan apa-apa tindakan sewajarnya selepas itu. 

P6 6S: Tengok balik, nak tahu mana salah ke tak 

P17: 130523_TBK 1 6S.doc – 17:80  

P1 6S: Tengok salah apa, markah berapa 

P17: 130523_TBK 1 6S.doc – 17:83  

P1 6S: Betulkan lagi apa yang salah, cuba atasi 

P17: 130523_TBK 1 6S.doc – 17:88  

P1 6S: Kalau macam dapat kertas Ustazah ada bulatkan, kita nak tau kan apa 

yang kita salah, kita jumpa sendiri Ustazah dan tanya sendiri. Boleh jumpa 

Ustazah, kita boleh tahu dari situ kita boleh perbaiki kesilapan dan 

meningkatkan 

P18: 131003_003 TBK 2 6S.docx – 18:71 

 

Rumusannya, kebanyakan maklum balas guru dalam bentuk pembetulan 

kesilapan sama ada melalui teknik pembentangan lisan dan perbincangan kumpulan 

memberi faedah dan manfaat yang banyak kepada pelajar. Hasil penulisan pelajar telah 

mencatatkan peningkatan kualiti dan meminimumkan kadar kesilapan. 

P3 6K: Suka tengok ustazah dah betulkan saya suka baca macam best la ayat 

yang dia buat saya akan ikut ayat yang dia buat saya tambah sikit ke saya dapat 

tingkatkan karangan saya la 

P16: 130523_TBK 1 6K.txt – 16:136  

 

P7 6K: Banyak peningkatan. Banyak peningkatan, penulisan kadang-kadang 

salah eja, huruf tertinggal, lepas tu aa...dia punya uslub kadang-kadang salah. 

Benda-benda tu membantu la time exam boleh ingat la 

P16: 130523_TBK 1 6K.txt – 16:146  

UI : Keseluruhannya pelajar dengar, Cuma segelitir yang tidak mengambil 

perhatian tu memang dia ulang la kesalahan yang sama. Kebanyakannya tu dah 

tak buat dah kesalahan yang sama sebab kalau daripada awal tu, kalau macam 

 ke apa kan tapi walaupun macam tu kita terang حفشٔف خفش terjumpa dengan فعفم

ada jugak la ada sikit la. Ada kurang la tak ramai yang buat, mungkin masa kita 

terang tu tak ambik perhatian kan. Dia tak tahu kesalahan dia tu 

P24: 131003_TBG 5.docx – 24:8  

 

Manakala pentaksiran terhadap pembelajaran (AoL) lazimnya dilaksanakan di 

akhir setiap unit pembelajaran secara berkala atau di akhir tahun pengajian untuk 

mengukur prestasi dan pencapaian pelajar berdasarkan objektif yang ditetapkan. Ramai 

yang berpandangan negatif terhadap amalan pentaksiran untuk peperiksaan yang 

dianggap memberi tekanan emosi secara langsung kepada pelajar. 

Namun, temu bual beberapa orang pelajar menunjukkan kesan pentaksiran 

terhadap pembelajaran (AoL) atau tujuan peperiksaan adalah positif. Motif pencapaian 

dalam peperiksaan berjaya menyuntik motivasi intrinsik pelajar untuk meningkatkan 

usaha bagi mencapai keputusan terbaik dalam peperiksaan. Pelajar menggambarkan 

bahawa usaha-usaha yang dilaksanakan ke arah meningkatkan pencapaian meningkat 

secara drastik menjelang tarikh peperiksaan STAM. Sebaliknya, sikap yang berbeza dan 

perlakuan sambil lewa ditunjukkan pada awal sesi pengajian. 

P6 6K: Memang meningkat betul la 

P16: 130523_ TBK 1 6K.txt – 16:97  
 

P7 6K: Meningkat secara mendadak 

P16: 130523_ TBK 1 6K.txt – 16:98  
 

P4 6K: Gear 4.  

P16: 130523_ TBK 1 6K.txt – 16:99 

 

Malah pelajar yang berorientasikan matlamat pencapaian menjadikan sistem 

peperiksaan itu sendiri sebagai dorongan serta motivasi kepada mereka untuk 

meningkatkan usaha kendiri dan menumpukan masa kepada pembelajaran. Latihan, 

tugasan dan pengalaman pembelajaran yang dilalui dalam bilik darjah dimanfaatkan 

untuk kegunaan peperiksaan kerana mereka tidak mahu menyesal kelak apatah lagi 

gagal dalam peperiksaan. Kepentingan menyiapkan tugasan mengarang juga dikaitkan 

secara langsung sebagai salah satu faktor penentu pencapaian prestasi akademik.  

P3 6S: Sistem peperiksaan. Peperiksaan sebagai motivasi diri 

P17: 130523_ TBK 1 6S.doc – 17:51  

P2 6K: Kadang-kadang ada masuk periksa sebijik yang Ustazah bagi baru 

menyesal tak buat, penting nak siapkan karangan 

P16: 130523_ TBK 1 6K.txt – 16:4  

P5 6K: Sebenarnya sangat penting. Sebab tak de kesedaran, „time‟ periksa baru 

rugi la aku tak buat, mungkin time latihan isi tu sama masa periksa. Ada ayat-

ayat tu lupa tak buat. Bila masuk periksa baru nak menyesal 

P16: 130523_ TBK 1 6K.txt – 16:5 

Penyelidik mengemukakan soalan yang manakah menjadi prioriti Ustazah Izzah 

dalam P&P sama ada penguasaan kemahiran mengarang atau pencapaian prestasi dalam 

peperiksaan. Beliau mengungkapkan aspirasinya dan menyasarkan dua objektif akhir 

yang perlu dicapai oleh pelajar-pelajarnya, iaitu penguasaan kemahiran mengarang dan 

pada masa yang sama mencapai kecemerlangan dalam peperiksaan STAM. 

UI: Dia dapat kemahiran, dia dapat Mumtaz  

P21: 130731_TBG  3.doc – 21:16  

UI: Dua-dua la, bina ayat dan dapat markah tinggi. Dua markah kali lima ayat, 

sepuluh la 
 

P22: 130912_TBG  4.docx – 22:17  

 

Selain itu, Ustazah Izzah juga mendedahkan skema pemarkahan yang diguna 

pakai dalam peperiksaan STAM semasa menilai tugasan membina ayat lengkap dan 

memberi markah kepada draf karangan pelajar. Perkongsian skema pemarkahan tersebut 

ternyata memberi manfaat kepada pelajar. Pernyataan temu bual berikut 

menggambarkan kepentingan skema pemarkahan kepada pelajar; 

P4 6K: Format, berapa markah, markah isi berapa markah. Sekali tahu la 

P16: 130523_TBK 1 6K.txt – 16:17  
 

P3 6S: Kita boleh budget markah kita. 

P18: 131003_003 TBK  2 6S.docx – 18:4  

P1 6S: Bagi saya sangat membantu, sebab saya ni tak de la pandai sangat so 

kena tahu la jugak benda macam tu untuk dapat markah yang terbaik, untuk 

periksa yang sebenar 

P18: 131003_003 TBK 2 6S.docx – 18:6 

 

Skema pemarkahan juga boleh dikaitkan dengan strategi pembelajaran khusus 

untuk persediaan peperiksaan. Sebagai contohnya, seseorang pelajar dapat mengetahui 

bahagian mana yang patut diberi tumpuan yang lebih dalam penulisan karangan sesuai 

dengan wajaran markah yang diperuntukkan. Seterusnya, pelajar juga dapat 

memperbaiki beberapa aspek kekurangan dan kelemahan sendiri dalam penulisan 

karangan. Contohnya dengan memberi tumpuan yang lebih kepada bahagian isi 

kandungan yang memperuntukkan markah yang lebih tinggi dalam skema pemarkahan 

karangan. 

P6 6S: Saya rasa sangat membantu la sebab bila bagi markah tu kita dapat 

macam tahu yang mana kita patut lebihkan dekat markah tu. 

P18: 131003_003 TBK  2 6S.docx – 18:3    

  

P10 6S: Sebab kita boleh tahu mana yang kalau kita kuat kat situ, kita boleh 

kuatkan. Kita skor markah kat situ la. Yang lemah tu kita tengok juga markah 

dia. Kalau macam sikit, kita tak perlu keras sangat nak usaha kalau markah tu 

banyak kita lemah kita kena keras untuk dapatkan markah tu jugak 

P18: 131003_003 TBK 2 6S.docx – 18:7 

Kesan pendedahan skema pemarkahan dalam peperiksaan sebenar diakui pelajar 

memberi kesan positif kepada mereka dan berkesan untuk mempersiapkan diri 

menghadapi peperiksaan. Contohnya pelajar akan memberi tumpuan yang lebih kepada 

Univ
ers

ity
 of

 M
ala

ya



 

299 

 

bahagian yang mempunyai skor markah yang tinggi seperti bahagian isi kandungan dan 

kosa kata. Selain itu mereka dapat mengagak tahap mereka dalam pencapaian 

kemahiran mengarang berasaskan skema tersebut.   

P4 6K: Mungkin akan tekankan markah pada أفكرلر banyak. Saya akan tekankan 

dengan masukkan أمثلل  

P19: 131003_004  TBK 2 6K.docx – 19:2 

  

P6 6K: Mana markah yang tinggi, yang dia rasa dia boleh target dia akan 

tekankan la 

P19: 131003_004  TBK 2 6K.docx – 19:4 

  

P2 6K: Kesannya sangat positif. Kita boleh tahu aras karangan pelajar Sijil 

Tinggi Agama Malaysia 

P19: 131003_004  TBK 2 6K.docx – 19:20 

  

Dalam konteks perbincangan modul soalan-soalan peperiksaan awam yang lepas 

pula, rata-rata pelajar berpendapat amalan tersebut sangat membantu mereka dalam 

menghadapi peperiksaan. Misalnya pelajar dapat mengetahui dan menguasai bentuk, 

format, topik dan judul soalan-soalan karangan yang dikeluarkan setiap tahun. Dengan 

itu, sedikit sebanyak pelajar dapat menjangka jenis dan format soalan-soalan yang akan 

dikeluarkan dengan bimbingan guru. Seterusnya, isi-isi kandungan yang telah 

dibincangkan dalam judul yang sama misalnya boleh diaplikasikan dalam karangan lain 

walaupun berlainan tajuk. 

P9 6S: Modul soalan tahun lepas ni sebenarnya sangat membantu kepada 

semua pelajar. Kerana kita dapat tahu soalan yang dikeluarkan pada setiap 

tahun tu 

P18: 131003_003 TBK 2 6S.docx – 18:21 

P8 6S: Barangkali la sangat membantu, membantu jugak la sebab kadang-

kadang kalau perasan  la tiap tahun dia keluar soalan lain tapi jawapan dia 

lebih kurang 

P18: 131003_003 TBK 2 6S.docx – 18:28        

P7 6S: Macam kan tahun 2009, 2010, tahun ni yang kita nak periksa ni, kita 

dapat tahu tahap kita khususnya Insya‟ ni.  

P18: 131003_003 TBK 2 6S.docx – 18:23 

Univ
ers

ity
 of

 M
ala

ya



 

300 

 

Manakala latih tubi soalan-soalan peperiksaan yang lepas secara intensif juga 

dapat membiasakan diri dengan format dan bentuk soalan serta gaya persembahan 

dalam penulisan karangan sebenar semasa peperiksaan. Dengan pendedahan, latihan 

dan bimbingan guru secara berterusan pelajar lebih yakin untuk menjawab peperiksaan 

dan pada masa yang sama dapat mengurangkan tekanan peperiksaan atau test anxiety. 

P3 6S: Biasanya kita buat dalam kelas membantu dari segi menjana pemikiran 

sebab kita dah pernah buat benda. Kita tak kekok la nak jawab soalan tu dalam 

dewan peperiksaan 

P18: 131003_003 TBK 2 6S.docx – 18:27    

P5 6S: Pendapat saya modul yang telah semua pelajar buat ni memberi yang 

jelas format. Macam segi format, dia punya pemarkahan. Semua tu lebih mudah 

saya rasa untuk menjawab kelak 

P18: 131003_003 TBK 2 6S.docx – 18:29  

P6 6K: Tak de la gelabah nak periksa walaupun dia punya tajuk tak sama tapi 

isi-isi yang aras tinggi  

P19: 131003_004  TBK 2 6K.docx – 19:21    

Maklum balas guru dalam bentuk skor atau markah pula diakui pelajar dapat 

menyuntik motivasi dan semangat yang tinggi untuk terus meningkatkan kemahiran 

mengarang. Secara tidak langsung, maklum balas guru berupaya meningkatkan 

keyakinan diri pelajar untuk mengembangkan potensi sedia ada mereka dalam 

mengarang. Namun sebaliknya, skor yang rendah pula akan menyebabkan gangguan 

emosi kepada pelajar. 

P10 6S: Kalau diberi kita dapat skor yang tinggi macam satu motivasi kepada 

kita yang tinggi. Aku ni bagus buat karangan semangat tak hilang 

P18: 131003_003 TBK 2 6S.docx – 18:63 

 

P4 6K: Pemeriksaan bila ustazah bagi markah kalau tinggi seronoknya belajar 

hari ni, kalau rendah tu rasa sedih la tapi cuba la baiki do the best la 

P19: 131003_004  TBK 2 6K.docx – 19:38 

Kesan amalan guru secara keseluruhannya dapat dilihat dalam jadual pencapaian 

sebenar peperiksaan STAM yang diumumkan oleh Lembaga Peperiksaan pada akhir 

bulan Januari 2014. Kebanyakan pelajar dapat menjangkakan pencapaian mereka 

berdasarkan keupayaan kendiri dan prestasi yang dicatatkan sebelum ini berasaskan 

amalan P&P guru dan latih tubi yang diberikan. Ternyata ramalan pencapaian sebenar 

pelajar dalam peperiksaan STAM tidak jauh tersasar daripada apa yang telah 

dijangkakan oleh pelajar semasa temu bual kumpulan (TBK3 & TBK4) sebelum tarikh 

peperiksaan. 

Pencapaian dua kumpulan pelajar 6 Siddiq dan 6 Karomah dalam peperiksaan 

STAM dijelaskan dalam jadual 4.9 dan 4.10 berikut. Data prestasi akademik yang 

diperoleh oleh setiap pelajar dalam kedua-dua jadual tersebut adalah berdasarkan slip 

peperiksaan STAM sebenar yang diperoleh pada akhir Januari 2014. 

Jadual  4. 9  

Jadual pencapaian peserta kajian pelajar 6 Siddiq 

Pencapaian 

SMA 
PPT Percubaan Jangkaan Pencapaian STAM 2013 Catatan 

 

Jayyid Jiddan 50 50 Jayyid Jiddan Jayyid Jiddan P1 6S 

Jayyid Jiddan 66 75 Mumtaz/Jayyid Jiddan Jayyid Jiddan P2 6S 

Mumtaz 85 80 Jayyid Jiddan Mumtaz P3 6S 

Mumtaz 54 61 Jayyid Jiddan Jayyid Jiddan P4 6S 

Jayyid Jiddan 63 62 Jayyid Jiddan Jayyid Jiddan P5 6S 

Mumtaz 68 70 Jayyid Jiddan Mumtaz P6 6K 

Jayyid Jiddan 60 70 Mumtaz Mumtaz P7 6S 

Mumtaz 58 72 Jayyid Jiddan/ Mumtaz Mumtaz P8 6S 

Mumtaz 70 74 Jayyid Jiddan/ Mumtaz Mumtaz P9 6S 

Jayyid Jiddan 58 71 Mumtaz Jayyid Jiddan P10 6S 

Jadual  4. 10  

Jadual pencapaian peserta kajian pelajar 6 Karomah 

Pencapaian 

SMA PPT Percubaan Jangkaan Pencapaian 

STAM 

2013 Catatan 

Mumtaz 64 57 Mumtaz Mumtaz P1 6K 

Mumtaz 66 76 Mumtaz Mumtaz P2 6K 

Mumtaz 79 79 Mumtaz Mumtaz P3 6K 

Mumtaz 71 78 Mumtaz Mumtaz P4 6K 

Mumtaz 68 70 Mumtaz Mumtaz P5 6K 

Jayyid Jiddan 68 62 Mumtaz/ Jayyid Jiddan Mumtaz 
P6 6K 

Jayyid Jiddan 50 55 Mumtaz 

Jayyid 

Jiddan 
P7 6K 

Mumtaz 76 71 Mumtaz Mumtaz 
P8 6K 

Mumtaz 79 79 Mumtaz 

Jayyid 

Jiddan 
P9 6K 

Mumtaz 65 68 Mumtaz 
Mumtaz P10 6K 

Kekangan dalam Pengajaran & Pembelajaran Insya’ 

Berdasarkan pemerhatian kelas, temu bual guru, temu bual focus group pelajar dan 

analisis dokumen, penyelidik dapat merumuskan beberapa kekangan dan faktor yang 

menimbulkan isu dalam pengajaran dan pembelajaran Insya‟.  

Kekangan utama guru dalam P&P Insya‟ adalah berkait rapat dengan faktor 

kekurangan latihan profesionalisme dalam perkhidmatan, bebanan tugas menyemak 

karangan, tumpuan P&P berfokus pencapaian prestasi dalam peperiksaan dan 

kekurangan sumber rujukan. Manakala kekangan pembelajaran dan kelemahan 

penguasaan kemahiran mengarang dalam kalangan pelajar pula dikaitkan dengan tiga 

faktor utama, iaitu faktor guru, sikap pelajar dan persekitaran. Oleh itu, penyelidik akan 

membahaskan secara terperinci mengenai setiap satu isu di atas. 

Kekangan Guru 

Ustazah Izzah secara berterus terang tidak menafikan kekurangan beliau daripada aspek 

pengetahuan kaedah, strategi, teknik dan pelaksanaan pengajaran Insya‟ yang berkesan 

dan menarik perhatian pelajar. Dalam pertemuan kali pertama dengan penyelidik, guru 

telah mendedahkan bahawa bidang pengkhususan utama beliau ialah Syariah Islamiah 

dan minor Bahasa Arab. Namun dengan tempoh pengalaman mengajar mata pelajaran 

Insya‟ menjangkau sepuluh tahun dan pengalaman bertugas sebagai pemeriksa kertas 

peperiksaan awam, beliau mempamerkan sikap positif malah proaktif dengan mencuba 

pelbagai pendekatan, strategi dan teknik dalam pengajaran dan pembelajaran Insya‟ 

untuk menarik minat pelajar.  

Misalnya, guru pernah membawa pelajar-pelajar ke Pusat Sumber Sekolah (PSS) 

yang terletak di aras bawah bangunan pentadbiran untuk aktiviti bacaan tambahan buku-

buku rujukan lain. Beliau berkeyakinan bahawa penguasaan kemahiran mengarang 

dalam kalangan pelajar harus disokong dengan pembacaan yang meluas dalam bahasa 

Arab. Malah, atas inisiatif beliau juga pelajar turut didedahkan dengan aktiviti bacaan 

keratan akhbar berbahasa Arab dari luar negara dan aktiviti terjemahan petikan akhbar 

tersebut kepada bahasa Melayu. Hal tersebut diceritakan dalam temu bual berikut; 

UI: Sebelum ini saya ada juga buat keratan akhbar, kemudian terjemahkan 

tengok uslub. Buat jugak macam tu tapi kadang menarik, kadang tak menarik 

P20: 130731_ TBG 2.doc – 20:36  

UI: Dulu saya buat macam-macam potongan akhbar, bawak gi baca kat 

maktabah,  rupanya tak berapa membantu rasanya 

P24: 131003_ TBG 5.docx – 24:17 

Namun teknik bacaan tambahan keratan akhbar, bacaan buku-buku tambahan di 

perpustakaan sekolah dan teknik terjemahan ke bahasa ibunda pada pandangan Ustazah 

Izzah kurang menarik dan efektif. Bahkan guru mengakui bahawa beliau tidak pernah 

mengikuti sebarang kursus profesionalisme khusus bagi pengajaran dan pembelajaran  

Insya‟. Walau bagaimanapun, isu tersebut nampaknya bukan menjadi halangan utama 

malah tidak mematahkan semangat beliau sama sekali. Sikap kreatif dan inovatif pada 

diri Ustazah Izzah mendorong beliau meneroka sendiri strategi pengajaran dan 

pembelajaran yang efektif bersesuaian dengan pelbagai kebolehan dan kecenderungan 

pelajar dalam konteks bilik darjah. Pernyataan temu bual berikut menjelaskan mengenai 

masalah tersebut; 

UI: Sebab sebelum ini saya tak didedahkan macam mana cara mengajar Insya‟ 

yang betul-betul menarik. Saya pun fikir jugak 

P20: 130731_ TBG 2.doc – 20:35  

UI: Ye la, cikgunya pun kurang dapat kursus ke apa kan? Main pandai sendiri 

je (gelak), main redah je 

P24: 131003_ TBG 5.docx – 24:16 

Seterusnya Ustazah Izzah didapati terbeban dengan tugasan menyemak tugasan 

karangan dan latihan pelajar. Beliau ternyata menghadapi kekangan masa untuk 

menyemak, meneliti dan memberi maklum balas secara bertulis kepada tugasan 

mengarang yang telah disiapkan oleh pelajar. Bebanan guru meningkat ekoran bilangan 

pelajar yang sangat ramai di dalam satu-satu kelas, melebihi empat puluh orang. 

Tambahan pula, beliau mengajar Insya‟ untuk dua buah kelas, iaitu 6K dan 6S. Dalam 

erti kata lain, Ustazah Izzah perlu memeriksa dan menyemak lebih lapan puluh draf 

karangan yang dihantar kepadanya pada masa yang serentak dalam tempoh dua minggu. 

P6 6S: Ustazah pun tak sempat nak tanda 

P18: 131003_003 TBK 2 6S.docx – 18:109 

UI: Sebab sekali lagi, ada Insya‟ lagi. Jadi saya akan betulkan la. Tapi tak 

betulkan semua pun 

P23: 130914_ TBG 1.txt – 23:8  

 Selain itu, tugasan menyemak dirasakan semakin berat dan membebankan akibat 

kualiti kebanyakan draf karangan yang dihasilkan pelajar kurang mencapai piawaian 

dan standard yang disasarkan. Terdapat banyak kesilapan dalam penulisan yang 

dilakukan pelajar merangkumi aspek tatabahasa, ortografi dan  ketidak aturan struktur 

ayat. Kadangkala Ustazah Izzah terpaksa membetulkan hampir keseluruhan teks dalam 

setiap perenggan daripada hasil karangan pelajar. Faktor tersebut juga menyebabkan 

beliau hanya melaksanakan penyemakan karangan secara holistik bukannya secara 

analitikal bagi setiap kesilapan.   

UI: Ada karangan budak buat, dia kadang uslub dia tu tak cantik. Sampai satu 

perenggan nak  kena betulkan. Sampai satu perenggan nak  kena betulkan, jadi 

penat kan 

P20: 130731_ TBG 2.doc – 20:62  

PK: Uslub la...saya pun tak reti nak tukar jadi kita kena tukar habis. Saya pun 

tak tahu macam mana nak tukar. 

P23: 130914_ TBG 1.txt – 23:14  

  Selain itu, masalah P&P  juga berpunca daripada sikap  guru  yang memberi 

fokus dan tumpuan yang berlebihan kepada aspek pencapaian prestasi dalam 

peperiksaan awam. Buktinya takwim peperiksaan sekolah sangat padat dengan pelbagai 

ujian dan peperiksaan seperti ujian bulanan 1 & 2, peperiksaan pertengahan tahun, 

peperiksaan percubaan STAM, Ujian Lisan STAM dan peperiksaan sebenar pada bulan 

Oktober. Guru-guru umumnya menghadapi tekanan daripada pihak kepimpinan dan 

pentadbiran sekolah apabila mereka diwajibkan  untuk menghabiskan sukatan pelajaran 

STAM  yang ditetapkan dalam tempoh enam bulan sahaja. 

PK: Bulan dua pun baru start, bulan dua pun baru masuk. Pelajar-pelajar lain 

baru masuk bulan tiga, tu dah keluar balik (Gelak). Dia huru hara sikit kat situ. 

Tapi kita mengajar la 

 P21: 130731_TBG 3.doc – 21:18 

PK: Yang kekal tu, kita ajar sampai bulan enam, kena habis sukatan. Bulan 

tujuh dah percubaan. Semua subjek sampai bulan enam 

P21: 130731_TBG 3.doc – 21:20 

 Apa yang diperhatikan, tumpuan guru adalah lebih kepada latih tubi dalam bilik 

darjah  selepas tamat peperiksaan percubaan STAM pada semester kedua pengajian. 

Contohnya modul soalan-soalan STAM (AD39) yang mengandungi semua soalan-

soalan peperiksaan tahun lepas bagi sepuluh mata pelajaran STAM, berkulit hijau muda 

dibukukan khusus untuk kegunaan ulang kaji dan rujukan setiap pelajar. Buku modul 

tersebut digunakan semaksimum mungkin untuk tujuan ulang kaji peperiksaan oleh 

guru dan pelajar. Selain itu, teknik menjawab dan skema pemarkahan juga diberi 

penekanan semasa sesi perbincangan modul soalan-soalan peperiksaan.    

Seterusnya isu penggunaan dwibahasa, Bahasa Melayu dan Bahasa Arab oleh 

guru dalam P&P Insya‟. Amalan tersebut ternyata bercanggah dengan kehendak 

Sukatan Pelajaran STAM yang menyatakan dengan jelas bahawa bahasa pengantar 

dalam P&P STAM ialah bahasa Arab sepenuhnya. Namun melalui temu bual dengan 

Ustazah Izzah, beliau memberi alasan munasabah mengapa beliau terpaksa 

berkomunikasi dalam dwibahasa semasa pengajaran dan pembelajaran Insya‟. 

UI: Awal-awal tu  بلةلغر  اةعربٌر jugak, tapi tengok budak-budak nganga je, kesian 

pulak. 

P20: 130731_TBG 2.doc – 20:50  

UI: Dia sebenarnya untuk memahamkan budak je bila Melayu. Bila kita arah tu, 

kita terang tu dia faham Arabnya. Daripada kita cakap Arab je, dia tak tau apa. 

Tapi sebaiknya cakap Arab. Semua budak faham ke, tak faham itu lebih 

membantu sebenarnya tapi cikgunya tak puas… rasa macam budak tak faham 

P24: 131003_TBG 5.docx – 24:35 

Ustazah Izzah berasa gusar jika gagal menghabiskan sukatan mata pelajaran 

Insya‟ sekiranya menggunakan bahasa Arab sepenuhnya dalam P&P. Malah 

berdasarkan pengamatan dan pengalaman  beliau, pelajar berhadapan kesukaran untuk 

memahami pengajaran dan perlu mengambil tempoh masa yang lebih panjang sekiranya 

guru mempraktikkan bahasa Arab sepenuhnya. Isu tersebut dikhuatiri mengakibatkan 

pelajar gagal mencapai objektif pembelajaran yang ditetapkan dan tidak mencapai 

kecemerlangan dalam peperiksaan seperti yang disasarkan. 

UI: Cikgunya pulak tak boleh cakap Bahasa Arab sebab takut tak habis silibus. 

Menerang bahasa Arabnya kan ((gelak)) takut budaknya tak faham. Jadinya 

dimelayukan semuanya 

P20: 130731_TBG 2.doc – 20:48  

UI: Takut dia tak faham, lambat. Ambik masa dia nak faham. Dia nak fikir dulu 

apa Ustazah cakap. 

P20: 130731_TBG 2.doc – 20:153 

UI: Tak sabar tengok, bila dah cakap Arab dah dua kali, ubah fesyen pun tak da 

respons, tukar la ke Bahasa Melayu 

P20: 130731_TBG 2.doc – 20:152  

 

Masalah lain yang tidak kurang penting dan menyumbang kepada permasalahan 

guru adalah berhubung kait dengan dokumen asas dalam P&P Insya‟ seperti Sukatan 

Pelajaran, Huraian Sukatan Pelajaran (HSP), buku teks dan buku rujukan. HSP Insya‟ 

contohnya tidak menyenaraikan tajuk-tajuk karangan tertentu sebagai cadangan untuk 

pertimbangan kepada guru. HSP hanya menyenaraikan sebanyak 13 buah judul 

karangan (AD 14) yang mesti dipatuhi oleh guru dalam pelaksanaan P&P Insya‟. 

Malangnya tiada buku teks khusus disediakan bagi mata pelajaran Insya‟. Maka, 

Ustazah Izzah terpaksa membeli dan merujuk buku-buku rujukan luar atau modul 

contoh karangan seperti Al-Insya‟ al-Wafi yang agak terhad di pasaran terbuka.  

UI: Dalam sukatan, huraian sukatan, tak de tajuk.  

P20: 130731_TBG 2.doc – 20:24  

 

UI: Rujukan  satu. Nak cari bahan kat mana, tak tahu 

P20: 130731_TBG 2.doc – 20:15  

UI: Sebab dia tak ada satu buku yang khusus untuk kita rujuk. Kena pandai-

pandai cikgunya  mencari bahan tu. 

P20: 130731_TBG 2.doc – 20:27 

 

Kekurangan sumber dokumen asas dalam P&P sedikit sebanyak mengekang 

langkah guru untuk melaksanakan pengajaran dengan lebih efektif dan berkesan kepada 

pelajar.  

Kekangan Pelajar 

Penyelidik merumuskan bahawa isu dan masalah pelajar dalam pembelajaran Insya‟ 

lebih menonjol dan ketara jika dibandingkan dengan masalah yang dihadapi guru. 

Namun kebanyakan pelajar berpandangan bahawa mata pelajaran Insya‟ tidak sukar 

berbanding sembilan lagi mata pelajaran lain dalam program STAM. Secara umumnya, 

kekangan pelajar dapat dikategorikan kepada dua isu utama, iaitu kemahiran berbahasa 

Arab dan sikap pelajar. Penyelidik akan memperincikan perbincangan berkaitan 

masalah pelajar dalam sub topik berikut; 

Kemahiran Berbahasa Arab 

Rata-rata pelajar berpendapat bahawa kekangan utama dalam pembelajaran Insya‟ 

berhubung kait dengan isu penguasaan kosa kata yang terhad dan gaya bahasa tidak 

tersusun dengan baik dalam penulisan karangan. Penguasaan kosa kata Bahasa Arab 

yang terbatas mengakibatkan pelajar berhadapan kesukaran untuk menyampaikan idea, 

pendapat, hujah dan cerita yang dikehendaki. Isu tersebut semakin rumit dengan 

berlakunya gangguan bahasa ibunda yang akhirnya memberi impak terhadap struktur 

ayat yang dihasilkan pelajar dan seterusnya gaya bahasa yang diungkapkan mereka 

dalam penulisan karangan.  

Sebagai contohnya dalam mukadimah seminar teknik menjawab peperiksaan 

STAM, Ustazah Izzah mengemukakan soalan umum kepada semua pelajar mengenai 

masalah-masalah sebenar yang dihadapi dalam pembelajaran Insya‟. Beberapa jawapan 

lisan diberikan oleh pelajar secara rawak dan kebanyakannya berkongsi masalah yang 

hampir sama, iaitu penguasaan kosa kata yang terhad, aplikasi tatabahasa, kesukaran 

membina ayat yang baik dan gaya bahasa dalam penulisan karangan. 

PP 6K, 6S: Mufaradat....tak faham tarkib... عشبيتقٕاعذ  …nak buat ayat 

P 4: OBS 11 6K, 6S.docx – 4:3 

P6 6K: Vocab kot.  

P19: 131003_004  TBK 2 6K.docx – 19:101 

 

Umumnya pelajar dapat mengenal pasti kelemahan dan kekuatan masing-masing 

dalam pembelajaran. Pengetahuan dan penguasaan kosa kata merupakan kekangan 

utama yang dihadapi dan keupayaan memori terhad untuk mengingat kembali kosa kata 

yang telah dipelajari. Petikan-petikan temu bual dengan pelajar berikut menggambarkan 

masalah yang sering dihadapi oleh pelajar dalam penulisan Insya‟.  

P10 6K: Sebab kelemahan saya bagi vocab bahasa Arab lebih banyak tahu 

ataupun mufradat macam ni ke kita boleh gunakan dalam karangan 

P19: 131003_004  TBK 2 6K.docx – 19:111  

P2 6K: Kalau perkataan tu tahu senang la, kalau macam tak tahu perkataan tu, 

kena cari dulu la 

P16: 130523_TBK 1 6K.txt – 16:44  

P4 6K: Dah pernah jumpa perkataan tu, tapi bila hafal ehh ...lupa perkataan 

P16: 130523_TBK 1 6K.txt – 16:45 

 

Maka tidak hairanlah jika Ustazah Izzah sentiasa memberi galakan kepada 

semua pelajar supaya menggunakan kamus dwibahasa Arab-Melayu. Pelajar merujuk 

kamus untuk mengenal pasti dan seterusnya menyaring kosa kata yang tepat sesuai 

dalam konteks ayat dan idea utama yang ingin disampaikan. Penyelidik memerhatikan 

pelajar-pelajar sentiasa bersedia dengan kamus masing-masing yang disusun rapi di atas 

meja sepanjang P&P. Contoh kamus yang digunakan pelajar ialah kamus Oxford, Idris 

al-Marbawiy, Tullab, Sasbadi termasuk kamus bergambar. Malah terdapat juga pelajar 

yang menunjukkan usaha gigih dengan mendapatkan makna kosa kata dan ayat tertentu 

melalui kemudahan teknologi Google translate. 

UI: Dia tengok ke dalam Bahasa Melayu dulu. Lepas itu baru tengok dalam 

Bahasa Arab. Kalau itu kalimah dia takkan pilih, jumpa Arabnya ada 

Melayunya ada, terus ambik dia takkan dapat nak beza itu kalimah yang cantik 

untuk ayat ini adalah ini. 

P21: 130731_TBG 3.doc – 21:10  

Pengetahuan dan penguasaan perbendaharaan kata yang terbatas mengakibatkan 

pelajar banyak bergantung secara berlebihan kepada kaedah terjemahan bahasa Melayu. 

Kebanyakan pelajar daripada kelas 6 Karomah atau 6 Siddiq lebih cenderung kepada 

penggunaan bahasa Melayu dalam penyediaan draf penulisan sebelum diterjemahkan 

semula ke dalam bahasa Arab. Berdasarkan temu bual, Ustazah Izzah turut 

membenarkan pernyataan bahawa kebanyakan pelajar mengarang dalam bahasa Melayu 

terlebih dahulu, kemudian diterjemahkan ke dalam bahasa Arab. 

P8 6K: Kalau buat kat depan, boleh nampak idea apa tapi nak kembalikan ke 

bahasa Arab. Translate la  

P19: 131003_004  TBK 2 6K.docx – 19:24  

 

P10 6K: Bila buat isi untuk tapi fikiran bahasa Melayu ayat buk-bak bila buat 

dalam bahasa Arab ala…mende …tak tahu 

P19: 131003_004  TBK 2 6K.docx – 19:25  

 

P6 6S: Susah nak translate bahasa Arab, idea bahasa Melayu tu ada la 

P17: 130523_TBK 1 6S.doc – 17:28 

 

Manakala strategi membentuk draf karangan dalam bahasa Melayu pada 

peringkat awal, diikuti dengan langkah menterjemah draf ke dalam bahasa Arab lebih 

ketara diamalkan dalam kalangan pelajar yang mempunyai pencapaian sederhana 

berbanding pelajar berpencapaian tinggi. Pelajar juga dilihat mengambil sikap lebih 

berhati-hati dengan menyediakan draf karangan dalam bahasa Melayu terlebih dahulu 

untuk mengelakkan kesilapan yang banyak. Ustazah Izzah mengesahkan isu 

penggunaan bahasa ibunda dalam pernyataan temu bual berikut; 

UI: Melayu dulu. Kebanyakannya ayat bahasa Melayu. Dia suruh translate ke 

bahasa Arab. Dia buat dalam bahasa Melayu 

P20: 130731_TBG 2.doc – 20:124  

UI: Ada yang dah translate. Ada yang belum 

P20: 130731_ TBG 2.doc – 20:125 

UI: Kalau dia nak buat terus dalam bahasa Arab dia tersekat-sekat tau 

P21: 130731_ TBG 3.doc – 21:6  

 Masalah pengaruh bahasa asing seperti bahasa Inggeris turut dialami oleh pelajar 

bukan terhad kepada gangguan bahasa ibunda sahaja. Kecelaruan meta kognitif terjadi 

kepada pelajar, justeru mengakibatkan kesilapan dalam aturan gaya bahasa dan 

penyampaian isi kandungan. Begitu juga dengan pergantungan pelajar kepada kamus 

untuk menterjemah kosa kata tanpa dapat mempertimbangkan kesesuaiannya dalam 

konteks ayat turut menyebabkan masalah yang sama. 

P2 6K: Bila buat karangan bahasa Arab, ingat karangan bahasa  Inggeris, bila 

buat karangan bahasa Inggeris ingat Melayu bahasa Arab 

P16: 130523_TBK 1 6K.txt – 16:46  

 

UI: Tu la kadang-kadang dia buat Insya‟, dia tengok sebiji-sebiji dalam kamus 

dia. Tu la kalimah yang dia guna, tanpa dia tukar-tukar (gelak) 

P20: 130731_ TBG 2.doc – 20:116  

 

UI: Bila dia translate, dia translate sebijik-sebijik dia tak ambik keseluruhan 

mafhum daripada bahasa Melayu tu 

P21: 130731_ TBG 3.doc – 21:4  

Univ
ers

ity
 of

 M
ala

ya



 

312 

 

Pelajar juga didapati menghadapi kesukaran dalam aspek nahu dan gaya bahasa. 

Kekangan tersebut sering diungkapkan dalam beberapa temu bual dengan pelajar. Pada 

pandangan pelajar, aktiviti mencari isi kandungan atau idea karangan bukan merupakan 

suatu masalah besar dalam proses mengarang. Sebaliknya, mereka berhadapan masalah 

yang lebih sukar dalam aplikasi nahu, sarf dan uslub sama ada dalam ayat, perenggan 

dan karangan keseluruhannya.  

Pemerhatian kelas juga membuktikan bahawa sebahagian besar daripada masa 

P&P guru ditumpukan kepada aspek penyemakan dan pembetulan kesilapan yang 

berlaku dalam draf penulisan pelajar berbanding aspek isi kandungan dan retorik. 

P2 6K: Sebelum nak buat ustazah dah terangkan jugak dah bagi format Cuma 

masalahnya isi dan nak kembangkan ayat tu 

P16: 130523_TBK 1 6K.txt – 16:41  

P7 6K: Nak cari isi tu senang sebab selalu dengar ceramah dan khutbah tapi 

nak bahasa arabkan dia, nak cari perbendaharaan kata, nak translate ayat yang 

sesuai, nak translate uslub dia, nahu. Semua la nahu dan sarf 

P16: 130523_TBK 1 6K.txt – 16:43 

P9 6S: Perlu dibaiki dari segi  ٕأصفه dan قٕاعفذ penguasaan pelajar kerana tidak 

biasa membaca buku bahasa Arab penggunaan sastera Arab  

P18: 131003_003 TBK 2 6S.docx – 18:50 

 

Walaupun pelajar sebenarnya mempelajari satu mata pelajaran khusus berkaitan 

nahu atau tatabahasa Arab, namun mereka masih menghadapi masalah dalam 

mengaplikasikan penggunaan nahu dalam menulis ayat yang lengkap, perenggan dan 

teks karangan. Menurut Ustazah Izzah, ketidak aturan uslub pelajar akan memberi 

impak negatif kepada aspek nahu pula pada masa yang sama. Beliau menjelaskan lagi 

mengenai masalah pelajar dalam kemahiran mengarang dalam pernyataan di bawah; 

UI: Bila uslub salah, sekali gus dengan nahu la, nahu pun salah terheret sekali 

P21: 130731_ TBG 3.doc – 21:5  

UI: Nahu dia belajar tapi nak aplikasi dia tak pandai.   

P20: 130731_ TBG 2.doc – 20:16 

Kesilapan penggunaan uslub atau gaya bahasa dalam penulisan karangan juga 

boleh dikatakan akibat pengaruh bahasa Melayu. Rata-rata pelajar yang ditemu bual 

mengakui masalah mereka berhubung uslub atau gaya bahasa dalam penulisan. 

Berdasarkan pemerhatian dan analisis dokumen, kadangkala penyelidik mendapati 

pengaruh gaya bahasa ibunda sangat ketara dalam gaya bahasa penulisan pelajar akibat 

dipengaruhi oleh corak berfikir dalam bahasa ibunda. 

P7 6K: Saya…uslub la masalah 

P19: 131003_004  TBK 2 6K.docx – 19:100 

P9 6S:… masalah dari segi qawaid dan uslub, nak susun ayat buat Insya‟ 

P18: 131003_003 TBK 2 6S.docx – 18:123  

P5 6S: Saya kurang mufradat dan kurang dalam membuat qawaid. Membuat 

ayat perlu dibaiki lagi la 

P18: 131003_003 TBK 2 6S.docx – 18:126 

 

Sehubungan itu juga, gaya bahasa penulisan dan penyampaian pelajar yang 

bercelaru mengakibatkan kerumitan dan bebanan kepada Ustazah Izzah untuk 

menyemak draf karangan yang dihasilkan pelajar sama ada secara individu atau 

berkumpulan. Beliau juga berhadapan kesukaran untuk membetulkan kesilapan pelajar 

dalam bilik darjah dan memberi maklum balas kepada penulisan pelajar dalam tempoh 

peruntukan masa yang terhad. 

UI: Ada karangan budak buat, dia kadang uslub dia tu tak cantik. Sampai satu 

perenggan nak  kena betulkan 

P20: 130731_ TBG 2.doc – 20:62  

UI: Terlampau banyak dia buat uslub Melayu, gaya bahasa dia. Uslub Melayu 

P20: 130731_ TBG 2.doc – 20:66 

UI: Cuma dia punya kemahiran menulis uslub je dia tak boleh skor. Rasa 

macam tak berat.  

 P20: 130731_ TBG 2.doc – 20:13 

Kemahiran mengarang pelajar juga diukur dengan pencapaian prestasi dalam 

peperiksaan. Sehubungan dengan itu, Ustazah Izzah yakin kebanyakan pelajarnya boleh 

mencapai sasaran minimum pencapaian sekurang-kurangnya Maqbul atau lulus dalam 

peperiksaan sebenar bagi mata pelajaran Insya‟. Namun menurutnya peluang untuk 

pelajar mencapai prestasi Mumtaz atau  cemerlang adalah agak sukar.  

UI: Saya rasa susah nak skor sebab nak ambik dia punya uslub, nahu tu kan. 

P20: 130731_ TBG 2.doc – 20:14  

UI: Yang lulus, tu ramai la. Yang nak capai mumtaz tu tak ada. Yang nahu la 

selalu salah. 

P20: 130731_ TBG 2.doc – 20:147  

Terdapat beberapa jenis kesilapan yang sering dilakukan oleh kebanyakan 

pelajar dalam penulisan karangan. Di antaranya adalah penggunaan partikel huruf jarr 

dalam ayat, penggunaan gender dan ganti nama. Masalah tersebut telah dikenal pasti 

penyelidik melalui temu bual guru, pemerhatian kelas dan juga analisis dokumen 

sampel karangan pelajar.  

UI: Yang budak selalu ulang apa nama…  حفشٔف خفش bertemu فعفم, lepas tu satu 

kesalahan besar yang kita bagi tahu itu jangan buat tapi budak buat jugak, 

lepas tu يؤَث يزكش pun sama, ضًيش pun sama 

P22: 130912_ TBG 4.docx – 22:9  

 

UI: Banyak salahnya kat nahu la, kalau baca banyak „lump sum‟ secara 

perenggan tu uslub la. Satu persatu tu nahu la 

P22: 130912_ TBG 4.docx – 22:10 

  

Manakala dari segi kefahaman pelajar terhadap judul karangan adalah berbeza 

berdasarkan kepada tugasan karangan yang dikemukakan oleh guru. Pelajar berpendapat 

judul karangan yang berkaitan isu-isu dalam persekitaran sekolah dan topik-topik yang 

pernah dibincangkan dalam bilik darjah adalah lebih mudah. Manakala topik yang 

melibatkan isu-isu semasa menimbulkan kesukaran kepada pelajar walaupun idea-idea 

utama telah disenaraikan dalam soalan tugasan tersebut. 

P10 6S: Masalah dari sudut pemahaman, kurang faham tajuk Insya‟ tu dia 

suruh buat apa kurangnya mufradat la tak faham 

P18: 131003_003 TBK 2 6S.docx – 18:125 

P5 6K: …isu-isu semasa tu kan soalan tinggi… nganga la 

P19: 131003_004  TBK 2 6K.docx – 19:109 

 

Seterusnya, isu penguasaan kemahiran mengarang pelajar juga didapati 

berpunca daripada faktor kekurangan latihan mengarang. Memang tidak dapat 

dinafikan, kemahiran mengarang memerlukan pengetahuan dan latih tubi yang 

berterusan secara terbimbing supaya pemikiran dan minda pelajar dapat diasah dengan 

lebih efektif. Tambahan pula masa pembelajaran Insya‟ dalam bilik darjah sangat 

terhad. Strategi penulisan karangan berkesan pula hanya dapat diaplikasikan pelajar 

melalui latihan, tugasan dan aktiviti mengarang.  

P9 6S: Kita dah lama tak mengarang. Kita dah macam „blur‟ sebab otak kita tak 

jalan. Lambat la otak nak mengolah karangan tu lambat la. 

P18: 131003_003 TBK 2 6S.docx – 18:132 

P8 6S: Kurang latihan sebab bukan rasa feel nak buat Insya‟  

P18: 131003_003 TBK 2 6S.docx – 18:124  

P10 6K: Kaedah nak buat tu macam susah, kurang latihan. Jadi bila kurang 

latihan, rasa susah la 

P16: 130523_TBK 1 6K.txt – 16:37 

Sikap Pelajar  

Selain isu kemahiran bahasa Arab, kekangan pelajar juga banyak berdasarkan persepsi 

dan sikap mereka sendiri terhadap pembelajaran Insya‟. Penyelidik dapat menyaksikan 

perubahan sikap dan perlakuan pelajar yang ketara seiring dengan peredaran masa 

sepanjang tempoh kajian ke arah yang lebih positif. Contohnya, kebanyakan pelajar 

mengambil sikap ambil mudah, kurang cakna, “main-main” di awal tahun pengajian 

tetapi berubah ke arah yang lebih positif menghampiri tarikh peperiksaan sebenar. 

Usaha yang lebih gigih dilakukan dan ditunjukkan melalui penglibatan aktif dalam 

perbincangan kelas demi mencapai matlamat mereka, iaitu pangkat Mumtaz atau 

kecemerlangan dalam peperiksaan STAM. 

Umumnya, pelajar berpendapat bahawa mata pelajaran Insya‟ ialah mata 

pelajaran yang sederhana daripada aspek kesukarannya. Persepsi tersebut mungkin ada 

kebenarannya kerana pelajar memberi alasan bahawa mereka tidak perlu menghafal teks 

karangan tertentu untuk menghadapi peperiksaan Insya‟ berbanding mata-mata 

pelajaran yang lain. Namun pembelajaran Insya‟ menjadi lebih mencabar apabila 

mereka kebiasaannya diminta menjana minda, pemikiran dan tenaga untuk 

menyediakan draf karangan dalam persekitaran yang kurang kondusif dan cuaca panas 

dalam bilik darjah.  

P3 6S: Sebenarnya subjek Insya‟ ni dia satu subjek yang tak mudah, tak susah 

tapi dia satu subjek yang mencabar lagi-lagi terutamanya waktu tengah hari 

subjek yang sangat menggalakkan orang tidur 

P18: 131003_003 TBK 2 6S.docx – 18:82 

P2 6S: Kalau mata pelajaran Insya‟ subjek paling boleh relax. Tak perlu hafal. 

Kita latih la nak mengarang  

P18: 131003_003 TBK 2 6S.docx-18:140  

 

Pandangan pelajar tersebut nampaknya disokong dengan perlakuan Ustazah 

Izzah. Beliau contohnya mengizinkan pelajar-pelajar mengulang kaji mata pelajaran lain 

seperti Nusus Adabiyyah bukannya Insya‟ dalam tempoh ulang kaji sebelum tiba waktu 

peperiksaan. 

UI: Tapi kesian pulak kalau dia menghafal subjek lain kalau bila saya masuk 

kelas dia nak study subjek lain saya tak kacau, tak pe. Jadi siapa yang nak tanya 

tentang subjek Ustazah, ok silakan. Tadi masuk pun kamu nak belajar Insya‟ ke 

nak menghafal? Menghafal…menghafal tu nusus. Ok hafal nusus 

P24: 131003_TBG 5.docx – 24:28  

Ustazah Izzah juga membuat pengakuan jujur mengenai sikap sesetengah pelajar 

yang tidak menghantar tugasan karangan dalam tempoh masa yang ditetapkan. Malah 

lebih teruk, ada yang langsung tidak pernah menghantar tugasan. Walau bagaimanapun, 

Ustazah Izzah kurang mendesak atau menghukum pelajar bagi menangani isu tersebut 

kerana mereka dianggap telah matang usia dan pemikiran. Sebaliknya sikap dan 

perlakuan yang lebih tegas ditunjukkan Ustazah dengan pelajar-pelajar di peringkat 

menengah rendah kerana mereka dianggap masih kurang matang dan perlu kepada 

bimbingan serta disiplin yang terkawal. 

UI: Dari segi menghantar tugasan…Itu pun kurang jugak. Tak buat latihan, 

kurang menghantar latihan la 

P20: 130731_ TBG 2.doc – 20:75  

 

UI: Hantar tugasan ni atas kesedaran. Saya pun tak tegas sebab awak dah 

besar kan, kamu dah tingkatan enam 

P20: 130731_TBG 2.doc – 20:150  

Rata-rata pelajar menganggap tugasan mengarang sangat sukar, kompleks dan 

kurang menyeronokkan apatah lagi jika dilaksanakan secara individu. Oleh itu, hampir 

keseluruhan pelajar menyokong secara positif teknik perbincangan kumpulan untuk 

tugasan mengarang seperti yang diamalkan Ustazah Izzah. Bagi pelajar, rakan sebaya 

berperanan membantu daripada aspek perkongsian idea, pengembangan ayat, perenggan 

dan penyediaan draf karangan yang lengkap. Situasi perbincangan kumpulan yang 

menceriakan juga merangsang motivasi dan emosi pelajar untuk pembelajaran dan 

mengarang. 

P4 6S: Masa bincang dalam kelas semangat, bila balik rumah… pengaruh tv 

P17: 130523_TBK 1 6S.doc – 17:11 

P4 &P6 6S: Tak de idea kalau sorang-sorang 

P17: 130523_TBK 1 6S.doc – 17:18  

P6 6S: Idea tak datang 

P17: 130523_TBK 1 6S.doc – 17:34 

Dalam pada itu, tidak dinafikan ada juga segelintir pelajar yang agak skeptikal 

dengan keberkesanan perbincangan kumpulan seperti yang diluahkan oleh beberapa 

orang pelajar. Bilangan anggota yang terlalu ramai dalam sesuatu kumpulan 

perbincangan dikatakan kurang berkesan. Isu yang dibangkitkan mereka ternyata 

mempunyai asas dan wajar dipertimbangkan oleh Ustazah Izzah. 

P3 6S: Kita tak boleh ramai sangat. Nanti ada yang terpinggir kena sikit je ahli 

kumpulan nanti. Macam lima orang tu pun nanti ada yang terpinggir. 

P18: 131003_003 TBK 2 6S.docx – 18:81 

Persepsi pelajar terhadap kepentingan melaksanakan tugasan mengarang banyak 

mempengaruhi motivasi intrinsik. Hal ini kerana pada kebiasaannya, pelajar yang 

bermotivasi tinggi menunjukkan usaha kendiri dan komitmen tinggi bagi meningkatkan 

pencapaian dalam peperiksaan. Namun, segelintir pelajar pula mengakui sikap negatif 

mereka dalam pembelajaran Insya‟ seperti membuang masa, tidur, malas, malu bertanya 

guru dan kurang rajin. 

P9 6S: Halangan banyak, banyak buang masa 

P17: 130523_TBK 1 6S.doc – 17:14 

P4 6S: Tidur tu 

P17: 130523_TBK 1 6S.doc – 17:31  

P4 6K: Malas kot 

P19: 131003_004  TBK 2 6K.docx – 19:107  

P7 6S: Kadang-kadang orang ni dia nak tanya cikgu tapi dia malu 

P18: 131003_003 TBK 2 6S.docx – 18:87 

P10 6S: Kalau nak cari Insya‟ lain tu, kurang rajin la 

P18: 131003_003 TBK 2 6S.docx – 18:136 

 Selain itu, pelajar juga menghadapi masalah berhubung tanggapan mengenai 

kebolehan dan jangkaan keupayaan diri sendiri. Sifat kurang keyakinan dengan 

kebolehan dan kemampuan kendiri dilihat menjadi halangan kepada sebilangan pelajar 

untuk berkembang lebih maju ke hadapan. Ustazah  Izzah juga menjelaskan terdapat 

sebilangan pelajar yang kurang berani mencuba dan berasa malu untuk menonjolkan 

kehebatan diri dalam penulisan. 

P1 6S: Nak target tinggi-tinggi pun saya tahu kelemahan, kekurangan saya 

P18: 131003_003 TBK 2 6S.docx – 18:147  
 

P4 6K: Tengok soalan kalau soalan tu boleh buat kalau pernah buat sebelum ni 

boleh la buat 

P19: 131003_004  TBK 2 6K.docx – 19:108  

 

UI: Tak berani nak buat yang betul-betul, sebab tu uslub dia tak cantik, sebab 

dia Melayu dulu. 

P20: 130731_TBG 2.doc – 20:126 

 

Kekangan Persekitaran 

Kepentingan mewujudkan iklim dan persekitaran kondusif di sekolah diakui dapat 

menyokong  pembelajaran. Begitu juga sebaliknya berlaku apabila persekitaran sedia 

ada di kawasan sekolah kurang membantu perkembangan bahasa pelajar. Dapatan 

kajian mendedahkan terdapat beberapa kekangan dan isu yang timbul berkaitan 

persekitaran yang memberi kesan dan pengaruh secara tidak langsung kepada motivasi 

dan kemahiran mengarang pelajar mencakupi biah Arabiyyah, cuaca dan jadual waktu 

serta prasarana sekolah. 

Biah „Arabiyyah (Persekitaran Bahasa Arab) 

Ustazah Izzah begitu yakin bahawa penggunaan bahasa Arab sepenuhnya sebagai 

medium dalam sesi P&P dapat membantu mengukuhkan kemahiran berbahasa Arab 

dalam kalangan pelajar, khususnya aspek pengetahuan dan kemahiran. Sebaliknya, 

penggunaan bahasa ibunda dalam P&P sama sekali tidak dapat menyokong 

pembelajaran dan perkembangan kemahiran bahasa Arab pelajar. Beliau memberi 

contoh pengalaman sebenar yang dialami oleh anaknya yang mengikuti kursus bahasa 

Arab selama tiga hari sahaja, namun sudah terserlah keyakinan diri untuk bertutur 

dalam Bahasa Arab. 

UI: Semua orang kena bercakap- budak sebab saya tengok  tu daurah yang 

anak saya ikut tu 3 hari dah boleh cakap Arab, Kenapa? Sebab semua orang 

cakap Arab 

P20: 130731_ TBG 2.doc – 20:47 

Dalam konteks Bahasa Arab sebagai bahasa asing, peranan guru untuk 

membentuk persekitaran bahasa Arab yang kondusif sangat mendesak. Ustazah Izzah 

berpandangan jika guru dan pelajar sama-sama mengamalkan bahasa Arab secara 

konsisten dalam bilik darjah dan sekolah, maka biah Arabiyyah akan terbentuk dengan 

sendirinya. Bahkan pelajar dapat mempelajari selok belok kemahiran berbahasa seperti 

kosa kata baharu, istilah, frasa dan gaya bahasa yang akan membantu kemahiran mereka 

mengarang secara tidak langsung. Biah Arabiyyah sangat penting dalam membantu 

meningkatkan kualiti kemahiran pelajar mengarang melalui pendedahan kepada kosa 

kata, struktur ayat dan gaya bahasa yang baik secara berterusan. 

UI: Persekitaran…  Budak ni bila dia semua bercakap Bahasa Arab InsyaAllah 

Insya‟ dia dapat jugak, dia dapat uslub daripada situ la. Tapi kalau biah dia tak 

bercakap, tak de la.  

P20: 130731_ TBG 2.doc – 20:45  

UI: Bila dah Melayu budak kurang thaqafah, kurang mustolahat la 

P20: 130731_ TBG 2.doc – 20:49 

Namun pada yang sama, Ustazah Izzah tidak menafikan bahawa sikap dan 

perlakuan beliau yang tidak konsisten menggunakan bahasa Arab dalam P&P telah 

memberi kesan negatif secara tidak langsung kepada pelajar. Menurut beliau guru yang 

kurang mempraktikkan bahasa Arab semasa P&P mengakibatkan pelajar kurang 

berkomunikasi dalam bahasa tersebut. Dengan itu, biah atau persekitaran yang 

mendorong kepada pembelajaran bahasa Arab tidak terbentuk seperti yang diharapkan. 

UI: Kalau dia rajin bercakap, dia dapat Bahasa Arab nya. Biah dia tak 

bercakap Bahasa Arab, jadi dia pun kurang dapat. Cikgu pun kurang bercakap 

Bahasa Arab dengan dia. Bila cikgu pun kurang bercakap  budak pun tak 

bercakap la 

P20: 130731_ TBG 2.doc – 20:44  

Penyelidik mendapatkan kepastian berkaitan faktor yang menyebabkan Ustazah 

Izzah kurang konsisten berkomunikasi dalam bahasa Arab semasa P&P Insya‟ di bilik 

darjah dan sekolah amnya. Beberapa alasan diberikan termasuk tekanan pihak 

pentadbiran sekolah kepada semua guru yang terlibat dengan kelas-kelas peperiksaan 

untuk menghabiskan silibus pada bulan Jun. Ustazah Izzah meluahkan kebimbangan 

beliau jika penggunaan bahasa Arab dapat melambatkan kefahaman pelajar terhadap 

pembelajaran Insya‟ , apatah lagi dalam tempoh peruntukan masa yang terbatas. 

UI: Hari ini Insya‟ sepenuhnya dalam bahasa Melayu  

P14: OBS 8 6K.docx – 14:42 

P2 6K: Ustazah ajar bahasa  Arab dengan bahasa Melayu dia tak „straight‟ 

bahasa Arab. Kalau „straight‟ bahasa  Arab mungkin  mengantuk sebab tak 

faham, tapi Ustazah ajar ada bahasa Arab, ada bahasa Melayu Ustazah ajar. 

 P16: 130523_TBK 1 6K.txt – 16:53 

 

 Ustazah Izzah menjelaskan sebab di sebalik penggunaan dwibahasa dalam P&P 

Insya‟. Tujuan utama adalah untuk memudahkan pelajar memahami tajuk yang diajar. 

Pada masa yang sama, beliau tidak menafikan kepentingan untuk berkomunikasi dalam 

bahasa Arab. Namun, Ustazah Izzah menunjukkan usaha beliau untuk mempelbagaikan 

arahan, penyoalan dan pengajaran dalam P&P. Sekiranya terdesak, guru beralih kepada 

penggunaan bahasa ibunda dalam pengajaran. 

UI: Dia sebenarnya untuk memahamkan budak je bila Melayu. Bila kita arah tu, 

kita terang tu dia faham Arabnya. Daripada kita cakap Arab je, dia tak tau apa. 

Tapi sebaiknya cakap Arab. Semua budak faham ke, tak faham itu lebih 

membantu sebenarnya tapi cikgunya tak puas.. rasa macam budak tak faham. 

P24: 131003_TBG 5.docx – 24:32  

UI: Tak sabar tengok, bila dah cakap Arab dah dua kali, ubah fesyen pun tak da 

respons, tukar la ke bahasa Melayu 

P20: 130731_TBG 2.doc – 20:152 

Cuaca dan Jadual Waktu  

Kemudahan prasarana bilik darjah dan suasana persekitaran bilik darjah juga 

mempengaruhi pembelajaran pelajar. Pelajar kurang berpuas hati dan mengadu 

mengenai jadual waktu pembelajaran Insya‟ yang kebiasaannya pada waktu tengah hari 

terutamanya bagi kelas 6 Siddiq. Faktor yang sama dikatakan mengakibatkan pelajar 

tidak selesa dengan cuaca panas, berasa penat dan mengantuk. Ketidakselesaan tersebut 

mendorong pelajar sukar untuk menjana idea dan ilham untuk tugasan mengarang. 

P2 6S: Masa belajar waktu tengah hari mesti, waktu tu 11-12 tengah hari, rasa 

penat la 

P17: 130523_ TBK 1 6S.doc – 17:32  

P4 6S: Panas, berpeluh 

P17: 130523_ TBK 1 6S.doc – 17:33  

P3 6K: Waktu Insya‟ pagi dia mengantuk-mengantuk sikit 

P16: 130523_ TBK 1 6K.txt – 16:50 

 

Jadual waktu bagi mata pelajaran Insya‟ untuk kedua-dua kelas, iaitu 6 Siddiq 

dan 6 Karomah dalam jadual 4.11 berikut mengukuhkan pernyataan pelajar mengenai 

masa dan waktu pembelajaran Insya‟. Kebanyakan waktu P&P Insya‟ adalah selepas 

waktu rehat.  

Jadual  4. 11 

 Jadual Waktu  Mata Pelajaran Insya‟ 

Hari 1 2 3 4 5 6 7 8 9 10 11 12 13 

Isnin     R   6K   6S 

Selasa     E       6S 

Rabu  6K   H         

Khamis   6S  A     6K   

Jumaat     T         

 

Prasarana 

Prasarana terhad di lokasi sekolah dikenal pasti merupakan salah satu kekangan dalam 

pelaksanaan P&P Insya‟. Penyelidik meneroka dengan lebih mendalam mengenai 

kemungkinan Ustazah Izzah dapat memanfaatkan penggunaan teknologi maklumat 

dalam P&P supaya menjadi lebih menarik. Contohnya dalam temu bual penyelidik 

dengan salah seorang pelajar lelaki, dicadangkan supaya guru dapat menggunakan 

aplikasi power point yang berwarna-warna agar pembelajaran lebih ceria dan 

menyeronokkan.  

Sebaliknya, Ustazah Izzah pula mengadu mengenai masalah dan kekangan yang 

dihadapi berkaitan prasarana sekolah. Walaupun kemudahan makmal komputer telah 

disediakan oleh pihak sekolah, namun bilangan komputer yang terhad tidak mencukupi 

bagi menampung bilangan pelajar yang ramai dalam sesuatu kelas. Justeru,  

mengakibatkan kemudahan teknologi tersebut tidak dapat dimanfaatkan sepenuhnya.  

UI: Tak de kemudahan. Kalau semua pakat guna komputer masa itu kalau ada 

kemudahan prasarananya tu Insya-Allah boleh buat. Cumanya apabila guna 

LCD Ustazah je ada laptopnya, dia orang nak tegur semua nak kena datang ke 

depan guna laptop Ustazah kan? LCD tak de 

P24: 131003_ TBG 5.docx – 24:19  

UI: Lagipun tempatnya kecik, budaknya banyak. Kalau nak pun saya boleh 

bawa 5 orang je. Yang baki tu? 

P20: 130731_ TBG 2.doc – 20:79  

UI: Dia kemudahan kurang la di sini. Ada makmal komputer juga kat  atas tapi 

tak pernah guna 

P20 : 130731_ TBG 2.doc – 20:80 

  

Begitu juga dengan kemudahan bahan dan sumber rujukan yang terdapat dalam 

pusat sumber sekolah kebanyakannya ialah buku-buku yang sudah lama diterbitkan. 

Malah tidak terdapat buku-buku cerita terbitan terbaharu yang menarik minat pelajar 

untuk membaca. Ternyata persekitaran sekolah tersebut kurang menyokong pelajar  

dalam pembelajaran Insya‟.  

UI: Buku pusat sumber ada yang lama. Dia tak de sumber yang baru. Buku 

lama la, buku cerita. 

P20: 130731_ TBG 2.doc – 20:81 

 Kesimpulannya, beberapa kekangan yang dikenal pasti dalam pelaksanan 

pengajaran dan pembelajaran Insya‟ yang merangkumi faktor guru, pelajar dan 

persekitaran dipaparkan dalam rajah 4.11 berikut; 

Rajah 4. 11 Kekangan dan Isu dalam P&P Insya‟ 

 

Kesimpulan 

 Dalam bab ini, dapatan kajian telah dibentangkan berdasarkan empat soalan 

kajian. Penyelidik menghuraikan pengajaran dan pembelajaran Insya‟ STAM yang 

menjadi praktis guru dengan menonjolkan amalan pentaksiran bersifat dwifungsi; untuk 

pembelajaran (AfL) dan terhadap pembelajaran (AoL), amalan maklum balas guru dan 

kesannya terhadap motivasi dan kemahiran mengarang bahasa Arab pelajar. Seterusnya, 

beberapa isu utama dibahaskan termasuk kekangan yang dihadapi guru, pelajar dan 

iklim persekitaran pembelajaran Insya‟ program STAM.  

 

 

Kekangan dalam 
P&P Insya' 

Guru 

Kurang latihan 
profesionalisme 

Bebanan tugas 
menyemak  

Fokus peperiksaan 
& kurang sumber 

Pelajar 

Kemahiran 
Berbahasa Arab 

Sikap Pelajar 

Persekitaran 

Biah Arabiyyah 

Cuaca dan Jadual 
Waktu  

Prasarana 

BAB 5 

RUMUSAN, PERBINCANGAN DAN IMPLIKASI KAJIAN 

Pendahuluan 

Bab ini mengemukakan rumusan dan perbincangan terhadap dapatan-dapatan kajian 

yang telah dibentangkan dalam Bab 4. Perbincangan adalah dalam bentuk tema-tema 

utama dan subtema-subtema yang paling menonjol sebagai hasil daripada analisis data 

pelbagai sumber, iaitu pemerhatian, temu bual dan bukti dokumen terhadap kes 

pentaksiran dalam pengajaran dan pembelajaran mata pelajaran Insya‟ atau kemahiran 

mengarang bahasa Arab. Rumusan dan perbincangan dapatan-dapatan kajian 

dibentangkan berdasarkan kajian-kajian lepas serta teori-teori yang berkaitan 

dengannya. Penyelidik juga menjelaskan implikasi kajian terhadap ilmu pengetahuan 

khususnya bidang pentaksiran bahasa Arab, amalan pedagogi dan seterusnya implikasi 

praktikal kepada pihak-pihak berkaitan. Selain itu, penyelidik juga turut mengemukakan 

cadangan kajian lanjut yang boleh dilaksanakan untuk mengembangkan bidang kajian. 

Rumusan Kajian 

Dalam kajian kes secara kualitatif ini, penyelidik mengkaji secara mendalam bagaimana 

guru melaksanakan amalan pentaksiran dalam proses pengajaran dan pembelajaran bagi 

mata pelajaran Insya‟ peringkat STAM. Mata pelajaran Insya‟ berkait secara langsung 

dengan kemahiran mengarang khusus dalam bahasa Arab. Peserta kajian ialah seorang 

guru yang dipilih secara purposif  dan dua buah kelas berasaskan kriteria-kriteria 

tertentu dilibatkan dalam kajian. Lokasi kajian ialah sebuah Sekolah Agama Bantuan 

Kerajaan yang terletak di daerah Banting, Selangor. 

Secara keseluruhannya, penyelidik merumuskan bahawa peserta kajian Ustazah 

Izzah mengamalkan  pengajaran dan pembelajaran Insya‟ yang berpusatkan pentaksiran 

atau disebut assessment centered. Amalan tersebut dimanifestasikan dalam dua mod 

utama pentaksiran, iaitu pentaksiran untuk pembelajaran (AfL) dan pentaksiran terhadap 

pembelajaran (AoL) atau disebut juga sebagai pentaksiran untuk tujuan peperiksaan. 

Pentaksiran yang dilaksanakan untuk tujuan pembelajaran (AfL) memberi tunjuk cara 

kepada pelajar kaedah meningkatkan kualiti dalam tugasan yang dilakukan. Selain itu 

juga, mereka didedahkan terhadap strategi untuk menyelia perkembangan diri sendiri. 

Justeru, amalan pentaksiran untuk pembelajaran (AfL) dapat membina iklim 

pembelajaran yang positif dalam bilik darjah dan merangsang pembelajaran murid 

secara langsung. Manakala amalan pentaksiran terhadap pembelajaran (AoL) boleh 

menanamkan motivasi intrinsik dalam kalangan pelajar supaya melipatgandakan usaha 

ke arah pencapaian prestasi akademik yang disasarkan. Kesimpulannya, kedua-dua mod 

amalan pentaksiran; sama ada untuk tujuan pembelajaran (AfL) atau terhadap 

pembelajaran (AoL) saling menyokong antara satu sama lain. 

Dapatan kajian juga menunjukkan peserta kajian, iaitu guru mengamalkan 

pendekatan proses dalam pengajaran dan pembelajaran kemahiran mengarang bagi mata 

pelajaran Insya‟ yang dikaitkan secara langsung dengan teori kognitif. Jika diperhatikan, 

pendekatan proses memberi penekanan utama kepada aspek kognitif pelajar dan juga 

proses menghasilkan penulisan karangan secara berperingkat dalam bentuk aktiviti yang 

rekursif. Buktinya, para pelajar diberi peluang untuk melalui setiap tahap dalam proses 

mengarang secara berulang-ulang kali sebelum mereka membentangkan draf karangan 

yang dianggap berkualiti dalam tempoh masa yang ditetapkan guru. Seterusnya, 

pengalaman pembelajaran yang dilalui pelajar dalam proses mengarang bermula dengan 

tahap perancangan, penulisan draf karangan dan penyemakan secara intensif 

merangsang motivasi pelajar secara tidak langsung dan membantu mengukuhkan 

kemahiran mengarang dalam kalangan pelajar. Konsep pengulangan dan pengukuhan 

ini selaras dengan sifat pentaksiran untuk pembelajaran yang bersifat on going atau 

berterusan semasa proses pengajaran untuk mencapai objektif pembelajaran.  

Selain itu, elemen maklum balas sangat penting dalam pentaksiran dan 

pendekatan proses kemahiran mengarang. Umumnya, peserta kajian telah 

mengemukakan maklum balas dalam bentuk lisan, bertulis dan nonverbal semasa proses 

mengarang pelajar. Maklum balas lisan kebiasaannya bersifat spontan atau on the spot 

dan  dilaksanakan secara intensif sepanjang P&P serta proses mengarang. Kebanyakan 

maklum balas guru ialah jenis pembetulan kesilapan atau corrective feedback. Maklum 

balas lisan tersebut kemudiannya diperkukuhkan dengan maklum balas bertulis supaya 

pelajar mendapat kefahaman yang mendalam dan menguasai kemahiran mengarang. 

Oleh itu, semua pelajar mendapat faedah dengan mengenal pasti kekuatan dan 

kelemahan diri masing-masing melalui maklum balas guru, di samping maklum balas 

rakan yang diperoleh melalui pentaksiran rakan sebaya. Maklum balas yang diterima 

sama ada daripada guru atau rakan sebaya bertindak sebagai petunjuk aras kepada status 

semasa dan tahap kemajuan pelajar dalam pembelajaran. Dengan itu, mereka dapat 

berusaha meningkatkan penguasaan kemahiran mengarang berdasarkan maklum balas 

yang diperoleh. 

Secara umumnya, tidak dapat dinafikan bahawa amalan guru dalam P&P Insya‟ 

memberi kesan langsung dan pengaruh kepada pelajar khususnya kepada aspek motivasi 

dan kemahiran mengarang. Kesan positif tersebut dapat dikesan melalui indikator sikap, 

perlakuan dan tingkah laku pelajar sepanjang tempoh pembelajaran dan akhirnya 

dibuktikan melalui pencapaian sebenar dalam peperiksaan STAM. Kebanyakan pelajar 

Tingkatan 6 STAM  mempamerkan sikap sambil lewa di awal tahun pengajian, namun 

fenomena tersebut berubah secara beransur-ansur kepada yang lebih positif 

menghampiri musim peperiksaan. Beberapa aktiviti yang diamalkan oleh guru dalam 

P&P ternyata memberi kesan positif dan signifikan kepada pelajar seperti teknik 

perbincangan berkumpulan, maklum balas, pentaksiran rakan sebaya, perkongsian 

kriteria karangan yang berkualiti.  

Namun beberapa isu dan kekangan ditemui oleh penyelidik dalam amalan P&P 

Insya‟ dan pentaksiran guru. Tiga kekangan utama yang dikenal pasti timbul dalam 

pengajaran dan pembelajaran Insya‟ adalah berkait rapat dengan faktor guru sendiri, 

pelajar dan juga faktor persekitaran. Guru perlu diberi pengetahuan mendalam dan 

latihan profesionalisme berterusan supaya mereka mendapat pendedahan mengenai 

kaedah P&P Insya‟ yang berkesan. Selain itu, faktor peperiksaan mengakibatkan guru 

tergesa-gesa dalam pengajaran supaya dapat menghabiskan silibus peperiksaan dalam 

tempoh enam bulan sahaja. Maka tidak hairanlah latih tubi kemahiran mengarang 

menjadi tersekat dalam tempoh peruntukan waktu P&P yang terhad. Penggunaan bahasa 

Arab guru sebagai medium pengajaran juga tidak meluas, malah dicampur aduk dengan 

bahasa Melayu kerana risau pelajar lambat memahami pelajaran dan menguasai 

kemahiran. Manakala isu pelajar dalam pembelajaran Insya‟ pula dikaitkan dengan 

faktor sikap mereka yang negatif. Begitu juga dengan isu kemahiran bahasa Arab 

pelajar yang terbatas kerana penguasaan kosa kata bahasa sasaran yang sedikit. 

Seterusnya, faktor persekitaran sekolah seperti biah arabiyyah kurang menyokong 

penggunaan bahasa Arab sebagai bahasa pengantar dalam pembelajaran Insya‟ dan di 

samping faktor prasarana dan kemudahan yang terdapat di sekolah. Semua kekangan 

yang dihadapi oleh guru dan pelajar perlu diatasi bagi mewujudkan iklim pembelajaran 

dan pentaksiran yang kondusif. 

Perbincangan 

Seterusnya, perbincangan dapatan-dapatan kajian berikut adalah berdasarkan empat 

soalan kajian. Perbahasan mengenai dapatan dicerakinkan ke dalam lima tema utama 

merangkumi tema pengajaran berpusatkan pentaksiran, strategi pengajaran kemahiran 

mengarang, pendekatan proses mengarang, maklum balas guru dan kekangan guru dan 

pelajar dalam P&P mata pelajaran Insya‟. 

Pengajaran dan Pembelajaran berpusatkan pentaksiran 

Penyelidik dapat merumuskan bahawa trend pentaksiran dalam amalan P&P guru 

berubah secara dinamik pada semester kedua tahun pengajian berbanding dengan corak 

P&P beliau pada semester awal. Pada peringkat awal, guru lebih memberi tumpuan 

kepada proses pengajaran dan pembelajaran dengan menerapkan secara sedikit elemen-

elemen pentaksiran. Namun selepas berakhir peperiksaan percubaan, fokus guru dalam 

P&P telah mencatatkan perubahan yang ketara. Kebanyakan aktiviti berbentuk 

pentaksiran diberi perhatian utama seperti latih tubi, perbincangan soalan-soalan 

peperiksaan STAM yang lepas, pendedahan skema pemarkahan dan perbincangan isi-isi 

utama tajuk-tajuk karangan secara intensif. Walaupun Mohamad Azhar Mat Ali (2006) 

dan Reynolds et al. (2006) mengesyorkan pentaksiran perlu seiring dan disepadukan 

atau embedded dengan P&P, namun fokus dan tumpuan kepada pentaksiran sama ada 

tujuan AfL atau AoL berbeza mengikut pertimbangan guru dan disesuaikan dengan 

peruntukan masa. Hal tersebut menjelaskan motif di sebalik amalan P&P guru yang 

perlu mengambil kira situasi pelajar yang akan menduduki peperiksaan penting di akhir 

sesi pembelajaran. 

Aktiviti-aktiviti yang dilaksanakan dalam pentaksiran untuk pembelajaran (AfL) 

merangkumi penggunaan penyoalan lisan secara intensif untuk pembelajaran, 

Univ
ers

ity
 of

 M
ala

ya



 

331 

 

perkongsian objektif pembelajaran dan kriteria dengan pelajar, pentaksiran rakan sebaya 

dan kendiri selaras dengan pandangan Black et al.  (2003). Dapatan kajian menunjukkan 

aktiviti pentaksiran untuk pembelajaran yang biasa diamalkan oleh guru ialah berkongsi 

objektif pembelajaran antara guru dan pelajar, penyoalan lisan yang berkesan dan 

memberi maklum balas berkesan dan pentaksiran rakan sebaya. Manakala aktiviti yang 

kurang diamalkan pula ialah menggalakkan pentaksiran kendiri sedangkan pelajar perlu 

diberi peluang untuk membuat pentaksiran kendiri seperti yang disarankan  

oleh Gronlund (2003).   

Strategi penyoalan lisan amat kerap digunakan oleh guru dalam pengajaran 

termasuk dalam pengajaran Insya‟ atau kemahiran mengarang. Selain mudah 

dilaksanakan, penyoalan lisan dapat menimbulkan interaksi guru-murid secara langsung 

dengan berkesan. Guru juga boleh mengenal pasti status semasa kemajuan pelajar 

dengan segera atau on the spot melalui jawapan dan respons mereka terhadap penyoalan 

lisan guru. Selain itu, teknik tersebut juga dapat menjana pemikiran pelajar, memberi 

pendapat, pandangan dan komen. Penglibatan pelajar dalam P&P boleh membina rasa 

percaya dan yakin pada diri sendiri (Zawawi Ismail, Ab Halim Tamuri, Nik Mohd 

Rahimi Nik Yusoff & Mohd Ala-uddin Othman, 2011). Selain itu, tujuan penyoalan 

dilakukan secara kerap dan intensif adalah untuk mengenal pasti kefahaman pelajar,  

mengukuhkan pembelajaran dan guru mendapat kepastian pelajar berada di tahap mana 

sebelum guru meneruskan P&P (Mohamad Azhar Mat Ali & Shahrir Jamaluddin, 2007). 

Namun corak penyoalan guru menunjukkan trend yang agak berbeza berdasarkan proses 

mengarang sama ada pada tahap perancangan, penulisan draf dan penyemakan. Didapati 

interaksi soal jawab lisan lebih banyak tertumpu pada tahap perancangan penulisan dan 

tahap penyemakan draf karangan. Manakala pelajar lebih banyak mengemukakan soalan 

lisan kepada guru-rakan semasa tahap penulisan draf karangan dalam aktiviti 

perbincangan kumpulan. 

Walaupun guru menegaskan bahawa tujuan penyoalan lisan secara kerap dan 

konsisten semasa pengajaran dan pembelajaran adalah untuk menggalakkan pemikiran 

pelajar, namun penyelidik berpandangan sebaliknya. Hal ini kerana kebanyakan soalan-

soalan lisan yang diajukan guru adalah dalam bentuk tertutup atau convergent dan lebih 

mirip kepada klu yang mendorong pelajar memberi jawapan betul untuk soalan tersebut. 

Tujuan penyoalan juga kadangkala bersifat mencungkil atau probing menjurus kepada 

memperoleh jawapan yang dikehendaki guru bagi menjayakan aktiviti mengembangkan 

isi-isi utama dalam karangan. Pelajar kurang berpeluang untuk menunjukkan kefahaman 

yang mendalam melalui soalan yang dikemukakan guru. Soalan yang lebih terancang 

dan teliti perlu dipraktikkan guru supaya dapat membina kefahaman dan membentuk 

pembelajaran konstruktif. Amalan pentaksiran seperti perbincangan dan soal jawab 

bukan setakat membantu pembelajaran (AfL) tetapi lebih banyak membantu pelajar 

dalam mencapai kecemerlangan di dalam peperiksaan (Wan Mohd Zuhairi  

Wan Abdullah, 2004). 

Apa yang menarik perhatian penyelidik, soalan-soalan yang dikemukakan guru 

bukanlah dalam bentuk yang menggerunkan pelajar atau menjadi ancaman kepada 

mereka. Guru juga bijak dalam mengubah suai soalan yang dikemukakan sekiranya 

kurang mendapat respons pelajar. Walaupun kadangkala jawapan pelajar agak tersasar 

namun guru bersikap sabar dan tidak cepat melenting. Dalam kes ini, pelajar dilayan 

oleh guru sebagai rakan kongsi dalam aktiviti perbincangan lisan dan konferens. Guru 

kebiasaannya mengambil peluang melalui kepelbagaian respons pelajar terhadap soalan 

yang diajukan untuk berinteraksi dan mengumpul eviden mengenai tahap dan kemajuan 

pelajar dalam pembelajaran. Justeru, penyoalan lisan sangat penting dalam pedagogi 

bilik darjah sebagai satu cara utama untuk memperoleh maklumat mengenai status 

pembelajaran murid (Heritage & Heritage, 2013).  

Penyelidik mendapati hampir kesemua pelajar cenderung untuk menjawab 

soalan guru secara beramai-ramai. Black et al. (2003) mencadangkan supaya pelajar 

tidak perlu mengangkat tangan ketika menjawab soalan guru dan perkara tersebut 

memang diamalkan oleh kebanyakan pelajar dalam bilik darjah. Namun, masalah timbul 

ekoran daripada itu apabila guru sukar untuk mengenal pasti tahap kefahaman pelajar 

kerana jawapan dikemukakan dalam kumpulan besar bukan secara individu. Daripada 

aspek corak penyoalan guru pula, kebiasaannya soalan ditujukan kepada keseluruhan 

kelas, kemudian kumpulan kecil dan seterusnya guru menyebut nama-nama pelajar 

tertentu yang dipilih secara rawak dan kadangkala bertujuan. Guru menamakan pelajar-

pelajar tertentu yang dijangka dapat menjawab soalan guru. Dengan itu, beliau  berjaya 

menghidupkan suasana perbincangan dalam kelas. Pada pandangan guru, pelajar yang 

terpilih dalam kalangan yang berpotensi dan boleh menjawab soalan yang diberikan. 

Guru memilih pelajar kategori pandai untuk menjawab soalan bagi menggerakkan 

perbincangan dan interaksi dua hala guru-murid sekali gus mencetus rangsangan kepada 

pelajar yang lain agar turut sama mendapat faedah daripada penglibatan rakan mereka. 

Amalan guru ini berbeza dengan dapatan Wan Mohd Zuhairi Wan Abdullah (2004) 

yang mengatakan bahawa guru sengaja memilih pelajar yang lemah untuk menjawab 

soalan lisan semasa pengajaran kerana pelajar pandai lazimnya akan mengangkat tangan 

untuk memberi respons.  

Dalam situasi tertentu apabila pelajar tidak dapat memberi respons terhadap 

soalan yang dikemukakan, guru terpaksa membuat pertimbangan dan keputusan segera. 

Langkah pertama ialah guru mengulang soalan yang sama beberapa kali,  kemudian 

soalan atau parafrasa diubah suai kepada bentuk yang lebih mudah. Langkah yang 

terakhir sekiranya masih tiada respons daripada pelajar, guru terpaksa menggunakan 

teknik terjemahan langsung soalan ke dalam bahasa Melayu.  Dalam konteks di atas, 

guru sebenarnya mentaksir kefahaman pelajar secara tidak langsung dengan 

mengemukakan soalan mengikut keupayaan mereka, di mana corak penyoalan diubah 

suai berdasarkan maklumat pentaksiran yang diperoleh (ARG, 1999).  

Dapatan juga menunjukkan guru sangat menggalakkan amalan pentaksiran rakan 

sebaya khususnya dalam aktiviti penyemakan draf karangan yang telah dihasilkan 

pelajar dalam kumpulan. Peluang sentiasa terbuka kepada kumpulan-kumpulan kecil 

dalam bilik darjah untuk mengemukakan komentar dan cadangan penambahbaikan draf 

karangan rakan mereka sama ada secara lisan atau bertulis. Walau bagaimanapun, 

kebanyakan pelajar lebih yakin dan percaya terhadap pentaksiran yang dijalankan oleh 

guru berbanding rakan sebaya. Fenomena tersebut berlaku disebabkan pelajar 

menganggap guru mereka lebih berpengetahuan dan berpengalaman dibandingkan 

dengan rakan sebaya yang masih dalam proses pembelajaran di bangku sekolah sama 

seperti mereka. Contoh pentaksiran kendiri dan rakan sebaya adalah memberi komen 

terhadap draf tugasan mengarang sebelum dihantar kepada guru, mencadangkan gred 

tertentu terhadap tugasan tersebut, berbincang dan mencadangkan penambahbaikan 

terhadap tugasan mengarang (Mohamad Azhar Mat Ali, 2006). 

Namun apa yang diperhatikan, kebanyakan aktiviti yang dilaksanakan dalam 

pentaksiran rakan sebaya banyak mendapat dorongan dan sokongan daripada guru. 

Tanpa bimbingan berterusan daripada guru, amalan tersebut agak sukar dilaksanakan 

dengan jayanya. Dapatan kajian sebelum ini juga menunjukkan bahawa sokongan guru 

secara berterusan dan dinamik dapat membantu membetulkan persepsi pelajar terhadap 

amalan pentaksiran rakan sebaya dan lebih menghargai keistimewaannya (Zhao, 2014). 

Dalam pada itu, teknik penyemakan rakan sebaya didapati lebih dominan berbanding 

Univ
ers

ity
 of

 M
ala

ya



 

335 

 

penyemakan kendiri sama seperti dapatan kajian oleh (Diab, 2011). Hasil kajian 

menunjukkan bahawa pelajar masih kurang mahir untuk memberi komen-komen 

spesifik dan bernas mengenai hasil penulisan rakan mereka dalam sesi pentaksiran 

rakan sebaya (Komathy, 2000) kerana pelajar masih kurang menguasai kemahiran-

kemahiran tertentu untuk menyemak dan menilai hasil penulisan sendiri.  

Sebagai prasyarat pelaksanaan pentaksiran kendiri dan rakan sebaya, pelajar 

perlu didedahkan dan memahami dengan jelas dengan objektif pembelajaran yang perlu 

dicapai dan bagaimana mereka dapat mencapai sasaran melalui kawalan kendiri. Selain 

itu, pelajar dibekalkan dengan skema pemarkahan yang digunakan dalam peperiksaan 

STAM sebagai panduan dan tunjuk ajar kepada mereka. Dengan itu, mereka dapat 

memberi tumpuan dan fokus yang sewajarnya berdasarkan pemberatan markah bagi 

elemen-elemen yang ditaksir dalam karangan bahasa Arab mereka. Di samping itu juga, 

pelajar boleh memainkan peranan sebagai „guru‟ dan „pemeriksa‟ untuk rakan mereka 

dan amalan tersebut merupakan salah satu faktor penting yang menyokong pembinaan 

kemahiran yang diperlukan bagi menjalankan aktiviti pentaksiran kendiri dan rakan 

sebaya (Black & William, 2005).  

Sama ada secara sedar atau spontan, pentaksiran sebenarnya sentiasa berlaku 

dalam P&P kerana ia melibatkan amalan yang dilaksanakan bersama oleh guru dan 

pelajar dalam bilik darjah (Mohamad Sahari Nordin, 2002; Abu Bakar Nordin, 1986). 

Seterusnya, guru dapat menilai dan mengenal pasti sejauh mana proses P&P yang 

dilaksanakan dalam bilik darjah mencapai objektif atau tidak, dan sejauh mana 

keberkesanannya melalui integrasi P&P dan pentaksiran. Amalan pentaksiran yang 

sentiasa ditambah baik akan menyumbang secara langsung kepada peningkatan 

pembelajaran murid (Black et. al, 2003) dan pada masa yang sama membantu 

pengajaran guru (Reynolds et. al, 2006). Namun Shirvani (2009) menekankan aspek 

kekerapan dan frekuensi pentaksiran yang perlu dilaksanakan secara intensif untuk 

meningkatkan pencapaian prestasi pelajar. 

Dari aspek yang lain pula, kajian menunjukkan guru juga tidak dapat mengelak 

daripada memberi tumpuan kepada persediaan pelajar untuk menduduki peperiksaan 

awam sama seperti dapatan kajian oleh Sakila Dollah (2001) dan Wan Sabri Wan Yusof 

(2006). Buktinya jelas dengan perlakuan guru menganalisis tajuk-tajuk yang pernah 

dikemukakan dalam soalan peperiksaan awam lepas, pendedahan dan perbincangan 

secara terperinci skema pemarkahan karangan berdasarkan peperiksaan STAM di dalam 

bilik darjah. Selain itu, skema pemarkahan untuk soalan membina ayat lengkap daripada 

frasa tertentu turut dikongsi dengan pelajar, pemberian skor, gred, modul peperiksaan, 

buku rujukan tambahan dan seminar teknik menjawab turut diadakan. Walaupun 

terdapat kajian yang mengatakan guru cenderung menjalankan pentaksiran di sekolah 

untuk memberi gred (Mohamad Azhar Mat Ali, 2006)  dan pelajar pula lebih memberi 

perhatian kepada gred dan skor berbanding maklum balas guru (Lee, 2007), namun 

kajian ini menunjukkan sebaliknya. Guru hanya memberi skor semasa aktiviti membina 

ayat lengkap berdasarkan frasa dan sekali lagi semasa beliau membuat penilaian draf 

karangan pelajar dengan memberi skor dan gred. Dengan lain perkataan, amalan 

memberi skor atau gred ini kurang diamalkan oleh guru, malah pelajar juga kurang 

berminat dengan skor atau gred berbanding dengan maklum balas lisan atau bertulis 

daripada guru. Bagi pelajar pula, mereka kurang teruja dengan skor mahu pun gred 

tetapi lebih berminat untuk menerima komentar guru atau rakan yang bersifat deskriptif 

supaya dapat menambah baik kemahiran mengarang mereka secara tidak langsung. 

Selain itu, guru sering mengaitkan tajuk-tajuk karangan yang dibincangkan 

dalam proses P&P dengan soalan-soalan peperiksaan tahun yang lepas dan yang 

dijangka masuk dalam peperiksaan sebenar (Mohamad Azhar Mat Ali, 2006).  

Di samping itu juga, guru turut menganalisis soalan-soalan peperiksaan STAM tahun 

sebelumnya untuk panduan guru sendiri dan kemudiannya dimaklumkan kepada pelajar 

sebagai persediaan peperiksaan. Guru juga mengingatkan pelajar tentang soalan-soalan 

tertentu yang boleh membantu meninggikan skor mata pelajaran Insya‟ seperti tugasan 

membina ayat lengkap berdasarkan frasa untuk lulus dalam peperiksaan Insya‟ kelak. 

Kebanyakan guru yang mengajar kelas-kelas peperiksaan akan melakukan perkara yang 

sama seperti dapatan kajian Wan Sabri Wan Yusoff (2006) yang mengatakan  bahawa 

guru-guru Pendidikan Islam juga sebenarnya mengajar  peperiksaan, iaitu dengan cara  

menyesuaikan kaedah pengajaran dengan peperiksaan, latih tubi, lembaran kerja format 

peperiksaan awam, latihan menjawab soalan lepas dan strategi menjawab peperiksaan 

untuk meningkatkan pencapaian akademik pelajar. 

Manakala maklumat pentaksiran yang diperoleh melalui peperiksaan sumatif, 

iaitu peperiksaan percubaan STAM berfungsi kepada guru dan pihak sekolah amnya 

untuk menentukan tahap pencapaian pelajar. Misalnya pelajar diasingkan mengikut 

kategori kumpulan pencapaian, di mana pelajar yang berjaya mendapat pangkat 

cemerlang Mumtaz, Jayyid Jiddan dan Jayyid akan dikekalkan dalam kelas asal masing-

masing. Seterusnya, guru-guru mata pelajaran STAM akan mengadakan perbincangan 

modul soalan-soalan peperiksaan tahun lepas dan mengemukakan contoh jawapan 

sebagai pengukuhan kepada mereka. Sebaliknya, pelajar yang tidak berjaya mencapai 

tahap minimum dalam peperiksaan percubaan STAM diasingkan dalam kelompok 

mereka sendiri dan latih tubi intensif dijalankan ke atas mereka sesuai dengan maklumat 

pentaksiran yang diperoleh guru. 

Tidak dinafikan bahawa amalan pengajaran dan pembelajaran Insya‟ sentiasa 

beriringan dengan pentaksiran dalam bilik darjah di awal, semasa dan di akhir sesi 

seperti pandangan yang dikemukakan oleh Gallagher (1998). Kebanyakan teknik 

pentaksiran yang digunakan oleh guru juga secara tidak sedar adalah melalui 

pemerhatian langsung setiap kali berinteraksi dengan pelajar. Pemerhatian dilakukan 

oleh guru dalam setiap aktiviti P&P yang berjalan melalui soal jawab, sumbang saran, 

perbincangan, pembentangan dan penulisan. Namun, kebanyakan peristiwa pentaksiran 

yang berlaku dalam bilik darjah berlalu tanpa dicatat sebarang eviden di mana-mana. 

Namun, guru berjaya dan mampu membuat kesimpulan umum mengenai perkembangan 

semasa, kemajuan dan kekurangan setiap pelajar di dalam minda kognitif beliau. 

Contohnya guru dapat menjangkakan pencapaian pelajarnya dalam peperiksaan STAM 

berdasarkan prestasi akademik semasa.  

Umumnya, penyelidik merumuskan bahawa amalan pentaksiran yang 

dilaksanakan lebih berpusatkan guru di mana kebanyakan aktiviti pentaksiran 

dijalankan oleh guru. Namun, tugas mentaksir turut dikongsi bersama-sama dengan 

pelajar setelah guru memberikan panduan dalam bentuk penerangan standard karangan 

yang berkualiti dan bimbingan berterusan kepada semua pelajar. Para pelajar sentiasa 

diberi peluang sama rata untuk turut serta dalam membuat penilaian, penyemakan 

termasuk pemberian skor dan gred terhadap hasil tugasan membina ayat dan mengarang 

rakan sebaya. Hal tersebut adalah kerana pentaksiran untuk pembelajaran (AfL) ialah 

proses pembelajaran itu sendiri yang memberikan lebih kuasa dan autonomi kepada 

pelajar untuk terlibat dengan P&P seperti yang disarankan Swaffield (2011). Semua 

strategi pentaksiran seperti penyoalan lisan, latihan, seat work, perbincangan, tugasan 

dan kerja rumah diaplikasikan guru dalam proses pengajaran dan pembelajaran dan jika 

dilaksanakan dengan betul dan berkesan, pentaksiran berjaya membantu meningkatkan 

pembelajaran murid (Suzana Abd. Mutalib & Jamil Ahmad, 2012). 

Maklum Balas Guru dalam P&P Insya’ 

Maklum balas guru berperanan sebagai aktiviti pentaksiran yang menumpukan kepada 

iklim pembelajaran semasa dan jangka pendek (Swaffield, 2011). Di antaranya ialah 

maklum balas sebagai pencetus interaksi guru-pelajar, menjana pemikiran pelajar untuk 

melibatkan dalam perbincangan dan aktiviti yang dijalankan dalam bilik darjah (Tunku 

Mohani Tunku Mokhtar, 1996). Maklum balas perlu dilihat dari pelbagai aspek bukan 

sekadar pembetulan kesilapan pelajar tetapi berperanan sebagai salah satu mekanisme 

pentaksiran berterusan dalam bilik darjah. Selain itu juga, maklum balas perlu bersifat 

informatif, konstruktif dan preskriptif. Sekiranya maklum balas bersifat positif, 

membina, berinformasi maka ia boleh meningkatkan motivasi pelajar untuk melipat 

gandakan usaha kendiri mereka (Brookhart, 2009). 

Dengan lain perkataan, maklum balas guru sewajarnya memberi maklumat jelas 

mengenai status pembelajaran pelajar. Komentar yang diberikan juga hendaklah bersifat 

membina atau konstruktif bukannya mengakibatkan pelajar berasa rendah diri dan 

kurang bermotivasi untuk terus mengarang. Maklum balas guru perlu jelas dan bersifat 

preskriptif atau menjelaskan dengan terperinci apa yang perlu dilakukan oleh pelajar 

pada masa akan datang untuk meningkatkan kemahiran kendiri.  

Penyelidik merumuskan bahawa guru mempraktikkan pelbagai strategi dalam 

memberi maklum balas kepada pelajar termasuk maklum balas lisan, maklum balas 

bertulis dan maklum balas nonverbal. Namun maklum balas lisan dilihat paling 

dominan dalam bilik darjah, diikuti dengan maklum balas bertulis khususnya pada tahap 

perancangan penulisan dan penyemakan draf karangan. Maklum balas guru berperanan 

sebagai sebahagian daripada amalan pentaksiran guru, di mana guru perlu membuat 

pertimbangan dan keputusan yang segera semasa P&P. Kesan maklum balas akan 

mempengaruhi pengajaran guru atau pembelajaran atau kedua-duanya serentak.  

Maklum balas bentuk lisan bersifat spontan, segera dan dapat disampaikan 

langsung kepada keseluruhan kelas. Pelajar juga berpeluang untuk terus berinteraksi 

secara langsung dengan guru bagi mengemukakan soalan berhubung pembelajaran dan 

memberikan pandangan. Guru kebiasaannya memberi maklum balas lisan semasa 

perbincangan isi-isi utama karangan dan juga semasa penyemakan draf karangan pelajar 

diikuti dengan maklum balas bertulis sebagai pengukuhan. Terdapat 17 strategi maklum 

balas lisan yang dipraktikkan guru dalam P&P Insya‟ seperti berikut; 

1. Minta contoh 

2. Mengulang jawapan 

3. Terjemah ke Bahasa Melayu 

4. Jawab soalan dengan soalan 

5. Jawapan langsung 

6. Kongsi Kriteria 

7. Provokasi 

8. Tunjuk kesilapan 

9. Mohon kepastian 

10. Nyatakan cara penambahbaikan 

11. Komen ringkas 

12. Pujian 

13. Pujian deskriptif 

14. Betulkan sebutan 

15. Komen implisit 

16. Bimbingan 

17. Minta dibuat pembetulan 

Univ
ers

ity
 of

 M
ala

ya



 

341 

 

Maklum balas lisan berlaku apabila guru mentaksir kemahiran pelajar dalam 

mengarang dan seterusnya memberi bimbingan segera secara formatif. Kesilapan yang 

dilakukan oleh mana-mana kumpulan pelajar diketengahkan untuk perbincangan umum 

dalam bilik darjah. Guru memilih mana-mana kesilapan yang selalu dilakukan oleh 

pelajar seperti penggunaan kata kerja selepas partikel 341ed dan penggunaan ganti 

nama atau dhomir. Pemilihan tersebut adalah berdasarkan pengalaman guru berinteraksi 

dengan pelajar sepanjang tempoh P&P. Maklum balas lisan juga berperanan untuk 

memaklumkan pelajar tahap pencapaian mereka dalam sesuatu kemahiran. Maklumat 

tersebut adalah dalam bentuk prestasi semasa berasaskan hasil yang ditunjukkan pelajar, 

seterusnya diterima pelajar sebagai suatu bentuk penilaian terhadap prestasi mereka dan 

ukuran untuk memperbaiki kesilapan masa lalu dan meningkatkan pencapaian prestasi 

akan datang. 

Maklum balas lisan bagi tujuan pengukuhan seperti pujian diberikan guru 

kepada pelajar sama ada terhadap aspek sikap pelajar atau kekuatan hasil tugasan 

mengarang. Pujian guru mampu merangsang motivasi pelajar untuk meningkatkan 

usaha namun begitu kesannya berbeza di antara seseorang individu pelajar dengan yang 

lain (Orsmond et al., 2005). Sebaliknya, maklum balas lisan bentuk komentar negatif 

yang mengkritik hasil penulisan pelajar kurang disenangi kerana mereka berasa malu 

dan segan ditegur pada khalayak rakan sebaya dalam bilik darjah.  

Selain itu, maklum balas bertulis turut diamalkan oleh guru secara kerap dalam 

bilik darjah. Maklum balas tersebut dicatatkan oleh guru pada hasil draf karangan 

pelajar yang ditulis dengan marker pen di atas kertas mahjung. Seterusnya, maklum 

balas bertulis diberikan oleh guru secara langsung di atas board putih di hadapan kelas. 

Begitu juga  dengan maklum balas yang dicatatkan guru pada kertas latihan karangan 

pelajar dan skrip jawapan peperiksaan. Umumnya, maklum balas bertulis yang 

dilaksanakan guru adalah pelbagai merangkumi 13 strategi berikut; 

1. Pembetulan ayat 

2. Bentuk simbol 

3. Potong dan ganti 

4. Potong tanpa gantian 

5. Tanda garisan 

6. Tanda bulat 

7. Tambah perkataan 

8. Pembetulan imla‟ 

9. Pembetulan kosa kata 

10. Mengolah semula 

11. Pembetulan nahu 

12. Beri skor 

13. Beri gred 

Walau bagaimanapun, guru menunjukkan corak maklum balas bertulis yang 

agak berbeza kepada hasil tugasan mengarang pelajar atau karangan yang dihasilkan 

secara individu di mana ia didapati bersifat umum dan kurang terperinci. Guru 

contohnya membuat tanda betul (), membuat garisan lurus pada tempat tertentu dan 

membuat tanda bulat () di lokasi tertentu dengan pen merah. Kod kesilapan tersebut 

dikategorikan dalam jenis metalinguistik kerana guru tidak menulis sebarang komentar 

yang berbentuk deskriptif. Namun, maklum balas bertulis yang terlalu umum 

sebenarnya tidak banyak membantu pelajar memahami jenis kesilapan yang telah 

dilakukan. Maklum balas yang kabur tidak berjaya menjelaskan apakah langkah-

langkah yang wajar diambil untuk mengelak kesilapan yang sama pada masa akan 

datang serta dapat menambah baik kualiti penulisan yang dihasilkan. Amalan tersebut 

nyata berlainan dengan amalan maklum balas bertulis yang dilaksanakan di dalam bilik 

darjah, di mana guru mencuba sedaya upaya untuk membetulkan setiap kesilapan. Guru 

berusaha menambah baik kualiti draf karangan pelajar sama ada daripada aspek 

pemilihan kosa kata yang sesuai dan pembetulan nahu. Malah kerap kali guru terpaksa 

mengubah suai semula ayat pelajar kerana didapati berlaku banyak kesilapan sehingga 

menjejaskan makna dan kefahaman ayat.  

Umumnya, aspek maklum balas bertulis terhadap hasil karangan lebih banyak 

menumpukan aspek mekanikal (bentuk) yang bersifat luaran seperti pembetulan imla‟ 

atau ejaan. Manakala aspek kandungan dan retorik dalam penulisan karangan jarang 

diberi perhatian sewajarnya. Hal tersebut mungkin disebabkan isi-isi utama yang 

dikembangkan oleh pelajar adalah kebanyakannya hasil idea guru sendiri. Di samping 

itu juga, guru memberi maklum balas dengan cara memberi skor dan menentukan gred. 

Cara pemarkahan guru lebih bersifat holistik bukan analitik. Walau bagaimanapun,  

teknik pemarkahan guru mengambil kira skema peperiksaan awam supaya beliau dapat 

mengenal pasti tahap pencapaian pelajar semasa selain menanamkan motivasi dan 

persaingan sihat di antara pelajar. Dalam pada itu, guru juga melibatkan pelajar dalam 

memberikan cadangan skor atau gred yang bersesuaian kepada draf karangan yang 

dihasilkan oleh rakan sebaya mereka. 

Kebanyakan kajian-kajian terdahulu memberi tumpuan kepada aspek 

pembetulan kesilapan dalam penulisan pelajar (Aziyun Othman, 2012; Che Radiah 

Mezah, 2007; 1995) sedangkan menurut pandangan Hillocks (1987), pembetulan aspek 

tatabahasa tidak banyak memberi kesan kepada penambahbaikan kualiti penulisan 

pelajar. Sebaliknya, cara guru menyedarkan pelajar tentang kesilapan-kesilapan yang 

mereka lakukan memberi kesan kepada pencapaian mereka akan datang. Namun, kesan 

tersebut berbeza berdasarkan penerimaan seseorang individu pelajar terhadap maklum 

balas guru. Sebagai contohnya, terdapat sebilangan pelajar yang berasa malu apabila 

ditegur di khalayak ramai,  namun sikap mereka yang matang membolehkan teguran 

tersebut diterima positif sebagai motivasi untuk berubah ke arah yang lebih baik dan 

memperbaiki kesilapan yang lepas (Black & William, 2005). 

Di samping maklum balas lisan dan bertulis, beberapa perlakuan maklum balas 

nonverbal dipamerkan oleh guru dalam P&P Insya‟. Maklum balas nonverbal tersebut 

bersifat spontan, lahir daripada guru sebagai respons kepada sikap dan perlakuan pelajar 

di dalam bilik darjah. Dari aspek pembelajaran, maklum balas bentuk nonverbal 

menjadi nilai tambah atau value added kepada persekitaran bagi mewujudkan suasana 

ceria dan iklim kondusif untuk pembelajaran. Contoh perlakuan maklum balas 

nonverbal guru adalah seperti berikut; 

1. Tepuk tangan 

2. Tersenyum 

3. Menggaru kepala 

4. Intonasi suara 

5. Sentuhan fizikal 

6. Panggilan mesra 

Perlakuan menepuk tangan boleh dianggap sebagai suatu bentuk pengukuhan 

positif dan sokongan jitu daripada guru. Selain itu, perlakuan tersebut juga merupakan 

tanda penghargaan kepada pelajar di atas komitmen, kerjasama dan penglibatan dalam 

menjayakan proses mengarang sepanjang tempoh P&P berlangsung. Kebiasaannya, 

guru akan meminta pelajar menepuk tangan sebelum mengakhiri sesi pengajaran malah 

beliau sendiri turut menepuk tangan bersama-sama pelajar. Dalam situasi yang lain 

pula, tepukan juga diberikan kepada pelajar yang berjaya melaksanakan tugasan yang 

diberi oleh guru seperti menjawab soalan dengan betul, mengenal pasti kesilapan dalam 

draf karangan rakan mereka dan juga di akhir pembentangan lisan draf karangan di 

hadapan kelas. Kamarudin Husin (2010) berpandangan bahawa gerak syarat seperti 

tepuk tangan ialah salah satu bentuk peneguhan positif untuk menarik dan mengekalkan 

perhatian pelajar-pelajar dalam masa pengajaran.  

Penyelidik juga perhatikan guru sentiasa memberi senyuman kepada pelajar. 

Namun terdapat suatu situasi di mana guru memberi senyuman tetapi membawa maksud 

sebaliknya. Perlakuan senyuman tersebut agak berbeza kerana gaya yang ditunjukkan 

menggambarkan keraguan guru terhadap respons yang dikemukakan pelajar. Pernah 

juga terdapat situasi di mana guru kelihatan menggaru kepala untuk menunjukkan 

kekeliruan beliau terhadap jawapan yang diberikan pelajar. Selain itu juga, diperhatikan 

guru turut memberi sentuhan fizikal kepada pelajar sesama gender sebagai teguran 

secara tidak langsung kepada pelajar yang menunjukkan sikap kurang beretika semasa 

pengajaran guru seperti tidur atau kurang menumpukan perhatian kepada isi pengajaran. 

Malah interaksi guru-pelajar lebih rapat dengan penggunaan panggilan mesra seperti 

abang dan kakak sebagai sentuhan emosi kepada pelajar. Perkara tersebut diakui penting 

untuk mengekalkan persekitaran positif yang selesa dan kurang menekan emosi pelajar 

dan pada masa yang sama menggalakkan keupayaan belajar (Kamarudin Husin, 2010). 

Namun, maklumat pentaksiran berkaitan tahap kemajuan dan perkembangan 

semasa pelajar dalam bilik darjah tidak dicatatkan oleh guru secara formal tetapi 

dirakam dalam memori sahaja. Dalam erti kata lain, guru dapat mengenal pasti 

kelemahan dan kekuatan pelajar secara intuitif. Walau bagaimanapun, usaha yang 

ditunjukkan pelajar seperti rajin bertanya soalan, menjawab soalan yang dikemukakan 

guru, mengambil bahagian yang aktif dalam perbincangan, menyiapkan dan menghantar 

tugasan dalam tempoh yang ditetapkan menjadi indikator kepada guru untuk mentaksir 

sikap pelajar dan kemahiran mengarang mereka. Skor dan gred setiap individu pelajar 

hanya dicatatkan dalam fail guru bagi kertas ujian berkala, peperiksaan pertengahan 

tahun dan peperiksaan percubaan STAM. Sebaliknya, Black et al. (2005) berpandangan 

skor dan markah tidak dapat menunjukkan kepada pelajar bagaimana mereka boleh 

memperbaiki tugasan yang diberikan Cuma memberi kepuasan dan meningkatkan ego 

pelajar.  

Pengajaran yang dirancang dalam bilik darjah perlu dikaitkan dengan penilaian 

formatif supaya guru boleh menilai isi kandungan, strategi pengajaran dan pembelajaran 

yang diamalkannya (Black & William, 1998; Abu Bakar Nordin, 1986). Metod 

pentaksiran karangan yang lebih berpusatkan guru seperti mengedit ayat dan mengenal 

pasti kesilapan tatabahasa dalam ayat dan perenggan sesuai untuk mentaksir kemahiran 

menulis (Gallagher, 1998). Manakala metod pentaksiran yang berpusatkan pelajar 

seperti pentaksiran kendiri dan pentaksiran rakan sebaya termasuk aktiviti 

pembentangan lisan memberi lebih autonomi dan tanggungjawab kepada pelajar untuk 

yakin diri dan belajar di samping bimbingan guru.  

Aspek kualiti tugasan karangan yang dihasilkan pelajar disentuh termasuk 

mengenai kelemahan dan kekuatan hasil penulisan. Seterusnya guru menunjukkan poin 

atau tempat yang berlaku kesilapan malah memberi cadangan langkah-langkah untuk 

memperbaiki penulisan dengan memberi contoh, demonstrasi dan seumpamanya. 

Maklum balas yang diberikan jelas secara eksplisit memperkembangkan kefahaman 

pelajar apa yang mereka perlu belajar dan bagaimana sepatutnya mereka belajar di mana 

akan lebih menghargai setiap pencapaian dan lebih bertanggungjawab terhadap 

pembelajaran kendiri (Swaffield, 2011). 

Makna yang tersirat di sebalik maklum balas guru boleh diklasifikasikan kepada 

bentuk maklum balas sama ada lisan, tulisan, simbol, isyarat nonverbal, eksplisit, 

implisit bermaksud penerimaan atau penolakan kepada respons pelajar. Fokus maklum 

balas bertulis ialah pembetulan kesilapan kepada aspek isi kandungan, nahu, ejaan,  

Univ
ers

ity
 of

 M
ala

ya



 

347 

 

pemilihan perkataan dan uslub atau gaya bahasa. Pembetulan kesilapan kebiasaannya 

akan diikuti  dengan penerangan justifikasi kesalahan oleh guru. Seterusnya, guru 

memberi cadangan penambahbaikan yang menjelaskan tahap kemahiran pelajar 

sekarang berbanding dengan sasaran matlamat pembelajaran yang sewajarnya dicapai. 

Maklum balas guru terhad kepada pelajaran kemahiran mengarang sahaja dan tidak 

dikaitkan dengan komponen lain seperti lisan, tatabahasa, kefahaman dan bacaan 

(Maimun Ahmad, 1999). Namun dapatan kajian ini menunjukkan kelainan apabila guru 

berjaya mengaitkan pengajaran proses mengarang dengan aspek tatabahasa dan lisan.  

Penyelidik juga memerhatikan bagaimana pelajar menguruskan maklum balas 

yang diterima daripada guru. Apabila pelajar menerima kembali kertas karangan yang 

telah disemak oleh guru, respons dan perlakuan yang ditunjukkan adalah berbeza 

Melayu sikap dan perspektif pelajar kepada kepentingan tugasan tersebut. Pelajar yang 

mementingkan matlamat pencapaian prestasi akan menyemak kembali maklum balas 

bertulis guru dengan teliti. Kadangkala mereka mengambil inisiatif untuk 

mengemukakan soalan tambahan kepada guru untuk mendapat penjelasan mengenai 

tugasan yang telah dilaksanakan. Sebaliknya pula, terdapat segelintir kecil pelajar yang 

mengambil sikap kurang cakna di mana mereka hanya melihat catatan tanda-tanda 

merah yang ditulis guru dalam kertas karangan mereka. Malah terdapat juga pelajar 

yang terus menyimpan kertas karangan mereka sebaik menerima maklum balas guru 

tanpa melakukan sebarang tindakan susulan. 

Pendekatan Proses dalam P&P Mengarang 

Dalam konteks pendekatan proses, pelajar perlu melalui setiap aktiviti dalam proses 

mengarang secara rekursif atau berulang-ulang kali, bermula dengan tahap perancangan 

penulisan, penyediaan draf karangan, penyemakan dan penulisan semula sehingga dapat 

menghasilkan sebuah karangan yang berkualiti. Pelajar dilibatkan secara aktif dan diberi 

kuasa autonomi untuk membuat keputusan bagi setiap aktiviti semasa proses 

mengarang. Justeru, mereka perlu didedahkan kepada kriteria dan skema bagaimana 

karangan mereka ditaksir dan dinilai dari peringkat awal lagi. Oleh itu, setiap individu 

pelajar dapat mengenal pasti tahap kemahiran mengarang, kelemahan dan kekuatan 

masing-masing serta mengambil langkah-langkah perlu untuk memperbaiki kemahiran 

mengarang dan pencapaian mereka pada masa hadapan. 

Tahap perancangan penulisan sangat penting kerana proses menghasilkan bahan 

penulisan bukanlah berbentuk spontan tetapi memerlukan latihan mental secara sedar 

supaya pelajar dapat berfikir, memilih dan menulis ayat-ayat bagi menggambarkan 

fikiran mereka (Juriah Long et al., 1990). Perancangan penulisan dilaksanakan dalam 

bilik darjah melalui teknik sumbang saran. Isi kandungan telah disediakan terlebih 

dahulu oleh guru sama ada dalam bentuk poin-poin penting atau melalui kertas edaran 

yang menyenaraikan soalan-soalan sebagai klu membantu pelajar mengembangkan idea 

penulisan. Sepatutnya menjadi tugas pelajar untuk menjana pemikiran dan mencari isi-

isi penting bagi sesuatu topik karangan, namun perkara ini tidak berlaku kerana pada 

kebanyakan sesi pengajaran guru telah menyiapkan senarai idea-idea utama. Peranan 

pelajar lebih kepada mengembangkan isi-isi utama yang telah disediakan oleh guru. 

Matlamat penulisan pula adalah berfokus kepada memenuhi kehendak guru dan 

peperiksaan awam dengan mematuhi piawai dan kriteria tertentu. Ini bermakna satu 

aktiviti penting dalam tahap perancangan penulisan telah dikesampingkan. Faktor 

tersebut kemungkinan didorong oleh kebimbangan guru sekiranya tidak dapat 

menghabiskan sukatan pelajaran pada masa yang ditetapkan oleh pihak sekolah. Apatah 

lagi keputusan peperiksaan STAM akan menentukan masa depan pelajar khususnya 

penentuan kelayakan masuk ke Universiti Awam, Al-Azhar atau sebaliknya. 

Selain itu, guru turut membimbing pelajar untuk menghasilkan karangan yang 

berkualiti dengan mendedahkan strategi penulisan karangan yang baik seperti teknik  

membina ayat lengkap daripada frasa terpilih dan aplikasi penggunaan penanda wacana 

dalam karangan. Penerangan mengenai format seperti format penulisan surat kiriman 

tidak rasmi juga turut diberikan. Pelajar juga dilibatkan secara aktif semasa tahap 

perancangan penulisan untuk menjana dan mengembangkan isi-isi utama kandungan 

melalui teknik soal jawab lisan. Amalan guru ternyata berbeza dengan dakwaan bahawa 

kebanyakan guru biasanya membincangkan isi-isi penting sesuatu tajuk sahaja dan 

kemudian meminta pelajar menulis karangan lengkap (Awang Sariyan, 2004; 

Marohaini, 1996). Perancangan penulisan sangat penting untuk menghasilkan penulisan 

yang berkualiti (Kamehameha, 2007), malah pengajaran kemahiran mengarang melalui 

teknik inkuiri signifikan 3.5 kali lebih berkesan berbanding dengan teknik penulisan 

bebas dalam membantu pelajar memperbaiki kemahiran mengarang. 

Seterusnya, fasa kedua melibatkan tugasan penulisan draf karangan yang lebih 

mencabar, di mana pelajar perlu menterjemahkan idea dalam bentuk ayat, poin, lakaran 

dan ilustrasi yang telah dijana pada tahap perancangan ke dalam bentuk perkataan, ayat 

dan perenggan. Pelajar berbincang dalam kumpulan masing-masing yang terdiri 

daripada lima hingga lapan orang untuk mengembangkan isi utama dalam satu 

perenggan pada tempoh tertentu. Mereka digalakkan merujuk kamus dwibahasa untuk 

mencari kosa kata yang sesuai dan terjemahan makna. Guru pula bergerak sekitar kelas 

untuk memantau dan memberi bimbingan mengenai tugasan. Beberapa orang pelajar 

kelihatan mengajukan soalan kepada guru apabila menghadapi masalah atau kekeliruan 

dalam menyiapkan tugasan. Akhirnya, mereka menulis semula draf karangan yang 

ditulis pada kertas catatan ke atas kertas mahjung untuk pembentangan lisan. 

Penyediaan draf karangan dalam kumpulan melibatkan keahlian dengan pelbagai 

pencapaian ditentukan oleh guru. 

Penulisan draf karangan hendaklah mempertimbangkan aspek tatabahasa, 

semantik dan kekemasan tulisan tangan. Namun dalam konteks mengarang dalam 

bahasa kedua (B2), proses menyediakan draf lebih rumit dan kompleks kerana beberapa 

langkah tambahan diperlukan penulis untuk mentafsirkan kod pemikiran ke dalam 

bahasa sasaran sebelum teks akhirnya dibuat dalam bentuk draf di atas halaman kertas 

atau skrin komputer (Stapleton,  2010). Penulis dalam bahasa kedua, pada kebanyakan 

tahap perlu untuk menterjemahkan idea mereka secara literal daripada bahasa ibunda 

kepada bahasa sasaran. Namun apa yang perlu diberi perhatian, kajian mendedahkan 

bahawa kebanyakan pelajar menyediakan draf karangan yang dalam bahasa Melayu 

(BM) dan kemudiannya diterjemahkan kepada bahasa sasaran, iaitu Bahasa Arab. 

Namun terdapat juga segelintir pelajar yang menyediakan draf secara dwibahasa 

bercampur BM dan BA. Perlakuan pelajar tersebut menunjukkan mereka mengalami 

kecelaruan bahasa sekaligus memberi kesan negatif kepada gaya dan struktur bahasa 

dalam penulisan draf karangan secara tidak langsung. Sebaliknya, Munisamy (1998) 

berpendapat bahawa strategi terjemahan wajar dibenarkan terutama apabila pelajar 

menghadapi masalah dan buntu semasa mengarang.  

Kebanyakan tugasan mengarang dilaksanakan secara berkumpulan 

memandangkan peruntukan masa yang sangat terhad untuk menyediakan draf karangan 

dalam bilik darjah. Contohnya pelajar diperuntukkan di antara sepuluh sehingga lima 

belas minit sahaja untuk menghasilkan satu perenggan draf karangan. Namun bilangan 

ahli yang ramai sehingga tujuh atau lapan orang dalam sesebuah kumpulan 

mengakibatkan segelintir kecil pelajar yang berasa terpinggir kerana tidak dapat turut 

serta aktif dalam perbincangan. Terdapat pandangan pengkaji yang mengatakan angka 

maksimum bagi keanggotaan setiap kumpulan perbincangan adalah empat orang sahaja 

bagi memastikan keberkesanan sumbangan ahli kepada kumpulan, dengan syarat 

tambahan setiap anggota mempunyai pandangan yang positif mengenai kebaikan 

melaksanakan tugasan secara kolaboratif (Fernández, 2012). Setiap ahli kumpulan dapat 

bertukar-tukar fikiran dan pandangan semasa berbincang untuk menghasilkan draf 

karangan. 

Perasaan kurang keyakinan diri pelajar dapat ditingkatkan dengan bantuan 

rakan-rakan sebaya melalui teknik perbincangan kumpulan. Teknik tersebut juga sangat 

bersesuaian dengan pelajar-pelajar yang cenderung menggunakan  strategi pembelajaran 

sosial dalam pembelajaran (Bizzell, 1982). Strategi perbincangan dalam kumpulan 

memberikan kesan positif kepada kebanyakan pelajar kerana strategi ini berkesan untuk 

merangsang minat dan usaha pelajar dalam proses mengarang. Pelajar boleh meminta 

bantuan atau bertanya pandangan rakan mereka berkaitan sesuatu masalah dalam 

menyelesaikan tugasan. Tugasan mengarang dan aktiviti pembelajaran yang dilakukan 

secara individu dianggap membosankan oleh pelajar dan tidak menarik perhatian. 

Dalam aktiviti penyemakan draf karangan pula, beberapa aspek diberi fokus 

oleh guru termasuk aspek mekanikal seperti bilangan kosa kata, kesilapan ejaan, 

penggunaan kosa kata, kata tunggal dan jamak, tatabahasa, sintaksis dan gaya bahasa. 

Guru memberi maklum balas dengan lisan, diikuti dengan pembetulan secara bertulis. 

Pada masa yang sama, pelajar turut diberi lebih autonomi untuk menjadi pembaca yang 

kritis dan pentaksir kepada draf karangan mereka. Pendedahan tersebut dapat 

meningkatkan kemahiran mengarang pelajar secara positif untuk penambahbaikan 

dalam tugasan penulisan akan datang. Peluang luas dibuka pelajar untuk melaksanakan 

penyemakan dan penilaian rakan sebaya supaya mereka dilatih menjadi pembaca yang 

kritis (Narayanan, 1991). Kebanyakan respons pelajar menyentuh aspek kesilapan ejaan 

dan penggunaan nahu atau yang bersifat mekanikal. 

Selain itu, guru juga menerangkan mengenai penggunaan kod atau rumus 

mewakili aspek yang ditaksir dalam karangan pelajar berdasarkan skema peperiksaan 

STAM, iaitu huruf mim- و atau mufradat mewakili aspek perkataan yang digunakan, ق 

untuk aspek qawaid atau tatabahasa, س uslub  ل untuk tasalsul atau kesinambungan idea 

 untuk tarqim atau ejaan dan tulisan. Kod tersebut hanya digunakan oleh guru semasa ث

menyemak kertas jawapan peperiksaan pertengahan tahun dan kertas peperiksaan 

percubaan bukannya tugasan mengarang di bilik darjah. Namun Zainiyah  

Md Zain (1997) berpendapat bahawa penggunaan intervensi kod pembetulan kesilapan 

tidak banyak memberi kesan kepada kadar pengurangan kesilapan dalam karangan yang 

dihasilkan.  

Amalan penyemakan draf karangan oleh guru selaras dengan saranan Handawiy 

(t.t) yang menegaskan kepentingan aspek penyemakan selepas menyiapkan draf 

karangan. Penulis perlu melihat semula liputan kandungan adakah kandungan 

mencukupi dan berkaitan dengan topik yang dibincangkan. Ejaan perlu dipastikan tepat 

dan kesilapan tatabahasa yang asas perlu dielakkan sama sekali. Guru juga disarankan 

untuk memberi bimbingan kepada pelajar secara individu supaya lebih berkesan, 

berbanding dengan kaedah menyemak dan memberi markah semata-mata (Abdul 

„Aleem, 2002). Penyemakan juga membawa maksud penilaian, di mana guru menilai 

draf karangan pelajar dengan menentukan markah atau gred yang sewajarnya kepada 

pelajar berasaskan skema pemarkahan peperiksaan sebenar. Namun pemarkahan adalah 

secara holistik  atau mengikut persepsi guru sebagai pemeriksa yang berpengalaman. 

Dalam pendekatan proses, penulis sepatutnya diberi peluang berulang-ulang kali 

untuk melakukan penyemakan draf sehingga berpuas hati dengan hasil yang disediakan 

supaya menjadi sebuah tulisan yang sempurna (Juriah Long, Raminah Sabran & Sofia 

Hamid, 1990), namun perkara tersebut agak sukar dilaksanakan dalam konteks 

penyediaan tugasan mengarang di dalam bilik darjah. Peluang agak terhad untuk 

menyemak draf karangan beberapa kali seperti yang disarankan dalam model 

pendekatan proses kerana kekangan waktu pembelajaran, iaitu hanya lima masa atau 

200 minit dalam tempoh dua minggu. Pelajar hanya berpeluang menyediakan draf 

pertama secara berkumpulan, dipindah tulis ke atas kertas mahjung untuk disemak oleh 

guru-rakan di hadapan kelas. Seterusnya draf kedua disediakan secara individu selepas 

mendapat maklum balas lisan dan komentar bertulis daripada guru.  

Secara umumnya, tiga aspek yang diberi tumpuan oleh guru dalam amalan 

pengajaran Insya‟, iaitu membantu pelajar semasa mereka pada tahap perancangan 

tugasan mengarang, seterusnya memberi bimbingan semasa pelajar menyediakan draf 

karangan serta menggalakkan perkembangan pelajar dalam proses mengarang 

(Whitney, Blau, Bright, Cabe, Dewar, Levin & Rogers, 2008). Contohnya guru 

memberi pujian kepada pelajar-pelajar selepas mereka melakukan pembentangan dan 

juga dengan menampal draf karangan pelajar dalam bentuk kertas mahjung ke dinding 

kelas di mana situasi ini menimbulkan elemen pengukuhan positif untuk pembelajaran.  

Kelebihan amalan pendekatan proses dalam pengajaran Insya‟ berfokus 

kepadatiga aspek, iaitu guru berperanan membantu pelajar merancang dan lebih 

bersedia untuk menulis, mengembangkan karya penulisan serta menggalakkan 

peningkatan kemahiran pelajar dalam penulisan. Pendekatan yang lebih efektif dalam 

pengajaran Insya‟ hendaklah menggabungkan kedua-dua pendekatan berorientasikan 

proses-produk. Dalam erti kata lain, aspek proses dalam aktiviti mengarang dan latihan 

strategi pengajaran penulisan bahasa Arab perlu diberi perhatian sejajar dengan produk 

penulisan di peringkat akhir. Aspek komunikasi juga perlu diberi fokus oleh guru 

dengan berusaha untuk mengajar proses mengarang dengan lebih retorik bukan semata-

mata menghabiskan sukatan pelajaran dan tujuan peperiksaan sahaja. 

Strategi Pengajaran Kemahiran Mengarang 

Umumnya, beberapa strategi yang dilaksanakan oleh guru dianggap signifikan oleh 

pelajar seperti teknik perbincangan, pembentangan, konferens dan pentaksiran rakan 

sebaya. Selain itu, latih tubi modul soalan-soalan peperiksaan tahun lepas dan berkongsi 

kriteria dan skema pemarkahan, seminar teknik menjawab memberi pengaruh positif 

kepada kebanyakan pelajar. Kesan tersebut dapat dilihat dalam peningkatan pencapaian 

prestasi pelajar-pelajar dalam peperiksaan awam STAM. Data dan maklumat 

pentaksiran yang diperoleh melalui pentaksiran bilik darjah dan ujian berkala 

dimanfaatkan oleh pihak pentadbiran sekolah untuk mendiagnosis kelemahan dan 

kekuatan pelajar. Contohnya dengan membuat pengasingan kumpulan berasaskan 

pencapaian dalam peperiksaan percubaan STAM. Pelajar-pelajar yang dikenal pasti 

mempunyai tahap pencapaian yang agak rendah diasingkan untuk menerima rawatan 

dan latih tubi intensif. 

Dapatan kajian menunjukkan guru mengamalkan lima strategi dalam pengajaran 

dan pembelajaran Insya‟, iaitu dengan menyenaraikan isi-isi penting karangan, inkuiri, 

senarai perkataan atau word list, menyediakan senarai soalan dan perbincangan soalan-

soalan peperiksaan tahun lepas. Di antara strategi pengajaran Insya‟ yang diamalkan 

guru ialah menyenaraikan perkataan dan istilah yang membantu mengembangkan isi 

kandungan, soal jawab lisan berbentuk inkuiri, mengembangkan poin-poin utama yang 

disenaraikan serta menyediakan draf karangan berasaskan beberapa senarai soalan yang 

disediakan oleh guru. 

 Apa yang diperhatikan, guru cenderung kepada teknik penyenaraian isi-isi 

utama kandungan sesuatu karangan untuk diberikan kepada pelajar. Mungkin dengan 

cara ini, guru menganggap mereka dapat membantu pelajar terus mengarang dengan 

mengembangkan isi-isi tersebut tanpa mengambil masa yang lama. Selain itu, guru 

tidak perlu menumpukan lebih perhatian kepada aspek kandungan lagi semasa proses 

penyemakan karangan kelak. Dengan itu, mereka boleh memberi fokus kepada aspek-

aspek lain semasa menyemak tugasan karangan. Walaupun kebanyakan guru hanya 

membincangkan isi-isi penting sesuatu tajuk dan kemudian meminta pelajar menulis 

karangan lengkap tanpa bimbingan kaedah mengarang, namun guru dalam kajian kes ini 

membincangkan isi-isi penting karangan diikuti dengan perbincangan kaedah menulis 

karangan yang baik menepati standard dan piawai yang disasarkan. Justifikasi yang 

kedua adalah kerana peruntukan waktu P&P Insya‟ yang sangat terhad di mana hanya 

lima waktu diperuntukkan dalam tempoh dua minggu untuk latihan mengarang. Justeru, 

sangat sukar bagi guru menjelmakan setiap matlamat dalam P&P dan pentaksiran Insya‟ 

yang menghasratkan agar setiap pelajar dapat mengarang dalam pelbagai bentuk 

karangan dengan mengaplikasikan bahasa Arab yang baik dan menarik.   

Manakala strategi kedua yang digunakan secara kerap dalam pengajaran Insya‟ 

ialah teknik inkuiri. Teknik penyoalan lisan secara intensif dijalankan bagi mewujudkan 

interaksi pembelajaran yang positif di antara guru dan pelajar, di mana guru mencungkil 

minda kognitif pelajar supaya mereka berfikir lebih mendalam mengenai topik karangan 

yang ingin ditulis. Kaedah tersebut dianggap paling berkesan untuk mewujudkan 

suasana pembelajaran yang kondusif dan menggerakkan kesediaan pelajar untuk 

mengarang. Dalam erti kata lain, guru tidak „menyuap‟ pelajar secara langsung dengan 

jawapan atau model karangan tertentu untuk dihafal tetapi menggalakkan pelajar 

menguasai kandungan dan kemahiran melalui soal jawab. Secara tidak langsung, pelajar 

akan mengambil bahagian dalam aktiviti pembelajaran dan menjadi lebih 

bertanggungjawab. 

Seterusnya, teknik menyenaraikan perkataan berkaitan dan istilah atau word list 

juga merupakan salah satu strategi yang diamalkan guru dalam pengajaran Insya‟. Guru 

akan menyediakan senarai kosa kata, frasa dan istilah sebanyak mungkin yang berkaitan 

dengan topik. Senarai kosa kata tersebut berperanan sebagai pencetus dan penggerak 

minda pelajar untuk memilih dan menyaring perkataan yang sesuai digunakan dalam 

ayat, perenggan dan draf karangan. Teknik penyenaraian kosa kata, istilah dan frasa 

tertentu berkaitan topik karangan dijangka sangat berkesan untuk membantu pelajar 

mengarang. Sebagai contohnya semasa P&P berkaitan tajuk surat kiriman mengenai 

tempat-tempat menarik di Malaysia, pelajar diminta berbincang dan menyenaraikan 

nama-nama lokasi terlebih dahulu berdasarkan kategori tempat bersejarah, bandar raya 

Kuala Lumpur dan tempat-tempat peranginan di kawasan tempat tinggi. 

Sementara itu, strategi lain yang turut digunakan guru dalam pengajaran Insya‟ 

adalah dengan menyediakan beberapa soalan-soalan berkaitan topik karangan. Senarai 

soalan yang disediakan perlu dijawab oleh pelajar sekaligus jawapan tersebut akan 

membantu penulisan draf karangan seperti dalam tugasan menulis khutbah sempena 

sambutan Maulid Rasul peringkat sekolah. Seterusnya, pelajar membentuk beberapa 

perenggan dan karangan lengkap hasil daripada jawapan-jawapan kepada soalan-soalan 

tadi. Dalam kes ini, tugasan mengarang menjadi lebih terbimbing dan tersusun apabila 

pelajar boleh memberi perhatian kepada aspek penggunaan wacana dan aspek 

keteraturan serta kesepaduan karangan yang dihasilkan. 

Manakala strategi yang kerap diamalkan oleh guru menghampiri tempoh 

peperiksaan (AoL) adalah termasuk perbincangan modul atau soalan-soalan peperiksaan 

STAM yang lepas. Perbincangan dilaksanakan di dalam bilik darjah dengan 

menyenaraikan isi-isi utama berkaitan tajuk-tajuk yang dikemukakan dalam soalan 

peperiksaan tersebut. Tujuan guru membincangkan soalan-soalan lepas adalah untuk 

membiasakan pelajar dengan format, bentuk soalan dan teknik menjawab yang baik. Di 

samping itu, seminar khas teknik menjawab soalan-soalan peperiksaan STAM juga turut 

diadakan dengan memberi tumpuan kepada skema pemarkahan dan tip menjawab 

soalan untuk mencapai matlamat kecemerlangan atau mumtaz dalam peperiksaan. 

Dengan ini, perasaan test anxiety dapat dikurangkan setelah pelajar dibiasakan dengan 

bentuk dan format soalan serta skema jawapan. Cara tersebut lebih baik jika 

dibandingkan dengan keadaan apabila pelajar diminta menghafal tajuk-tajuk yang 

dijangka akan masuk dalam peperiksaan. Kajian Ghazali Yusri, Nik Mohd Rahimi 

Nik Yusoff & Parilah Md. Shah (t.t) mengatakan sekiranya bentuk ujian yang tidak 

biasa digunakan kepada pelajar ataupun soalan yang lebih sukar daripada latihan akan 

meningkatkan tahap kebimbangan pelajar terhadap peperiksaan. 

Selain daripada melatih kemahiran mengarang, pelajar-pelajar juga diterapkan 

elemen kemahiran berkomunikasi semasa penyediaan draf karangan secara kolaboratif. 

Objektif tersebut selaras dengan salah satu matlamat pentaksiran yang digariskan oleh 

Lembaga Peperiksaan (2003), iaitu pelajar dapat mempamerkan kemahiran 

mensimulasikan percakapan dan pengucapan dalam bahasa Arab yang menarik. Mereka 

diberi peluang berbincang, mengemukakan idea, menyusun atur ayat, menonjolkan 

kepimpinan dan kemudiannya dilatih untuk melakukan pembentangan secara lisan hasil 

draf karangan di hadapan kelas. Aktiviti-aktiviti yang dilaksanakan menyokong ke arah 

pembentukan sahsiah, keterampilan dan keyakinan diri dalam kalangan pelajar. Dengan 

lain perkataan, guru dapat membina kemahiran bertutur pelajar secara tidak langsung di 

samping meningkatkan kemahiran menulis. Kemahiran komunikasi antara rakan 

dipupuk semasa aktiviti perbincangan dalam kumpulan. Mereka perlu berbincang, 

memberi pandangan, berhujah, bertolak ansur dan membuat keputusan.  

Selain itu, guru juga menggalakkan strategi pentaksiran rakan sebaya. Perkara 

tersebut sesuai dilaksanakan memandangkan kematangan umur pelajar yang rata-rata 

sekitar 17 tahun. Namun sebelum itu, pelajar perlu diberi bimbingan serta latihan yang 

mencukupi untuk menilai dan menyemak draf karangan yang disediakan oleh rakan 

mereka. Melalui pentaksiran rakan sebaya, pelajar dilatih menjadi pembaca yang 

analitikal dan pemeriksa pada yang sama. Mereka berpeluang melakukan penyemakan 

hasil draf karangan dan membuat penilaian dengan mencadangkan skor atau gred yang 

bersesuaian. Latihan tersebut dilaksanakan selepas guru berkongsi kriteria penulisan 

yang baik serta skema pemarkahan yang diguna pakai dalam peperiksaan awam. 

Dengan itu, guru dapat membina keyakinan diri pelajar untuk terlibat sama mengambil 

bahagian dalam aktiviti pentaksiran rakan sebaya dengan cara mempergiatkan latih tubi, 

menunjukkan demonstrasi kaedah mengenal pasti aspek kelemahan dalam draf 

karangan dan langkah-langkah memperbaiki kesilapan tersebut. Ekoran daripada itu, 

kualiti karangan yang dihasilkan pelajar dapat ditingkatkan kualitinya dalam pelbagai 

aspek. Secara tidak langsung, pelajar akan lebih bertanggungjawab terhadap 

pembelajaran diri sendiri, mengambil bahagian secara aktif dalam pembelajaran dan 

menunjukkan komitmen terhadap tugasan. 

Kesan Amalan Guru terhadap Pelajar 

Amalan guru yang dimaksudkan merujuk kepada tema utama dalam dapatan kajian, 

iaitu pendekatan proses mengarang, pentaksiran untuk pembelajaran (AfL), pentaksiran 

terhadap pembelajaran (AoL) dan maklum balas. Manakala dalam konteks kajian, kesan 

merujuk kepada bagaimana pelajar memberi reaksi dan respons kepada amalan guru dan 

kesan kepada motivasi (harga diri, efikasi, emosi) dan kesan tidak langsung kepada 

pencapaian kemahiran mengarang pelajar dalam mata pelajaran Insya‟.  

Pembentukan kemahiran dalam kalangan pelajar khususnya sebagai penulis 

ditentukan secara langsung dan tidak langsung oleh guru mereka yang bertindak sebagai 

mediator di antara konteks budaya dan sosial (Fisher, 2012). Penyelidik merumuskan 

bahawa pendekatan proses dalam pengajaran Insya‟ memberi kesan langsung kepada 

motivasi dan kemahiran mengarang pelajar. Aktiviti menyediakan draf karangan secara 

kolaboratif dalam kumpulan dan aktiviti penyemakan guru-rakan merangsang suasana 

kondusif dalam pembelajaran Insya‟. Aktiviti mengarang jika dilaksanakan secara 

berseorangan dianggap sukar dan membosankan berbanding tugasan menyediakan draf 

karangan secara kumpulan. Kesan positif pada emosi pelajar digambarkan melalui 

pernyataan seperti seronok, bermotivasi, dan bersemangat. Manakala kesan positif 

kepada peningkatan kemahiran mengarang dinyatakan melalui perkataan pelajar seperti 

meningkatkan kualiti dan lebih bagus.  

Pada perspektif kebanyakan pelajar, aktiviti perbincangan kumpulan sangat baik 

dan berkesan dalam menyiapkan tugasan mengarang. Malah perbincangan kumpulan 

dikatakan paling efektif untuk menyediakan situasi yang kondusif dalam pembelajaran. 

Kepelbagaian kebolehan dan perbezaan kemahiran rakan sebaya dapat digabung secara 

optimum dalam proses menghasilkan draf penulisan. Sebilangan pelajar yang mahir 

dalam aspek nahu, sintaksis, retorik dan seumpamanya dapat disepadukan kebolehan 

mereka membentuk produk penulisan yang terbaik berbanding jika dilakukan secara 

individu. Malah salah seorang pelajar menggambarkan tugasan penulisan karangan 

secara individu sebagai tidak seronok dan membosankan. Amalan tersebut bertepatan 

dengan pendapat Vygotsky (1978) bahawa pembelajaran adalah suatu proses sosial di 

mana pelajar berkolaborasi dengan individu lain yang lebih berkebolehan sama ada guru 

atau rakan sebaya untuk membina pengetahuan secara konstruktif.  

Sebaliknya, sebilangan kecil pelajar berpendapat bahawa teknik perbincangan 

kumpulan hanya berkesan kepada sesetengah individu pelajar sahaja. Keberkesanan 

pembelajaran terletak pada sikap pelajar masing-masing, sama ada berminat atau tidak 

untuk belajar secara individu, berpasangan atau kumpulan. Malah, seorang pelajar 

mendakwa teknik perbincangan kumpulan kurang berkesan kepada individu. Hal ini 

kerana beliau beranggapan hasil tugasan yang dilakukan secara berkumpulan 

mengakibatkan perasaan kepunyaan kendiri atau sense of belonging berkurang. 

Kemungkinan pandangan tersebut berpunca daripada bilangan anggota kumpulan yang 

ramai, iaitu di antara enam hingga lapan orang. Bilangan anggota kumpulan yang terlalu 

ramai menyebabkan interaksi dalam kumpulan lebih terbatas dan kemungkinan ada 

yang sekadar bertindak menjadi pembonceng atau pendengar sahaja. Justeru, teknik 

perbincangan kumpulan secara kolaboratif hanya akan dapat menghasilkan teks 

karangan yang lebih tepat dan berkualiti sekiranya semua anggota kumpulan mengambil 

sikap yang positif, sedia bekerjasama untuk menyumbang idea, kebolehan dan 

kemahiran (Fernández, 2012).  

Kebanyakan pelajar menunjukkan sikap positif dan terbuka apabila menerima 

maklum balas daripada guru mengenai draf karangan mereka. Pelajar yakin bahawa 

maklum balas guru dapat menyumbang kepada peningkatan kualiti karangan dan pada 

masa yang sama meningkatkan prestasi dalam peperiksaan kerana pengetahuan guru 

yang luas dan pengalamannya dalam pengajaran. Dapatan ini sejajar dengan kajian Wan 

Norazwani Wan Jaafar (2011) yang mendedahkan bahawa terdapat hubungan positif 

dan signifikan di antara minat dan motivasi pelajar dengan kemahiran menulis mereka. 

Semakin tinggi minat dan motivasi pelajar, maka semakin tinggi juga kemahiran 

menulis mereka. Justeru, maklum balas guru memotivasikan pelajar untuk menyertai 

perbincangan dalam bilik darjah, menggalakkan pelajar berfikir dengan kritis, memberi 

maklumat kepada mereka, membimbing pelajar untuk membetulkan kesilapan serta 

mendorong mereka memberi pendapat dan pandangan. Hasil kajian ini adalah selari 

dengan kajian yang dilakukan oleh Ellis (2009), Zainiyah Md. Zain (1997) dan Tunku 

Mohani Tunku Mokhtar (1996). 

Begitu juga dengan amalan pentaksiran rakan sebaya dan kendiri yang 

dilaksanakan di dalam bilik darjah. Pelajar lebih yakin diri untuk mentaksir draf 

penulisan masing-masing atau rakan mereka khususnya dalam aspek isi kandungan. 

Contohnya mereka boleh mentaksir isi-isi utama kandungan yang dipersembahkan 

dengan cara mempelbagaikan isi dan tidak mengulang kandungan yang sama. Beberapa 

kesilapan kecil yang berlaku dalam draf karangan dapat dibetulkan supaya hasil 

penulisan lebih mantap. Salah satu bentuk galakan dikenal pasti dapat menyumbang 

kepada penambahbaikan kemahiran mengarang adalah dengan melatih pelajar sebagai 

pengarang dan pemeriksa, serta mereka diberi lebih autonomi dan terlibat sama dalam 

pemberian gred atau skor (Whitney et al., 2008). 

Secara umumnya, kombinasi maklum balas guru yang diberikan dalam bentuk 

konferensi dengan pelajar semasa tahap penyemakan draf karangan memberi kesan 

yang signifikan terhadap kualiti hasil penulisan yang dihasilkan (Bitchener,  Young  

& Cameron, 2005). Aktiviti maklum balas guru semasa pengajaran mampu 

menganjakkan suasana pembelajaran yang berkualiti (Jefridin Pilus, 2011). Seterusnya, 

bimbingan guru secara berterusan semasa proses mengarang membina emosi positif 

dalam diri pelajar untuk meneruskan penulisan dengan mematuhi kriteria karangan yang 

baik dan berkesan. Pelajar mampu membetulkan kesilapan dalam penulisan mereka 

dengan bimbingan dan sokongan guru (Zainiyah Md Zain, 1997). Selain itu guru juga 

disarankan memberi perhatian kepada aspek retorik supaya hasrat yang ingin 

disampaikan oleh pelajar dapat dikemukakan dengan jelas dan difahami audien 

pembaca (Worden, 2009). 

Aktiviti penyemakan dan maklum balas daripada guru memberi impak kepada 

kemahiran mengarang pelajar, di mana mereka dapat membetulkan kesilapan dalam 

kategori yang sama pada masa hadapan atau dalam tugasan mengarang seterusnya. 

Walau bagaimanapun, Maimun Ahmad (1999) berpandangan sebaliknya, iaitu maklum 

balas guru tidak banyak memberi kesan kepada menulis karangan. Namun kesannya 

perlu dilihat melalui aspek pembetulan yang dilakukan dan bagaimana kaedah maklum 

balas tersebut diberikan kerana terdapat kajian yang mendapati maklum balas yang 

menumpukan aspek pembetulan kesilapan tatabahasa sahaja kurang signifikan kepada 

kualiti penulisan dan perkembangan kemahiran mengarang pelajar (Elley et al., 1976).  

Tugasan bertulis di samping penyoalan secara lisan sepatutnya menggalakkan 

pembelajaran berkembang. Komentar yang diberikan guru sewajarnya menunjukkan 

apa yang pelajar berjaya laksanakan dengan baik dan membimbing bagaimana mereka 

boleh meningkatkan pencapaian. Manakala aktiviti lanjutan perlu difikirkan sebagai 

sebahagian daripada proses pembelajaran. 

Dari sudut emosi pelajar dalam bilik darjah, boleh dibahagikan kepada emosi 

positif dan negatif. Emosi yang positif dipamerkan oleh pelajar dengan melibatkan diri 

dalam aktiviti yang dilaksanakan guru. Begitu juga dengan ungkapan pelajar sendiri 

dengan kata-kata seronok, gembira dan bersemangat. Sebaliknya emosi negatif seperti 

malu, tidak yakin diri, segan dan malas juga kadangkala dinyatakan pelajar apabila 

berhadapan dengan situasi yang tidak digemari contohnya terpaksa membuat 

pembentangan lisan di hadapan rakan atau menerima komentar negatif daripada rakan. 

Dalam pada itu, terdapat juga situasi di mana pelajar merasa tercabar dengan prestasi 

yang ditunjukkan oleh rakan mereka dan sekali gus mendorong mereka untuk berusaha 

menjadi lebih hebat. Sebagai guru yang peka dengan kepelbagaian latar belakang 

pelajar di dalam bilik darjah, semua adunan emosi positif dan negatif tersebut perlu 

diambil kira dan ditangani dengan baik bagi mengekalkan motivasi pelajar dan 

pencapaian mereka.  

Kekangan dalam P&P Insya’ 

Kelemahan penguasaan kemahiran mengarang disebabkan oleh banyak faktor termasuk 

faktor guru, sikap pelajar dan persekitaran sama ada menyokong pembelajaran atau 

sebaliknya. Dapatan ini selaras dengan kajian Zainol Abidin Ahmad (2003) yang 

mengaitkan tahap kemahiran menulis pelajar dengan kaedah pengajaran guru dan cara 

pembelajaran pelajar sebagai punca kelemahan pelajar tanpa mengambil kira secara 

holistik faktor-faktor lain yang boleh mempengaruhi.  

Kekangan Guru 

Walaupun tidak dinafikan pentaksiran di dalam bilik darjah amat penting  dan perlu 

berjalan selari dengan proses pengajaran dan pembelajaran, namun  guru sebenarnya 

berhadapan dengan pelbagai masalah dan kekangan untuk melaksanakannya. Masalah 

utama guru dalam P&P Insya‟ adalah berkait rapat dengan kekurangan latihan 

profesionalisme dalam perkhidmatan, bebanan tugas menyemak karangan, tumpuan 

P&P yang berfokus pencapaian prestasi dalam peperiksaan dan kekurangan sumber.  

Profesion guru memerlukan mereka sentiasa membuat pertimbangan dan 

mengambil keputusan mengenai pelajar, di mana guru perlu mentaksir sama ada secara 

formal atau tidak formal perkembangan setiap pelajar dan kelas secara berterusan 

(Gallagher, 1998). Guru pasti berhadapan kesukaran untuk melaksanakan pentaksiran 

tanpa pengetahuan yang luas dan kemahiran yang mantap. Isu tersebut dapat diatasi 

sekiranya guru diberi peluang untuk mengikuti kursus dan latihan profesionalisme 

sebagai sokongan berterusan kepada mereka. Hal ini kerana latihan profesionalisme 

dalam perkhidmatan diakui sebagai perkara yang penting untuk meningkatkan 

pengetahuan kandungan dan amalan pedagogi guru (Mistilina et al., 2008)  sekaligus 

menyumbang ke arah penambahbaikan pembelajaran pelajar. Strategi dan kaedah 

pengajaran guru berkait rapat dengan tahap pencapaian pelajar dalam menulis ayat 

(Zainol Abidin Ahmad, 2003). Tidak dapat dinafikan, latihan dalam perkhidmatan 

sangat penting terutamanya apabila KPM menganjurkan pelaksanaan Pentaksiran 

Berasaskan Sekolah (PBS) mutakhir ini. Tanpa pengetahuan mendalam dan kemahiran 

yang baik, pastinya sukar untuk guru mengaplikasikan amalan pentaksiran untuk 

pembelajaran dalam P&P kerana kajian Mustafa Che Omar (2004) memperlihatkan 

ramai guru tidak dapat menguasai dengan baik kaedah penilaian dan pengukuran dalam 

pengajaran bahasa Arab terutamanya aspek psikomotor, diikuti aspek afektif dan 

kognitif. Kelemahan guru pasti akan memberi impak negatif kepada pelajar. 

Kekangan pelajar 

Manakala masalah pembelajaran dan kelemahan penguasaan kemahiran mengarang 

pelajar pula berkait rapat dengan tiga perkara utama, iaitu faktor guru, sikap pelajar dan 

persekitaran. Umumnya pelajar berhadapan dua kekangan utama dalam pembelajaran 

termasuk masalah kemahiran bahasa Arab dan sikap pelajar sendiri. Penguasaan kosa 

kata yang terhad dan ketidakakuran gaya bahasa dalam penulisan karangan, 

pergantungan pelajar kepada kamus semasa memilih perbendaharaan kata tanpa melihat 

kesesuaian dengan konteks ayat, aspek nahu dan gaya bahasa dan kurangnya latihan 

mengarang. Kelemahan pelajar menguasai item leksikal dan cara susunannya dalam 

ayat jelas mempengaruhi keupayaan pelajar untuk membentuk dan menulis ayat  

(Zainol Abidin Ahmad, 2003). 

Walaupun guru mengakui kepentingan berkomunikasi dalam bahasa Arab 

semasa P&P namun amalan tersebut tidak dapat dipraktikkan sepenuhnya dan beberapa 

justifikasi diberikan oleh guru bagi membenarkan tindakan tersebut. Kekangan utama 

guru ialah peruntukan masa untuk menghabiskan sukatan pelajaran atau pun „sukatan 

peperiksaan‟ dalam tempoh enam bulan menjadikan ianya agak mustahil dan kurang 

praktikal untuk diamalkan. Tambahan pula, banyak tempoh masa yang dihabiskan 

pelajar untuk melalui pelbagai jenis ujian bulanan di peringkat sekolah dan peperiksaan 

peringkat negeri dan kebangsaan. Guru berhadapan dilema berhubung penggunaan 

bahasa Arab semasa pengajaran sedangkan beliau yakin dengan kepentingan bahasa 

Arab dalam mengukuhkan kemahiran mengarang dalam kalangan pelajar. Oleh itu, 

bahasa Melayu digunakan dalam P&P berselang seli dengan bahasa Arab kerana 

tekanan peperiksaan untuk menghabiskan silibus pada bulan Jun dan kebimbangan guru 

sekiranya penggunaan bahasa Arab mengakibatkan kefahaman pelajar terhadap 

pembelajaran agak perlahan. 

Guru bimbang sekiranya pelajar kurang memahami pengajaran dan lambat 

menguasai kemahiran mengarang sekaligus mengakibatkan prestasi pencapaian yang 

kurang memberangsangkan dalam peperiksaan sebenar. Jika dilihat secara menyeluruh, 

fenomena exam-oriented ternyata bukan sesuatu yang terpencil kerana perkara yang 

sama turut berlaku kepada guru-guru mata pelajaran yang lain seperti Pendidikan Islam 

terutama kelas-kelas yang terlibat dengan peperiksaan seperti Tingkatan 3 dan 5 

(Wan Sabri Wan Yusoff, 2006). Guru-guru Pendidikan Islam juga didapati mengajar  

peperiksaan, iaitu dengan menyesuaikan kaedah pengajaran dengan peperiksaan, latih 

tubi, lembaran kerja format peperiksaan awam, latihan menjawab soalan lepas dan 

strategi menjawab peperiksaan untuk meningkatkan pencapaian murid. 

Persekitaran bahasa Arab atau biah „Arabiyyah sangat penting dalam membantu 

kemahiran pelajar mengarang melalui pendedahan kepada kosa kata baharu, struktur 

ayat dan gaya bahasa yang baik secara konsisten. Apatah lagi dalam situasi status 

bahasa Arab sebagai bahasa asing di Malaysia dan kebanyakan pelajar hanya „dengar 

dan lihat‟ apa yang diajar oleh guru dalam ruang bilik darjah secara terhad. Guru 

sebenarnya berhadapan dengan dilema dan konflik di antara memenuhi tuntutan 

peperiksaan dan matlamat pembelajaran bahasa Arab yang mengutamakan aplikasi 

kemahiran berbahasa dalam pelbagai bentuk dan media. Guru-guru dalam kajian Sakila 

Dollah (2001) juga berhadapan masalah yang sama. Guru yang kurang mempraktikkan 

bahasa Arab semasa pengajaran mengakibatkan pelajarnya kurang berkomunikasi dalam 

bahasa tersebut mengakibatkan pelajar kurang terdedah kepada pengetahuan atau 

thaqafah dan perbendaharaan kata dalam bahasa Arab. Oleh itu, pelajar terpaksa 

mengamalkan kaedah terjemahan daripada bahasa ibunda kepada bahasa Arab dalam 

semasa proses mengarang. 

Perkara tersebut oleh disokong oleh kajian Hassan Basri Awang Mat Dahan, 

Jassem, Mat Taib Pa dan Jamilah Mohd Salleh (2002) yang merumuskan bahawa tahap 

penguasaan pelajar dalam kemahiran menulis pada tahap sederhana atau lemah 

disebabkan oleh pengaruh bahasa pengajaran guru yang menggunakan bahasa Melayu 

sewaktu mengajar. Di samping faktor pelajar yang lemah perbendaharaan kata kerana 

kurang membaca bacaan ekstensif ekoran kekurangan sumber dalam Bahasa Arab. Hal 

tersebut ditambah pula dengan halangan berkomunikasi dalam bahasa Arab kerana 

wujudnya perasaan negatif seperti malu bercakap, takut salah dan tidak yakin  

(Ab. Halim Mohamad, 2009).  

Sikap dan perlakuan pelajar juga merupakan salah satu faktor yang 

menyumbang kepada masalah pembelajaran Insya‟. Apa yang diperhatikan, rata-rata 

pelajar mengambil sikap ambil mudah, kurang cakna, kurang serius atau „main-main‟ di 

awal tahun pengajian tetapi mereka menunjukkan perubahan sikap dan tingkah laku 

yang positif menjelang tarikh peperiksaan sebenar. Usaha kendiri yang lebih giat 

dilakukan dan dipamerkan melalui penglibatan aktif dalam perbincangan kelas, 

menyediakan draf karangan yang ditugaskan oleh guru, bertanya kepada guru atau rakan 

dan membuat latih tubi yang intensif untuk mencapai matlamat pangkat mumtaz dalam 

peperiksaan. Peperiksaan bukan menjadi halangan atau gangguan kepada mereka 

sebaliknya matlamat peperiksaan dijadikan sebagai motivasi kepada pelajar untuk 

berusaha dengan lebih gigih bagi mencapai prestasi yang disasarkan. Mereka boleh 

mentaksir keupayaan diri sendiri dan berasaskan prestasi yang telah dicatatkan 

sebelumnya. Dengan dorongan pentaksiran, pelajar mempunyai matlamat jelas yang 

ingin dicapai, mencetus motivasi dan mendorong untuk berusaha gigih bagi mencapai 

kejayaan atau tahap pencapaian akademik yang cemerlang (Mokhtar Ismail, 2009). 

Sikap negatif segelintir pelajar pada awal sesi pengajian dipamerkan melalui 

beberapa perlakuan seperti membuang masa, tidur, malas, malu bertanya guru, kurang 

rajin, masalah persepsi mengenai keupayaan diri dan jangkaan keupayaan diri sendiri. 

Sikap negatif tersebut diterjemahkan dalam tindakan pelajar yang melengah-lengahkan 

tugasan Insya‟ kerana dianggap sukar dan tidak menyeronokkan. Malah terdapat 

sebilangan kecil pelajar tidak pernah menghantar tugasan mengarang kepada guru. 

Justeru, guru berhadapan dengan kekangan dalam menjalankan pentaksiran di sekolah 

kerana sikap pelajar yang sering tidak menyiapkan tugasan yang diberi oleh guru 

(Mohamad Azhar Mat Ali, 2006). Beberapa alasan yang diberikan oleh pelajar untuk 

membenarkan perlakuan mereka yang tidak menyiapkan tugasan mengarang seperti 

cuaca panas, persekitaran tidak selesa dan jadual waktu Insya‟ kurang sesuai pada 

waktu tengah hari. Namun, penyelidik merumuskan sebahagian besar pelajar 

mempunyai sikap positif, menunjukkan komitmen dan sentiasa bermotivasi tinggi 

dalam pembelajaran. 

Isu dan kekangan berkaitan persekitaran memberi kesan dan pengaruh secara 

tidak langsung terhadap motivasi pelajar dan kemahiran mengarang merangkumi biah 

arabiyyah, cuaca, masa belajar serta prasarana sekolah. Dengan persekitaran 

pembelajaran yang menggalakkan, pelajar lebih yakin dengan kemampuan mereka 

untuk menyumbang kepada aktiviti pengajaran dan pembelajaran (Jefridin Pilus, 2011). 

Penglibatan aktif pelajar secara langsung dapat membantu mereka menguasai 

kandungan ilmu yang diajar atau kemahiran yang ingin dipelajari. Penyediaan 

persekitaran dan  iklim pentaksiran yang kondusif penting kepada guru dan pelajar. 

Pentaksiran sewajarnya dilaksanakan dengan memberi tumpuan kepada mengenal pasti 

kelemahan dan kekuatan sedia ada pelajar. Pada masa yang sama, aktiviti persediaan 

untuk meningkatkan kemahiran mengarang pelajar boleh dirancang dengan teliti sesuai 

dengan kepelbagaian kebolehan dalam kalangan pelajar. Pada masa yang sama, data 

yang diperoleh daripada amalan pentaksiran dapat digunakan oleh guru untuk 

memperbaiki strategi dan teknik pengajaran. 

Implikasi Kajian 

Implikasi kajian pula membincangkan dapatan-dapatan kajian dengan 

membandingkannya berdasarkan teori dan model yang berkaitan serta diikuti 

huraian bagaimana dapatan kajian dapat memberi sumbangan pengetahuan 

kepada bidang kajian. 

Secara umumnya, dapatan kajian ini dapat mengesahkan teori yang 

diketengahkan oleh Fautley dan Savage (2008) berhubung kesepaduan antara 

P&P dan pentaksiran secara empirikal. Namun dari segi pelaksanaan sebenar 

dalam bilik darjah, terdapat perbezaan kadar atau ratio yang berbeza amalan 

P&P dan juga amalan pentaksiran berasaskan pertimbangan guru serta 

kesesuaian masa. Dengan kata lain, kedua-dua elemen tersebut tidak berada 

pada kadar yang statik seperti yang digambarkan dalam kerangka teoretikal 

kajian. 

Selain itu, dapatan kajian juga menyumbang kepada pengetahuan baru 

kepada teori impak pentaksiran dalam bilik darjah oleh Brookhart (1997b). 

Amalan pentaksiran guru dalam P&P Insya‟ mempengaruhi dan memberi 

impak secara tidak langsung kepada aspek emosi dan sikap pelajar terhadap 

pengajaran guru dan pembelajaran kendiri. Pengaruh terhadap emosi dan sikap 

pelajar yang dinyatakan oleh penyelidik menambah kepada dua aspek, iaitu 

motivasi dan kemahiran mengarang yang disebut oleh Brookhart (1997b). 

Seterusnya implikasi dari sudut pandang teori kognitif model mengarang yang 

berasaskan pendekatan proses (Flower & Hayes, 1981). Teori dan model tersebut 

menghuraikan apa sebenarnya yang berlaku dalam minda pengarang apabila seseorang 

itu mengarang merangkumi aspek perancangan, penulisan draf dan kemudiannya 

penyemakan serta penilaian. Namun penyelidik mencadangkan penambahbaikan dengan 

menggabungkan teori sosial (Bizzel, 1982) sebagai nilai tambah kepada pendekatan 

teori kognitif sedia ada. Elemen sosial penting memandangkan bahasa Arab dalam 

konteks Malaysia dianggap sebagai bahasa asing dan pelajar memerlukan rakan sebaya 

secara kolaboratif untuk mencetuskan motivasi mereka untuk mengarang. Kemahiran 

dan pengetahuan setiap individu pelajar dapat digabungkan untuk menghasilkan 

penulisan karangan yang baik dan berkualiti.   

Model Penambahbaikan Proses Mengarang (MPM) dan Model Bersepadu 3P 

Modifikasi model kognitif-sosial pendekatan proses mengarang dengan penambahan 

satu sub proses, iaitu menterjemah dari bahasa ibunda kepada bahasa Arab. Penggunaan 

bahasa ibunda menjadi keperluan kerana dalam konteks mengarang bahasa kedua (B2), 

proses penulisan draf lebih rumit dan kompleks kerana beberapa langkah tambahan 

diperlukan penulis untuk mentafsirkan kod pemikiran ke dalam bahasa sasaran sebelum 

teks akhirnya dibuat dalam bentuk draf di atas halaman kertas atau skrin komputer 

(Stapleton, 2010).  

Dapatan kajian menambah pengetahuan baru kepada model proses mengarang 

sedia ada (Flower & Hayes, 1981) di mana ia menunjukkan bahawa teknik terjemahan 

dalam sub proses mengarang karangan bahasa Arab mempunyai potensi untuk 

meningkatkan kemahiran mengarang dalam kalangan pelajar dan kualiti karangan yang 

dihasilkan. Beberapa faktor menyumbang penambahbaikan seperti teknik perbincangan 

berkumpulan semasa penyediaan draf karangan dan teknik maklum balas guru-rakan 

sebaya semasa proses penyemakan draf perlu diambil kira dalam pedagogi guru. 

Dapatan kajian memberi rasional kukuh untuk guru mengaplikasikan model kognitif-

sosial pendekatan proses penulisan karangan sebagai satu strategi pengajaran Insya‟ 

dalam bilik darjah.  

Dengan itu juga, guru-guru yang terlibat perlu didedahkan dengan pengetahuan 

mendalam mengenai model pendekatan proses mengarang dan diaplikasikan dalam sesi 

P&P Insya‟. Hasilnya, pelajar akan lebih menghayati keseronokan proses mengarang 

dalam bahasa Arab dengan bantuan dan bimbingan guru secara berterusan ke arah 

mengembangkan kemahiran mengarang dan meningkatkan pencapaian akademik 

mereka pada masa yang sama. Model konseptual yang dicadangkan penyelidik dapat 

digambarkan dalam rajah 5.1 seperti berikut; 

 

 

Rajah 5. 1 Model penambahbaikan proses mengarang (MPM) 

Model Bersepadu P&P, Pentaksiran Insya’ (3P) 

Interpretasi data kualitatif memberi isyarat bahawa pelaksanaan P&P khususnya 

pengajaran kemahiran mengarang berasaskan pendekatan proses  adalah selari dan 

seiring dengan fungsi pentaksiran untuk pembelajaran (AfL). Ini dapat dibuktikan 

melalui teknik maklum balas guru dan pentaksiran rakan sebaya yang memberi petunjuk 

serta tanda aras kepada setiap perkembangan tahap yang dicapai setiap individu dalam 

kemahiran mengarang. Namun corak amalan pentaksiran dengan P&P bukanlah bersifat 

jumud kerana tumpuan kepada pentaksiran sama ada untuk tujuan pembelajaran atau 

peperiksaan perlu dipertimbangkan kesesuaian pelaksanaannya berdasarkan faktor 

pelajar dan masa yang diperuntukkan untuk P&P. Dapatan kajian memperkukuhkan 

konsep kesepaduan serta integrasi P&P dan pentaksiran yang diketengahkan oleh 

Fautley & Savage (2008) secara langsung. 

Dengan itu, penyelidik mengemukakan Model Bersepadu 3P, iaitu Pengajaran, 

Pembelajaran dan Pentaksiran bagi menunjukkan strategi guru dalam usaha 

mengintegrasikan P&P dan pentaksiran untuk pembelajaran dalam bilik darjah. 

Kesepaduan dan integrasi antara dua elemen, pengajaran dan pembelajaran dengan 

pentaksiran signifikan untuk pembelajaran dan anjakan paradigma sangat perlu bagi 

memperlihatkan P&P dan pentaksiran secara bersepadu bukan lagi dilihat secara 

terpisah-pisah.  

Model Bersepadu 3P digambarkan dalam rajah 5.2 berikut; 

 

 

Rajah 5. 2 Model Bersepadu 3P 

 Rumusannya, penyelidik mencadangkan model akhir kajian yang menunjukkan 

kesepaduan atau embedded di antara pentaksiran dengan P&P. Dengan lain perkataan, 

pentaksiran dan P&P tidak dapat dipisahkan sama sekali namun pelaksanaannya 

berbeza mengikut pertimbangan dan kesesuaian konteks semasa. Model tersebut dapat 

dijelmakan dalam gambar rajah 5.3 berikut; 

 

Rajah 5. 3 Model Akhir Kesepaduan Pentaksiran dan P&P 

Implikasi Praktikal  

Dapatan-dapatan kajian ini cuba mencadangkan beberapa implikasi terhadap 

pihak-pihak yang mempunyai kaitan secara langsung dengan penggubalan 

dasar, bahan kurikulum P&P, pengurusan dan pentadbiran, latihan guru, 

pengajaran dan pembelajaran bahasa Arab.  

Pengajaran   

Bidang kajian dalam penulisan karangan terbahagi kepada dua kategori utama, iaitu 

strategi pengajaran kemahiran mengarang dan yang kedua ialah proses mengarang. 

Dapatan kajian mengenai amalan pengajaran kemahiran mengarang dapat menyokong 

pembelajaran kerana dapatan kajian mendedahkan mengenai jenis pengetahuan dan 

kemahiran sebenar yang diperlukan oleh pelajar sebenarnya untuk menjadikan 

penulisan mereka lebih efektif.  

 Dapatan kajian juga menunjukkan lima strategi yang diamalkan dalam 

pengajaran dan pembelajaran Insya‟ seperti menyenaraikan isi-isi penting, teknik 

inkuiri, menyediakan senarai perkataan, menyediakan senarai soalan, dan perbincangan 

soalan-soalan peperiksaan tahun lepas. Kesemua strategi tersebut boleh dipraktikkan 

oleh guru dalam bilik darjah dengan kesepaduan teknik pentaksiran sama ada untuk 

pembelajaran atau tujuan peperiksaan supaya guru sentiasa mengetahui mengenai 

perkembangan pembelajaran setiap pelajarnya. Dengan maklumat pentaksiran, guru 

boleh mengambil inisiatif untuk modifikasi P&P mengikut kesesuaian dan 

keberkesanannya. 

Pembelajaran 

Pendekatan proses dalam kemahiran mengarang memberi peluang dan ruang kepada 

pelajar supaya dapat melalui setiap tahap dalam proses penulisan secara terbimbing. 

Fokus kepada aspek proses penulisan berbanding produk akhir dapat mengurangkan 

tekanan emosi kepada pelajar. Malah pendekatan kolaboratif dalam kumpulan 

membantu pelajar menjana pemikiran secara bersama dan pada masa yang sama 

memanfaatkan pelbagai kecerdasan mereka untuk menghasilkan sesuatu penulisan yang 

berkualiti. Suasana pembelajaran menjadi lebih ceria dan seronok dengan pendekatan 

guru di samping mengelakkan Insya‟ dianggap sebagai mata pelajaran yang paling 

sukar dan membosankan. 

Pendekatan proses dapat membantu mengukuhkan kemahiran mengarang secara 

bersistematik dengan membekalkan pelajar dengan ilmu alat untuk mengarang dan 

bukannya hanya diberi model contoh-contoh karangan untuk dihafal tanpa asas 

penulisan yang kukuh. Seterusnya, model pendekatan proses mengarang dapat ditambah 

baik dengan mengintegrasikan bersama teknik maklum balas guru dan rakan sebaya 

bagi setiap tahap yang dilalui oleh individu pelajar supaya dapat dipastikan berlakunya 

pembelajaran sepanjang proses mengarang sehingga karangan yang lengkap dihasilkan. 

Selain itu, kajian menunjukkan beberapa strategi pembelajaran kognitif yang 

diamalkan pelajar semasa proses mengarang merangkumi strategi kognitif dan meta- 

kognitif. Strategi kognitif termasuk teknik sumbang saran, imitasi atau meniru model 

karangan, mendapat konsultasi guru-rakan sebaya atau gabungan mana-mana teknik 

tersebut. Strategi metakognitif pula meliputi teknik perancangan (mental), menilai 

perkembangan kemahiran dan mengawal selia kesilapan (monitor). 

Kurikulum & Pentaksiran  

Pihak penggubal kurikulum pendidikan bahasa Arab, iaitu Bahagian 

Pembangunan Kurikulum, KPM perlu mendapat kefahaman yang jelas 

berkaitan isu-isu utama kemahiran mengarang supaya penggubalan sukatan dan 

huraian sukatan pelajaran Insya‟ atau kemahiran mengarang dicorakkan dengan 

mengambil kira teori, model, strategi dan perkembangan mutakhir dalam 

bidang. Dapatan kajian ini membawa satu persepsi dan maklumat baru dalam 

konteks strategi pengajaran kemahiran mengarang dalam bahasa Arab sebagai 

bahasa kedua yang boleh menjadi panduan empirikal serta pengukuhan kepada 

kaedah sedia ada yang telah menjadi amalan guru-guru. Dapatan kajian ini juga 

memerlukan sifat keterbukaan minda pihak-pihak yang berkaitan dalam 

menerima anjakan perubahan.   

Kajian ini membuktikan bahawa pendekatan proses dalam pengajaran Insya‟ 

amat membantu pembelajaran pelajar serta meningkatkan keupayaan dan kemahiran 

mereka dalam mengarang. Kurikulum sedia ada perlu ditambah baik dengan 

menjelaskan secara terperinci beberapa strategi pengajaran Insya‟ yang berkesan. 

Kaedah tradisional dalam pengajaran Insya‟ yang mengutamakan hafalan beberapa 

topik utama yang sering dikemukakan dalam peperiksaan tidak membantu pelajar dalam 

penyediaan pelajar dengan kemahiran mengarang yang sebenar. Kebimbangan tersebut 

berasas kerana kebiasaannya pelajar yang mencapai kejayaan dalam peperiksaan kurang 

menonjol kemahiran berbahasa mereka di peringkat pengajian tinggi. 

Berkait dengan isu pentaksiran pula, guru-guru disyorkan agar mempraktikkan 

dan memanfaatkan fungsi kedua-dua jenis pentaksiran formal dan tidak formal tanpa 

melebihkan salah satu antara keduanya bagi merangsang dan memantapkan proses 

pengajaran dan pembelajaran (Mohamad Azhar Mat Ali, 2006). Ini kerana guru yang 

terlibat dengan P&P kelas-kelas peperiksaan sering berhadapan dengan dilema antara 

kehendak menghabiskan sukatan peperiksaan dan keperluan mencapai objektif 

pembelajaran bagi mata pelajaran. Guru perlu bijak membuat pertimbangan dan 

membuat pemilihan untuk melaksanakan amalan pentaksiran yang berkesan sama ada 

untuk pembelajaran (AfL) atau terhadap pembelajaran (AoL) sesuai dengan latar 

belakang pelajar serta pada masa yang sama mencapai kecemerlangan dalam 

peperiksaan. 

Pendidikan guru 

Dalam konteks pengajaran Bahasa Arab sebagai bahasa kedua di Melaysia, 

para guru perlu diberi kefahaman yang terperinci mengenai kaedah integrasi 

pengajaran dan pembelajaran dengan pentaksiran. Ini bermakna tugas guru 

bukan sekadar menghabiskan sukatan pelajaran tetapi yang lebih penting ialah 

memastikan pelajar mendapat kemahiran mengarang sepadan dengan 

pencapaian akademik yang diperoleh. 

Pengajaran dan pembelajaran Insya‟ atau kemahiran mengarang pada 

sesetengah guru mungkin agak sukar dilaksanakan mungkin kerana bebanan 

tugasan menyemak tugasan mengarang pelajar ekoran banyak kesilapan yang 

perlu dibetulkan. Pendekatan proses mengarang yang disepadukan dengan 

amalan pentaksiran berterusan telah terbukti keberkesanannya, maka strategi 

tersebut wajar dipraktikkan oleh para guru. Walau bagaimanapun, sebelum 

memberi bimbingan kepada pelajar, semua guru sangat perlu menambahkan 

pengetahuan mereka tentang pendekatan dan strategi pengajaran kemahiran 

mengarang dan proses mengarang yang berkesan. Jika guru sendiri kurang 

pengetahuan dan kefahaman mengenai pelaksanaan perkara tersebut, 

bagaimana mungkin mereka membimbing pelajar.  

Selain itu, penyediaan guru-guru pelatih dengan strategi pengajaran berasaskan 

kemahiran berbahasa sangat perlu supaya mereka lebih fokus dan mahir dalam 

pelaksanaan pengajaran dan pembelajaran pada masa akan datang bukan dilatih dengan 

amalan pedagogi secara umum sahaja. Pendedahan yang berterusan perlu kepada guru-

guru melalui kursus peningkatan profesionalisme mengenai amalan pengajaran dan 

pembelajaran Insya‟ yang baik. Penyediaan guru dengan aspek pengetahuan kandungan 

dan pedagogi sangat penting untuk membina tapak asas kemahiran mengarang dalam 

kalangan murid. Perkongsian pintar dalam kalangan guru-guru juga merupakan suatu 

keperluan mendesak untuk memanfaatkan jaringan pengetahuan dan kemahiran mereka 

melalui bengkel secara amali dan pada masa yang sama memanfaatkan teknologi 

maklumat terkini dalam peningkatan keupayaan kendiri. Persediaan pelbagai aspek 

pengetahuan dan kemahiran signifikan dalam menangani cabaran profesion keguruan. 

Bahan Pembelajaran dan Kandungan 

Penulis buku teks 

Panel penulis buku teks bahasa Arab dan guru perlu kreatif dalam 

menyediakan bahan P&P untuk kegunaan pelajar. Hal ini kerana peranan 

mereka sangat besar dan signifikan dalam usaha menterjemahkan aspirasi dan 

matlamat pendidikan bahasa Arab di tanah air.  

Buku Insya‟ yang diterbitkan tidak wajar dipersembahkan dalam bentuk 

model-model jawapan sebenar kepada soalan-soalan peperiksaan tetapi perlu 

menerapkan mengenai strategi penulisan yang mengutamakan proses dan 

menjawab persoalan „bagaimana mengarang‟. Panduan sistematik harus 

Univ
ers

ity
 of

 M
ala

ya



 

379 

 

diberikan kepada pelajar agar mereka dapat menguasai kemahiran mengarang 

berasaskan beberapa sub kemahiran yang perlu. Kemahiran tersebut penting 

supaya pelajar dapat mengemukakan idea dengan pemilihan kosa kata yang 

baik, struktur ayat yang tersusun, penggunaan penanda wacana yang tepat pada 

masa yang akan datang. Penyediaan bahan pembelajaran seperti buku teks dan 

buku rujukan perlu seiring dengan penemuan kajian terkini untuk mendepani 

cabaran arus pendidikan global. Sebarang kelemahan dalam persembahan 

kandungan buku teks boleh melambatkan proses pembelajaran yang berkesan. 

Cadangan Kajian Lanjutan 

Kajian ini tertumpu pada objektif penerokaan secara mendalam amalan 

pentaksiran dalam pengajaran dan pembelajaran guru Insya‟ yang berhubung 

langsung dengan kemahiran mengarang bahasa Arab. Di samping itu juga, 

kajian ini melihat kesan amalan guru dalam bilik darjah terhadap aspek 

motivasi pelajar dan kemahiran mengarang mereka. 

Berdasarkan dapatan-dapatan utama kajian ini, penyelidik ingin 

mengemukakan beberapa cadangan yang dilihat wajar untuk dilaksanakan 

sebagai kajian lanjutan, iaitu: 

Pertama dari aspek metodologi, penyelidik mencadangkan kajian yang 

menggunakan metodologi kuantitatif mengenai strategi dan teknik guru-guru STAM 

mengintegrasikan amalan pengajaran dan pembelajaran dengan pentaksiran dalam bilik 

darjah. Seterusnya sejauh mana maklumat pentaksiran yang diperoleh digunakan oleh 

guru untuk menambah baik strategi pengajaran dan meningkatkan pembelajaran murid. 

Kedua, kajian berbentuk tinjauan juga boleh dilaksanakan mengenai strategi 

pengajaran kemahiran mengarang bahasa Arab dalam kalangan guru-guru bahasa Arab 

dengan mengambil kira perbezaan tahap pengajian menengah rendah, menengah atas 

dan peringkat STAM. Begitu juga dengan mempertimbangkan kepelbagaian latar 

belakang kategori sekolah yang dipilih bagi membolehkan generalisasi dihasilkan. 

Seterusnya, kajian perbandingan berhubung pendekatan pengajaran 

kemahiran mengarang secara tradisional berbanding pendekatan proses 

mengarang dengan menggunakan kaedah kuasi-eksperimental. Kajian 

bertujuan mengesahkan sama ada pendekatan proses mengarang yang 

diamalkan pelajar lebih berkesan kepada peningkatan kualiti karangan yang 

dihasilkan atau sebaliknya. 

Menyentuh aspek pembelajaran pula, dicadangkan satu kajian multiple cases 

study mengenai proses mengarang bahasa Arab dalam kalangan pelajar dengan 

penggunaan kemudahan teknologi maklumat seperti; perisian kamus dan tesaurus 

secara atas talian, dan penggunaan google translate, laman sesawang dan penggunaan 

perisian Microsoft word untuk mengarang. Adakah proses mengarang akan menjadi 

lebih mudah dan produk penulisan yang dihasilkan lebih berkualiti? Di samping itu, 

pelajar perlu menggunakan dengan teknik think aloud di samping catatan log jurnal 

untuk merakamkan aktiviti-aktiviti dan proses yang dilalui semasa proses mengarang. 

Dicadangkan juga satu kajian yang melibatkan pembangunan modul 

pengajaran dan pentaksiran kemahiran mengarang Bahasa Arab berasaskan 

gabungan model kognitif pendekatan proses dan pendekatan sosial di peringkat 

sekolah menengah. Seterusnya model yang telah dibangunkan perlu diuji 

daripada aspek kepenggunaan dan keberkesanannya.  

Kesimpulan 

Secara keseluruhannya dalam bab ini, penyelidik telah menjelaskan dapatan-dapatan 

utama kajian yang dibentangkan dalam bentuk tema dan subtema-subtema dan 

dibincangkan berdasarkan perspektif teori dan model berkaitan. Berasaskan 

perbincangan dapatan kajian, penyelidik mencadangkan Model Pengajaran Bersepadu 

3P (Pengajaran, Pembelajaran & Pentaksiran) yang boleh dilaksanakan secara praktikal 

oleh guru-guru STAM dalam bilik darjah. Implikasi-implikasi kajian terhadap beberapa 

aspek pengetahuan dan amalan pedagogi turut dibincangkan. Di akhir bab, beberapa 

cadangan dikemukakan untuk penyelidikan lanjutan oleh penyelidik pada masa akan 

datang.  

